
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 41 
 

ᐊᐃᑉᐱᖅ, ᓄᕕᐱᕆ 28, 2006 
 

ᖁᑉᐱᕐᓂᓖᑦ 2477ᒥᑦ 2536ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᓄᕕᐱᕆ 28, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ, ᐊᐱᕆᔪᒪᓪᓗᒍ ᒥᔅᑕ ᐊᓚᕋᓚᒃ, ᑐᒃᓯᐊᕐᓂᐊᕐᖓᑦ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᓪᓗᒥ ᐅᑎᕈᓐᓇᕐᒥᒐᑦᑕ. 
ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 131 - 2(3): ᐳᕆᑎᔅ ᑲᓚᒻᐱᐊᒥ ᐋᓐᓂᐊᖅᑐᓕᕆᓂᕐᒧᑦ ᓯᕗᓕᖅᑏᑦ ᑲᑎᒪᓂᖓᑦ 

(ᐅᑲᓕᖅ) 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᐅᓪᓗᒥ ᑕᕝᕙ ᖁᕕᐊᓱᒃᐳᖓ ᑖᓐᓇ 
ᓯᕗᓕᖅᑎᐅᖃᑎᒋᔭᕋ ᐳᕆᑎᔅ ᑲᓚᒻᐱᐊᒥ ᓯᕗᓕᖅᑎᐅᔪᖅ ᒍᐊᕐᑕᓐ ᑳᒻᐳᓪ, ᐃᒃᓯᕙᐅᑕᐅᖃᑕᐅᒻᒪᑦ ᑖᒃᑯᓂᖓ 
ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖃᑦᑕᐃᓕᓂᕆᓂᕐᒧᑦ ᕚᓐᑰᕙᒥ ᐅᓪᓗᒥ ᑲᑎᒪᒋᐊᕐᖓᑕ. ᑖᓐᓇᓗ ᐃᓚᒋᔭᐅᓪᓗᓂ 
ᐃᒃᓯᕙᐅᑕᐅᖃᑕᐅᓪᓗᓂ ᓯᕗᓕᖅᑎᒋᔭᐅᔪᖅ ᐊᓪᓚᓄᑦ, ᕕᐅᓪ ᕚᓐᑕᐃᓐ, ᑖᒃᑯᐊ ᐃᒃᓯᕙᐅᑕᐅᖃᑎᒌᑦᑐᑎᒃ 
ᑲᑎᖃᑎᖃᓐᖓᑕ ᓯᕗᓕᖅᑎᓕᒫᓂᒃ ᐊᒻᒪᓗ ᒥᓂᔅᑕᒐᓚᓐᓂᒃ ᐋᓐᓂᐊᖃᑦᑕᐃᓕᓂᕆᓂᕐᒧᑦ ᑖᒃᑯᓄᖓ ᐊᒡᒍᖅᓯᒪᔪᓄᑦ 
ᐊᒻᒪᓗ ᑖᒃᑯᐊ ᓄᓇᖃᖅᑳᖅᓯᒪᔪᐃᓐ ᑲᑐᔾᔨᖃᑎᒌᖏᑦ ᑲᑎᒪᕕᔾᔪᐊᕐᖓᑕ. ᑖᒃᑯᐊᓗ ᒐᕙᒪᑐᖃᒃᑯᑦ 
ᑕᑯᓐᓈᖅᑎᖃᕆᓪᓗᑎᒃ ᑕᕝᕙᓂ ᑲᑎᒪᑎᓪᓗᒋᑦ.  
 
ᐅᖃᖅᑎᑦᑎᔩ, ᐃᓛᒃ ᐅᑉᐱᕈᓱᑦᑎᐊᕋᑦᑕ ᑕᒪᓐᓇ ᐋᓐᓂᐊᖃᑦᑕᐃᓕᓂᕆᓂᕐᒧᑦ ᓄᓇᕗᒻᒥ 
ᐃᑲᔫᑎᖃᕕᔾᔪᐊᕐᕈᓐᓇᓐᖓᑦ ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᑦ, ᓄᓇᕗᑦ ᑐᓐᖓᕕᒃᑯᓪᓗ, ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᑲᔪᖃᑎᒌᓪᓗᑕ ᑕᒪᓐᓇ ᑲᒪᒋᒋᐊᒃᑲᓐᓂᕆᐊᖃᕋᑦᑎᒍ. ᑕᒪᓐᓇᐃᓛᒃ ᓅᑉᐸᓪᓕᐊᓯᒪᔭᕗᑦ 
ᓄᓇᕗᒻᒥ, ᐃᒫᒃ ᒪᑉᐱᖅᓯᕙᓪᓕᐊᓯᒪᓪᓗᑕ ᐋᓐᓂᐊᕕᓐᓂᒃ, ᓇᒥᓕᒫᖅ ᓄᓇᕗᒻᒥ. ᐊᒻᒪᓗ ᑕᒪᒃᑯᐊ ᐊᑦᔨᒌᖏᑦᑐᑦ 
ᐃᑲᔫᑏᑦ ᐋᓐᓂᐊᖃᑦᑕᐃᓕᓂᕆᓂᕐᒧᑦ ᓴᖅᑭᑎᑉᐸᓪᓕᐊᖏᓐᓇᖅᑐᑎᒍ ᑕᒫᓂ ᐊᒍᖅᓱᐃᕕᔾᔪᐊᕐᕋᓗᐊᖅᑎᓪᓗᑕ ᐃᒫᒃ 
ᐊᖅᑯᑎᖃᑉᐸᑲᑦᑕ ᖃᖓᑕᓲᓂᒃ, ᑐᐊᕕᓐᓇᖅᑐᖃᓕᕋᐃᒐᑦᑕ. 
 
ᐊᒻᒪᓗ, ᐅᖃᖅᑎᑦᑎᔩ, ᑖᓐᓇ ᒥᓂᔅᑑᖃᑎᒋᔭᕋ ᐋᓐᓂᐊᖃᑦᑕᐃᓕᒪᓂᕐᒧᓐ ᑕᒫᓃᒋᐊᖃᖅᓯᒪᒐᓐᓄᑦ 
ᑲᑎᒪᕕᔾᔪᐊᑎᓪᓗᑕ. ᐅᒡᒍᓇᖅᑑᒐᓗᐊᖅ ᑕᐅᓄᓐᖓᕈᓐᓇᓚᐅᖏᓇᑦᑕ ᕚᓐᑰᕙᒧᑦ. ᑭᓯᐊᓂᑦᑕᐅᖅ ᑕᐃᑲᓂ 
ᑭᒡᒐᑐᖅᑕᐅᒻᒥᔪᒍᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ ᑕᐃᑲᓃᑦᑐᑎᒃ ᐃᓚᒋᔭᐅᔪᑦ. ᐊᒻᒪᓗ ᑖᓐᓇ ᐃᒃᓯᕙᐅᑕᕆᕙᐅᔪᖅ 
ᐅᖃᐅᔾᔪᖅᓯᒪᔭᕋ ᖃᓄᕐᓕ ᐃᓱᒫᓘᑎᖃᒻᒪᖔᑕ ᑕᒪᑐᒪ ᒥᒃᓵᓄᑦ. 

ᐊᒻᒪᓗ ᖁᕕᐊᒋᓪᓗᒍ ᑖᓐᓇ ᓯᕗᓕᖅᑎᐅᖃᑎᒐ ᑳᒻᐳᓪ ᐃᒃᓯᕙᐅᑕᐅᒍᓐᓇᕐᖓᑦ ᑕᒪᑐᒪ ᒥᒃᓵᓄᑦ.  
 
ᐅᖃᖅᑎᑦᑎᔩ, ᑖᓐᓇᐃᓛᒃ ᐃᓚᒋᔭᐅᑐᐃᓐᓇᕐᖓᑦ ᐋᓐᓂᐊᖃᑦᑕᐃᓕᓂᕆᓂᕐᒧᑦ ᑲᑎᒪᓂᖅ. ᐊᑦᔨᒌᖏᑦᑐᓂᒃ 
ᑲᑎᒪᔾᔪᓯᖃᖃᑦᑕᕐᓂᐊᕋᑦᑕ ᓄᓇᖃᖅᑳᖅᓯᒪᔪᓄᑦ ᑐᕌᖓᔪᓄᑦ. ᑕᐃᑲᓂ Newfoundland-ᒦᑦᑐᑕ 
ᑲᑎᒪᕕᔾᔪᐊᑎᓪᓗᑕ ᓯᕗᓕᖅᑎᐅᓪᓗᑕ ᔪᓚᐃᒥ ᓇᓗᓇᐃᖅᓯᓚᐅᖅᓯᒪᒐᑦᑕ ᖃᓄᖅ ᓅᑦᑎᒋᐊᒃᑲᓐᓂᕈᓐᓇᕐᒪᖔᑦᑕ 
ᓄᓇᖃᖅᑳᖅᓯᒪᔪᑦ ᑲᓇᑕᓕᒫᒥ. ᑖᓐᓇ ᓯᕗᓕᖅᑎᐅᖃᑎᒋᔭᕋ ᑳᕗᑦ, ᓴᔅᑳᑦᓱᐋᓐᒥᐅᑕᖅ, ᑖᓐᓇ 
ᐃᒃᓯᕙᐅᑕᐅᓛᕆᓪᓗᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᔪᓄᑦ ᓄᓇᖃᖅᑳᖅᓯᒪᔪᓄᑦ ᓴᔅᑲᑑᓐᒥ ᔮᓂᐊᓕᒥᐅᓂᐊᖅᑐᒥᒃ 
2007 ᐊᒻᒪᓗ ᑖᓐᓇ ᓯᕗᓕᖅᑎᐅᖃᑎᒋᔭᕋ ᐅᐃᓕᒻᔅ, ᐃᒃᓯᕙᐅᑕᐅᓛᕆᓪᓗᓂ ᐊᒻᒪᓗ ᓄᓇᖃᖅᑳᖅᓯᒪᔪᓄᑦ 
ᐃᓱᒫᓗᒋᔭᐅᔪᓂᒃ ᑲᑎᒪᔾᔪᑎᖃᓛᖅᑐᑕ ᓂᐅᕕᓐᓛᓐᒥ ᔫᓐ 2007-ᐸᒥ. ᑖᒃᑯᐊ ᑕᕝᕙ ᐅᖃᐅᓯᒃᓴᒃᑲ ᐅᓪᓗᒥ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ ᐅᑕᖅᑭᒐᓗᐊᕋᒃᑯ ᐅᓪᓗᒥ ᑖᒃᑯᐊ ᒥᓂᔅᑕ ᐅᖃᐅᓯᒃᓴᖏᓐᓂᑦ 
ᐅᖃᓕᒫᖅᑕᐅᕋᑖᖅᑐᖅ ᒫᓐᓇ ᐊᑐᐃᓐᓇᕆᓐᖏᓇᑦᑎᒍ ᐃᓕᔅᓯᓐᓄᑦ ᐊᑐᐃᓐᓇᕈᕐᓂᐊᕋᑦᑎᒍ. ᐅᑎᕐᓗᑕ 
ᑲᑎᒪᔾᔪᑎᒃᓴᑎᓐᓄᑦ ᓇᒻᒪ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᑦ 
ᒥᓂᔅᑕ ᐱᓕᕆᐊᖃᖅᑐᖅ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 132 - 2(3): ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᑐᒃᑲᓐᓂᖅᑎᑦᑎᒍᑎᖏᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ ᐅᓪᓗᒥ 
ᑐᓴᖅᑎᑦᑎᒍᒪᓪᓗᖓ ᑖᒃᑯᐊ ᓯᕗᓕᖅᑎᐅᖏᓐᓇᖃᑦᑕᕋᑦᑕ ᖃᓄᑐᐃᓐᓇᖅ ᑕᒪᒃᑯᐊ ᐊᑐᖅᑕᐅᒃᑲᓐᓂᕈᓐᓇᖅᑐᑦ 
ᐸᐸᑕᐅᖃᑦᑕᕈᓐᓇᖁᓪᓗᒋᑦ ᐊᑐᖅᑕᐅᒃᑲᓐᓂᕈᓐᓇᐅᓂᐊᖅᑐᑦ ᐅᓪᓗᑕᒫᑦ ᑕᒪᒃᑯᐊ ᒐᕙᒪᐅᓪᓗᑕ ᐅᓪᓗᑕᒫᑦ 
ᐊᑐᖃᑦᑕᖅᑕᕗᑦ.  
 
ᑕᐃᒪ ᒫᓐᓇᒧᑦ ᑎᑭᑦᑐᒍ 2006 ᑎᑭᑦᑐᒍ CGS-ᑯᑦ ᓯᕐᓗᐊᓕᕆᔨᒃᑯᖏᑦ 45-ᑕᐅᓴᓐ ᐸᐅᓐᓂᒃ ᐅᖁᒪᐃᓐᓂᖃᖅᑐᓂᒃ 
ᐊᐅᓪᓚᑎᑦᑎᓚᐅᕐᒪᑕ ᐸᐃᑉᐹᓂᑦ ᐊᓕᑦᑐᖅᓯᒪᔪᓂᑦ ᖃᓪᓗᓛᓈᑦ ᓄᓇᖓᓐᓄᑦ ᐊᑐᖅᑕᐅᒃᑲᓐᓂᕐᓂᐊᖅᑐᓂᒃ. 
ᐃᖅᑲᖅᑐᐃᔨᓕᕆᔨᒃᑯᑦ ᒪᒃᑯᑦᑐᓕᕆᔨᒃᑯᖏᑦ ᐃᒪᓐ ᐃᑲᔪᖃᑦᑕᕐᒪᑕ ᑕᐃᒪᓐᓇ ᐱᓇᓱᐊᕈᓰᒃ ᒪᕐᕈᐃᖅᑕᖅᑐᑎᒃ 
ᐊᐃᔅᓯᖃᑦᑕᖅᑐᑎᒃ ᐊᓕᑦᑐᖅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᑕ ᐊᓪᓚᕝᕕᖏᓐᓂᑦ ᐃᖃᓗᓐᓂ.  
 
ᐅᖃᖅᑏ, ᒫᓐᓇᓵᖑᓚᐅᖅᑐᖅ CGS-ᑯᑦ ᓯᕐᓗᐊᓕᕆᔨᒃᑯᖏᑦ ᓄᑖᓂᒃ ᑕᐃᒪᓐᓇ ᖃᕆᑕᐅᔭᓂᒃ ᓱᕋᒃᓯᒪᔪᓂᓪᓗ 
ᑲᑎᖅᓱᐃᕙᓪᓕᐊᖃᑦᑕᓚᐅᕐᒪᑕ ᐊᑦᑕᕐᕕᓐᓂ ᐃᖃᓗᓐᓂ ᐊᑐᖅᑕᐅᒃᑲᓐᓂᕋᔭᖅᑐᓂᒃ ᓴᓇᔭᐅᒍᓐᓇᕋᔭᖅᑐᓂᒃ 
ᑲᒻᐸᓂᐅᔪᓄᑦ ᐋᑐᕚᒥᑦ. 
 
ᑕᐃᒪᓐᓇ ᓄᑖᓂᒃ ᐱᔾᔪᑎᖃᖅᑐᑕ CGS-ᑯᑦ ᓯᕐᓗᐊᓕᕆᔨᒃᑯᖏᑦ ᐅᓪᓗᒥᒧᑦ ᑎᑭᑦᑐᒍ ᐊᐅᓪᓚᖅᑎᑦᑎᓯᒪᓕᖅᐳᑦ 40-
ᑕᐅᓴᓐ ᐸᐅᓐᔅᓯ ᑕᒪᒃᑯᓂᖓ ᐊᑐᖅᑕᐅᒃᑲᓐᓂᕋᔭᖅᑐᓂᒃ ᖃᓪᓗᓈᑦ ᓄᓇᖓᓐᓄᑦ. 
 
ᐊᒻᒪᓗᑦᑕᐅᖅ ᖁᕕᐸᓱᑉᐳᖓ ᑐᓴᕈᓐᓇᕋᒪ ᐱᓕᕆᖃᑎᒋᔭᖅᐳᑦ ᓄᓇᓕᓐᓂᒥᐅᑦ ᖃᓪᓗᓈᓂᒥᐅᑕᐅᔪᓪᓗ, 
ᑕᒪᒃᑯᓂᖓ ᖃᐃᑦᑎᖃᑦᑕᕐᒥᒻᒪᑕ ᓲᕐᓗ ᐆᑦᑑᑎᒋᓗᒍ CGS-ᑯᑦ ᐋᖅᑭᔅᓯᓯᒪᓪᓗᑎᒃ, ᐃᒪᓐᓇ ᐊᖏᖃᑎᒌᒃᓯᒪᓪᓗᑎᒃ 
ᑲᒻᐸᓂᐅᔪᓂᒃ ᓲᕐᓗ ᑲᓇᐃᑎᐊᓐ ᓄᐊᑦᑯᓐᓂᒃ ᐊᔾᔭᖅᓯᖃᑦᑕᖅᑐᓂᒃ ᐊᑐᖅᑕᐅᒃᑲᓐᓂᖅᑐᒃᓴᓂᒃ ᐋᑐᕚᒥᑦ 
ᐊᑭᖃᓐᖏᑦᑐᑎᒃ.  
 
>>ᐸᑦᑕᑐᖅᑐᑦ 

ᐅᖃᖅᑏ, ᖁᕕᐊᓱᑉᐳᖓ ᑖᒃᑯᐊ CGS-ᑯᑦ ᑕᐃᒪᓐᓇ ᐱᓕᕆᒍᓐᓇᕐᒪᑕ ᐋᖅᑭᔅᓱᐃᒐᓱᐊᖅᑐᑎᒃ 
ᐊᑐᒃᑲᓂᖅᑕᐅᒍᓐᓇᖅᑐᓂᒃ ᐊᑦᑕᖃᑦᑕᕐᓇᑎᒃ ᐊᑐᖅᑕᐅᒃᑲᓐᓂᖃᑦᑕᕈᓐᓇᖁᓪᓗᒋᑦ ᐊᕙᑎᒥᐅᑕᑦᑎᓐᓄᑦ 
ᓴᓗᒪᓂᖅᓴᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 133 - 2(3): ᓴᖅᑭᑎᑦᑎᓂᖅ ᓄᓇᕘᒥ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ ᐃᓕᖅᑯᓯᒃᓴᒥᒃ 

(ᐲᑯ) 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ, ᒥᔅᑕ ᐊᑭᓱᒃ. ᖁᕕᐊᓱᑉᐳᖓ ᐅᓪᓗᒥ 
ᑐᓴᖅᑎᑦᑎᒍᓐᓇᕋᒪ ᓄᓇᕗᒻᒥ ᑖᒃᑯᐊ ᐃᓐᓇᐃᑦ ᐃᓕᓐᓂᐊᕈᑎᒋᔭᖏᑦ ᐸᕐᓇᑕᐅᓯᒪᓂᖏᑦ ᐱᔾᔪᑎᒋᓪᓗᒋᑦ ᑕᒪᓐᓇ 
ᐊᒥᓱᓄᑦ ᐊᑐᖅᑕᐅᒻᒪᑦ ᑲᑐᔾᔨᖃᑎᒌᓄᓪᓗ, ᑭᒃᑯᑐᐃᓐᓇᕐᓄᑦ ᐃᑲᔪᖅᑕᐅᓪᓗᓂ. ᐅᓪᓗᒥ ᓴᖅᑭᑎᑦᑎᓂᐊᖅᐳᖓ 
ᑖᒃᑯᓂᖓ ᐅᓂᒃᑳᓕᐅᖅᑕᐅᓯᒪᔪᓂᒃ.  
 
ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖃᑎᒌᑦ ᐊᖏᖃᑎᒌᒍᑎᖓ ᒪᓕᑦᑐᒍ ᓄᓇᕗᑦ ᒐᕙᒪᒃᑯᖏᓪᓗ ᑐᓐᖓᕕᒃᑯᓪᓗ ᐃᒪᓐᓇ 
ᐱᕙᓪᓕᐊᑎᑦᑎᓚᐅᖅᓯᒪᒻᒪᑕ ᑖᒃᓱᒥᖓ ᑖᒃᑯᐊ ᑲᑎᒪᔨᕋᓛᕆᔭᐅᔪᑦ ᑕᐃᒪᓐᓇ ᑭᒡᒐᖅᑐᐃᑦᑎᐊᖅᑐᑦ ᑎᒥᐅᔪᓂᒃ 
ᐃᓐᓇᐃᑦ ᐃᓕᓐᓂᐊᕈᑎᒃᓴᖏᓐᓂᑦ ᓄᓇᕗᒻᒥ.  
 
ᐅᖃᖅᑏ, ᑖᒃᑯᐊ ᑎᑎᕋᖅᓯᒪᔪᑦ ᐱᓕᕆᖃᑎᒌᒍᑕᐅᕗᑦ ᐅᕙᑦᑎᓐᓄᑦ. ᑕᐃᒪᒃᑲᓐᓂᖅ ᖁᔭᓐᓇᒦᕈᒪᔭᕋ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᖏᔪᖅᑳᕆᔭᐅᔪᖅ ᐹᓪ ᖃᓗᔾᔭ ᐃᑲᔪᖅᑐᐃᓚᐅᕐᒪᑦ ᑕᒪᑐᒪ ᒥᒃᓵᓄᑦ ᑲᔪᓯᒍᓐᓇᓚᐅᕋᑦᑕᓗ 
ᕿᓚᒥᐅᔪᒃᑯᑦ. 
 
ᐅᖃᖅᑏ, ᑕᒪᓐᓇ ᐸᕐᓇᐅᑕᐅᓯᒪᔪᖅ ᐱᔾᔪᑎᖃᖅᐳᖅ ᐊᓯᔾᔨᕈᑕᐅᓂᐊᖅᑐᓂᒃ ᐃᓕᓐᓂᐊᕈᑎᒋᔭᐅᔪᓄᑦ ᐃᓐᓇᕐᓄᑦ 
ᓄᓇᕗᒻᒥ. ᐊᒻᒪᓗᑦᑕᐅᖅ ᐸᕐᓇᐅᑏᑦ ᐊᒻᒪᓗ 23 ᑖᒃᑯᐊ ᑐᕌᕐᓂᕆᔭᐅᔪᑦ ᑎᑎᕋᖅᑕᐅᓯᒪᑦᑎᐊᕐᒪᑕ 
ᐱᕙᓪᓕᐊᒍᑎᒃᓴᕆᓂᐊᖅᑕᕗᑦ. 
 
ᐅᖃᖅᑏ, ᑎᓕᐅᕈᒪᔭᒃᑲ ᑲᑎᒪᔨᐅᖃᑎᒃᑲ ᐊᒻᒪᓗ ᐊᓯᖏᑦ ᐃᓐᓇᐃᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 
ᑖᒃᑯᐊ ᑎᑎᖅᑲᓂᒃ ᐱᒍᓐᓇᕐᒪᑕ. 
 
ᑕᐃᒪ ᓂᕆᐅᑉᐳᒍᑦ ᓄᓇᕘᒥ ᑕᒪᓐᓇ ᐱᕕᓪᓕᐊᓂᖃᑦᑎᐊᕈᓐᓇᖁᓪᓗᒍ ᐅᓂᒃᑳᓕᐊᕆᔭᐅᓯᒪᔪᑦ 
ᑐᑭᓯᓇᑦᑎᐊᕈᓐᓇᖁᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 134 - 2(3): ᓄᓇᓕᓐᓂ ᓈᓚᐅᑎᒃᑯᑦ ᑐᓴᐅᒪᑎᑦᑎᓂᖅ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔮᒃᓴᓂᑦ ᒪᑐᐃᖓᔪᓂᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᒫᓐᓇᐃᓛᒃ ᑐᓴᖅᑎᑦᑎᔪᒪᔪᖓ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐱᕙᓪᓕᐊᓂᕆᔭᑦᑎᓐᓂᒃ ᑖᒃᑯᓄᖓ  

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐃᖅᑲᓇᐃᔮᒃᓴᐃᑦ ᑕᒪᒃᑯᐊ ᑐᓴᐅᒪᔭᐅᑦᓯᐊᕋᓗᐊᕐᒪᖔᑕ ᓄᓇᕗᒻᒥᐅᓄᑦ 
ᐱᑦᔪᑎᒋᓪᓗᒍ.  
 

ᑕᐃᒪ ᑕᒪᑐᒪᓂ ᐊᕐᕌᒍᒋᔭᑦᑎᓐᓂᒃ ᑖᒃᑯᐊ ᑲᑎᒪᔨᕋᓛᖑᔪᑦ ᑲᑎᒪᑎᓪᓗᒋᑦ ᐅᖃᐅᓯᐅᔪᖃᓚᐅᕐᒪᓐ, 
ᓇᓗᓇᐃᖅᓯᔪᖃᓚᐅᕐᒪᓐ ᓂᕈᐊᖅᑕᐅᖃᑎᒋᓯᒪᔭᒪ ᐃᓚᖓᓐᓂᒃ. ᑖᒃᑯᐊ ᐱᓕᕆᕝᕕᒋᔭᕗᑦ ᕿᒥᕐᕈᔪᓐᓇᕐᕋᔭᕐᒪᖔᑦ 
ᑕᒪᒃᑯᐊ ᓇᓚᐅᑎᕋᓛᑦ, ᐅᖃᓪᓚᒃᕕᕋᓛᓂᓛᑦ ᓄᓇᓕᓐᓃᑦᑐᑦ ᐊᑐᖅᑕᐅᔪᓐᓇᕋᔭᕐᒪᖔᑕ ᐃᓄᓐᓂᒃ 
ᑐᓴᐅᒪᑎᑦᑎᓂᕐᒥᒃ ᐃᖅᑲᓇᐃᔮᒃᓴᓂᒃ ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᑦ ᐃᓗᐊᓐᓂ. 
 

ᑖᒃᑯᐊ ᐱᑦᔪᑎᖃᓚᐅᖅᑐᓐ ᐊᑕᐅᓯᐅᖏᑦᑐᒥᒃ, ᑕᒪᒃᑯᐊ ᓱᒻᒪᑦ ᐱᑕᖃᕆᐊᖃᕋᔭᕐᒪᖔᖅ. ᒪᑯᓂᖓ ᐱᓗᐊᕐᖑᐊᖅᑐᒥᒃ 
ᐃᓛᓪᓕ ᑕᒪᒃᑯᐊ ᑐᓴᕈᑏᓐ ᑭᖑᕙᖃᑦᑕᕐᒪᑕ ᓯᓚᒧᑦ ᐱᑦᔪᑎᖃᑦᖢᑎᒃ. ᐅᕝᕙᓘᓐᓃᑦ ᑕᒪᒃᑯᐊ ᑕᒪᕐᒥᓕᒫᖅ 
ᐃᓄᒋᔭᐅᔪᑦ ᖃᕋᓴᐅᔭᒥ ᐊᑐᐃᓐᓇᖃᖏᒻᒪᑕ ᐊᒻᒪ ᐱᓗᐊᖅᑐᒥᒃ ᑕᒪᒃᑯᐊ ᓇᓚᐅᑎᒡᒎᖅ ᑐᓵᔭᐅᓂᖅᐹᖑᖃᑦᑕᕐᒪᑕ 
ᓄᓇᓖᑦ ᐃᓗᐊᓐᓂ ᑖᒃᑯᓇᓐᖓᑦ ᐊᑲᐅᓂᖅᓴᐅᓇᔭᕐᒪᖔᖅ ᐃᓱᒪᒋᔭᐅᓚᐅᕐᒪᓐ. 
 

ᑕᐃᒪᐃᑦᑑᒻᒪᑦ, ᐅᖃᖅᑎᑦᑎᔩ, ᑖᒃᑯᐊ ᐃᓛᒃ ᐃᖅᑲᓇᐃᔭᑎᕗᑦ ᑖᒃᑯᓇᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᕿᒥᕐᕈᖁᓕᓚᐅᕋᑦᑎᒍ ᖃᓄᖅ ᑕᒪᓐᓇ ᐋᖅᑭᒃᕕᖃᕈᓐᓇᕐᒪᖔᖅ. ᐊᒻᒪᓗ ᖁᕕᐊᓱᒻᒪᕆᑉᐳᖓ ᐊᓱᐃᓪᓛᒃ ᑕᒪᓐᓇ 
ᑐᑭᑖᖅᔪᒥᔮᓗᒋᓚᐅᕐᕋᑦᑎᒍ ᐅᑭᐊᒃᓵᖑᔪᒥᒃ ᑕᒪᑐᒪᓂᐅᔪᖅ. ᑕᒪᒃᑯᐊ ᐊᕕᒃᑐᖅᓯᒪᔫᔪᓂ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᒻᒪᓗ ᓄᓇᕘᓕᒫᒧᑦ ᑖᒃᑯᐊ ᐃᓱᒪᑕᖃᕝᕖᓐ ᐃᖅᑲᓇᐃᔮᒃᓴᓄᑦ ᓴᖅᑭᑦᑐᖃᕐᓂᐊᕐᓕᕌᖓᓐ ᓱᒃᑲᔪᒃᑯᓘᓐᓃᑦ 
ᖃᕋᓴᐅᔭᒃᑯᓘᓐᓃᑦ ᑕᒪᒃᑯᓂᖓ ᐃᖅᑲᓇᐃᔮᒃᓴᐃᓐ ᓴᖅᑭᐸᓪᓕᐊᔪᑦ ᐱᓇᓱᐊᕈᓯᖅᑕᒫᑦ 
ᐊᐅᓚᖅᑎᑕᐅᖃᑦᑕᖁᓕᖅᖢᑎᒍ ᑕᒪᒃᑯᓄᖓ ᐅᖃᓪᓚᒃᕕᖃᑦᑐᓄᑦ ᓈᓚᐅᑎᕋᓛᓄᑦ ᓄᓇᕗᒻᒥᐅᓄᑦ. ᑖᒃᑯᐊ 
ᐅᖃᓕᒫᖅᑕᐅᖃᑦᑕᓂᐊᕐᒪᑕ ᓄᓇᓖᑦ ᑐᓴᐅᒪᖁᓪᓗᒋᑦ ᓱᓇᒥᒃ ᐃᖅᑲᓇᐃᔮᒃᓴᖃᒻᒪᖔᖅ ᑖᒃᑯᐊ ᒐᕙᒪᒃᑰᔪᑦ. 
 

ᐃᓱᒪᓇᖅᐳᕐᓗ, ᓂᕆᐅᒋᑦᑎᐊᖅᑖᓗᒋᕙᕗᓪᓗ ᐅᖃᖅᑎᑦᓯᔩ, ᑕᒪᓐᓇ ᓲᕐᓗ ᑐᓴᐅᒪᔭᐅᓕᒃᑲᓂᖅᐸᓐ ᑕᐃᒪ 
ᓄᓇᕗᒻᒥᐅᑦ ᐅᓄᕐᓂᖅᓴᐃᑦ ᐆᑦᑐᖃᑦᑕᓂᐊᕐᒪᑕ ᐃᖅᑲᓇᐃᔮᒃᓴᒧᑦ. ᐊᒻᒪᓗ ᐃᓱᒪᓇᖅᐳᖅ ᑕᒪᒃᑯᐊ 
ᓂᕈᐊᖅᓯᖅᕕᒋᓂᖅᓴᕆᓂᐊᕐᕋᑦᑎᒍᑦ ᐃᖅᑲᓇᐃᔮᒃᓴᒧᑦ ᑕᒪᒃᑯᓄᖓ ᐃᖅᑲᓇᐃᔮᒃᓴᐃᑦ ᓴᖅᒃᑭᑕᐅᓯᒪᔪᑦ ᒪᓕᓪᓗᒋᑦ. 
 

ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ ᐃᓘᑉ ᐃᓗᐊᓂ ᐅᖃᐅᖅᔪᒪᕙᒃᑲ, ᑕᒪᓐᓇ ᐊᒃᓱᕉᑎᒋᒐᑦᑎᒍ 
ᐱᔨᑦᑎᕋᑦᑎᐊᕐᕆᐊᖃᒻᒪᕆᒃᑲᑦᑕᐃᓛᒃ ᑕᒪᒃᑯᓄᖓᓗ ᐊᕕᑦᑐᖅᓯᒪᔫᔪᓂ ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ 
ᐱᔨᑦᑎᕋᑦᑎᐊᕐᕆᐊᖃᒻᒪᑕ ᐊᒻᒪᓗ ᑖᒃᑯᐊ ᓄᓇᕗᒻᒥᐅᑦ ᐱᔨᑦᑎᕋᖅᑕᐅᔭᕆᐊᖃᒻᒪᑕ ᑭᓯᐊᓂ 
ᐃᖅᑲᓇᐃᔭᖅᑎᖃᑦᑎᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ, ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓄᓪᓗ ᒥᓂᔅᑕᕆᔭᐅᔪᖅ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᐊᖓᔪᖅᑳᑉ ᐅᖃᐅᓯᖓ 135 - 2(3): ᐅᑭᐅᖅᑕᖅᑐᒥ ᐃᓅᓯᓕᕆᓂᑎᒍᑦ ᐱᕈᖅᐸᓪᓕᐊᒍᓯᕐᒥᒃ ᑮᓇᐅᔭᐃᑦ 
ᑐᓂᔭᐅᔪᑦ (ᐲᑯ) 

 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓄᓕᕆᓂᕐᒧᑦ ᐊᒻᒪᓗᒃᑕᐅᖅ ᐃᓄᑦᓯᐊᓕᕆᓂᕐᒧᑦ 
ᖃᐅᔨᓴᖅᑏᑦ ᑲᓇᑕᒥ ᑮᓇᐅᔭᖃᑦᑎᑦᓯᓯᒪᓕᖅᐳᑦ $1.75 ᒥᓕᐊᓐ ᑖᓚᓂᒃ ᐊᕐᕌᒍᓄᑦ ᑖᓕᒪᐅᓂᐊᖅᑐᓄᑦ 
ᐅᑭᐅᖅᑕᖅᑐᒥ ᖃᐅᔨᓴᕈᑕᐅᓂᐊᖅᑐᓄᑦ ᓯᓚᑦᑐᕐᓴᖅᕕᔾᔪᐊᓄᑦ ᐊᒻᒪᓗ ᓄᓇᓕᓐᓂ ᖃᐅᔨᓴᖅᑎᐅᔪᓄᑦ 
ᑮᓇᐅᔭᓕᐅᕈᑎᖃᖏᓪᓗᑎᒃ ᑎᒥᐅᔪᑦ ᐃᒪᓐᓇ ᐃᓅᓯᓕᕆᓂᕐᒧᑦ ᐱᑦᔪᑎᖃᑦᑐᑦ ᐱᖓᓱᓂᒃ ᓄᓇᑦᓯᐊᖅ, ᓄᓇᕗᑦ 
ᐊᒻᒪᓗ ᔫᑳᓐᒥ. ᑕᒪᓐᓇ ᐊᖏᓛᖑᓪᓗᓂ ᑮᓇᐅᔭᖅ ᐱᑖᕆᔭᐅᓯᒪᕗᑦ ᐅᑭᐅᖅᑕᖅᑐᒧᑦ ᑐᕌᖓᔪᖅ.  
 

ᐅᖃᖅᑏ, ᖃᐅᔨᓴᖅᑏᑦ ᑎᓴᒪᓂᒃ ᖃᓪᓗᓈᑦ ᓄᓇᖓᓐᓂ ᓯᓚᑦᑐᕐᓴᖅᕕᔾᔪᐊᓂ ᖃᐅᔨᓴᖃᑕᐅᓂᐊᖅᐳᑦ ᐅᑯᐊ, 
Lakehead University, Carlton University, University of Northern British Columbia, ᐊᒻᒪᓗ 
Memorial University.  
 

ᑖᒃᑯᐊ ᖃᐅᔨᓴᕈᑕᐅᓂᐊᖅᑐᑦ ᑲᒪᒋᔭᐅᓂᐊᕐᓗᑎᒃ, ᐱᓕᕆᐊᖑᓂᐊᕐᓗᑎᓪᓗ ᔫᑳᓐᒥ ᓯᓚᑦᑐᕐᓴᖅᕕᓕᕆᔨᒃᑯᖏᓐᓄᑦ. 
ᓄᓇᕗᒻᒥ ᖃᐅᔨᓴᕈᑕᐅᓗᑎᒃ, ᓄᓇᕗᒻᒥ ᓯᓚᑦᑐᕐᓴᖅᕕᒻᒥ Aurora College-ᒥᓗ, ᓄᓇᑦᓯᐊᕐᒥ.  



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᐅᑭᐅᖅᑕᖅᑐᒥᐅᓐ ᐃᓚᐅᑎᑕᐅᔪᓐᓇᓂᖅᓴᐅᓂᐊᕐᒪᑕ. ᖃᐅᔨᕕᒃᓴᐃᓪᓗ ᖃᐅᔨᒃᕕᐅᒍᓐᓇᓂᖅᓴᐅᓗᑎᒃ. 
ᐊᒻᒪᓗᒃᑕᐅᖅ ᐅᖃᖅᑏ, Dr. Francis Abel, Carlton University-ᒥᐅᑕᖅ ᖃᐅᔨᒪᓂᖅᐹᖑᕗᖅ 
ᐅᑭᐅᖅᑕᖅᑐᒦᖔᖅᓯᒪᓂᖏᓐ ᑕᒪᒃᑯᐊ ᖃᐅᔨᓴᕈᑕᐅᒋᐊᖃᑦᑐᑦ ᐱᔾᔪᑎᖃᖅᓯᒪᒻᒪᑕ ᐱᐊᓂᒃᑕᐅᓂᐊᖢᑎᒡᓗ 
ᐅᑭᐅᖅᑕᖅᑐᒥᐅᑕᐅᔪᓄᑦ ᖃᓪᓗᓇᑦ ᓄᓇᖓᓐᓂᒥᐅᑕᐅᔪᓄᓪᓗ ᑲᑐᔾᔨᓗᑎᒃ.  
 
ᐅᖃᖅᑏ, ᑕᒪᓐᓇ ᐃᓅᓯᓕᕆᓂᖅ ᐱᔾᔪᑎᒋᓪᓗᒍ ᒐᕙᒪᒃᑯᓐᓄᑦ ᐅᕝᕙᖣᓐᓃᑦ ᓱᕐᓗ ᑭᓇᐅᔭᓕᐅᖅᑐᓄᑦ 
ᐱᓕᕆᐊᕆᔭᐅᓐᖏᒻᒪᑕ ᑕᒪᒃᑯᐊ ᐃᓄᐃᑦ ᐃᓕᖅᑯᓯᑐᖃᖏᑦ ᓄᓇᖃᖅᑳᓯᒪᔪᑦ ᐃᓕᖅᑯᓯᑐᖃᖏᑦ ᐊᑐᖅᑕᐅᓂᐊᕐᒪᑕ 
ᑮᓇᐅᔭᓕᐊᓐᖏᓪᓗᑎᒃ ᑲᑐᔾᔨᖃᑎᒌᓪᓗ ᐊᒻᒪ ᓗ ᓄᓇᓕᓐᓂ ᑎᒥᐅᔪᑦ ᐊᒻᒪᓗ ᒐᕙᒃᑯᖏᑦᑐᓄᑦ ᑎᒥᐅᔪᑦ.  
 
ᑕᒪᓐᓇ ᖃᐅᔨᓴᕈᑎᐅᓂᐊᖅᑐᑦ, ᐅᖃᖅᑏ, ᓯᑕᒪᓂᒃ ᐱᔾᔪᑎᖃᓐᓂᐊᖅᐳᖅ ᐃᓄᓯᓕᕆᓂᖅ ᐅᑭᐅᖅᑕᖅᑐᖓᓂ 
ᑲᓇᑕᐅᑉ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐊᒻᒪᓗ ᑮᓇᐅᔾᔭᒃᓴᐅᑎᒋᔭᖏᑦ. ᐊᒻᒪᓗᑦᑕᐅᖅ ᑕᒪᒃᑯᐊ 
ᑭᓇᐅᔭᕐᑕᕐᕕᐅᒍᓐᓇᖅᑐᑦ ᐊᒻᒪᓗᑦᑕᐅᖅ ᐃᓅᓯᕆᔭᖏᑦ.  
 
ᑕᐃᒪ ᑭᖑᓪᓕᖅᐸᒥᑦ ᐅᖃᖅᑏ, ᑕᒃᑯᐊ ᓄᓇᕗᖕᒥ ᓯᓚᑦᑐᓴᕐᕕᓕᕆᔨᒃᑯᑦ ᐃᖅᑲᓇᐅᔭᖅᑎᖏᓪᓗ ᓄᓇᕗᖕᒥ 
ᖃᐅᔨᓴᕐᕕᖕᒥ ᖁᔭᓐᓇᒥᕈᒪᔭᒃᑲ ᑕᒪᓐᓇ ᐱᒋᐅᐊᕈᑎᒋᓚᐅᕐᓯᒪᒻᒪᔾᔪᒃ ᑕᐃᒪᓐᓇ ᖃᐅᔨᓴᕈᑎᖃᓐᓂᐊᕐᒪᑕ ᓄᓇᕗᖕᒥ 
ᐊᑐᖅᑕᐅᓪᓚᖅᑕᖅᑐᓂᒃ ᐃᑲᔪᓐᓂᖃᓪᓚᕆᓐᓂᐊᖅᐳᓪᓗ ᑕᒪᒃᑯᐊ ᐊᓯᔾᔨᖅᑕᐅᒋᐊᖃᓕᕌᖓᑕ. ᓱᓇᑐᐃᓐᓇᐃᑦ 
ᑭᓇᐅᔾᔭᒃᓴᐅᑎᕗᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᐃᓱᓕᒃᐳᖅ ᑐᓵᔨ) ᒥᓂᔅᑕᐅᑉ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3. 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 4. ᒥᔅᑕ ᐲᑕᓴᓐ.  
 
ᐊᑏ ᐃᓵᖃᑦᑕᓚᐅᕆᑦᓯ ᑕᐃᓯᔭᕌᖓᒪ ᑲᑎᒪᔾᔪᑎᒃᓴᓂᒃ ᐅᑎᖃᑦᑕᕆᐊᖃᓐᓂᐊᖏᓐᓇᑦᑕ ᑲᑎᒪᔾᔪᑎᒃᓴᑎᓐᓄᑦ 
ᑕᐃᓚᐅᕐᑎᓪᓗᒍ, ᑭᓯᐊᓂ ᒪᓐᓇ ᐅᑎᕈᓐᓇᑎᓐᓂᐊᕐᐸᒃᑲ ᒪᓕᒐᓕᐅᖅᑏᑦ ᑲᑎᒪᔾᔪᑎᒃᓴᑎᓐᓄᑦ ᐱᖓᔪᖓᓐᓄᑦ. 
ᒪᓕᒐᓕᐅᖅᑎᑦ ᐅᖃᐅᓯᒃᓴᖏᓐᓄᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 323 - 2(3): ᐃᓄᐃᑦ ᐃᓕᖅᑯᓯᖓᓐᓂᑦ ᑕᑯᕋᓐᓈᖅᑎᑦᑎᓂᖅ ᓯᐸᐃᓂᒥ 

(ᐲᑕᓴᓐ) 
ᐲᑕᓴᓐ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓱᒃᑲᔪᐊᓗᓕᑲᐃᓐᓇᕋᕕᑦ. ᒪᒥᐊᓇᖅ ᐄ ᓂᑯᕕᒃᐳᖓ ᐅᓪᓗᒥ 
ᑐᓴᖅᑎᑎᔪᒪᔪᖓ ᒪᓐᓇᕋᑕᖑᓚᐅᖅᑐᑦ ᑕᕆᐅᑉ ᐊᑭᐊᓂ ᓴᖅᑭᔭᕐᑎᑦᑎᖃᑦᑕᓚᐅᕐᒪᑕ ᐃᓄᐃᑦ ᐃᓕᖅᑯᓯᖏᓐᓂᒃ 
Basque country, Spain-ᒥᐅᑕᕐᓂᒃ.  
 
ᐅᖃᖅᑏ, ᑕᖅᑭᕆᕋᑕᖅᑕᑎᓐᓂ 6-ᖑᔪᑦ ᓄᓇᕗᖕᒥᐅᑕᐃᑦ ᑕᕗᖓᓚᐅᕐᓯᒪᒻᒪᑕ ᑕᕆᐅᑉ ᐊᑭᐊᓄᑦ. 
ᐳᓛᕆᐊᖅᓯᒪᓪᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ ᓴᖅᑭᔭᕐᑎᑦᑎᔭᕐᑐᖅᖢᑎᒃ ᑲᑕᔾᔭᒋᐊᑐᖅᑐᑎᒃ 
ᓴᓇᖑᐊᕆᐊᖅᑐᖅᑐᑎᒃ ᐃᖏᕆᖃᑐᖅᖢᑎᒃ ᕿᓚᐅᔾᔭᕆᐊᑐᖅᖢᑎᒃ ᐅᓂᒃᑲᖅᑐᐊᕆᐊᖅᑐᖅᖢᑎᓪᓗ.  
 
ᑕᒃᑯᐊ ᓴᖅᑭᔭᕐᑎᑦᑎᓚᐅᖅᑐᑦ ᑕᐃᑲᓂ Tower of Ariz-ᒥ ᑕᒃᑯᐊ ᐊᖅᑭᒃᓱᐃᖃᑦᑕᓚᐅᖅᑐᑦ 
ᑕᑯᓐᓇᖅᑕᐅᓂᐊᖅᑐᓂᒃ, ᖁᓐᖏᐊᖅᑕᐅᓂᐊᖅᑐᓂ ᐃᓕᓐᓂᐊᖅᑎᑦᑎᖃᖅᑕᖢᑎᓪᓗ ᐳᓚᕆᐊᖃᑦᑕᖅᖢᑎᓪᓗ  



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2482

ᐃᓄᐃᑦ ᓴᓇᔭᖅᑐᖅᓯᒪᔪᑦ ᑕᑯᓐᓇᕆᐊᖅᑐᖅᑕᐅᓪᓗᑎᒃ, ᖃᓄᕐᓗ ᐃᓄᐃᑦ ᐃᓄᓱᖑᒻᒪᖓᑕ.  
 
ᓄᓇᕗᖕᒥᖓᓚᐅᖅᑐᑦ ᐅᑯᐊᖑᓚᐅᖅᑐᑦ: 
 

• ᒥᐊᕆᒪᒻ ᐊᒡᓗᒃᑲᖅ, ᐅᕐᓱᖅᑐᕐᒥᐅᑕᖅ, ᑕᐃᓐᓇ ᐊᔭᔭᖅᑎᒋᔭᐅᓚᐅᖅᑐᖅ ᕿᓚᐅᔾᔭᖅᑐᓄᑦ; 
 

• ᑕᓐᓂᐊ ᑕᒐᖅ, ᐃᖃᓗᒃᑐᖅᑎᐊᕐᒥᐅᑕ, ᑕᐃᓐᓇ ᑲᑕᔾᔭᓚᐅᖅᑐᖅ; 
 

• ᐊᑎᒪ ᕼᑦᓚᕆ, ᐃᖃᓗᒃᑐᕐᑎᐊᕐᒥᐅᑕ, ᑖᓐᓇ ᑐᓴᔨᕗᑦ, ᕿᓚᐅᔾᔭᓚᐅᖅᑐᖅ, ᐃᓄᒃᓱᓕᐅᖅᖢᓂᓗ, 
ᐃᓄᐃᓪᓗ ᐱᐅᓯᖏᓐᓂᒃ ᐱᓐᖑᐊᕈᓯᖏᓐᓂ ᓴᖅᑭᔭᖅᑎᑎᓪᓗᓂ; 

 
>>ᐸᑦᑕᑐᖅᑐᑦ 
  

• ᓯᓕᓇ ᑲᓪᓗᒃ, ᐃᖃᓗᖕᒥᐅᑕᖅ, ᑲᑕᔾᔭᓚᐅᖅᑐᖅ;  
 

• ᒪᑎᐅᓯ ᓄᕿᓐᖓᖅ, ᐃᖃᓗᖕᒥᐅᑕᖅ, ᑕᐃᓐᓇ ᓴᓇᖑᐊᓚᐅᖅᖢᓂ; ᐊᒻᒪ  
 

• ᑕᒡ ᔅᑕᓐ, ᐃᖃᓗᒃᑐᑦᑎᐊᕐᒥᐅᑕᖅ, ᐅᓂᒃᑲᓚᐅᕐᒥᔪᖅ ᐅᒥᖕᒪᒃᑐᖅ, ᕿᖓᐅᕐᓗ, ᐃᖃᓗᑦᑐᑎᐊᓪᓗ 
ᐊᑐᖅᑕᐅᓂᕕᓂᖓᓂᒃ.  

 
ᑕᒃᑯᐊ ᐱᖓᓱᑦ ᐃᓚᐅᓚᐅᕐᒥᔪᑦ ᑕᐃᑲᓂ ᓴᖅᑭᔭᖅᑎᑦᑎᑲᑕᖃᑦᑕᑎᓪᓗᒋᑦ. 
 
ᔪᓯ ᒪᓂᐅᓪᔭᓄ ᑕᓐᓇ ᓯᕗᒃᑲᑕᖅᑎᒋᓚᐅᕐᑐᖅ ᐊᒻᒪ ᔪᓕᐊᓐ ᑕᔅᕕᐊᓪ ᑐᑭᒧᐊᒃᑎᑦᑎᔨᒋᔭᐅᓚᐅᖅᑐᖅ 
ᖃᐅᔨᓴᖅᑎᖓᓐᓂ ᑕᐅᕙᓂ ᓯᓚᑦᑐᓴᕐᕕᖓᓂ ᐃᓐᖓᓚᒥ.  
 
ᐅᖃᖅᑏ, ᑕᐃᒃᑯᐊ ᓯᕗᒃᑲᑕᖅᑎᖃᓚᐅᖅᑐᑦ ᑮᓇᐅᔭᖃᖅᑎᑕᐅᓪᓗᑎᓪᓗ ᓇᓚᐅᑎᒃᑯᓐᓂᒃ ᑐᓴᒐᒃᓴᓕᕆᔨᒃᑯᓐᓂᒃ 
ᑭᓇᐅᔭᒃᑯᕕᓐᓂᓪᓗ ᐊᓯᓄᖏᓐᓂᓪᓗ ᑕᒃᑯᐊᓗ ᓄᓇᕗᖕᒥᐅᑕᐅᔪᑦ ᑲᑐᔾᔨᖃᑎᒋᖏᓐᓂᒃ ᓴᓇᖑᐊᖅᑎᑦ 
ᐃᑲᔪᖅᑕᐅᓚᐅᖅᑐᑦ ᐳᓚᕋᑦᑐᓕᕆᔨᒃᑯᓂᓪᓗ ᑲᓇᑕᒥᓗ.  
 
ᐅᖃᖅᑏ, ᒪᓕᒐᓕᐅᖅᑎᑦ ᖁᔭᓐᓇᒥᖃᑎᒋᔪᒪᔭᒃᑲ ᓄᓇᕗᖕᒥᐅᑕᐃᑦ ᐃᑲᔪᑦᑐᐃᖃᑦᑕᓚᐅᕐᒪᑕ ᑕᕗᓐᖓᐅᓯᒪᑎᓪᓗᒋᑦ 
Basque-ᓕᒧᑦ ᐊᒻᒪ ᑕᐃᒃᑯᐊ ᑭᓇᐅᔭᓂᒃ ᐊᑭᓕᖅᓱᐃᖃᑦᑕᓚᐅᕐᒪᑕ ᓯᕗᒧᐊᑦᑎᐊᕈᓐᓇᖁᓪᓗᒋᑦ ᑕᐃᒃᑯᐊ 
ᑕᕙᓂᕐᒥᐅᑦ ᑕᑯᔪᓐᓇᓂᐊᕐᒪᑕ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ, ᓄᓇᕗᖕᒥᓪᓗ. 
 
ᖁᔭᓐᓇᒥᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐅᖃᑦᑎᐊᖅᑕᓗᐃᑦ. ᒪᓕᒐᓕᐅᖅᑎᖓ ᖁᑦᑎᕐᑐᕐᒥᐅᑦ, ᒥᔅᑕ 
ᐹᓇᐸᔅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 324 - 2(3): ᐃᓄᑐᖃᕐᓄᑦ ᑲᑎᒪᕕᒃᓴᖅ ᖁᑦᑎᑦᑐᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᑕᑉᐹᓐᖓᑦ ᖁᑦᑎᑦᑐᒥᑦ ᑖᒃᑯᐊ 
ᑭᒡᒐᖅᑐᕐᕕᒋᔭᒃᑲ ᐅᐸᒃᓯᒪᓪᓗᒋᑦ ᑕᒪᓐᓇ ᐃᓐᓇᒃᑯᕕᖃᓐᖏᓐᓂᖅ ᐃᓱᒫᓗᒋᔭᐅᓚᐅᕐᒪᑦ ᐅᕙᓐᓄᓪᓗ 
ᓇᓗᓇᐃᖅᓯᔾᔪᑕᐅᓪᓗᓂ. 
 
ᑕᒪᓐᓇ ᐅᓂᒃᑲᐅᓯᒋᒐᓛᒍᒪᓪᓗᒍ ᐅᖃᖅᑎᑦᑎᔩ, ᑖᒃᑯᐊ ᐃᓐᓇᕆᔭᐅᔪᑦ ᑲᑎᒪᔩᑦ ᓄᓇᓕᓐᓂᑦ ᑖᒃᑯᓇᓂ 
ᑭᒡᒐᖅᑐᖅᑕᕐᓂᑦ ᑲᑎᒪᕕᖃᓐᖏᒻᒪᑕ, ᐅᐸᑲᑦᑕᕐᕕᖃᓐᖏᑦᑐᑎᓪᓗ. ᑕᒪᒃᑯᓂᖓᓗ ᑭᓱᑐᐃᓐᓇᕐᓂᒃ ᓄᓇᓕᒻᒥᑦ 
ᑕᕝᕙᓂ ᐃᑲᔪᖅᑐᒻᒪᕆᐊᓘᕙᑦᑐᑎᒃ, ᓲᕐᓗ ᐃᓅᓯᓕᕆᔨᒃᑯᑦ ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᓕᒃᑯᑦ, ᖃᓄᑐᐃᓐᓇᖅ 
ᐃᓛᒃ ᐱᓕᕆᒻᒪᑕ ᑕᒪᒃᑯᐊ ᐃᓐᓇᕆᔭᕗᑦ, ᑭᓯᐊᓂᓕ ᐃᓪᓗᒋᔭᐅᔪᓂᑦ, ᓇᒻᒥᓂᖅ ᐃᓪᓗᒋᔭᒥᓐᓂᒃ 
ᑲᑎᓐᓇᓱᖃᑦᑕᕐᒪᑕ. 
 
ᐊᒻᒪᓗ ᑕᒪᓐᓇ ᐅᖃᐅᓯᕆᒃᑲᓐᓂᕈᒪᕙᕋ ᐅᖃᐅᓯᓚᐅᖅᓯᒪᔭᕋᓗᐊᕋ. ᑎᑎᕋᖅᑎᖃᖅᐸᒐᑎᓪᓗ ᓲᕐᓗ ᑕᒪᒃᑯᐊ 
ᑲᑎᒪᔾᔪᑎᒋᔭᖏᑦ ᑕᑯᔅᓴᐅᓐᖏᒻᒪᑕ ᒐᕙᒪᒃᑯᓐᓂᑦ ᑕᐃᒪ ᑐᒃᓯᕋᕆᐊᖃᓕᕌᖓᒥᑦ ᑕᐃᒫᒃ ᓇᓗᓇᖃᑦᑕᖏᒻᒪᑕ 
ᑕᒪᒃᑯᐊ ᑎᑎᕋᐃᑦ ᑭᓯᐊᓂ ᐱᑕᖃᖅᑎᓪᓗᒋᑦ ᐊᖏᖅᑕᐅᔪᓐᓇᓲᖑᒻᒪᑕ. ᑕᒪᓐᓇ ᐃᓗᐊᓐᖏᓕᐅᕈᑎᐅᓚᐅᕐᒪᑦ 
ᑖᒃᑯᓇᓐᖓᑦ ᑭᒡᒐᖅᑐᕐᕕᒋᔭᕐᓂᑦ ᐃᓐᓇᑐᖃᕐᓂᒃ ᑲᑎᒪᔨᐅᔪᓂᑦ, ᑕᐃᒪᓐᓇ ᐃᓂᔅᓴᖃᓐᖏᑎᓪᓗᒋᑦ. 
 
ᑕᒪᒃᑯᐊ ᒪᒃᑯᑦᑐᒃᑯᕖᑦ ᑲᑎᓐᖓᑎᑕᐅᔫᒐᓗᐊᑦ ᐃᓐᓇᕐᓄᓪᓗ ᒪᒃᑯᑦᑐᓄᓪᓗ ᑭᓯᐊᓂ, ᓲᖃᐃᒻᒪ ᒪᒃᑯᑦᑐᒃᑯᖏᑦ, 
ᐅᐸᑦᑕᕐᕕᖃᓐᖏᓐᓂᖏᓐᓄᑦ ᒪᒃᑯᑦᑐᐃᑦ ᐅᐸᑦᑕᕐᓂᖅᓴᐅᒻᒪᑕ ᒪᑕᒃᑯᓂᖓ ᒪᒃᑯᑦᑐᒃᑯᕕᐅᓂᕋᖅᑕᐅᔪᓂᒃ 
ᓄᑕᐅᓐᖏᑦᑑᓪᓗᑎᓪᓗ ᑕᒪᒃᑯᐊ. ᑖᓐᓇ ᐱᔾᔪᑎᒋᓪᓗᒍ ᐃᒻᒪᖃ ᐊᐱᖅᓱᕐᓇᖅᓯᑉᐸᑦ ᑖᓐᓇ ᐃᓕᖅᑯᓯᓕᕆᓂᕐᒧᓪᓗ 
ᒪᒃᑯᑦᑐᓄᓪᓗ ᐃᓐᓇᕐᓄᓪᓗ ᒥᓂᔅᑕᐅᔪᖅ ᐊᐱᖅᓱᕐᓂᐊᖅᑕᕋ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐃᖃᓗᐃᑦ ᕿᑎᖓᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 325 - 2(3): ᐊᖅᓴᑲᓪᓚᒻᒥᒃ ᐊᓇᐅᖃᑦᑕᐅᑦᑐᑦ ᐃᖃᓗᓐᓂ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᒻᒥ ᑕᐃᒃᑯᐊ 
ᓯᕗᒧᐊᑦᑎᐊᕐᓂᖃᓚᐅᕐᒪᑕ ᑕᒫᓂ ᐱᓇᓱᐊᕈᓯᕆᓚᐅᖅᑕᑦᑎᓐᓂ ᓵ ᖄᖓᒍᑦ ᐊᖅᓴᖅᑐᑦ.  
 
ᑖᒃᑯᐊ table tennis-ᓚᐅᖅᑐᐃᑦ ᓴᓪᓕᕐᒥᐅᑦ, ᖃᒪᓂᑦᑐᐊᖅ, ᒥᑦᑎᒪᑕᓕᒃ, ᐸᓐᓂᖅᑑᖅ, ᖁᕐᓗᖅᑐᖅ, ᓇᐅᔮᑦ, 
ᐊᐅᓱᐃᑦᑐᑦ ᑖᒃᑯᐊ ᓄᓇᕗᒻᒥᐅᑕᐅᓪᓗᑎᒃ. ᑖᒃᑯᐊ ᓂᕈᐊᖅᑕᐅᓚᐅᖅᑐᑦ ᐊᐅᓪᓚᕐᓂᐊᖅᑐᑦ 2007-ᒥ ᑲᓇᑕᒥ 
ᐅᑭᐅᒃᑯᑦ ᐱᓐᖑᐊᕕᔾᔪᐊᓕᖅᐸᑕ ᕙᐃᑦ ᕼᐅᐊᔅᒥ. 
 
ᐅᖃᖅᑏ, ᒪᕐᕉᒃ ᑖᒃᑯᐊ ᓂᕈᐊᖅᑕᐅᓚᐅᕐᒪᑎᒃ, ᒪᕐᕈᐃᓐᓇᑯᓘᓐᓃᒃ ᓂᕈᐊᕆᐊᖃᕋᓗᐊᖅᑎᓪᓗᒋᑦ ᑭᓯᐊᓂ 
ᐃᓘᓐᓇᖏᑦ ᐊᓕᐊᓇᐃᒍᓱᑦᑐᐃᓐᓇᑦᑎᐊᖑᓚᐅᖅᑐᒃᓴᐅᔪᑦ ᑕᕝᕙᓂ. 
 
ᐅᖃᖅᑏ, ᖁᕕᐊᓱᑉᐳᖓ ᐅᑯᓂᖓ ᐊᑎᖏᓐᓂᑦ ᑕᐃᓯᔭᕆᐊᒃᓴᖅ ᐱᓐᖑᐊᕕᔾᔪᐊᕆᐊᖃᑕᐅᓂᐊᖅᑐᑦ.  

14 ᑐᖔᓂᑦ ᐅᑭᐅᓖᑦ ᐊᖑᑏᑦ, ᒪᒥᐊᓇᖅ ᐅᖃᑦᑎᐊᖏᒃᑯᒃᑭᑦ, ᑕᐃᑦᑎᐊᓐᖏᒃᑯᒃᑭᑦ ᓗᐃ ᓄᑕᕋᕆᐊᖅ 
ᐃᖃᓗᒻᒥᐅᑕ, ᐊᒻᒪᓗᑦᑕᐅᖅ ᑖᓐᓇᕙᓐ ᓇᒡᔫᔮᓕᒃ ᖃᒪᓂᖅᑐᐊᕐᒥᒃ.  
 
ᐅᑭᐅᓖᑦ 14 ᑐᖔᓂᑦ ᐊᕐᓇᐃᑦ ᒥᓂ ᓵᒋᐊᖅᑐᖅ ᐃᖃᓗᒻᒥᐅᑕᖅ, ᕕᑭ ᓂᑉᑲᓐᓈᑦᑎᐊᖅ ᖁᕐᓗᖅᑐᕐᒥᐅᑕᖅ, 
ᒪᒥᐊᓇᖅ ᑕᐃᑦᑎᐊᓐᖏᒃᑯᒃᑯ.  
 
17 ᑐᖔᓂ ᐅᑭᐅᓖᑦ ᔭᐃᒥᓯ ᐱᑦᑎᐅᓛᖅ ᐃᖃᓗᒻᒥᐅᑕᖅ, ᐊᒻᒪᓗ ᒪᑭᑯ ᑭᖕ ᐃᖃᓗᒻᒥᐅᑕᖅ.  
 
17 ᑐᖔᓂ ᐅᑭᐅᓖᑦ ᐊᕐᓇᐃᑦ ᒪᕼᐃᒃ ᕼᐊᕕᐅᔭᖅ, ᖁᕐᓗᖅᑐᕐᒥᐅᑕᖅ ᐊᒻᒪ ᐱᐊ ᑎᑭᕕᒃ ᐃᖃᓗᒻᒥᐅᑕᖅ.  
 
ᐊᒻᒪ, ᐅᖃᖅᑏ, ᐅᐱᒋᔪᒪᔭᒃᑲ ᑖᒃᑯᐊ ᐱᓐᖑᐊᑦᑎᐊᓚᐅᕐᒪᑕ ᐅᑭᐅᖅ ᓯᕗᒧᐊᑦᑎᐊᓚᐅᖅᑐᑎᓪᓗ, 
ᓯᕗᒧᐊᑦᑎᐊᖁᓂᐊᖅᐸᕗᑦ ᑖᒃᑯᐊ ᑲᓇᑕᒥ ᐱᓐᖑᐊᕕᔾᔪᐊᓕᖅᐸᑕ 2007-ᖑᓕᖅᐸᑦ ᐅᐊᐃᑦᕼᐅᐊᔅᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 326 - 2(3): ᖁᕐᓗᖅᑑᕐᒥᐅᑦ ᑭᒡᒐᖅᑐᐃᔪᒃᓴᐃᑦ ᑲᓇᑕᒥ 

ᐱᓐᖑᐊᕕᔾᔪᐊᕐᓂᐊᖅᑐᓂᑦ 2007ᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐅᐱᒍᓱᒍᒪᕗᖓ ᒪᕐᕉᓐᓂᒃ 
ᓂᕈᐊᖅᑕᐅᕝᕕᒋᓯᒪᔭᓐᓂᒃ ᑕᐃᒃᑯᐊ ᐱᖕᐹᖕᓚᐅᕐᒪᑕ ᐱᕕᔾᔪᐊᖅᑐᑎᒃ ᐃᖃᓗᓐᓂ, ᓯᕗᒧᐊᑦᑎᐊᓚᐅᖅᑐᑦ ᑕᐃᒃᑯᐊ 
ᐱᓐᖑᐊᖅᑐᑦ.  
 
ᐅᖃᖅᑏ, ᑖᒃᑯᐊ ᒪᕐᕉᒃ ᐊᔪᓐᖏᓐᓂᖅᐹᖑᓚᐅᖅᑑᒃ ᓂᕈᐊᖅᑕᐅᓚᐅᖅᑑᒃ ᓄᓇᕗᒻᒥ, ᐅᖃᕋᑖᕐᒪᑦ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᑭᒡᒐᖅᑐᐃᖁᔭᐅᓪᓗᑎᒃ ᓄᓇᕗᒻᒥ 2007-ᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓕᖅᐸᑕ 
ᐅᐊᐃᑦᕼᐅᐊᔅ, ᔫᑳᓐᒥ. 
 
ᐅᖃᖅᑏ, ᐅᐱᒍᓱᒍᒪᕗᖓ ᓂᕈᐊᖅᑕᐅᕕᒋᓯᒪᔭᓐᓃᖔᖅᑑᓐᓂᒃ ᒪᕐᕉᓐᓂᒃ, ᕕᑭ ᓂᒃᑕᓈᒃᑎᓂᐊᖅ, ᑖᓐᓇ 
ᑭᒡᒐᖅᑐᐃᓂᐊᖅᑐᖅ ᓄᓇᕗᒻᒥ ᐅᑭᐅᖅᑲᑦᑐᓂ 14 ᑐᖔᓂ ᐊᕐᓇᓂ ᐊᒻᒪᓗ ᒪᕼᐃᒃ ᕼᐊᕕᐅᔭᖅ, ᑖᓐᓇ 
ᐊᑭᑦᑐᕋᐅᑎᖃᑕᐅᓂᐊᕐᒥᔪᖅ ᑐᖔᓂ 17 ᐅᑭᐅᓖᑦ. 
 
ᐅᖃᖅᑏ, ᐅᐱᒋᔪᒪᔭᒃᑲ ᑕᐃᒃᑯᐊ ᐃᓚᐅᓂᖃᑦᑎᐊᓚᐅᖅᑐᑦ ᐱᓇᓱᐊᕈᓯᐅᑉ ᓄᓐᖑᐊᓂ. ᐱᓗᐊᖅᑐᒥᒃ 
ᐃᓕᓴᕆᔪᒪᓪᓗᒋᑦ ᑕᐃᒃᑯᐊ ᐱᖃᑎᒋᔭᐅᓚᐅᖅᑐᑦ ᐊᑭᓕᖅᓱᖅᑕᐅᓇᑎᒃ. 
 
ᐅᖃᖅᑏ, ᒪᓕᒐᓕᐅᖅᑎᓕᒫᑦ ᑕᕝᕙᓃᑦᑐᓐ ᐊᐱᕆᔪᒪᔭᕋᓗᐊᒃᑲ ᓄᓇᕗᒻᒥ ᐱᓐᖑᐊᖅᑎᐅᓂᐊᖅᑐᓐ ᑕᐃᒃᑯᐊ 
ᓯᕗᒧᐊᑦᑎᐊᖁᓪᓗᒋᑦ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓕᖅᐸᑕ ᐅᐊᐃᑦᕼᐅᐊᔅᒥ, ᒪᒥᐊᓇᖅ, ᑲᓇᑕᒥ 
ᐱᓐᖑᐊᕕᔾᔪᐊᓕᖅᐸᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᒥᓂᔅᑕ ᓄᓇᓕᓐᓄᑦ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ. ᐸᕋᐅᓐ. 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

 
ᑭᐅᔾᔪᑎᒃ ᐊᐱᖅᑯᑎᒧᑦ 367 - 2(3): ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᓐᓄᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᐅᓚᐅᖅᑐᖅ 367-2(3), 
ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᓐᓄᑦ. ᐊᐱᖅᑯᑎᒋᔭᐅᓚᐅᖅᑐᖅ ᒥᔅᑕ ᐲᑕ ᑲᑦᑐᒃ, ᓄᕕᐱᕆ 27, 2006-ᖑᑎᓪᓗᒍ.  
 
ᑭᒡᒍᓯᕆᓪᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᓚᐅᖅᑕᖓᓄᑦ, ᑭᐅᒍᒪᔪᖓ ᓇᓗᓇᐃᕆᐊᕐᓗᒍ ᑕᐃᒃᓱᒪᓂ 2006-07-
ᐸᒥ ᐅᖅᓱᐊᓗᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓪᓗ ᐱᔨᑦᑎᖅᑕᖏᖏᓐᓂ ᓂᐅᕕᓚᐅᖅᑐᑦ ᐅᖅᓱᐊᓗᓐᒥᒃ 
ᓂᐅᕕᓚᐅᖅᑐᓐ 169,726,679-ᖃᓪᓗᑎᖏᑦ ᑲᑎᑦᑐᒋᑦ, $130,336,716-ᒥᒃ ᐊᑭᖃᑦᖢᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᓇᕿᒋᐊᕋᓗᐊᖅᑐᒍᓗ ᓇᖀᔾᔮᖔᖅᑕᕋ. ᑲᑎᒪᔾᔪᑎᒃᓴᕗᑦ ᓇᒻᒪ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒪᓕᒐᓕᐅᖅᑎᐅᖃᑎᒃᑲ ᒫᓐᓇ ᐱᓇᓱᐊᕈᓯᕐᒥᒃ ᑕᕝᕙᓂ ᐃᑲᔪᖅᑎᖃᓕᕐᒥᒐᑦᑕ ᑖᒃᑯᓂᖓ ᐃᓕᓐᓂᐊᖅᑎᑯᓗᓐᓂᒃ. 
ᐃᓕᓴᕆᔪᒪᓪᓗᒋᑦ ᒫᓐᓇ. ᑕᐅᓇᓂ ᓴᐅᒥᑦᑎᓐᓂ, ᓕᐊᓇ ᖂᐱ, ᑐᓐᖓᓱᒋᑦ. ᐊᒻᒪ ᑕᐅᓇᓂ ᑕᓕᖅᐱᑎᓐᓂ ᒨ 
ᐋᓗᒃᑑᖅ, ᑖᓐᓇᑦᑕᐅᖅ ᑐᓐᖓᓱᒃᑎᒍᒪᓪᓗᒍ ᒪᓕᒐᓕᐅᖅᕕᒻᒧᑦ. 
 
ᐊᒻᒪ ᐅᕙᖓ ᓄᓇᖓᓂ ᑭᒡᒐᑐᖅᑕᓐᓂᒃ, ᑕᓕᖅᐱᓐᓂ ᑏᓇ ᑕᐅᑐᐊᕐᔪᒃ. ᓴᐅᒥᓐᓂ, ᔨᐊᓇ ᕿᓚᕝᕙᖅ. ᑖᒃᑯᐊ 
ᑐᓐᖓᓱᒃᑎᒍᒪᓪᓗᒋᑦ ᒪᓕᒐᓕᐅᖅᕕᒻᒧᑦ. ᐳᓛᕆᐊᖅᓯᒪᔪᖁᑎᑐᐊᕆᒐᑦᑎᒍ. ᐊᒻᒪ ᐃᖅᓱᖅᑎᕗᑦ, ᓴᐃᒪᓂᖅ 
ᕿᓚᕝᕙᖅ, ᐃᓕᓴᕆᔪᒪᓪᓗᒍ. ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐱᑕᖃᒃᑲᓂᖅᑰᖏᒻᒪᓐ. ᑲᑎᒪᔾᔪᑎᒃᓴᕗᑦ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 371 - 2(3): 275,000 ᑮᓇᐅᔭᓂᑦ ᐃᑲᔫᑎᓄᑦ ᐊᖏᖃᑎᒌᒍᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᓂᐊᖅᑕᕋ ᒥᓂᔅᑕᕆᔭᖓᓐᓄᑦ ᐱᕙᓪᓕᐊᔪᓕᕆᓂᕐᒧᑦ.  
 
ᐅᖃᖅᑏ, ᐃᑉᐸᔅᓴᖅ ᐊᐱᖅᓱᖅᖢᒍ ᒥᓂᔅᑕ ᐱᑦᔪᑎᒋᓪᓗᒍ ᐃᑲᔪᕈᑏᓐ, ᑐᓐᓂᖁᓯᐊᕆᖃᑦᑕᖅᑕᕗᓐ 
ᐱᓕᕆᕕᓐᖓᓐᓃᖔᖅᓯᒪᔪᑦ ᑕᐃᒃᑯᐊ KBDC-ᑯᓐᓄᑦ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᓐᓄᑦ ᑭᕙᓪᓕᕐᒥᒃ. 275 
ᑕᐅᓴᓂᒎᖅ ᑕᐃᒃᑯᐊ ᑐᓂᓯᓚᐅᖅᓯᒪᒻᒪᑕ. ᒥᓕᐊᓐᑖᓚᒃᑲᓂᕐᓗ ᐊᑐᖅᑐᐊᖅᑎᑕᐅᓂᐊᖅᑐᓂ ᑕᐃᒃᑯᓂᖓ ᒥᑭᑦᑑᑏᑦ 
ᕕᓯᓂᔅᖑᔪᑦ ᐱᕙᓪᓕᐊᑎᑕᐅᖁᓪᓗᒋᑦ ᑕᐅᕙᓂ ᑭᕙᓪᓕᕐᒥ. 

ᐅᖃᖅᑏ, ᑕᐃᓐᓇ ᑖᒃᓱᒧᖓ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑕᕝᕙᓐᖓᑦ ᑖᓐᓇ 275 ᑕᐅᓴᓐᑖᓚ ᐃᑲᔪᕈᑎᐅᕙ, 
ᑭᓱᒧᑦ ᐊᑐᖅᑕᐅᓯᒪᕙ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐊᐅᓚᑦᓯᒍᑎᒋᑦᓱᓂᐅᒃ ᑖᒃᓱᒪᓐᖓᑦ...ᐊᒻᒪ ᑮᓇᐅᔭᓂᒃ 
ᖃᓄᖅ ᐊᐅᓚᑦᑎᑲᓐᓂᕐᓂᐊᕐᒪᖔᑕ ᕿᒥᕐᕈᒍᑎᒋᓯᓐᓈᖅᑐᓂᐅᒃ ᐃᑲᔪᖅᑑᑎᒋᑦᓱᓂᐅᓪᓗ ᑕᒪᐅᖓ ᓄᓇᓕᓐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᔾᔨᐅᕋᑖᖅᑎᓪᓗᒍ ᐊᐱᖅᓱᓚᐅᖅᓯᒪᒐᒪ ᒥᓂᔅᑕᒧᑦ ᑕᐃᔅᓱᒧᖓ ᑲᒪᔪᒧᑦ. 
ᒪᒥᐊᓇᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ, ᐊᑏ ᑲᔪᓯᓕᕆᑦ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᐱᕕᑭᑦᑐᕈᓘᖃᑦᑕᕐᓇᕐᒪᑦ ᖁᕕᐊᓇᖅᓯᔭᕌᖓᑦ. ᐅᖃᖅᑏ, 
ᒫᔾᔨᐅᕈᑖᓚᐅᖅᓯᒪᔪᒥᑦ ᐊᐱᕆᓚᐅᖅᓯᒪᒐᒪᒃᑯ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᑲᑎᒪᑐᐃᓐᓇᖅᑎᓪᓗᑕ. 
ᐃᖅᑲᓇᐃᔭᖅᑎᖏᑦ ᐱᖃᑎᒋᓪᓗᓂᒋᑦ ᑕᐃᒃᓱᒪᓂ, ᐊᐱᖅᑯᑎᒋᓚᐅᖅᓯᒪᒐᒃᑯᑦ ᐱᔾᔪᑎᒋᓪᓗᒍ 
ᓄᐊᑕᐅᖃᑦᑕᕐᓂᕆᔭᖏᑦ ᑕᐃᒪᓐᓇᐃᑦᑐᐃᑦ ᐊᐅᓚᓂᕆᖃᑦᑕᖅᑕᖏᑦ ᓄᓇᕗᒻᒥ ᐊᑐᖅᑐᐊᖅᑎᑦᑎᔨᐅᔪᑦ 
ᕕᔅᓯᔅᖑᔪᓂᑦ ᓲᕐᓗ ᐊᓯᖅᑯᕐᕕᔅᓴᖃᕈᓐᓃᕌᖓᑦ ᐊᑐᖅᑐᐊᕐᕕᐅᖃᑦᑕᕐᒪᑕ. ᐱᓕᕆᕕᓯᓗ ᑖᒃᑯᐊ ᑐᓂᐅᖅᑲᐃᕙᒻᒪᑦ 
ᐊᖏᖃᑎᒌᒍᑎᖃᖅᐸᑦᑐᑎᒃ ᐃᓛᓐᓂᒃᑯᓪᓗ ᐃᖅᑲᖅᑐᐃᕕᒃᑰᖅᑎᑦᑎᔭᕆᐊᖃᖅᐸᑦᑐᑎᒃ ᑮᓇᐅᔭᓂᒃ 
ᐊᑭᓕᒃᓴᕆᔭᐅᔪᓂᒃ ᐊᑭᓖᑎᑦᑎᓇᓱᑦᑐᑎᒃ.  
 
ᐊᐱᖅᑯᑎᒐᓕ ᒥᓂᔅᑕᒧᑦ, $275-ᑕᐅᓴᓂᒃ ᑕᕝᕙᓐᖓᑦ ᑎᒥᐅᔪᖅ ᒪᓕᒐᕐᓂᐊᖅᑎᓄᑦ ᓲᕐᓗ 
ᐃᖅᑲᖅᑐᐃᕕᒃᑰᖅᑎᑕᐅᓇᓱᑦᑐᓄᓪᓘᓐᓃᑦ ᓄᐊᑕᐅᓇᓱᑦᑐᓂᒃ ᐊᑭᓕᒃᓴᓕᓐᓄᑦ ᑕᐃᑲᓐᖔᖅᑐᓂᒃ 
ᐊᑭᓖᑎᑦᑎᔪᓐᓇᖅᐹᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᑦᑎᐊᕆᐊᖃᕋᔭᖅᐸᕋ ᓇᑭᑦ ᑮᓇᐅᔭᓂᒃ ᐊᑐᓲᖑᒻᒪᖔᑕ 
ᐃᖅᑲᖅᑐᐃᕕᒃᑰᖅᓯᒪᔪᓂᒃ, ᒫᓐᓇ ᑎᑎᕋᖅᓯᒪᔪᖁᑎᖏᓐᓂᑦ ᐊᓚᒃᑲᐅᒪᓐᖏᒻᒪᑦ. ᑕᐃᓐᓇᓗ ᐊᖏᖃᑎᒌᒍᑎ ᐃᒻᒪᖃ 
ᑕᑯᒋᐊᕆᐊᖃᕋᔭᖅᑐᒍ ᑖᒃᑯᐊ ᓇᑭᑦ ᑮᓇᐅᔭᓂᒃ ᐊᑐᕋᔭᕐᒪᖔᑕ ᐃᖅᑲᖅᑐᐃᕕᒃᑰᕆᐊᖃᕋᔭᕐᓂᖅᐸᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓗᖓ ᑕᐃᒃᑯᐊ ᑮᓇᐅᔭᖃᖅᑎᑦᑎᓂᐊᕐᓂᕐᒧᑦ ᐊᖏᕈᑏᑦ ᐅᑯᓄᖓ 
KBC-ᑯᓐᓄᑦ ᑭᕙᓪᓕᕐᒧᑦ ᐊᑐᖅᑐᐊᕐᕖᑦ ᐃᓗᐊᓂ ᑎᑎᕋᖅᓯᒪᔪᖅᑕᖃᖅᑐᖅ ᒐᕙᒪᒃᑯᑦ ᐱᓕᕆᕝᕕᖏᑦ ᐊᕐᕌᒍᑕᒫᑦ 
ᑐᓂᓯᕕᐅᖃᑦᑕᕐᓗᑎᒃ ᐅᓂᒃᑳᓂᒃ, ᑮᓇᐅᔭᑦ ᐅᓂᒃᑳᖏᓐᓂᑦ.  

ᑖᒃᑯᐊᖃᐃ ᒐᕙᒪᒃᑯᑦ ᐱᓕᕆᕝᕕᖏᑦ ᑕᐃᒃᑯᓂᖓ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᑦ ᑕᐃᒃᑯᓂᖓ ᐅᓂᒃᑳᓂᑦ 
ᐱᓯᒪᓕᖅᐹᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᕙᓐᓄᑦ ᓱᓕ ᐅᑎᓚᐅᓐᖏᒻᒪᑕ 
ᑐᓂᓯᔭᐅᓚᐅᕐᒪᖔᑦᑕᓘᓐᓃᑦ ᑐᑭᓯᐅᒪᓐᖏᓪᓗᒍ ᑕᒪᓐᓇ ᑭᐅᒍᒪᓐᖏᓇᒃᑯ ᒫᓐᓇ. ᑖᒃᑯᐊ ᑐᑭᓯᒋᐊᖅᑎᑕᐅᓯᒪᓕᕈᒪ 
ᐃᖅᑲᓇᐃᔭᖅᑎᖏᓐᓄᑦ ᐅᕙᖓ ᐃᒻᒪᖃ ᑭᐅᒋᐊᕈᓐᓇᕋᔭᖅᑲᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᒥᓂᔅᑕᕆᔭᐅᔪᖅ, ᓯᐊᓛᖏᑦ ᓈᓚᑦᑐᔅᓴᐅᒻᒪᑕ ᑕᐃᒃᑯᓂᖓᓗ 
ᕿᓂᖅᑐᔅᓴᐅᓕᕐᒪᑕ ᒫᓐᓇ ᐅᖃᓪᓚᑦᑎᓪᓗᑕ, ᑕᐃᒃᑯᐊ ᐱᒍᓂᒋᑦ ᐊᖏᕈᑏᑦ ᐃᓗᐊᓃᒻᒪᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖅ ᐃᓗᐊᓃᒻᒪᖔᑦ ᐊᒻᒪᓗ ᖃᑦᑎᐅᒻᒪᖔᑦ ᐊᒻᒪᓗ ᒪᓕᒐᕐᓂᐊᖅᑎᓂᒃ ᐊᑐᓕᕌᖓᒥᑦ 
ᐊᑭᓕᐅᑎᒃᓴᖏᓐᓂᑦ ᐱᑕᖃᕐᓂᐊᕐᒪᖔᑦ. ᖃᑦᑎᑦᑖᓚᓂᑦ ᐊᑐᖅᑐᒃᓴᓐᖏᖅᑎᑕᐅᓯᒪᒻᒪᖔᑦ ᑐᑭᓯᑎᑕᐅᔪᒪᓂᐊᖅᑐᖓ 
ᑕᐃᒃᑯᐊ ᓇᓂᔭᐅᑉᐸᑕ ᑕᒪᒃᑯᐊ ᑐᓴᕈᒪᓂᐊᕐᒥᔭᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐃᒃᑯᐊ ᖃᐃᑕᐅᔪᐃᑦ ᑐᑭᓯᓇᖅᐸᑕ ᑖᓐᓇ ᑐᑭᓯᒋᐊᖅᑎᒐᔭᖅᐸᕋ 
ᒪᓕᒐᓕᐅᖅᑎ ᖃᓄᐃᓕᖓᓚᐅᕐᒪᖔᑕ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑭᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 372 - 2(3): ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᒥᓂᔅᑕ ᐸᕋᐅᓐᒧᑦ. ᐃᑉᐸᒃᓴᖅ 
ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᓚᐅᕐᒪᒻ ᐅᖅᓲᑉ ᐊᑭᖓᑕ ᒥᒃᓵᓄᑦ ᐊᒻᒪᓗ ᐊᐱᕆᓚᐅᖅᑐᓂ ᒥᓂᔅᑕ ᐸᕋᐅᓐ 
.05 ᓴᓐᓯᒥᒡᒎᖅ ᐊᑭᑦᑐᕆᐊᕋᔭᓚᐅᖅᑑᒐᓗᐊᖅ ᑭᓯᐊᓂ .10 ᓴᓐᓯᒥᒃ ᓇᖅᐸᑐᐃᓐᓇᖓᓂ 
ᐊᑭᑦᑐᕆᐊᖅᑎᓚᐅᖅᓯᒪᒻᒪᒍ ᐅᖅᓱᖅ. 
 
ᐅᖃᖅᑎᑦᑎᔩ, ᒥᓂᔅᑕ ᐊᐱᕆᔪᒪᔭᕋ ᑕᐃᒪᓕ ᐊᑭᓕᐊᓂᒐᔭᓚᐅᕐᒪᓐ ᑖᓐᓇ ᐅᖅᓱᐊᓗᒃᑖᕆᔭᐅᔪᖅ 130 
ᒥᓕᐊᓐᒦᑦᑐᖅ ᑕᐃᓐᓇ .10 ᔭᓴ ᐲᕐᒪᒍ ᓇᑭᓐᖔᕐᓂᐊᓕᖅᐸᓕᑭᐊᖅ ᑖᓐᓇ 10-ᔭᓴ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᒃᓴᓛᖅ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒪᓕᒐᓕᖅᑎ. ᐃᓛᒃ, ᓇᓚᐅᒃᑐᑎᑦ 
ᑕᐃᒪᓐᓇᐃᑦᑐᖅ ᐅᖅᓱᖅ 10-ᓴᒥᒃ ᐊᑭᑦᑐᕆᐊᓚᐅᕐᒪᑦ  

ᐃᓗᐃᒃᑲᓚᐅᖅᐸᓐ ᒫᓂ 20-ᓴᓐᓯᖑᒐᔭᓚᐅᖅᑐᖅ per litre, ᑭᓯᐊᓂ ᐃᓚᖓ ᒐᕙᒪᒃᑯᓐᓄᑦ ᐊᑭᓕᖅᑕᐅᓂᐊᕐᓕᕐᒪᓐ 
9-ᓴᓐ subsidy-ᐅᒪᓐ. ᑕᐃᒃᑲᓐᖓᑦ ᐲᖅᑕᐅᖃᑦᑕᕐᒪᓐ Revolving Fund-ᒥᑦ. ᑕᐃᓐᓇ 
ᑮᓇᐅᔭᖃᐃᓐᓇᕆᐊᖃᖃᑦᑕᕐᒪᓐ ᐊᒻᒪ ᐃᓕᒃᓯᓐᓄᐊᕈᒫᖅᑐᖅ ᑖᓐᓇ ᑮᓇᐅᔭᖅ ᐊᑮᑦᑑᒻᒪ ᓲᖃᐃᒻᒪ 
ᐊᑮᑦᑐᖅᑖᕆᒻᒪᔾᔪᒃ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᐊᑮᑦᑐᕆᓕᕐᒪᒍᑦ. ᐃᓕᒃᓯᓐᓄᑦ ᑕᕝᕗᖓ ᐃᓪᓗᒧᐊᕈᒫᖅᑐᖅ, 
ᑐᓴᖅᑎᑕᐅᔪᒫᖅᑐᓯ ᐊᒻᒪᓗ ᓂᕈᐊᕆᐊᖃᓛᖅᑐᒍᑦ ᑕᐃᒃᑯᐊ Appropriation ᐊᑐᕆᐊᖃᑉᐸᑦᑐᖅ ᐊᑐᓕᖅᐸᓐ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑖᓐᓇᖃᐃ ᐃᓛᒃ ᐊᑮᑦᑑᓂᐊᕐᓂᕋᒻᒪᒍ ᑖᓐᓇ 
ᒥᓂᔅᑕ ᑮᓇᐅᔭᓕᕆᓂᕐᒧᑦ ᑕᕝᕗᖓ ᓇᓗᓇᐃᖅᓯᓚᐅᕐᒥᒻᒪᑦ 8 ᒥᓕᐊᓐᑖᓚᔅ ᐅᖓᑖᓄᑦ ᐊᑮᑦᑐᖃᕐᓂᐊᕐᓂᕋᐃᓪᓗᓂ. 
ᑖᓐᓇ ᐃᓚᓕᐅᑎᒃᑲᓂᕐᓂᐊᖅᐹ ᑕᐃᒪ ᑖᒃᑯᓄᖓ ᐊᑮᑦᑐᕆᔭᐅᓂᐊᖅᑐᓄᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᒃᓴᓛᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᐊᐱᖅᓱᖅᓯᐊᕐᕋᕕᓐ. ᑕᒪᒃᑯᐊᖏᓛᖅ 
ᑭᐅᑦᓯᐊᕆᐊᖃᕋᑦᑎᒍ ᐊᒻᒪᓗ ᑐᓴᐅᒪᑦᑎᐊᕐᕆᐊᖃᑦᑕᓯ. ᑕᐃᑲᓂ ᐃᓗᐊᓃᓗᐊᓂᒃᑐᖅ ᑕᒪᓐᓇ ᑲᒪᒋᔭᐅᓂᑰᒻᒪᓐ 
ᐅᕙᓂ ᑐᒡᓕᐊᓂ ᐅᖃᓕᒫᖅᑕᐅᓯᒪᕙᒌᓕᖅᑐᖅ Second Reading, ᑖᓐᓇ ᓇᓗᓇᐃᑐᐃᓐᓇᑕᖅᐸᕋ Second 
Reading ᐱᒻᒪᕆᐅᒻᒪᑦ ᐱᑦᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᓇᖃᑎᕆᔭᐅᔾᔮᖏᒃᑲᓗᐊᖅᐹ ᑕᒪᒃᑯᓇᓐᖓᑦ ᐊᑭᑐᔫᑎᓄᑦ 
ᐋᖅᑭᓱᖅᑕᐅᓯᒪᔪᓄᑦ ᓄᓇᓕᓐᓄ ᐸᕐᓇᐅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔨᒃᑯᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ ᐅᐊᑦᓯᐊᕈ ᐅᑎᕐᓂᐊᕐᒥᒐᒪ ᐅᓪᓗᒦᓛᖅ 
ᑕᐃᑲᓂ ᑲᑎᒪᓕᕈᑦᑕ COW-ᒥ. ᑕᒪᓐᓇ ᑭᐅᑦᓯᐊᕈᓐᓇᓂᐊᖅᐸᕋ ᑕᐃᑲᓂ. ᐅᑕᖅᑭᐊᓂᕈᓐᓇᓂᖅᑦᐸᑦ ᑖᓐᓇ 
ᑲᑎᒪᔨᐅᖃᑎᒐ ᑕᐃᑲᓂ ᐅᓂᒃᑳᓕᕈᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑭᐅᔪᒥᓇᕋᓗᐊᕐᒪᓐ ᑖᓐᓇ ᑕᐃᓐᓇ ᑎᑭᓚᐅᖏᒃᑲᓗᐊᖅᑎᓪᓗᒍ ᑭᓯᐊᓂ 
ᐅᑕᖅᑭᓂᐊᖅᐳᖓ ᑕᐃᒃᑯᖓ ᑲᑎᒪᑐᐃᓐᓇᓕᖅᐸᑕ ᑭᐅᔾᔪᑎᖓᓂᒃ. ᐃᓛᒃ, ᑖᓐᓇ ᑐᓴᕈᒪᔭᕋᖃᐃ 
ᓇᑲᑎᕆᓂᖃᔾᔮᖏᒃᑲᓗᐊᖅᐸᖃᐃ ᑕᒪᒃᑯᓂᖓ ᓄᓇᓕᕋᓛᓄᑦ. ᑖᓐᓇ ᑭᐅᔪᓐᓇᖅᐸᒍᓘᓐᓃᑦ ᐊᒃᓱᓐ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓛᒃ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᑕᐃᓐᓇ ᑲᑎᒪᔨᐅᖃᑎᒐ. 
ᐊᕐᕌᓂ ᑕᐃᒪᓐᓇᐃᓚᐅᖅᓯᒪᒐᓗᐊᕐᕆᕗᒍᓐ ᑐᒃᓯᕋᕆᐊᖃᓚᐅᕐᒥᒐᑦᑕᓘᓐᓃᑦ ᑕᐃᑲᓐᖓᑦ Revolving Fund, 
ᐃᓚᔭᕆᐊᖃᓚᐅᕐᒪᑦ ᑕᐃᑲᓐᖓᑦ ᐊᑭᓕᖅᑕᐅᖃᑦᑕᕐᒪᑦ ᑕᒪᓐᓇ ᐊᑮᑦᑐᖅ.  
 



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᕝᕙ ᒫᓐᓇ ᓂᕆᐅᓇᖅᑐᖅ, ᐃᓛᒃ ᓂᕆᐅᓇᑦᑎᐊᓐᖏᑦᑐᓂᓗ ᓱᓇᐅᑐᐃᓐᓇᐃᑦ ᐊᑭᑦᑐᖅᐸᓪᓕᐊᔪᑦ 
ᐱᔾᔪᑎᒋᓪᓗᒋᑦ ᐊᒻᒪ ᓱᓇᑐᐃᓐᓇᐃᑦ ᐊᑭᑦᑐᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ ᐊᒻᒪ ᓱᓇᑐᓐᓇᐃᑦ ᓲᕐᓗ ᐊᑦᑐᖅᑕᐅᓕᕐᒪᑕ.  
 
ᑖᒃᑯᐊ ᒐᕙᒪᕗᓂᓛᒃ ᐊᑮᑦᑐᖃᕐᓂᖓᓄᑦ ᓇᐅᒃᑯᑐᐃᓐᓇᖅ ᓇᑲᑎᕆᓂᖅ ᐊᑐᖅᐸᓪᓕᐊᓕᕋᖅᑎᒍ 
ᖃᐅᔨᓇᖅᓯᓚᐅᖅᑐᖅ, ᑐᓴᕐᓇᖅᓯᓚᐅᖅᑐᖅ ᑕᒪᒃᑯᐊ ᓴᓇᕝᕖᑦ ᓄᖅᑲᖅᓯᒪᒻᒪᑕ ᖁᐊᖅᑎᔅᓯᒪᒻᒪᑕᐃᓛᒃ ᐊᒻᒪ ᐊᓯᖏᑦ 
ᐱᕙᓪᓕᐊᑐᐃᓐᓇᕐᓂᐊᖅᑰᕐᒪᑕ. ᑭᓯᐊᓂ ᐊᑮᑦᑐᖅᑖᕆᓂᐊᕐᒪᖔᑦᑎᒍ ᓇᑲᑎᔅᓴᐃᓂᐊᕐᒪᖔᑦᑕ ᓇᐅᒃᑯᑦ 
ᖃᐅᔨᒫᓂᖏᓐᓇᒪ ᑭᐅᔪᓐᓇᓐᖏᓚᒃᑭᑦ ᑕᕝᕘᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 373 - 2(3): ᐃᓐᓇᑐᖃᕐᓄᑦ ᑲᑎᒪᕕᒃᓴᐃᑦ ᖁᑦᑎᑦᑐᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔭᐅᖏᓐᓇᑦᑕᕐᓂᐊᓕᕐᒪᑦ 
ᑕᒪᑐᒪᓂ ᑲᑎᒪᑎᓪᓗᑕ ᐊᐱᕆᔪᒪᓕᕐᒥᒐᒃᑯ, ᑖᒃᓱᒥᖓ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓᑕ ᒥᒃᓵᓄᑦ. 
ᐅᖃᖅᑎᑦᑎᔩ, ᐅᖃᖅᑲᐅᒐᒪ ᑕᐃᒪ ᑖᒃᑯᐊ ᑭᒡᒐᖅᑐᖅᑕᒃᑲ ᓄᓇᓖᑦ ᑕᒪᒃᑯᓂᖓ ᐃᓐᓄᑦᑕᖏᓐᓂᑦ 
ᑲᒪᒋᔭᐅᖏᓐᓇᕆᐊᖃᓐᖏᑦᑐᓂᒃ ᐅᖃᓐᖏᑦᑐᖓ, ᒪᑯᐊ ᐃᓐᓇᐃᑦ ᑲᑎᒪᕕᔅᓴᖏᓐᓂᑦ ᐅᕝᕙᓘᓐᓃᑦ 
ᑎᑎᕋᖅᑎᖃᕆᐊᖃᕐᓂᖏᓐᓂᑦ. 
 
ᐃᒻᒪᖃ ᐅᓇ ᐊᐱᕆᔾᔪᑎᒋᔭᕋ: ᖃᖓ ᑕᒪᒃᑯᐊ ᓄᓇᓖᑦ ᐃᓐᓇᒃᑯᕕᖃᓐᖏᑦᑐᑦ ᑕᐃᒪᐃᑦᑐᒥᑦ 
ᐃᓐᓇᒃᑯᕕᑦᑖᖅᑎᑕᐅᔪᒫᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᖅᑯᓯᓕᕆᓂᕐᒥᑦ ᐱᓕᕆᐊᓕᒃ, ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐋᖅᑭᔅᓯᓯᒪᓐᖏᑦᑐᒍᑦ ᐅᓇᐅᓕᖅᐸᑦ 
ᐃᓐᓇᒃᑯᕕᑦᑖᕈᒫᖅᐳᑦ ᓄᓇᓖᑦ, ᑭᓯᓂᐊ ᑮᓇᐅᔭᓂᒃ ᓇᓗᓇᐃᖅᓯᓯᒪᔪᒍᑦ. ᐅᖃᖅᑎᑦᑎᔩ, ᑖᒃᑯᓄᖓ 
ᑐᒃᓯᕋᖅᑕᐅᔭᕆᐊᖃᖅᑐᑎᓪᓗ ᑖᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ, ᑕᒪᒃᑯᓄᖓ ᓲᕐᓗ ᐅᐸᑦᑕᐅᕕᒃᓴᐃᑦ, ᐃᒪᓐᓇ 
ᑲᑎᒪᔭᖅᑐᕐᕕᒃᓴᐃᑦ ᐅᕝᕙᓘᓐᓃᑦ ᐃᓪᓗᒋᔭᐅᓂᐊᖅᑐᑦ ᖃᓄᐃᓕᐅᕐᕕᒃᓴᐃᑦ, ᑮᓇᐅᔭᓂᒃ ᐱᑕᖃᖅᑐᖅ. 
 
ᑭᓯᐊᓂ ᑐᒃᓯᕋᕆᐊᖃᖅᑐᑎᒃ ᐱᔪᒪᔪᖃᖅᐸᑦ ᑖᒃᑯᓄᖓ ᑐᒃᓯᕋᐅᑎᓂᒃ ᖃᓪᓗᓈᑎᑑᕋᓗᐊᖅᐸᑕᓘᓐᓃᑦ ᐅᕝᕙᓘᓐᓃᑦ 
ᐃᓄᑦᑎᑑᕋᓗᐊᖅᐸᑕᓘᓐᓃᑦ ᕿᒥᕐᕈᐊᖅᑕᐅᑦᑎᐊᕈᓐᓇᖅᑐᑦ ᑖᒃᑯᓄᖓ ᐃᓪᓗᑕᖃᖅᐸᑦ, ᐃᓛᒃ ᓄᑕᐅᓐᖏᑦᑐᒧᑦ, 
ᑭᓯᐊᓂ ᐋᖅᑭᒋᐊᖅᑕᐅᔾᔪᑎᒃᓴᒧᑦ ᑮᓇᐅᔭᓂᒃ ᒪᓂᒪᐃᓯᒪᔪᒍᑦ. ᓄᑖᒥᒃ ᐃᓪᓗᒥᑦ ᓴᖅᑮᔪᒪᓯᒪᔪᖃᕋᔭᖅᐸᑦ 
ᑕᓕᖅᐱᑦᑎᐊᕐᒦᑦᑐᒧᑦ ᒥᓂᔅᑕᒧᑦ ᐊᐱᕆᔭᕆᐊᖃᕋᔭᖅᑐᓂ, ᑭᓯᐊᓂ ᓄᑕᐅᓐᖏᑦᑐᒥᑦ ᓇᓗᓇᐃᖅᓯᒪᔪᖅᑕᖃᖅᑐᖅ 
ᐃᓪᓗᒥᒃ ᑕᕝᕗᖓ ᐃᓱᓕᓪᓗᒍ $200,000-ᒧᑦ ᑮᓇᐅᔭᓂᒃ ᐃᑲᔪᕈᓐᓇᖅᑐᒍᑦ ᑕᒪᒃᑯᓄᖓ ᐋᖅᑭᑦᑕᐅᔾᔪᑎᒃᓴᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᒃᓱᒥᖓ ᑭᐅᑦᑎᐊᕐᒫᖓ ᒥᓂᔅᑕᐅᑉ. ᖃᓄᖅ ᑕᐃᒪ 
ᐃᑲᔪᖅᑕᐅᔪᓐᓇᖅᐸᑦ ᑖᒃᑯᐊ ᐃᓐᓇᐃᑦ ᑎᑎᕋᖅᑎᖃᓐᖏᑦᑐᑦ ᑕᐃᒪᓐᓇ ᑎᑎᕋᕆᐊᖃᖅᑎᓪᓗᒋᑦ ᑐᒃᓯᕋᐅᑎᒥᑦ, 
ᑭᓇᒃᑯᓐᓂᑦ ᐃᑲᔪᖅᑕᐅᓂᐊᖅᐸᑦ? ᐃᓕᔅᓯᓐᓂ ᐃᕝᕕᑦ ᐱᓕᕆᕕᐊᓂ ᐃᑲᔪᖅᑕᐅᓂᐊᖅᐹᑦ, 
ᖃᓄᐃᓕᐅᕆᐊᖃᕐᓂᐊᖅᐸᑦ ᑕᐃᒪ, ᓲᕐᓗ ᑎᑎᕋᐅᔪᒥᑦ ᓴᖅᑭᑦᑎᓇᓱᓐᓂᐊᕐᓗᑎᒃ ᑖᒃᑯᐊ ᑐᒃᓯᕋᐅᑎᒥᑦ 
ᐃᓐᓇᕆᔭᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᖅᑯᓯᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ.  
 



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᔾᔨᒌᖃᑦᑕᖏᒻᒪᑕ, ᓲᕐᓗ ᖃᐅᔨᒪᔭᒃᑯᑦ ᐃᓚᖏᑦ 
ᕼᐋᒻᒪᓚᒃᑯᓐᓂᑦ ᐊᑐᖅᑐᑎᒃ, ᐊᖅᑯᑎᖃᖅᑐᑎᒃ ᐃᓐᓇᒃᑯᕕᓐᓂᑦ ᑮᓇᐅᔭᒃᑯᑎᒍᑦ ᓴᓇᔭᐅᔪᓂᑦ 
ᑕᐃᒪᓐᓇᐃᓕᐅᖅᓯᒪᓪᓗᑎᒃ. ᐊᒻᒪᓗ ᑖᒃᑯᐊ ᖃᐅᔨᒋᐊᖅᑐᖃᖅᐸᑦ ᐅᖄᓚᐅᑎᒃᑯᑦ ᐊᑭᖃᓐᖏᑐᒃᑯᑦ 
ᐃᑲᔪᖅᑕᐅᔪᓐᓇᑦᑎᐊᖅᑐᑦ ᑕᐃᑲᓂ ᑎᑎᕋᕐᕕᑦᑎᓐᓂᑦ ᐃᓪᓗᓕᒻᒥ ᐃᑲᔪᖅᑕᐅᔪᒪᔪᖃᑐᐊᖅᐸᑦ, ᑐᒃᓯᕋᐅᑎᒃᑯᓪᓘᓐᓃᑦ 
ᖃᓄᕐᓘᓐᓃᑦ ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ ᑕᐃᑲᓂ ᑲᒪᔨᖃᕋᑦᑕ ᑕᐃᒪᓐᓇᐃᑦᑐᓕᕆᔨᒧᑦ, ᐊᑭᖃᓐᖏᑦᑐᒧᑦ 
ᑕᐃᔅᓱᒧᖓ. 
 
ᐊᒻᒪᓗ ᐅᖃᖅᑎᑦᑎᔩ, ᐅᖃᐅᓯᕆᔪᒪᓪᓗᒍ ᑕᐃᒪ ᐃᑉᐱᐊᕐᔪᓪᓗ, ᓇᐅᔮᓪᓗ, ᕿᑭᖅᑕᕐᔪᐊᕐᓗ ᐅᐸᑦᑕᐅᒻᒪᕆᓚᐅᕐᒪᑕ 
ᑕᒪᒃᑯᓄᖓ ᓲᕐᓗ ᑲᑎᒪᓯᓐᓈᑦ ᐃᓕᓐᓂᐊᖅᑎᑕᐅᒃᑲᓐᓂᕋᓱᐊᖅᑐᑎᒃ ᖃᓄᖅ ᑕᒪᒃᑯᐊ ᑮᓇᐅᔭᐃᑦ ᒪᓂᒻᒪᒃᓯᒪᔭᕗᑦ 
ᐃᑲᔫᑕᐅᔪᓐᓇᖅᑐᑦ ᑭᓱᒧᑦ ᑐᕌᖓᒻᒪᖔᑕᓗ ᑐᑭᓯᑎᑦᑎᔭᖅᑐᕋᓱᐊᖅᑐᑎᒃ. ᑕᐃᒪ ᐃᑲᔪᕈᓐᓇᖅᑐᒍᑦ ᖃᓄᑐᐃᓐᓇᖅ 
ᐅᖄᓚᐅᑎᒃᑯᓪᓘᓐᓃᑦ ᑕᒪᒃᑯᓄᖓ ᐊᐱᖅᑯᑎᒃᓴᖃᖅᑐᖃᖅᐸᑦ ᒫᓐᓇ ᐱᓯᒪᓐᖏᑦᑐᖓ ᐊᑭᖃᓐᖏᑦᑐᒥᑦ ᐅᖄᓚᐅᒻᒥᑦ 
ᑭᓯᐊᓂ ᑖᒃᓱᒧᖓ ᑐᓂᔪᓐᓇᕐᓂᐊᖅᑕᕋ ᒪᓕᒐᓕᐅᖅᑎᐅᖃᑎᓐᓄᑦ, ᐱᔪᓐᓇᕐᒪᖔᑕ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᑭᐅᒻᒪᑕ ᑖᒃᓱᒪ ᒥᓂᔅᑕᐅᑉ.  
 
ᑕᐃᒪᓕ ᖃᓄᖅ ᐃᓱᒪᒃᓴᖅᓯᐅᕈᑕᐅᖃᑦᑕᖅᐸ ᑖᔅᓱᒪ ᐱᓕᕆᕕᒋᔭᖓ ᑕᒪᒃᑯᓄᖓ ᑐᒃᓯᕋᐅᑎᒋᔭᖏᓐᓄᑦ ᓲᕐᓗ 
ᑎᑎᕋᖅᑎᖃᓐᖏᓐᓂᖏᓐᓄᑦ ᑖᒃᑯᐊ ᑲᑎᒪᔾᔪᑏᑦ ᐊᑐᐃᓐᓇᐅᖃᑦᑕᓐᖏᒻᒪᑕ ᓲᖃᐃᒻᒪ ᐅᖃᐅᓯᒃᑯᑐᐃᓐᓈᕋᒥᒃ 
ᑎᑎᕋᖅᓯᒪᓐᖏᒻᒪᑕ. ᖃᓄᖅ ᑕᒪᒃᑯᐊ ᐃᓱᒪᔅᓴᖅᓯᐅᓕᕌᖓᒥᑦ ᑖᓐᓇ ᐱᓕᕆᕕᒋᔭᖓ ᑕᒪᒃᑯᓄᖓ ᑮᓇᐅᔭᓄᑦ 
ᑐᒃᓯᕋᐅᑎᒋᔭᐅᔪᓄᑦ ᐊᐅᓚᑦᑎᖃᑦᑕᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᖅᑯᓯᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑕᒪᒃᑯᓂᖓ ᑐᓴᕈᑎᑎᒍᑦ ᓇᓗᓇᐃᖅᓯᖃᑦᑕᕋᑦᑕ 
ᓲᕐᓗ ᒫᔅᓯ 31 ᑎᑭᓚᐅᖅᑳᖅᑎᓐᓇᒍ ᑐᒃᓯᕋᐅᑎᖃᕈᔅᓯ, ᑐᓴᐅᒪᑎᑦᑎᕙᒌᖃᑦᑕᖅᑐᒍᑦ ᑮᓇᐅᔭᓂᒃ 
ᒪᓂᒻᒪᐃᓂᐊᓕᕐᒥᒐᑦᑕ.  
 
ᑭᓯᐊᓂ, ᖃᓄᑭᐊᖅ ᓵᔅᓯᓐᓃᓕᕈᒪ ᑕᐃᒪ ᑮᓇᐅᔭᐃᑦ ᑐᒃᓯᕌᕆᔭᒃᑲ ᑭᓯᐊᓂᐅᒐᓗᐊᖅ. ᑕᐃᒃᑯᐊ ᒪᓂᒻᒪᑦᑕᐅᑉᐸᑕ, 
ᑕᐃᒪ ᒪᓂᓴᕐᓂᐊᕐᒥᒐᑦᑕ ᐅᓇ ᐅᓪᓗ ᑎᑭᓚᐅᖅᑳᖅᑎᓐᓇᒍ ᑐᒃᓯᕋᐅᑎᖃᕈᔅᓯ ᐱᔪᒪᒐᓗᐊᖅᐳᒍᑦ. ᑖᒃᑯᐊ 
ᑲᑎᑕᐅᕌᓪᓚᓚᐅᕐᓗᑎᒃ ᑲᑎᒪᔨᑯᓗᖃᕐᒪᑕ ᕿᒥᕐᕈᓲᓂᑦ ᑐᒃᓯᕋᐅᑎᓕᒫᑦᑎᐊᓂᒃ ᐊᔾᔨᒌᓐᖏᑦᑐᓂᑦ 
ᑕᐃᒪᓐᓇᐃᑦᑑᔪᓂᑦ, ᑖᒃᑯᐊ ᕿᒥᕐᕈᓪᓗᑎᒃ ᑭᒃᑯᑦ ᐱᓂᐊᕐᒪᖔᑕᓗ ᑕᐃᒪᓐᓇᐃᓕᐅᖃᑦᑕᖅᑐᑎᒃ.  
 
ᑭᓯᐊᓂ ᐅᖃᖅᑎᑦᑎᔩ, ᐅᓇ ᐃᓚᒋᐊᕈᑎᒋᔪᒪᓪᓗᒍ ᑕᒪᒃᑯᐊ ᑐᒃᓯᕋᐅᑏᒃ, ᓲᕐᓗ ᑮᓇᐅᔭᓂᒃ ᐱᖓᔪᐊᓐᓂᖅᑲᐃ 
ᒪᓂᒻᒫᔅᓯᒪᔪᖅᑕᖃᖅᐸᑦ ᑖᒃᑯᐊ ᓲᕐᓗ ᐃᑲᔪᕆᐊᒧᑦ ᐊᔪᕐᓇᓐᖏᓂᖅᓴᐅᖃᑦᑕᖅᑐᑎᒃ, ᑭᓯᐊᓂ ᑕᒪᒃᑯᐊ 
ᖃᓄᐃᑦᑐᓕᒫᓂᓛᒃ ᑐᒃᓯᕋᐅᑏᑦ ᑖᒃᑯᐊ ᑮᓇᐅᔭᐃᑦ ᑐᑭᓯᔭᐅᕙᓪᓕᐊᓪᓗᑎᒃ ᓲᖃᐃᒻᒪ ᓄᓇᕗᒻᒥᐅᓂᑦ 
ᐅᓄᖅᓯᕙᓪᓕᐊᑐᐃᓐᓇᕐᒪᑕ. ᑕᐃᒪ ᑐᒃᓯᕋᓛᓕᕐᒥᒐᑦᑕ ᒫᔅᓯᕈᓚᐅᖅᑳᖅᑎᓐᓇᒍ ᑐᒃᓯᕋᐅᑎᖃᕈᔅᓯ ᐱᔪᒪᓪᓗᑕ 
ᑲᑎᒪᔨᑯᓘᔪᓂᑦ ᕿᒥᕐᕈᔭᐅᓕᒑᒻᒪᑕ ᐱᒐᔭᕐᒪᖔᑦᑕᓘᓐᓃᑦ ᑕᐃᒪᓐᓇᐃᑦᑐᓂᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᕐᓕᑭᐊᖅ ᑖᒃᓱᒪ ᐱᓕᕆᕕᒋᔭᖓ ᐃᓱᒪᔅᓴᖅᓯᐅᖃᑦᑕᖅᐸ ᓲᕐᓗ ᑐᒃᓯᕋᐅᑏᑦ 
ᐅᓄᖅᑐᖅᓴᐅᖃᑦᑕᕐᒪᑕ ᓲᖃᐃᒻᒪ ᑎᑎᕋᖅᑕᐅᖃᑦᑕᖏᒻᒪᑕ ᑕᒪᒃᑯᐊ ᑭᒡᒐᖅᑐᖅᑎᐅᔪᓂᓛᒃ ᐱᓗᐊᓐᖑᐊᖅᑐᒥᑦ, 
ᑎᑎᕋᖅᑎᒃᓴᒥᑦ ᐊᔪᕐᓇᖃᑦᑕᕐᒪᑦ ᑖᒃᑯᓄᖓ ᐃᓐᓇᐅᔪᓄᑦ. ᖃᓄᕐᓕ ᑕᐃᒪ ᐊᒥᐊᒃᑯᒋᔭᐅᔪᑦ ᐊᑐᖅᑕᐅᖃᑦᑕᖅᐸᑦ 
ᑖᒃᑯᓄᖓ ᐱᓕᕆᕕᒋᔭᖓᓂ ᑖᒃᓱᒧᖓ ᓄᓇᓕᒻᒧᑦ ᐊᑐᖅᑐᒃᓴᐅᔪᒥᓂᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᑕᐹᖅᔪᒃ. 



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᑦᑎᐊᓐᖏᕈᓗᑦᑐᖓ, ᑭᓱᒧᑦ ᐊᒥᐊᒃᑯᒋᔭᐅᔪᕕᓂᕐᓂᑦ, 
ᐃᒻᒪᖃ ᓇᓗᓇᐃᒃᑲᓂᖅᐸᑦ ᑐᑭᓯᔪᒪᒐᓗᐊᖅᑐᖓ ᑭᐅᑦᑎᐊᕐᓂᐊᕋᒃᑯ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐹᓇᐸᔅ ᐊᐱᖅᑯᑏᑦ ᓇᓗᓇᐃᕆᐊᒃᑲᓐᓂᕈᒃ, ᑐᕌᖅᑎᑲᓐᓂᕐᓗᒍ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᓲᕐᓗ ᓇᓗᓇᓐᖏᒻᒪᑦ ᑐᒃᓯᕋᐅᑎ ᑕᐃᒪ ᑐᓂᔭᐅᕋᑦᑕᕐᒪᑕ, ᒥᓂᔅᑕᐅᑉ 
ᐱᓕᕆᕕᒋᔭᖓᓄᑦ ᑕᐃᒃᑯᐊᓕ ᓲᕐᓗ ᑮᓇᐅᔭᖅᑕᖃᕋᔭᖅᑎᓪᓗᒍ ᐊᒥᐊᒃᑯᒋᔭᐅᔪᑦ ᑖᒃᓱᒧᖓ ᑐᕌᖓᔪᐃᑦ, ᖃᓄᖅ 
ᐊᑐᖃᑦᑕᖅᐸᖏᑦ ᑖᒃᑯᐊ ᐱᓕᕆᕕᒋᔭᖏᑦ ᐊᓯᐊᓄᑦ ᑐᓂᔭᐅᖃᑦᑕᖅᐹᑦ, ᐅᕝᕙᓘᓐᓃᑦ Revolving Fund-
ᒧᐊᖅᑕᐅᖃᑦᑕᖅᐹᑦ, ᑖᒃᓱᒥᖓ ᐊᐱᖅᑯᑎᖃᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᖅᑭᒋᐊᖅᓯᓚᐅᖅᑎᓪᓗᒍ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓲᕐᓗ, ᑕᒫᓂ ᒫᔅᓯᒥᖃᐃ ᑭᖑᓪᓕᕐᒥᑦ ᐊᐱᕆᓇᔭᕋᑦᑕ 
ᑐᒃᓯᕋᐅᑎᒃᓴᖃᖅᐱᓰ, ᑐᒃᓯᕋᐅᑎᒃᓴᖃᖅᐱᓯᓕᖃᐃ ᑕᐃᒪ ᑐᒃᓯᕋᓕᕐᒥᒐᑦᑕ ᑮᓇᐅᔭᓂᒃ ᐃᑲᔫᑎᒃᓴᐃᓐ ᐅᑯᐊ 
ᒪᓂᒻᒪᒃᑲᑦᑎᒍ ᑖᒃᑯᐊ ᕿᒥᕐᕈᓂᐊᓵᖅᐳᑦ. ᑖᒃᑯᐊᖑᓚᐅᕋᓗᐊᖅᑐᑎᒃ ᐊᒥᐊᒃᑯᑉᐸᑕ ᑕᐃᒪ ᐅᑭᐊᔅᓵᒃᑯᑦ ᐊᒻᒪ 
ᓴᖅᑮᒃᑲᓂᕐᓂᐊᕐᒥᒐᑦᑕ ᑐᓴᕈᑎᑎᒍᓪᓗ ᑮᓇᐅᔭᓂᒃ ᐊᒥᐊᒃᑯᓯᒪᓕᖅᑐᑦ ᐅᑯᐊ ᐃᑲᔫᑎᒃᓴᕗᑦ. 
 
ᐱᔪᒪᔪᖃᒃᑲᓂᖅᑐᖃᐃ, ᐃᒪᓐᓇ ᐊᐱᖅᓱᖅᓯᒪᔪᓂᒃ. ᑖᒃᑯᐊ ᓴᖅᑭᑕᐅᒑᖓᑕ ᐱᔪᒪᔪᖃᒃᑲᓂᖅᑐᒥᓂᐅᔭᕌᖓᓐ ᑖᒃᑯᐊ 
ᐊᒥᐊᒃᑯᖃᓗᐊᖅᐸᖏᑦᑑᒐᓗᐊᓐ ᑭᓯᐊᓂ ᐊᒥᐊᒃᑯᖃᑉᐸᑦ ᓱᓕ ᑖᒃᑯᓄᖓ ᑕᕝᕙᓂᑐᐃᓐᓈᓕᒑᒻᒪᓐ ᐃᓛᒃ 
ᓇᒧᓐᖓᑲᓐᓂᔾᔮᖏᒻᒪ ᑖᒃᑯᐊ ᐊᖏᖅᑕᐅᓯᒪᔪᑦ ᒪᓕᒐᓕᐅᖅᕕᐅᑉ ᐃᓗᐊᓂ ᑮᓇᐅᔭᖅᑑᑎᒋᓂᐊᖅᑕᕗᑦ 
ᐃᑲᔫᑎᒃᓴᐃᑦ. ᑖᒃᑯᓂᖓ ᒪᓕᒐᓱᖃᑦᑕᖅᐳᒍᑦ.  
 
ᐃᓛᓐᓂᒃ ᐊᒥᒐᔅᓯᖃᑦᑕᖅᑐᒍᑦ ᐃᓚᖏᓐᓄᑦ ᑭᓯᐊᓂ ᐊᒥᐊᒃᑯᓯᒪᓗᐊᕐᓂᕈᑦᑕ ᑕᐃᒪ ᑐᒃᓯᕋᖅᑲᓐᓂᕋᔭᖅᑐᒍᑦ 
ᐊᒥᐊᒃᑯᖃᕋᑦᑕ ᑮᓇᐅᔭᓂᒃ ᐊᑏ ᑐᒃᓯᕋᐅᑎᔅᓴᖃᕈᑦᓯ ᐱᔪᒪᑐᐃᓐᓇᖅᐳᒍᓛᖅᓯᒪᔪᓂᒃ ᑐᓴᐅᒪᑎᑦᑎᖃᑦᑕᖅᑐᒍᑦ. 
ᐅᖃᖅᑎᑦᑎᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᕐᓂᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 374 - 2(3): ᐃᖅᑲᓇᐃᔮᒃᓴᐃᑦ ᒪᑐᐃᖓᔪᓄᑦ ᑐᓴᖅᑕᐅᔾᔪᑏᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᓱᓂᐊᖅᑕᕋ ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᐅᔪᖅ. ᐃᓛᒃ 
ᐅᖃᓪᓚᖃᐅᒻᒪᑦ ᒥᓂᔅᑕᐃᑦ ᐅᖃᐅᓯᒃᓴᖏᓐᓂ ᑖᒃᑯᐊ ᑐᓴᖅᑎᑎᒃᑲᓐᓂᖃᑦᑕᕈᒪᓪᓗᓂ ᓄᓇᓕᓐᓄᑦ.  
ᑕᒪᒃᑯᓂᖓ ᐃᖅᑲᓇᐃᔮᒃᓴᓂᒃ ᐊᒻᒪ ᖃᐅᔨᒪᖁᓪᓗᒍ ᑖᓐᓇ ᐱᓕᕆᕕᒋᔭᖓᓐ ᓄᓇᓕᓐᓄᑦ ᖃᓂᓛᖑᒻᒪᓐ. ᓲᕐᓗ 
ᑕᐃᑯᖓ ᑐᕌᖅᑎᓪᓚᕆᑦᖢᒋᑦ ᓄᓇᓕᓪᓚᑦᑖᓄᑦ ᒪᑯᐊ Bureaucracy ᐃᓱᒪᒋᓗᐊᖏᓂᖅᓴᐅᓗᒋᑦ 
ᑐᕌᖅᑕᖅᕕᖃᒻᒪᑦ. ᐆᒥᖓ ᐊᐱᕆᔪᒪᔪᖓ ᐃᓛᒃ ᐅᖃᕈᒪᓪᓗᖓᖃᐃ. Public Relation Officer-ᖃᒻᒪᑕ ᑖᒃᑯᐊ 
ᐱᓕᕆᕕᓕᒫᑦᑎᐊᑦ ᐊᒻᒪᓗ IQ Coordinator, ᖃᐅᔨᒪᔨᓂᒃ, ᒐᕙᒪᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᑐᖅᑎᐊᕐᕋᓗᐊᕐᒪᖔᑕ. ᑖᒃᑯᐊ ᑮᓇᐅᔭᖅᑐᑐᕐᒪᕆᐊᓘᒻᒪᑕ.  
 
ᖃᓄᖅ ᐊᑐᖅᑎᒋᒻᒪᖔᑕᓗᑭᐊᖅ ᖃᐅᔨᒪᖏᑦᑐᖓ, ᑭᓯᐊᓂᓕ ᑖᒃᑯᐊ ᓄᓇᓖᑦ ᓈᓚᒃᕕᖏᑦ 5,000 
ᑖᓚᑖᖂᖃᑦᑕᕐᒪᑕ 6,000-ᓗᑭᐊᖅ ᐊᕐᕌᒍᓕᒫᖅ. ᑖᒃᑯᐊᓗ ᑮᓇᐅᔾᔭᔅᓴᕋᑎᒃ ᑕᐃᑲᓂ ᐃᖅᑲᓇᐃᔭᕋᓱᑉᐸᑦᑐᑦ 
ᐃᖅᑲᓇᐃᔭᖏᑦᑐᑦ ᐃᓚᖏᑦ ᐅᖃᓕᒫᕈᓐᓇᑎᐊᖏᑦᑐᓐ ᐊᔪᓛᖑᖃᑕᐅᔪᑦ ᓄᓇᓕᓐᓂ ᑕᐃᑲᓂ volunteer-
ᒐᓱᓲᖑᒻᒪᑕ. ᑖᒃᑯᐊ ᑐᓴᕋᔅᓴᖏᑦ ᐅᖃᓕᒫᖑᖅᑕᐅᑎᐊᕈᓐᓃᖅᑐᑎᒃ ᐱᓲᖑᒻᒪᑕ.  
 

ᐊᐱᕆᔪᒪᔪᖓ ᐃᓱᒪᔅᓴᖅᓯᐅᕈᓐᓇᕋᔭᕐᒪᖔᖅ ᑖᒃᑯᐊ ᑮᓇᐅᔭᑦ ᓲᕐᓗ ᒐᕙᒪᒃᑯᑦ ᐊᑐᕐᓂᐊᖅᑕᖏᑦ 
ᐊᖏᓪᓕᒋᐊᖏᒃᑲᓗᐊᕐᓗᒋᑦ ᓇᐅᒃᑯᒃᑭᐊᖅ ᐋᖅᑭᓱᒃᑲᓐᓂᕋᔅᓴᐅᒻᒪᖔᑕ ᓄᓇᓖᑦ ᓈᓚᐅᑎᖃᕝᕕᖏᑦ 
ᐃᓕᓐᓂᐊᖅᓯᒪᔪᓂᒃ, ᐱᓗᐊᖅᑐᒥᒃ ᐃᓄᒃᑎᑐᑦ ᐃᓕᓐᓂᐊᖅᓯᒪᔪᓂᒃ ᐃᖅᑲᓇᐃᔭᖅᑎᖃᖃᑦᑕᖁᓪᓗᒋᑦ 
ᕼᐋᒻᓚᒃᑯᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᒃᑰᕈᓐᓃᖅᐳᖅ) ᑲᑎᒪᔨᐅᖃᑎᒃᑲ ᐃᖅᑲᐃᑎᒍᒪᓪᓗᒋᑦ 
ᐊᐱᖅᓱᓂᕐᒥ ᑭᐅᓂᕐᒥᓗ ᑖᒃᑯᐊ ᐅᖃᐅᓯᕆᒋᐊᖓᐅᑎᑎ ᓇᐃᓈᖃᑦᑕᕐᓗᒋᑦ, ᑕᕝᕗᖓᕐᓗᐊᕐᓗ ᐊᐱᖅᑯᑎᒋᓂᐊᖅᑕᓯ 
ᒥᒃᓵᓄᑦ ᐃᖏᕐᕋᓂᖅᐳᑦ ᐋᖅᑭᒃᓯᒪᓂᖅᓴᐅᓂᐊᕐᖓᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔭᖓ ᑐᑭᓯᑦᑎᐊᕐᕈᒃᑯ ᑖᒃᑯᐊ ᓲᕐᓗ 
ᐃᖅᑲᓇᐃᔮᒃᓴᒧᑦ ᓈᓚᐅᑎᖃᕝᕕᒻᒧᑦ ᑕᒪᒃᑯᓄᖓ ᓱᒃᑲᔪᑎᒍᑦ ᐊᐅᓚᑎᑦᑎᒍᑦᑕ ᑖᒃᑯᓇᓐᖓᑦ ᓈᓚᐅᑎᖃᕝᕕᓂᓪᓕ 
ᑐᓴᐅᒪᑎᑦᑎᔾᔪᑕᐅᔪᒃᓴᐅᑕᐅᖂᔨᒻᒪᑕ ᓄᓇᓕᓐᓄᑦ ᑖᒃᑯᓄᖓ. ᐊᒻᒪ ᑖᒃᑯᓇᓂ ᐅᖃᕈᓐᓇᖅᑐᖓ ᑮᓇᐅᔭᓕᓪᓘᓐᓃᑦ 
ᐊᑭᓕᐅᑎᒃᓴᓂᓪᓘᓐᓃᑦ ᐃᓱᒪᓕᐅᕈᑎᒋᓯᒪᖏᑕᕗᑦ ᑖᓐᓇ ᐱᔨᑦᑎᕋᕐᓂᖅ ᓈᓚᐅᑎᖃᕝᕕᒃᑰᖓᔪᖅ 
ᐊᑐᖅᑕᐅᓂᐊᖅᑎᓪᓗᒍ ᐃᖅᑲᓇᐃᔮᒃᓴᓄᑦ. ᑖᒃᑯᐊ ᐊᐅᓚᖅᑎᑕᐅᑉᐸᑕ ᑕᐃᒃᑯᐊᓕ ᓈᓚᐅᑎᖃᕝᕕᒻᒦᑦᑐᑦ 
ᑐᓴᐅᒪᑎᑦᑎᔭᕆᐊᖃᒻᒪᑕ. ᑕᐃᒃᑯᓂᖓ ᑲᒪᒋᔭᐅᔪᒃᓴᐅᑕᐅᒋᐊᒃᓴᖏᓐᓂᒃ ᐃᓱᒪᒋᓪᓗᑎᒍ. ᑖᓐᓇ ᐋᖅᑭᒃᓯᒪᔭᕗᑦ, 
ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒥᒃ, ᐅᖃᖅᑎᑦᑎᔩ. ᐃᓛᒃ ᑖᒃᑯᓄᖓ ᐃᖅᑲᓇᐃᔮᒃᓴᑐᐊᖑᖏᑦᑐᓄᑦ ᑐᕌᖓᒻᒪᓐ. ᓲᕐᓗ ᒐᕙᒪᒃᑯᑦ 
ᑐᓴᖅᑎᑦᑎᓗᐊᒑᖓᑕ ᑐᓴᒐᒃᓴᓂᒃ, Press Releases, Government Annoucements, Job Advertisement. 
ᑕᐃᒃᑯᓇᓐᖓᑦ ᐅᖃᓕᒫᖅᑕᐅᓇᓱᖃᑦᑕᖅᑐᑦ ᑕᒪᕐᒥᓕᒫᑦᑎᐊᖅ volunteer-ᑐᓄᑦ. ᖃᓄᐃᒻᒪᓪᓕ ᒐᕙᒪᒃᑯᑦ 
ᐃᓱᒪᓐᖏᓚᑦ, ᐊᐱᕆᓕᖅᐳᖓ, ᐃᓱᒪᓐᖏᓚᑦ ᐅᓇᑦᑕᐅᖅ ᓯᕗᒧᒋᐊᓕᒃ ᑐᓴᖅᑎᓐᓇᓱᒃᑕᕗᑦ ᒐᕙᒪᐅᓪᓗᑕ ᐃᓄᓐᓄᑦ. 
ᐃᓄᓐᓄᑦ ᓯᕗᒧᒋᐊᖃᒻᒪᑦ. ᑕᕝᕗᖓ ᓄᓇᓕᓐᓄᑦ ᑎᑭᓐᓇᒥ ᑐᓴᑦᓯᐊᖅᑕᐅᒍᓐᓃᑳᓪᓚᒃᑐᓂ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᓂᕆᔮᓗᒋᓚᐅᖅᑕᖓ ᐃᖅᑲᓇᐃᔭᖅᑎᖃᐅᑐᑎᒃ ᐊᒥᓱᓂᒃ ᓲᕐᓗ ᑕᕝᕗᖓ ᓄᖅᑲᑳᓪᓚᒻᒪᑦ ᑕᐃᓐᓇ 
ᐊᓯᐅᓪᓗᓂ.  
 

ᑕᐃᒪᐃᓕᐅᖏᓐᓇᓂᐊᕐᒪᑕ, ᐊᐱᕆᓇᓱᒃᑐᖓ ᑐᑭᓯᑦᑎᖃᖁᖃᐅᖏᒻᒪᖓ ᑕᒃᑯᐊ ᑐᓴᕈᑏᑦ ᒐᕙᒪᒃᑯᓐᓂᖔᖅᑐᑦ 
ᒐᕙᒪᒃᑯᒎᖅ ᖃᓂᑦᑐᒪᒻᒪᑕ ᐃᓄᓐᓄᑦ. ᑐᓴᕈᑏᑦ ᓯᕗᑦᑎᐊᖃᑦᑕᖁᓂᐊᕈᓂᔾᔪᒃ ᓄᓇᓕᖕᓂᓗ ᓈᓚᒃᐸᒃᑐᓄᑦ 12-ᒥᑦ 
1:30-ᒧᑦ, 5-ᒥᒃ 6-ᒧᑦ, 8-ᒥᑦ 10-ᒧᑦ ᑕᒃᑯᖑᐊᖑᒻᒪᑕ ᓄᓇᓖᑦ ᓈᓚᒃᐸᒃᑕᖏᑦ ᐃᓄᖁᑎᓐᓂ.  
 

ᑕᒃᑯᐊ ᕿᒥᕐᕈᔪᓐᓇᖏᓚᓯᐅᒃ ᑭᓇᐅᔭᓂᒃ ᐊᑐᖅᑐᒃᓴᓂᒃ ᓇᐅᒃᑯᒃᑭᐊᖅ ᓯᕗᒧᒍᑎᒃᓴᖓᓂᒃ 
ᐃᖅᑲᓇᐅᔭᖅᑎᖃᑦᑎᐊᖁᓪᓗᒋᑦ ᕼᐊᒻᓚᒃᑯᑦ ᑐᓴᐅᑎᓕᕆᔨᒥᒃ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᐃᖅᑲᓇᐃᔭᖅᑐᓕᕆᔨᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᑕᒃᑯᐊᓂᖓ ᐃᖅᑲᓇᐃᔭᖅᑐᓕᕆᔨᐅᑎᓪᓗᑕ ᐃᓛᒃ ᒐᕙᒪᒃᑯᑦ ᐃᖅᑲᓇᐅᔭᖅᑎᖏᓐᓄᑦ 
ᑲᒪᔨᐅᑎᓪᓗᑕ ᑕᒃᑯᐊ ᐃᓱᒪᒋᓯᒪᓐᖏᑕᕗᑦ ᐊᐱᖅᑯᑎᒋᓵᖅᑕᖓ. ᖃᓄᖅ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᑦ 
ᑐᓴᐅᒪᑎᑦᓯᔨᐅᓂᐊᖅᑐᒥᒃ ᓄᓇᓕᓐᓄᑦ ᑕᒃᑯᓄᖓ ᑕᓐᓇ ᕿᒥᕐᕈᓯᒪᓐᖏᑎᐊᒻᒪᕆᒃᑲᑦᑎᒍ ᐊᒻᒪᓗ ᑕᒃᑯᓂᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑲᒪᒋᔭᐅᓇᔭᖅᑯᖏᒻᒪᑦ.  
 

ᑭᓯᐊᓂ ᑕᐃᒪᓐᓇᐃᓕᓚᐅᕋᓗᐊᖅᑎᓪᓗᖓ ᑕᒪᓐᓇ ᖃᓄᖅ ᐃᓛᒃ ᒐᕙᒪᒃᑯᔪᑦ ᑕᒃᑯᐊ ᓄᓇᓕᓐᓄᑦ ᑕᒃᑯᓄᖓ ᐃᓛᒃ 
ᐊᖅᑯᑕᐅᓇᔭᖅᑐᒥᓘᓐᓃᑦ ᑕᓐᓇ ᐃᓱᒪᒃᓴᕐᓯᐅᕈᑎᒋᓯᒪᔭᕋᓗᐊᕗᑦ, ᑭᓯᐊᓂ ᑐᑭᑕᕈᑎᒋᓯᒪᓐᖏᑕᕗᑦ 
ᐃᓱᒪᓕᐅᕈᑎᒋᓯᒪᓐᖏᑕᕗᓪᓘᓐᓃᑦ ᖃᓄᖅ ᑐᓴᐅᒪᑎᑦᑎᑲᓐᓂᕈᓐᓇᕐᒪᖔᑕ ᒐᕙᒪᒃᑯᔪᑦ ᑭᓇᒥᒃ ᐊᖅᑯᑎᖃᓪᓗᑎᒃ 
ᓄᓇᓖᑦ ᐃᓗᓂᐊᓐᓂ, ᑭᓯᐊᓂ ᑕᒪᓐᓇ ᐃᓱᒪᒃᓴᕐᓯᐅᕈᑎᒋᔪᓐᓇᕋᔭᕐᑕᕗᑦ ᑕᒃᑯᐊ ᒪᓕᒐᓕᐅᕐᑎᒃᑯᑦ ᖃᓄᖅᑑ,  
ᐃᓛᒃ ᒪᓕᒐᓕᐅᖅᑏᑦ ᑕᕝᕙᓃᒃᑐᑦ ᖃᓄᖅᑑᖁᔨᓐᓂᖅᐸᑕ. ᑭᓯᐊᓂ ᐃᖅᑲᓇᐅᔭᖅᑐᓕᕆᔨᐅᔪᑎᒍᑦ ᑕᒪᑐᒥᖓ 
ᑲᒪᖏᑦᑎᐊᒻᒪᕆᒃᐳᒍᑦ ᐊᒻᒪᓗ ᖃᓄᖅᑑᔭᕈᑎᒋᓯᒪᓐᖏᓚᕗᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓇᒦᒃ, ᒥᓂᔅᑕ ᑕᐹᖅᔪᒃ. ᐊᐃᒃᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᓂᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓇᒦᒃ, ᐅᖃᖅᑎ. ᐃᒻᒪᖄ ᐊᐱᕆᒍᒍᒃᑯ ᑭᖑᓪᓕᖅᐸᒥᒃ ᑕᒃᑯᐊ ᑕᕝᕙᓂ ᓴᖅᑭᔮᓕᕈᓗᐃᑦ ᓲᕐᓗ 
ᐊᔪᓐᓇᐸᓗᖕᒪᑦ ᐊᕕᒃᑎᒋᐊᖓ ᐃᖅᑲᓇᔭᖅᑐᓕᕆᔨᒃᑯᓪᓗ  

CLEY-ᒃᑯᓪᓗ ᒪᒃᑯᑐᓪᓗ ᐃᓐᓇᐃᓪᓗ ᑕᒃᑯᐊ ᑲᑎᓐᖓᒻᒪᑕ ᑕᒃᑯᐊᓗ ᑲᒪᔨᐅᓪᓗᑎᒃ ᓈᓚᐅᑎᓂᒃ 
ᑭᓇᐅᔭᖃᑦᑎᑦᑎᓲᖑᓪᓗᑎᒃ ᖃᑦᓯᐊᕐᔪᓐᓂᑭᐊ. ᑕᒃᑯᐊ ᐅᒥᖓ ᐊᐱᖅᓱᕋᒪ ᓲᕐᓗ ᐊᓯᐊᓄᑦ ᐊᔪᓐᓇᓯᓪᓗᓂ. 
ᑕᕝᕙᓂᖃᐃ COW-ᒥ ᑭᐅᔪᓐᓇᕈᓐᓇᕐᓂᐊᖅᐸ ᐊᖅᑭᒃᓱᐃᓯᒪᓗᓂᓗ ᓇᐅᒃᑯᑦ ᑕᒪᓐᓇ ᑐᓴᖃᑦᑕᐅᑎᖃᑦᑕᕐᓂᖅ 
ᓄᓇᓕᖕᓂ ᑭᓇᐅᔭᖓ ᐋᖅᑭᑦᑕᐅᔪᓐᓇᓂᕐᓴᐅᔪᓐᓇᕋᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᓕᖅᑯᓯᓕᕆᓂᕐᒧᑦ, ᒪᒥᐊᓇᖅ ᐃᖅᑲᓇᐃᔭᖅᑐᓕᕆᓂᒃᒧᑦ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᓐᓇ ᐊᐱᖅᑯᑎᒋᔭᖓ ᑕᐃᖃᓂ ᑲᑎᒪᔨᕋᓛᖑᓕᕈᑦᑕ ᐊᐱᖅᑯᑎᒋᓂᐊᕐᓂᕋᖅᓯᒪᒻᒪᒍ 
ᑕᐃᑲᓂ ᑭᐅᑦᓯᐊᓐᓂᐊᓕᖅᐸᕋ ᐅᖃᖅᑎᑦᑎᔨ. ᖁᔭᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐃᖅᑲᐃᑎᒋᐊᒃᑲᓐᓂᑐᐃᓐᓇᕐᓗᓯᒃ ᑕᐃᑲᓂ ᐊᑭᑐᔪᖅᑑᑎᓄᑦ ᐱᓕᕆᓂᐊᕐᒥᒐᑦᑕ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 375 - 2(3): ᐃᖅᑲᓇᐃᔭᖅᑎᓄᑦ ᐃᒡᓗᖃᕆᐊᖃᕈᑕᐅᔪᑦ (ᐲᑕᓴᓐ) 
  
ᐲᑕᓴᓐ (ᑐᓵᔨᒃᑯᑦ): ᖁᔭᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᓄᓇᕗᖕᒥ ᐃᒡᓗᓕᕆᔨᕐᔪᐊᑯᓐᓄᑦ.  
 
ᐅᖃᖅᑏ ᐃᒡᓗᓕᕆᔨᕐᔪᐊᒃᑯᑦ ᑲᒪᖃᑦᑕᖓᑕ ᓄᓇᕗᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑦᑎᓂᕐᒧᑦ ᐊᒻᒪᓗ 
ᐃᓄᓕᕆᔨᒃᑯᓐᓂᑦ. ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑲ ᖃᓄᖅ ᐃᑲᔪᖅᑐᐃᖃᑦᑕᒻᒪᑕ ᓄᓇᕗᖕᒥ ᐱᓕᕆᕕᐅᔪᓂᑦ. 
ᑕᒪᒃᑯᓄᖓ ᐃᖅᑲᓇᐃᔮᖑᔭᕆᐊᖃᓪᓚᕆᒃᑐᓄᑦ ᐃᖅᓇᐃᔮᖃᖅᑐᓄᑦ ᐃᒡᓗᖃᖅᑎᑦᑎᓂᕐᒧᑦ. ᖁᔭᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᒡᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓇᒦᒃ, ᐅᖃᖅᑎᑦᓯᔨ, ᑕᒃᑯᐊ ᐱᓕᕆᖃᑎᒋᕙᒃᑕᕗᑦ ᑎᐸᑦᒪᔅᖑᔪᐃᑦ ᐃᒡᓗᓕᕆᓂᐅᑉ 
ᒥᒃᓵᓄᑦ. ᑭᓯᐊᓂ ᑕᒃᑯᐊ ᑭᓇᐅᔭᖁᑎᕗᑦ ᒥᑭᔫᖃᑦᑕᑎᓪᓗᒋᑦ ᐊᖏᑭᑕᐅᓯᓐᓇᑎᓪᓗᒋᑦ ᑕᒃᑯᐊ ᐃᒡᓗᓂᒃ 
ᓴᓇᕙᓪᓕᐊᓂᕆᓇᓱᐊᕐᑕᕗᑦ ᓱᒃᑲᐃᓐᓂᖃᕐᒪᑕ ᑕᒪᓐᓇ ᐱᒻᒪᕆᔾᔪᐊᖑᑎᓪᓗᒍ ᑕᒫᓂ ᓄᓇᕗᖕᒥ ᑕᒪᐅᖓ 
ᓄᓇᕗᓕᒫᒧᑦ ᑕᐃᒪᖃᐃ ᓄᓇᓕᓕᒫᑦ ᐃᒡᓗᑭᒃᓴᕐᒪᑕ ᑕᒪᒃᑯᓄᖓ ᐃᖅᑲᓇᐅᔭᖅᑎᖁᑎᒋᔭᑦᑎᓐᓄᑦ ᑕᒫᓂ 
ᒐᕙᒃᑯᓐᓂ. ᑕᒃᑯᐊ ᐱᓕᕆᐊᕆᑦᓯᐊᕋᓱᐊᖃᑦᑕᖅᑕᕋᓗᖓᕗᑦ ᐱᔪᓐᓇᕐᓂᓕᒫᑦᑎᓐᓂ. ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᓪᓚᕆᑉᐸᓚᐃᖏᑕᕋᓗᐊᖓ ᑭᓯᐊᓂ ᐊᐱᕆᒃᑲᓂᕐᓂᐊᖅᑯᖓ. 
ᐅᖃᖅᑏ.  
 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᓄᑦ ᑖᓕᒪᓄᑦ ᕿᑎᕐᒥᐅᓂ. ᐃᑉᐸᔅᓴᖅ ᑐᓴᓚᐅᕐᕋᑦᑕ ᐋᓐᓂᐊᖅᑐᓕᕆᔨᒃᑯᓐᓂᑦ 
ᐃᓪᓗᖃᕆᐊᖃᕐᖓᑕ 20-ᒥ 25-ᒧᑦ ᑕᒪᒃᑯᓄᖓ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ.  

ᒥᓂᔅᑕᐅᔪᖅ ᐅᖃᕈᓐᓇᖅᑲ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖃᑦᑎᑦᑎᓕᓛᖅᑲᓐ ᑖᒃᑯᓄᖓ 20-ᖑᔪᓄᑦ 25-
ᖑᔪᓄᑦ ᑕᐃᑲᓂ ᐃᖃᓗᒃᑑᑎᐊᕐᒥ. ᑕᐃᒃᑯᐊ ᐱᔨᑦᑎᕆᐊᓕᒻᒥᓂᒃ ᐃᖅᑲᓇᐃᔭᑦᑎᐊᕈᓐᓇᕋᔭᕐᖓᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒃᑯᐊ ᑎᑎᕋᖅᑕᐅᓯᒪᔪᐃᓐ. ᐱᓕᕆᐊᕐᕆᕙᓪᓕᐊᕋᓱᒃᑕᕋᓗᐊᕗᑦ 
ᑕᕝᕘᓇ ᖁᑦᓯᓂᖅᐹᑦ ᑲᑎᒻᒪᔨᖏᑎᒍᑦ. ᖃᓄᐃᓕᒐᕙᓪᓕᐊᓱᐊᖅᓯᒪᒻᒪᖔᑕ ᑎᑎᕋᖅᓯᒪᔪᓂᒃ ᒫᓐᓇᒧᓄᑦ 
ᐱᓕᕆᕙᓪᓕᐊᓇᓱᐊᖅᑐᒍᑦ. ᓇᐅᒃᑯᑦ ᐃᓪᓗᐃᑦ ᐋᖅᑭᑲᓐᓂᕈᓐᓇᕋᔭᕐᒪᖔᑕ ᑕᒪᒃᑯᓄᖓ ᐋᓐᓂᐊᖅᕖᑦ ᑖᒃᑯᐊ 
ᐱᖓᓱᓐ ᐱᒻᒪᕆᐅᓂᐊᕐᒪᑕ. ᐋᓐᓂᐊᓯᐅᖅᑎᖃᑦᓯᐊᕈᒪᑦᓱᑕᓗ ᑖᒃᑯᐊ ᒪᑐᐃᖓᓂᖏᓐᓂ. ᑖᒃᑯᐊ ᑎᑎᕋᖅᓯᒪᔪᓂᒃ 
ᖃᓄᐃᓕᖓᓂᕆᓂᐊᖅᑕᑎᓐᓂ ᓯᕗᓂᒃᓴᑎᓐᓂ ᐱᓕᕆᐊᖃᕋᓗᐊᖅᑐᒍ ᒫᓐᓇᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐱᖓᓲᔪᓐ ᕿᑎᕐᒥᐅᓄᑐᐃᓐᓇᖅ ᐊᑦᑐᐃᔾᔮᕙᓪᓚᐃᖏᒻᒪᓐ.  
 
ᐅᖃᖅᑏ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑳᑦᑐᓛᖁᔨᓲᖑᒻᒪᑕ ᓄᓇᕗᒻᒥ ᓇᓗᓇᐃᖅᓯᖁᔨᓪᓗᑎᒃ 
ᐃᓪᓗᖃᑦᑎᑦᑎᓂᕐᒧᑦ ᐱᓗᐊᖅᑐᒥᒃ ᐃᖃᓗᒃᑑᑎᐊᕐᒥ. ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᑯᑦ, ᐱᔮᖅᑯᒥᖅᑲᐃ, 
ᐱᔮᖅᑯᑕᐅᖏᑦᑐᒥᓪᓘᓐᓃᑦ, ᐊᒻᒪᓗ ᑕᒪᒃᑯᐊ ᐊᑐᐃᓐᓇᐅᖏᓐᓇᕈᓐᓇᐸᖏᒻᒪᑕ ᐃᓪᓗᖃᑦᑎᑎᓂᐅᔪᑦ. 
ᑭᓐᖒᒪᔭᐅᕕᔾᔪᐊᕐᕋᓗᐊᖅᑎᓪᓗᒋᑦ.  
 
ᒥᓂᔅᑕᐅᔪᖅ ᐊᖏᕈᓐᓇᖅᑳ, ᑕᒪᒃᑯᓂᖓ ᑳᑦᑐᓛᒃᑖᕈᑎᔾᔪᑕᐅᓂᐊᖅᑐᓂᒃ ᑎᑎᕋᑎᓯᒪᓂᖏᓐᓂᒃ ᓱᓕᓪᓚᕆᑦᑐᓂᒃ 
ᐃᓗᓕᖃᑦᑎᑕᐅᓂᐊᕐᓗᑎᒃ ᑕᒪᒃᑯᓄᖓ ᐃᓪᓗᓕᐅᖃᑦᑕᓂᐊᖅᑐᓂᒃ ᐊᒻᒪᓗ ᐃᓪᓗᖃᑦᑎᑕᐅᑦᑎᐊᕐᓗᑎᒃ ᑖᒃᑯᓄᖓ 
ᐃᓪᓗᓕᕆᔨᕐᔪᐊᑯᓐᓂᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᕿᒥᕐᕈᒋᐅᕈᓐᓇᕋᔭᖅᑲᕗᑦ ᑕᐅᑐᒐᓱᐊᕆᐊᖃᑦᓱᑕᓗ ᖃᓄᖅ 
ᑖᒃᑯᐊ ᓄᓇᓖᑦ ᐊᑦᔨᒌᖏᑦᑑᑎᐅᒻᒪᑕ ᑕᒫᓂ ᐊᑭᖏᑦ ᐊᑦᔨᒌᔾᔪᑎᒥᑎᒐᓱᐊᕐᓗᒋᑦ ᐊᑐᖅᑐᐊᕐᕋᔭᖅᑕᑦᑕ ᑖᒃᑯᐊ 
ᐃᓪᓗᐃᑦ ᖃᓄᐃᓕᖓᓂᕆᔭᖏᑦ ᑕᐅᑐᓪᓗᒋᑦ. ᑕᒪᓐᓇ ᐊᑭᖏᓐᓄᑦ ᐊᑦᔨᒌᖅᑎᑦᑎᒐᓱᐊᕐᓂᖅᓴᐅᓂᐅᔪᖅ 
ᐱᐅᓂᖅᓴᐅᖂᒻᒪᑦ ᐊᑭᒃᑐᐸᓪᓕᐊᓗᐊᕋᔭᖅᑎᓪᓗᒍ ᑕᒪᓐᓇ ᐱᐅᖏᓂᖅᓴᐅᖂᒻᒪᑦ. ᑭᓯᐊᓂ ᖃᓄᖅ ᑕᒪᓐᓇ 
ᐊᑭᖃᑎᒌᔾᔪᒥᓂᖅᓴᐅᑎᓪᓗᒋᑦ ᑕᒪᒃᑯᐊ ᐃᓪᓗᑦ ᐊᑐᖅᑐᐊᖅᑕᕗᑦ ᓇᑭᑐᐃᓐᓇᖅ ᐱᐅᓂᖅᓴᒧᑦ.  
 
ᑭᓯᐊᓂ ᑖᒃᑯᐊ ᕿᒥᕐᕈᑦᓯᐊᕈᓐᓇᕐᓂᐊᕐᕆᕙᕗᑦ ᕿᒥᕐᕈᔭᐅᖁᑲᐃᓐᓇᖅᑕᖏᑦ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᖃᓄᖅ 
ᕿᒥᕐᕈᓂᕆᕙᑦᑕᖏᑦ ᑕᒪᒃᑯᓂᖓ ᑎᑎᕋᖅᑕᐅᓯᒪᔪᓂᒃ ᐊᑐᖅᑐᐊᖅᑕᐅᖁᔭᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᐅᖃᖅᑏ. ᑕᐃᒪ ᖃᐅᔨᒪᔪᓗᒃᑖᖑᒐᑦᑕ ᑕᒪᒃᑯᐊ ᓂᐅᕕᐊᒃᓴᑦ 
ᐊᑦᔨᒌᖏᑦᑑᖃᑦᑕᕐᒪᑕ ᐊᑭᖏᑦ ᓇᒥᑐᐃᓐᓇᖅ ᓄᓇᓕᓐᓂ. ᐃᓚᖏᑦ ᐊᑭᑐᔪᑦ, ᐃᓚᖏᑦ  



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2495

ᐊᑭᑭᓐᓂᖅᓴᐃᓐ. ᐊᑦᔨᒋᖏᒻᒪᒍ ᐃᖃᓗᒃᑑᑦᓯᐊᖅ ᐃᖃᓗᓐᓂ. ᐊᑦᔨᒌᖅᑎᑦᑎᒐᓱᓐᓂᖅ ᑕᒪᓐᓇ ᐊᔪᓐᓇᕋᔭᕐᒪᓐ.  
 
ᐄ, ᑕᐃᒪ ᐃᖃᓗᒃᑑᑎᐊᕐᒥ ᕿᑎᕐᒥᐅᑦ ᑯᐊᐳᕋᐅᓴᒃᑯᖏᑦ ᐱᖓᓲᓕᖓᔪᒥᒃ ᐃᓪᓗᖃᓚᐅᕐᒪᑕ ᑕᐃᓐᓇ 
ᐱᖓᓲᓕᖓᔪᖅ ᐃᓪᓗ ᐃᓪᓗᓕᕆᔨᒃᑯᓐᓄᑦ ᐊᑐᖅᑐᐊᖁᔨᓚᐅᕐᒪᑕ ᑕᒪᓐᓇᓗ ᑲᒪᒋᔭᐅᓯᒪᓕᖅᑐᓂ ᐊᕐᕌᒎᓐᓄᑦ 
ᒪᕐᕉᓐᓄᑦ.  
 
ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᓄᓇᕗᑦ ᐃᓪᓗᓕᕆᔨᒃᑯᖏᑦ ᐊᐅᓚᑦᑎᔩᓪᓗ ᑲᑎᒪᔨᖏᑦ ᓂᐅᕕᕈᓐᓇᕋᔭᕐᒪᖔᑕ 
ᕿᑎᕐᒥᐅᓂ ᐃᓱᐊᖅᓴᐃᔨᓄᑦ, ᐋᓐᓂᐊᓯᐅᖅᑎᓄᓪᓗ ᐊᑐᖅᑐᐊᖅᑕᐅᔪᒃᓴᒥᒃ.  
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑕᒪᒃᑯᐊ ᕿᒥᕐᕈᑦᓯᐊᓂᐊᖅᑲᕗᑦ ᑎᑎᕋᖅᑕᐅᓯᒪᒻᒪᑕᑦᑕᐅᖅ ᐅᕙᑦᑎᓐᓄᑦ ᑕᐃᔅᓱᒪ 
ᐅᖃᐅᓯᕆᑲᐃᓐᓇᖅᑕᖓ. ᑕᒪᒃᑯᐊ ᐊᑭᒋᔭᖏᑦ ᐅᖃᐅᓯᕆᕋᑖᕋᒃᑮᓛᒃ ᐊᑭᖃᑎᒌᔾᔫᒥᑉᐸᑕ ᐃᐅᓂᖅᓴᐅᒻᒪᑦ 
ᐊᔾᔨᒌᓐᖏᑦᑐᐹᓘᒐᓗᐊᖅᑎᓪᓗᒋᑦ ᓄᓇᓖᑦ ᖃᓄᐃᓕᖓᕙᓪᓕᐊᓂᕆᔭᖏᑦ ᑭᓯᐊᓂ ᐊᐅᓚᓂᖏᑦ 
ᑕᐃᒫᔅᓴᐃᓐᓇᐅᒐᔭᕐᒥᒻᒪᑕ ᑕᒪᒃᑯᐊ ᐊᐅᓚᔭᐅᑎᓪᓗᒋᑦ ᐃᓪᓗᐃᑦ ᓇᔪᖅᑕᐅᔪᖅ, ᑖᓐᓇ ᕿᒥᕐᕈᑦᑎᐊᕋᔭᖅᑲᕋ 
ᐊᐱᖅᑯᑎᒋᑲᐃᓐᓇᖅᑕᖓ ᐅᓪᓗᓂᒃ ᑕᐃᒃᑯᓂᖓ ᖃᐃᔪᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ, ᒪᓕᒐᓕᐅᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ 
ᐋᕆᐊᒃ. 
 
ᐊᐱᖅᑯᑦ 376 - 2(3): ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᑐᒃᑲᓐᓂᖅᑎᑦᑎᒍᑏᑦ ᓄᓇᓕᓐᓂ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᕆᔪᒪᔭᕋ ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᓗ 
ᐱᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᓚᕖᓐᓂᐊ ᐸᕋᐅᓐ. ᑖᒃᑯᐊ ᓴᖅᑭᑎᖅᑲᐅᔭᖏᓂᓛᒃ ᖁᕕᐊᒋᖅᑲᐅᒐᒃᑭᑦ ᐱᑐᖃᕐᓂᑦ 
ᓄᓇᒃᑰᕈᑎᒥᓂᕐᓂᑦ ᐸᐃᑉᐹᓂᓪᓗ ᑕᐅᓄᖓ ᐅᑎᖅᑎᑦᑎᖃᑦᑕᕐᓂᐊᕐᓂᖏᑦ.  
 
ᐃᖃᓗᓐᓄᐃᓐᓇᖅ ᑕᐃᒪᐃᓕᐅᕐᓂᐊᕐᓂᖏᑦ ᐅᖃᐅᓯᕆᖅᑲᐅᒻᒪᒋᑦ, ᑕᒪᒃᑯᐊ ᓄᓇᓖᑦ ᐊᓯᖏᑦ 
ᑕᑯᔭᐅᕙᓪᓕᐊᓂᐊᕆᕚᑦ ᑕᐃᒫᑦᑕᐅᖅ ᐱᓕᕆᐊᖑᕙᓪᓕᐊᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᒥᓂᔅᑕ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᕋᖅᑎᓕᕆᔨᒃᑯᓐᓄᓪᓗ 
ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐱᕙᓪᓕᐊᓕᓵᕐᒪᑦ, ᐱᕙᓪᓕᐊᓂᐊᓕᓵᕐᒪᑦ 
ᐃᒻᒪᖃ ᖃᐅᔨᓴᕈᑕᐅᒫᕐᓗᓂ ᐱᓂᐊᓕᕐᒪᑦ ᐊᑐᕆᐊᖃᒻᒪᕆᓕᖅᑐᓂᓗ ᓄᓇᕗᑦ ᑕᒫᓂ ᐃᓗᐊᓂ, ᑭᓯᐊᓂ 
ᓂᕆᐅᑦᑐᖓ ᓯᐊᒻᒪᕈᓐᓇᖅᑐᖅ ᐊᓯᐊᓂᑦ ᓄᓇᓕᓐᓄᑦ. ᑕᐃᒪ ᐅᐸᖃᑦᑕᓚᐅᕋᒪ ᐃᓚᐅᖃᑕᐅᖃᑦᑕᓚᐅᕋ 
ᓄᓇᓕᓐᓄᑦ ᑕᑯᖃᑦᑕᓚᐅᖅᑐᖓ ᓴᕕᕕᓂᐊᓗᐃᑦ ᓱᓇᕈᓘᔮᓗᐃᑦ ᑲᑎᓯᒪᔪᐊᓘᒻᒪᑕ ᐊᕕᑦᑐᖅᓯᒪᔮᕋᑎᓪᓘᓐᓃᑦ.  
 
ᐆᑦᑑᑎᒋᓗᒍ, ᑕᐃᑲᓂ ᐃᖃᓗᑦᑑᑦᑎᐊᕐᒥ ᑕᐃᓐᓇ ᐊᑦᑕᑯᖏᑦ ᓴᕕᓐᓂᑦ ᑕᑖᖅᑐᑦ ᓄᓇᒃᑰᕈᑎᕕᓂᐊᓗᓐᓄᑦ 
ᑕᒪᒃᑯᓄᖓᓗ ᖃᑦᑕᐅᔭᕕᕐᓄᑦ. ᐱᐅᓇᔭᖅᑐᖅ ᑕᒪᓐᓇ ᓱᐊᒻᒪᑉᐸᑦ ᐊᓯᖏᓐᓄᑦ ᓄᓇᓕᓐᓄᑦ ᐱᐅᒋᔭᐅᓇᔭᖅᐸᑦ, 
ᑖᓐᓇ ᐅᖃᖅᓯᒪᑐᐃᓐᓇᕐᒪᑦ ᐱᒋᐊᕈᑕᐅᓂᐊᖅᑐᓂ ᐊᖏᕈᒻᒥᑦ ᓴᖅᑭᑦᑎᑦᑎᓯᒪᓕᐊᓂᒻᒪᑕ ᑕᐃᒃᑯᐊ 
ᐊᔾᔭᖅᑐᖅᑎᐅᖃᑦᑕᕐᓂᐊᖅᑐᑦ, ᐅᓯᓯᖃᑦᑕᕐᓂᐊᖅᑐᑦ ᑕᐃᒃᑯᐊ ᑲᓇᐃᑎᐊᓐ ᓄᐊᑦᑯᑦ. ᑕᒪᓐᓇ 
ᖃᐅᔨᒋᐊᕈᓐᓇᕐᓂᐊᕆᓪᓗᒍ ᖃᓄᐃᓪᓚᑦᑖᕐᓂᐊᕐᒪᖔᖅ ᐊᓯᖏᓐᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊᖏᓛᒃ ᖃᖓᑕᓲᒃᑰᖅᑐᑐᐃᓐᓇᐅᓐᖏᑦᑐᓂᒃ 
ᐃᓱᒪᖃᕋᒪ ᐅᒥᐊᕐᔪᐊᒃᑯᓪᓗ ᐅᑎᐅᔾᔭᐅᔪᓐᓇᖅᑐᑦ ᐱᒻᒪᑕ. ᖃᖓᑕᓲᒃᑰᓐᖏᒃᑲᓗᐊᖅᐸᑕ ᑕᒫᓐᖓᑦ ᓄᓇᑦᑎᓐᓂᑦ 
ᐅᖓᓯᓐᓂᖅᓴᐅᔪᓂᒃ ᖃᖓᑕᓲᕐᔪᐊᖅᑕᐅᖃᑦᑕᖏᑦᑐᓂᒃ, ᐅᒥᐊᕐᔪᐊᒃᑯᑦ ᐊᓯᖏᓐᓄᑦ ᐊᐅᓪᓚᐅᔾᔭᐅᖃᑦᑕᕐᓗᓂ. 
ᑖᒃᑯᐊ ᒫᓐᓇᑦᑎᐊᖅ, ᐅᐱᕐᖓᖅᓵᕐᓘᓐᓃᑦ ᑲᑎᒪᓂᖃᓕᕈᑦᑕ ᖃᓄᖅ ᐊᐅᓚᓂᖃᒃᑲᓐᓂᕈᓐᓇᕐᒪᖔᑕ 
ᑐᓴᖅᑎᑦᑐᓐᓇᓛᖅᐹᑎᒎ ᒥᓂᔅᑕᐅᔫᑉ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐅᖃᖅᑎᑦᑎᔩ. ᑕᐃᒪᓐᓇᐃᑦᑐᓐᓇᕐᓂᐊᖅᑐᖓ, 
ᑐᓴᖅᑎᑦᑎᒃᑲᓐᓂᕈᓐᓇᕐᓂᐊᖅᑐᖓ ᖃᓄᐃᑉᐸᓪᓕᐊᒻᒪᖔᑦ. ᐊᒻᒪᓗ ᑕᒪᓐᓇ ᐱᓕᔅᓵᓐᖏᑦᑑᒐᓗᐊᖅ, ᑕᒪᒃᑯᓄᖓᓕ 
ᓯᕗᓂᐊᒍᑦ ᐅᖃᐅᓯᖃᖅᑲᐅᒐᒪ ᐱᒋᐊᖅᑎᓪᓗᖓ ᒪᑯᓄᖓ ᐊᓕᒎᔭᕐᓄᑦ ᓯᖃᓕᕈᑎ, ᑕᒪᒃᑯᐊᓗ ᓄᓇᓕᓐᓂᑦ 
ᐃᓚᖏᓐᓂᑦ ᑕᒪᐃᓐᓂᓗ ᐅᕝᕙᑭᐊᖅ ᐃᖏᕐᕋᓗᐊᓐᖏᓚᐅᖅᑐᖅ ᐊᒻᒪ ᐊᓯᖏᓐᓄᑦᑕᐅᖅ ᐊᑐᒃᑲᓐᓂᕈᒪᒐᓗᐊᖅᑐᑕ 
ᑕᒪᒃᑯᐊ ᐃᓚᖏᑦ ᐊᑐᖅᑕᐅᒃᑲᓐᓂᕈᓐᓇᖅᑐᑦ ᓴᕖᓪᓘᓐᓃᑦ, ᑲᑎᑕᐅᓗᑎᒃ, ᒥᑭᓪᓕᑕᐅᓗᑎ, ᐊᑐᒃᑲᓐᓂᕈᓐᓇᕐᓂᖓ 
ᐃᑲᔫᑎᒃᑲᓂᒃᓴᐅᒐᓗᐊᕐᒪᑦ.  
 
ᐄ, ᑭᓯᐊᓂ ᑖᓐᓇ ᑲᑎᒪᔨᐅᖃᑎᒐ ᐊᖏᑦᑎᐊᖅᐸᕋ ᖃᐅᔨᒋᐊᕈᓐᓇᕐᓂᐊᕐᒥᔪᖓ, ᐱᓕᕆᔪᓐᓇᕐᓂᐊᕐᒥᔭᒃᑲ 
ᑕᒪᑐᒥᖓ, ᑕᒪᒃᑯᐊᓗ ᓴᖅᑭᑎᑉᐸᓪᓗᐊᔪᑦ ᐃᓕᔅᓯᓐᓄᑦ ᑐᓴᕈᒥᓇᑦᑎᐊᖃᑦᑕᕋᓗᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 377 - 2(3): ᖃᒪᓂᖅᑐᐊᕐᒥ ᓄᓇᕘᒧᑦ ᐃᑯᒻᒪᖅᑯᑎᓕᕆᔨᒃᑯᑦ ᑎᑎᕋᕐᕕᖓᑕ ᐱᓕᕆᐊᒃᓴᖓᑦ 

(ᑲᑦᑐᒃ) 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᓱᒫᓘᑎᒋᓚᐅᖅᓯᒪᒻᒥᔭᕋ ᐊᐱᖅᑯᑎᒋᓂᐊᖅᑕᕋ 
ᐃᑯᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᓐᓇ ᖃᐅᔨᒪᒻᒪᑦ ᑕᑲᓇᓂ ᓄᓇᒥᒃ?, ᑕᒪᒃᑯᐊ ᑯᐊᐸᒃᑯᑦ ᐊᖏᔪᑲᓪᓛᓗᒻᒥ 
ᐊᑭᓖᒋᐊᖃᓚᐅᕐᒪᑕ ᑕᒪᓐᓇ ᐃᖏᕐᕋᑎᐊᓐᖏᓐᓂᕆᔭᖓ ᐱᔾᔪᑕᐅᑎᓪᓗᒍ. ᑖᒃᑯᐊ ᐊᓪᓚᕖᓂᒃᑯᐊ ᐱᖓᓲᒻᒪᑕ 
ᑕᒫᓂ ᓄᓇᕘᒻᒥ ᑕᒪᑦᓱᒧᖓ ᐃᑯᒪᐅᑎᓕᕆᓂᕐᒧᑦ ᑲᒪᔪᑦ.  
 
ᑕᐃᒃᑯᐊ ᐃᓄᒐᓚᐃᑦ ᐅᖄᓚᒐᒪ ᑕᐃᑯᖓ ᐃᑯᖓᖔᖅ ᐅᖄᓚᖔᕐᓗᑎᒃ, ᐊᕗᖓᖔᖅ 
ᐃᒪᐃᓕᐅᖅᑕᐅᑐᐃᓐᓇᐸᒻᒪᑕ ᑖᒃᑯᐊ ᑐᑭᓯᑦᓯᐊᕐᕈᒪᒐᒃᑭᓐ ᐊᒻᒪ ᑖᒃᑯᐊ ᐃᓄᐃᑦ ᓈᓚᒃᑐᐃᑦ ᑐᑭᓯᑦᑎᐊᖁᒧᓐ. ᑖᒃᑯᐊ 
ᓱᓇᓕᕆᕙᒻᒪᖔᑕ ᐊᑐᓂᒃ ᐊᐱᖅᑯᑎᒋᓂᐊᕐᕋᒃᑯ.  
 
ᑖᓐᓇ ᐊᐱᖅᑯᑎᒋᖅᑳᕈᒪᔭᕋ ᖃᒪᓂᕐᑐᐊᕐᒦᑦᑐᖅ ᓱᓇᒥᒃ ᖃᓄᐃᓕᐅᖅᕕᐅᒋᐊᖃᒻᒪᖔᖅ ᖃᒪᓂᕐᔪᐊᕐᒥ 
ᐅᖄᓚᔪᖃᕋᒥ ᐊᕗᖓᖔᖅ ᐅᖄᓚᖔᓕᕆᑦ ᐃᒪᐃᓕᔭᐅᑐᐃᓐᓇᐸᒻᒪᑕ. ᑕᐃᓐᓇ ᖃᒪᓂᕐᔪᐊᖅ ᓱᓇᓕᕆᔨᐅᒻᒪᖔᖅ 
ᑐᑭᓯᔭᐅᒍᒪᓯᒪᒻᒪᑦ.  
 
ᐅᖃᖅᑎᑦᓯᔩ, ᐊᐱᖅᑯᑎᒋᔭᕋ ᖃᒪᓂᕐᑐᐊᕐᒦᑦᑐᖅ ᓱᓇᓂᒃ ᑲᒪᕕᐅᕗᑭᐊᖅ? ᓇᑯᕐᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐱᓕᕆᐊᓕᒃ ᐆᒪᖅᑯᑎᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᑖᓐᓇ ᑲᑎᒪᔨᐅᔪᖅ ᐃᒪᓐᓇ 
ᐃᑲᔪᖅᓯᐊᕐᓂᕆᔭᖓ ᖁᔭᓐᓇᒦᕈᒪᔭᕋ. 

ᓴᓂᑭᓗᐊᕐᒥᐅᓂᒃ ᑕᒪᒃᑯᐊ ᐊᑭᓕᖅᑕᐅᒋᐊᖃᑦᑐᓂᒃ ᐃᒪᓐᓇ ᐊᒥᓱᒻᒪᕆᐊᓗᓐᓂᒃ ᐊᑭᓖᖃᑦᑕᕐᒪᑕ. 
ᐋᖅᑭᒃᓱᐃᒍᒪᓪᓗᑕᓗ ᑖᒃᑯᐊ ᐅᖃᒃᑲᓐᓂᕈᒪᓪᓗᖓᓗ ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᑕᒪᓐᓇ 
ᐋᖅᑭᒃᑕᐅᕙᓪᓕᐊᒍᓐᓇᖁᓪᓗᒍ.  
 
ᑕᐃᒪ ᖃᒪᓂᖅᑐᐊᕐᒥ ᑕᐃᒃᑯᐊ ᐋᖅᑭᒃᑕᐅᓯᒪᒻᒪᑕ ᐊᑭᓕᖅᑐᐃᕕᐅᖃᑦᑕᖅᑐᑎᒃ ᐆᒪᖅᑯᑎᓄᑦ 
ᐊᑭᓕᖅᑕᐅᒋᐊᖃᑦᑐᓄᑦ ᑕᐃᑲᓂ ᖃᒪᓂᖅᑐᐊᕐᒥ ᐊᑭᓖᖅᕕᐅᖃᑦᑕᕐᒪᓐ.  
 
ᐃᖅᑲᓇᐃᔭᖅᑎᖃᑦᑐᑕᓗ ᑕᐃᑲᓂ ᖃᒪᓂᖅᑐᐊᕐᒥ ᐊᒻᒪᓗ ᓄᓇᕗᑦ ᓯᓚᑦᑐᕐᓴᖅᕕᖓᓂᓗ ᐃᓕᓐᓂᐊᖅᓯᒪᓪᓗᑎᒃ. 
ᖁᕕᐊᒋᓯᒪᓪᓗᑎᒍᓗ ᐃᖅᑲᓇᐃᔮᕆᔭᖏᑦ ᑕᐃᑲᓂ ᖃᒪᓂᖅᑐᐊᕐᒥ ᐃᖅᑲᓇᐃᔭᖅᑎᕗᑦ. 
 
ᑖᒃᑯᐊ ᓇᐃᓴᐅᑏᓐ ᑖᒃᑯᐊ ᓲᕐᓗ ᖃᐅᔨᒋᐊᖅᕕᒃᓴᐅᒐᔭᖅᑐᓐ ᖃᒪᓂᖅᑐᐊᕐᒥ ᐅᖃᖃᑦᑕᕐᒪᑕ ᖃᑦᓯᓂᒃ 
ᐊᑭᓕᒃᓴᖃᓕᕐᒪᖔᑦᓯ, ᑕᐃᒫᕈᓘᔭᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ, ᐅᖃᖅᑎᑦᓯᔩ ᐊᒻᒪᓗ ᖃᒪᓂᖅᑐᐊᕐᒧᑦ ᐅᖄᓚᔪᖃᕋᒥ ᐊᒻᒪ ᐊᕗᖓ 
ᐃᖃᓗᒃᑑᑎᐊᕐᒧᑦ ᐅᖄᓚᖔᓕᕆᑦ ᓚᔭᐅᕙᒻᒥᒻᒪᑕ. ᑕᐃᑲᓂᓕᑭᐊᖅ ᐃᖃᓗᒃᑑᑦᑎᐊᕐᒥ ᓱᓇᓕᕆᕙᑉᐸᓐ, ᐃᒪᓐᓇ 
ᓱᓇᓕᕆᔨᐅᕙᓐ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑏ. ᑕᐃᒃᑯᐊ ᐆᒪᖅᑯᑎᓕᕆᔨᒃᑯᑦ ᐊᑭᓖᕝᕕᖓᓐ 
ᐊᑭᓕᖅᑐᐃᖅᕕᖓᓐ ᖃᒪᓂᖅᑐᐊᕐᒦᑦᖤᖅᐳᖅ.  
 
ᑖᒃᑯᓇᓂ ᐊᑐᓂᒃ ᐱᖓᓱᓂ ᓄᓇᓕᕐᔪᐊᕐᓂ ᐊᐅᓚᑎᑦᑎᒻᒪᑕ ᑕᕝᕙᓂ ᐃᖃᓗᓐᓂ ᐊᒻᒪᓗ ᐃᖃᓗᒃᑑᑦᑎᐊᕐᒥ. 
 
ᖃᓄᐃᑦᑐᒥᒃ ᐱᑦᔪᑎᖃᑦᑐᑎᒃ ᐅᖄᓚᓂᖏᑦ ᒪᓕᓪᓗᒋᑦ ᓲᕐᓗ ᐅᖃᐱᓘᑎᖃᑉᐸᑕ ᐊᑲᐅᖏᓕᐅᕈᑎᖃᑉᐸᑕ 
ᐊᒻᒪᓗᒃᑕᐅᖅ ᖃᐅᔨᒪᖅᑯᑏᓐ ᐋᖅᑭᐅᒪᑦᓯᐊᖏᑉᐸᑕ.  
 
ᑭᓲᓂᖓ ᒪᓕᓪᓗᒍ ᐋᖅᑭᒃᑕᐅᖁᔭᐅᔪᖅ ᐃᒻᒪᖃ ᐃᖃᓗᒃᑑᑎᐊᕐᒧᓐ ᑐᕌᖅᑎᑕᐅᔪᕕᓂᐅᔪᒃᓴᐅᒻᒪᑕ 
ᐃᖃᓗᒃᑑᑎᐊᕐᒧᓐ.  
 
ᓱᓇᓪᓚᒃᑖᒥᒃ ᐱᑦᔪᑎᖃᓚᐅᕐᒪᖔᑕ ᖃᐅᔨᒪᖏᓇᒃᑯ ᓇᓗᒐᔭᖅᐳᖓ ᑭᐅᓂᖅ ᑭᓱᓂᒃ ᐱᑦᔪᑎᖃᑦᖢᑎᒃ 
ᐅᖄᓚᓚᐅᖅᓯᒪᒻᒪᖔᑕ ᐃᖃᓗᒃᑑᑎᐊᕐᒧᓐ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᒻᒪᓗ ᐃᖃᓗᒃᑑᑎᐊᕐᒧᑦ ᐅᖄᓚᔪᖃᕋᒥ ᑕᒪᓗ ᐃᖃᓗᓐᓄᑦ. ᐅᖄᓚᓕᕆᑦ. ᑕᐃᒃᑯᐊ 
ᑕᐃᒪᐃᓕᐅᑐᐃᓐᓇᕐᒪᑕ. ᑕᕝᕙᓂᓕᑭᐊᖅ ᐃᖃᓗᓐᓂ ᑕᒪᒃᑯᐊ ᐃᓱᒫᓘᑎᐅᔪᑦ ᐅᕝᕙᓘᓐᓃᑦ ᐊᑭᓕᕋᔅᓴᒥᓂᒃ 
ᓈᒻᒪᓈᖅᓯᒪᖏᑦᑐᑦ ᐃᖃᓗᓐᓂ ᓱᓕᕆᔨᐅᕙᓐ, ᑖᓐᓇ ᐊᓪᓚᕕᒻᒥ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐄᑲᓐᓂᖅ.  
 
ᑕᐃᒪᓐᓇ ᑖᒃᑯᐊ ᐅᖄᓚᒍᑎᖃᕐᓂᖅᐸᓐ ᒥᔅᑕ ᑲᑦᑐᒻᒧᑦ ᐅᖃᕈᒪᒍᒪ ᓯᐊᕈᐃ, ᐃᒪᐃᓕᐅᕐᓗᓂ ᐅᖄᓚᑉᐸᑦ ᒥᔅᑕ 
ᑲᑦᑐᒃ. ᑕᒫᓃᓐᖏᒻᒪᑦ, ᐊᑖᓃᑦᑐᖅ. ᐅᓄᖓᖔᖅ ᐅᖄᓚᓕᕆᑦ. ᓴᓂᑭᓗᐊᕐᒦᑉᐸᑦ ᓴᓂᑭᓗᐊᕐᒧᑦ 
ᐅᖃᓗᒃᑲᓐᓂᓕᕋᔭᕐᒪᑕ. 
 
ᑕᐃᒪᓐᓇᐃᑦᑑᑐᐃᓐᓇᕆᐊᖃᖅᑐᖅ. ᑭᓯᐊᓂ ᐊᐅᓚᓂᕐᒧᑦ ᐱᓕᕆᐊᖃᕐᒪᑕ ᑎᑎᖅᑲᓕᕆᔨᐅᒻᒪᑕ 
ᐊᑭᓖᕝᕕᐅᓕᖃᑦᑕᖅᑐᓂᓗ ᑕᐃᑲᓂ ᖃᒪᓂᖅᑐᐊᕐᒥ. 
 
ᑖᒃᑯᐊ ᓄᓇᓕᕐᔪᐊᑦ ᓲᕐᓗ ᐊᖓᔪᖅᑳᖃᕐᕕᐅᒻᒪᑕ, ᓲᕐᓗ ᖃᒥᑦᑐᖃᖅᐸᑦ ᐅᖅᓱᖅᑑᕐᒥᑦ ᐃᖃᓗᑦᑑᑦᑎᐊᕐᒥᐅᑕᐅᔪᑦ 
ᐅᖃᓗᕝᕕᐅᓕᕋᔭᕐᓗᑎᒃ ᐊᒻᒪᓗ ᐃᑲᔪᖅᑕᐅᒍᒪᒍᑎᒃ ᐊᓯᐊᒍᑦ ᑲᖏᖅᖠᓂᕐᒥᐅᓄᑦ ᐅᕝᕙᓘᓐᓃᑦ ᐃᖃᓗᒻᒥᐅᓄᑦ, 
ᑎᑎᖅᑕᐅᓕᕋᔭᕐᓗᑎᒃ. 
 
ᓴᓂᑭᓗᐊᕐᒥᑦ ᐅᖃᓗᑦᑐᖃᖅᐸᑦ ᖃᒪᓂᖅᑐᐊᕐᒨᖅᑎᑕᐅᓗᓂ ᑲᖏᖅᖠᓂᕐᒧᓪᓘᓐᓃᑦ ᐅᖃᓗᖁᔭᐅᑉᐸᑦ, ᐃᒻᒪᖃ 
ᑖᒃᑯᐊ ᖃᐅᒻᒪᖅᑯᑏᑦ ᐊᔪᓕᒐᓚᒃᓯᒪᑎᓪᓗᒋᖅᑲᐃ ᑕᐃᒪᓐᓇ ᑭᓯᐊᓂ ᐱᔾᔪᑎᖃᕋᔭᕐᒪᑦ. ᖃᓄᐃᑦᑐᒥᑦ 
ᐅᖃᓗᒍᑎᖃᓚᐅᕐᒪᖔᑕ ᖃᐅᔨᒪᓐᖏᓐᓇᒪ, ᑕᐃᒪᓐᓇ ᖃᐅᔨᒪᓐᖏᓪᓗᖓ ᓇᓗᒐᔭᖅᑐᖓ ᓱᓇᒥᒃ 
ᐱᔾᔪᑎᖃᓚᐅᖅᓯᒪᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᑎᔩ. ᑕᐃᒪᐃᒻᒪᑦᑕᐅᖅ ᑕᐃᒃᑯᐊ ᓄᓇᕕᒻᒦᑦᑐᑦ ᓇᓗᑦᓱᑎᒃ ᓇᓪᓕᐊᓐᓄᑦ 
ᐅᖄᓚᒋᐊᖃᕐᒪᖔᕐᒥᒃ ᑕᒪᒃᑯᓂᖓ ᐊᑭᓕᕆᐊᓕᒻᒥᓂᒃ ᐱᕙᑦᑐᐃᑦ.  
 
ᑖᓐᓇ ᒥᓂᔅᑕ ᐅᖃᕋᑖᕐᒪᑦ ᓇᓗᓇᖅᑐᕉᖅ ᓇᓪᓕᐊᓐᓄᓪᓚᕆᒃ ᐊᐃᒋᐊᖃᖅᑐᖃᕐᒪᖔᕐᒥᒃ. ᑕᐃᒪᐃᒻᒪᑦ ᑭᖑᓪᓕᖅᐹᒥᑦ 
ᐊᐱᕆᒍᒃᑯᖃᐃ ᑕᒪᓐᓇᖃᐃ ᐱᐅᓂᖅᓴᐅᒐᔭᓐᖏᒃᑲᓗᐊᖅᐱᑕ ᑕᒫᓂ ᑕᒪᒃᑯᓂᖓ ᐊᑭᓕᕋᔅᓴᓂᒃ ᑲᒪᔪᑦ 
ᐊᑕᐅᓯᓐᖑᕐᓗᒋᑦ. ᓇᓗᓇᕐᒪᑦ, ᐃᑯᖓ ᐅᖄᓚᖔᓕᕆᖏᑦ ᐃᑯᖓ, ᐃᑯᖓ ᐃᒪᐃᓕᐅᖅᑕᐅᑐᐃᓐᓇᕆᐊᒥᑦ 
ᓇᓗᓇᕐᒪᑦ, ᑖᓐᓇᖃᐃ ᒥᓂᔅᑕ ᐃᓱᒪᒍᓐᓇᖅᐸᑦ  

ᑖᓐᓇ ᐊᑕᐅᓯᓐᖑᕐᓗᒍ ᐊᓪᓚᕝᕕᒃ ᑕᐃᑯᖓ ᐱᓕᕆᔪᓄᑦ, ᑕᒪᓐᓇᖃᐃ ᐃᓱᒪᒋᔪᓐᓇᖅᐹ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐊᓪᓚᕝᕕᒃ ᐃᓕᓚᐅᖅᑕᕗᑦ 
ᖃᒪᓂᑦᑐᐊᕐᒧᑦ ᐊᑭᓕᖅᓱᐃᔾᔪᑕᐅᖃᑦᑕᖅᑐᓂᒃ ᑕᐃᒃᑯᓂᖓ ᐊᑭᓕᒃᓴᒋᔭᐅᔪᓂᓪᓗ ᐆᒻᒪᖅᑯᑎᓂᒃ 
ᑲᒪᖃᑦᑕᕐᓂᐊᖅᑎᓪᓗᒋᑦ.  
 
ᓯᕗᓪᓕᖅᐹᒥᑦ ᑕᐃᒃᑯᐊ ᐅᖄᓚᔭᕌᖓᒥᒃ ᓴᓂᑭᓗᐊᕐᒥᐅᑦ ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᒃᓴᕋ ᐅᓇ 
ᑲᒪᒋᔭᐅᔭᕆᐊᖃᕐᒪᑦ, ᓈᓴᐅᑎᒥᑦ ᑐᓂᔭᐅᓗᓂ ᐅᖄᓚᓗᑎᑦ ᐃᒃᓱᒧᖓ ᓴᓂᑭᓗᐊᕐᒧᑦ, ᑲᖏᖅᖠᓂᕐᒧᓪᓘᓐᓃᑦ, 
ᐃᖃᓗᓐᓄᓪᓘᓐᓃᑦ, ᖃᒪᓂᑦᑐᐊᕐᒧᓪᓘᓐᓃᑦ. ᑕᐃᒃᓱᒪᓂᐅᓕᖅᑎᓪᓗᒍ ᖃᐅᔨᒪᓕᕋᔭᕋᑦᑕ ᑭᓱᒥᑦ ᐱᔾᔪᑎᖃᖅᑐᓂ 
ᐅᖄᓚᓐᓂᕐᒪᖔᖅ ᐃᓛᓐᓂᒃᑯᑦ ᐊᓯᖏᓐᓂᑦ ᐊᑭᓕᔅᓴᐅᓐᖏᑦᑐᓂᒃ ᐅᖄᓚᐅᑎᖃᖃᑦᑕᕐᒪᑕ.  
 
ᖃᒪᓂᑦᑐᐊᕐᒥᐅᑕᖅ ᑕᐃᓐᓇ ᐊᓪᓚᕝᕕᒃ ᐊᑭᓕᒃᓴᓂᒃ ᐊᑭᓖᔾᔪᑎᐅᖃᑦᑕᖅᑐᖅ ᐅᖄᓚᕕᐅᖃᑦᑕᕐᓗᑎᓪᓗ 
ᐃᓄᑦᑎᑐᓪᓗ ᐅᖃᓪᓚᖃᑦᑕᖅᑐᑦ. ᑕᐃᒃᑯᐊ ᑐᓴᒐᒃᓴᓂᒃ ᑐᓂᓯᔪᓐᓇᑦᑎᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐊᐱᖅᑯᑎᖏᑦ ᐋᖅᑭᓱᑦᑎᐊᖅᓯᒪᓂᖅᐹᖑᕙᓪᓚᐃᔪᑦ ᒫᓐᓇ ᐅᓪᓗᒥᒧᑦ. 
ᒪᓕᒐᓕᐅᖅᑏ, ᒪᒥᐊᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 378 - 2(3): ᖃᖓᑕᓲᒃᑯᑦ ᓂᕿᓂᑦ ᑎᑭᓴᐃᒍᑎᒃ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᓯᕆᔭᐅᓚᐅᖅᐸᓪᓚᐃᔫᒐᓗᐊᖅ ᐊᐱᖅᑯᓯᕆᒃᑲᓂᕐᓂᐊᕋᒃᑯ, 
ᐱᓇᓱᐊᕈᓯᐅᓚᐅᖅᑐᒥ ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎᐅᔪᒧᑦ ᑭᓯᐊᓂ ᓴᖅᑭᑎᒃᑲᓐᓂᕈᒪᒐᒃᑯ 
ᐊᔾᔨᒋᓐᖏᒐᓛᑦᑕᖓᓂᑦ. 
 
ᑖᓐᓇ ᓂᕿᓄᑦ ᐃᑲᔫᑕᐅᔪᖅ, ᐃᓛᒃ ᖃᖓᑕᔾᔪᑎᖏᓐᓄᑦ ᒐᕙᒪᑐᖃᒃᑯᓐᓂᑦ ᓯᐊᕐᒪᖅᑕᐅᖃᑦᑕᖅᑐᖅ. ᓯᕗᓕᖅᑎ 
ᑖᓐᓇ ᑕᒪᑐᒥᖓ ᑲᒪᔨᐅᕙᓪᓚᐃᒻᒪᑦ, ᐊᐱᖅᓱᒐᓛᓐᓂᐊᕋᒃᑯ, ᑭᓯᐊᓂ ᓯᕗᓪᓕᕐᒥᑦ, ᑖᒃᑯᐊᓗ ᑮᓇᐅᔭᐃᑦ 
ᒐᕙᒪᑐᖃᒃᑯᓐᓂᑦ ᐅᖃᐅᓯᐅᖃᑦᑕᕋᓗᐊᖅᑐᑎᒃ, ᐃᓛᓐᓂ ᑐᓴᒐᒃᓴᑎᒍᑦ ᑐᑭᓯᔭᐅᔪᓐᓇᖃᑦᑕᖏᒻᒪᑕ ᐃᓄᓐᓄᑦ. 
 
ᐊᒻᒪᓗ ᐊᑦᑐᐃᖃᑦᑕᕐᒪᖔᑕ ᖃᐅᔨᒪᔭᐅᓐᖏᓪᓚᑦᑖᖃᑦᑕᕐᒪᑕ ᐊᑐᕋᓱᒋᔭᐅᓐᖏᓪᓚᑦᑖᑦᑎᐊᒻᒪᕆᒻᒪᑕ, ᑎᑭᓚᐅᕋᑎᒃ 
ᓄᖑᖃᑦᑕᕋᓱᒋᔭᐅᖃᑦᑕᕐᒪᑕ ᓂᐅᕕᕐᕕᐅᑉ ᖁᓪᓗᐊᓂ. ᐊᑭᒋᓂᐊᖅᑕᖓᓗ ᑖᒃᓱᒪ ᓂᕿᐅᑉ 
ᐊᑦᑑᑎᒋᓇᔪᒋᔭᐅᓐᖏᓪᓚᕆᒻᒪᑕ, ᐄᓚ? ᑕᐃᒪᐃᑦᑑᔮᖃᑦᑕᕐᓂᖓᓄᑦ.  
 
ᐊᒥᓱᐊᓗᓐᓂᒃ ᑭᕙᓪᓕᕐᒥᐅᑕᕐᓂᑦ ᐅᖃᐅᓯᖃᓚᖓᔪᖓ ᐅᐃᐸᒡᓕᐊᖃᑦᑕᖅᑐᑦ, ᐋᓐᓂᐊᕕᒻᒧᓪᓗ ᓇᒧᑐᐃᓐᓇᖅ 
ᑕᐃᑲᓂ ᖃᐅᔨᒪᖃᑦᑕᕐᒪᑕ ᓂᖀᑦ ᐊᑐᕋᔪᓗᐊᓐᖑᐊᖅᑕᖓ ᐊᖏᕐᕋᖓᓂ ᖃᓄᖅ ᐊᑭᑐᑎᒋᓲᖑᒻᒪᖔᑦ, ᐊᒻᒪᓗ 
ᐊᖏᕐᕋᕌᖓᒥ ᓂᐅᕕᕐᕕᖓᓂ ᖃᓄᖅ ᐊᑭᑐᑎᒋᓕᖃᑦᑕᕐᒪᖔᑦ ᖃᐅᔨᒪᑦᑎᐊᖃᑦᑕᕐᒪᑕ. 

ᑕᐃᒪ ᓯᕗᓪᓕᕐᒥᑦ ᐊᐱᕆᔪᒪᔭᕋ ᑖᓐᓇ ᑕᒫᓂ ᓄᓇᕗᒻᒥ ᑖᒃᑯᐊ ᒐᕙᒪᑐᖃᒃᑯᑦ ᑭᒡᒐᖅᑐᕐᒪᖔᑕ ᑕᒪᑐᒥᖓ 
ᖃᐅᔨᓴᖅᑎᐅᔪᒥᑦ ᐅᕝᕙᓗᐅᕝᕙ Premier Office-ᖓᓂ ᖃᐅᔨᓴᖅᑕᐅᖃᑦᑕᖅᐸᓐ ᐊᒃᑑᑎᓂᕆᔭᖓᓂᒃ 
ᖃᐅᔨᓴᕈᒻᒥᑦ ᐃᒫᒃ ᓇᓗᓇᐃᖅᓯᒪᔪᒥᒃ ᖃᓄᖅ ᐊᑦᑎᒋᔪᒥᒃ ᐃᑲᔫᑎᖃᖃᑦᑕᕐᒪᖔᑕ ᑕᒪᒃᑯᐊ ᓂᖀᑦ ᐊᑦᔨᒌᖏᑦᑐᓄᑦ, 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. (ᑐᓵᔨᒃᑯᑦ): ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᐅᖃᖅᑎᑦᑎᔩ, ᑖᓐᓇᐃᓛᒃ ᐊᑦᔨᒌᖏᑦᑐᓄᑦ ᖃᐅᔨᓴᖅᑕᐅᖃᑦᑕᖅᓯᒪᔪᖅ. Auditor 
General-ᒧᓪᓗ ᖃᐅᔨᓴᖅᑕᐅᓚᐅᖅᓯᒪᒋᓪᓗᓂ. ᑖᓐᓇ ᐊᑐᖅᑕᐅᑦᑎᐊᕐᕋᓗᐊᕐᒪᖔᖅ. ᓇᓗᓇᐃᖅᓯᓚᐅᖅᓯᒪᔪᑦ 
ᑕᒪᓐᓇ ᓇᑭᓐᖔᖃᑦᑕᕐᒪᖔᑕ ᐃᒫᒃ ᐋᖅᑭᒋᐊᖅᑕᐅᒋᐊᖃᕐᓂᖓ. ᑖᓐᓇ ᖁᕕᐊᒋᓚᐅᖅᑕᕋ ᒥᓂᔅᑑᔪᖅ 
ᓇᓗᓇᐃᖅᓯᓚᐅᕐᖓᓐ Churchill-ᒦᖔᖃᑦᑕᕈᓐᓃᕐᖓᓐ ᑕᕝᕙᓐᖓᑦ ᐅᐊᓇᐸᐃᒦᖔᖃᑦᑕᑐᐃᓐᓇᕐᒥᓗᑎᒃ ᑭᕙᓪᓕᕐᒧᑦ 
ᑐᕌᖓᔪᓐ. ᑖᓐᓇ ᖁᕕᐊᓇᓚᐅᖅᑐᖅ ᑐᓴᖅᑐᒍ ᖃᐅᔨᓴᖅᑕᐅᓚᐅᖅᑎᓪᓗᒍ ᑖᓐᓇ ᐋᖅᑭᒋᐊᕆᐊᖃᕐᓂᖓ ᑖᒃᑯᐊ 
ᐱᕈᖅᑐᒥᓃᑦ ᐱᓗᐊᖅᑐᒥᒃ ᓱᕋᓗᐊᖅᑕᐃᓕᒪᖁᓪᓗᒋᑦ.  
 

ᑖᓐᓇ ᓇᓗᓇᖏᑦᑐᖅ ᕿᒥᕐᕈᔭᐅᒃᑲᓂᕐᓂᐊᕐᒥᒻᒪᑦ ᐊᐅᓚᑦᔪᓯᖓ. ᑖᒃᑯᐊ ᐃᑲᔫᑎᖃᒃᑲᓐᓂᕈᓐᓇᖅᑐᖅ. 
ᒐᕙᒪᑐᖃᒃᑯᓐᓄᓂᓛᒃ ᐊᐅᓚᑕᐅᒻᒪᒻ ᐅᓪᓗᒥ. ᐅᖃᐅᑎᓯᒪᓪᓗᒍ ᑖᓐᓇ ᒥᓂᔅᑑᔪᖅ ᐅᕙᑦᑎᓐᓄᑦ ᑐᓂᓯᔪᒪᓐᓂᖅᑲᓐ 
ᑮᓇᐅᔭᖃᑦᑎᑎᐊᕐᓗᒍ ᑲᒪᒋᒋᐊᒃᑲᓐᓂᕈᓐᓇᖅᑕᕗᑦ, ᒪᑐᐃᖓᕕᒋᓪᓗᑎᒍᓪᓗ. ᓇᓗᓇᐃᖏᑦᑐᖅ ᑖᓐᓇ 
ᐋᖅᑭᒋᐊᒃᑲᓐᓂᖅᕕᖃᓪᓚᕆᒃᑲᓗᐊᕐᖓᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓐᓇᐃᒻᒪᕆᐊᓗᒃ ᑕᐃᒪᓐᓇ ᑭᐅᓚᐅᖅᓯᒪᓐᓂᕋᕕᐅᒃ. ᑖᓐᓇ 
ᓯᕗᓂᒃᓴᖃᑦᑎᐊᖅᐳᖅ.  
 

ᑭᓯᐊᓂ ᐅᖃᒃᑲᓐᓂᕈᒪᔪᖓ ᑖᒃᓱᒥᖓ ᑕᐃᒪᓐᓇᐃᑦᑑᑎᓪᓗᒍ ᖃᐅᔨᒪᒐᑦᑕᓕ ᐅᕙᒍᑦ ᓄᓇᑦᑎᓐᓂ ᑎᓴᒪᓂᒃ 
ᑲᒪᔨᐅᔪᓂᒃ, ᐊᐅᓚᑦᓯᔨᐅᔪᓂᒃ ᐅᐊᓇᐸᐃᒥᒃ ᐱᒋᐊᖅᖢᑎᒃ ᐊᑐᖃᑦᑕᕋᑦᑕ. ᐃᓛᒃ ᐊᑐᖃᑦᑕᕐᒪᑕ ᑖᒃᑯᐊ ᓂᕿᓂᒃ 
ᓂᐅᕕᐊᒃᓴᖃᖃᑦᑕᖅᑐᓐ. ᑕᒪᕐᒥᓪᓗ ᑕᐃᒃᑯᐊ Expeditors-ᖑᓂᕋᖅᑕᐅᒻᒪᑕᓕ ᖃᓪᓗᓈᑎᑐᑦ ᑕᒪᒃᑯᓂᖓ 
ᑎᒍᒻᒪᖃᑦᑕᖅᑐᓐ ᓄᓇᑦᑎᓅᐊᖅᐸᓪᓕᐊᔪᓄᑦ ᐱᖁᑎᓂᒃ.  
 

ᑕᐃᒃᑯᐊ ᐊᑐᓂᐅᔪᖅᑐᒥᒃ ᐃᑲᔪᖅᑕᐅᔾᔪᑎᒃᓴᒥᒃ ᑕᕝᕙᓐᖓᑦ ᑐᒃᓯᕋᖅᓯᒪᔪᑦ ᓇᓗᓇᖏᒻᒪᓐ ᒐᕙᒪᑐᖃᒃᑯᑦ 
ᒪᓂᒻᒪᑎᑕᖓᓂᒃ ᐃᑲᔫᒻᒥᒃ ᓂᕿᓄᑦ ᐊᑭᓗᒃᓯᕚᓪᓕᕈᑎᒃᓴᒥᒃ, ᑭᓯᐊᓂ ᑎᑭᓚᐅᕋᓂ ᓄᖑᖃᑦᑕᕐᒪᑦ ᑕᐃᓐᓇ ᓲᕐᓗ 
ᑎᒍᔭᐅᑐᐃᓐᓇᓕᖅᓱᓂ.  
 

ᑕᐃᒪᐃᓕᖓᑐᐃᓐᓇᕐᓂᐅᔭᖅᑐᐊᓘᒐᑦᑕ ᖃᐅᔨᓴᕈᑎᓂᒃ ᐅᓇ ᑕᒡᒐ ᓂᕿ ᓲᕐᓗ ᐸᓚᐅᒑᕐᒥᒃ ᐅᖃᕋᔭᕈᑦᑕ ᑕᕝᕙ 
ᑖᓐᓇ ᐊᑭᒋᓕᖅᑕᖓ 26 ᑖᓚᖑᔪᖅ 20 ᑭᓗᒍᕌᒻ ᐅᕝᕙᓗ 10 ᑭᓗᒍᕌᒻ. ᑕᐃᒪᓐᓇ ᐅᖁᒪᐃᑎᒋᔪᖅ. ᑕᕝᕙ ᑖᓐᓇ 
ᐊᑭᒋᓕᖅᑕᖓ ᐃᒪᓐᓇ ᐊᑦᑎᒋᔪᒥᒃ ᒐᕙᒪᑐᖃᒃᑯᑦ ᐊᑭᓖᖅᕕᒋᓯᒪᕚ. ᑖᓐᓇ ᖃᐃᔾᔪᑎᖓᓂᒃ. 
ᐃᒪᓕᖓᔪᖅᑕᖃᓕᖅᐸᓪᓕ ᑭᓯᐊᓂ ᐃᓄᐃᑦ ᐅᑉᐱᓕᓚᖓᒻᒪᑕ.  
 

ᐃᓛᒃ ᑕᐅᑐᒃᑐᒍ ᐊᕐᓇᐃᓐᒪᑯᐊ ᓂᕿᓂᒃ ᑲᒪᕐᔪᐊᑐᖅᑲᐅᒻᒪᑕ ᐊᖏᕐᕋᒥ. ᐊᒃᓱᔾᔪᐊᕐᕌᓗᒃ ᑮᓇᐅᔭᒥᒃ 
ᑐᓂᔭᐅᔾᔪᐊᕐᕌᔾᔪᒃᑲᓗᐊᕐᕋᒥ ᐱᒐᒥᓘᓐᓃᑦ ᓂᐅᕕᕆᐊᕐᕋᒥ ᑖᓐᓇᓘᓐᓃᑦ ᐊᔭᐅᕈᑎᕈᓗᒃ ᑕᑕᒍᓐᓃᖅᑐᖅ ᐅᓪᓗᒥ 
ᐊᑭᑐᓗᐊᕐᓕᕐᓂᑯᖏᓐᓄᑦ. ᖁᕕᐊᓇᕋᔭᓪᓚᕆᒻᒪᓐ ᐳᕆᒥᐅᕐ ᖃᐅᔨᒪᒐᕕᓐ ᑖᓐᓇ ᓂᐅᕕᕆᐊᖅᑐᖅ ᑖᓐᓇ ᐊᕐᓇᖅ 
ᓄᓕᐊᕆᔭᐅᔪᖅ ᓄᑕᖅᑲᒥᓂᒃ ᑲᒪᔨᐅᔪᖅ ᑕᑯᖃᑦᑕᕋᔭᕈᓂ ᑎᑎᖅᑲᑎᒍᑦ. ᐅᓇ ᑕᕝᕙ ᐃᑲᔫᑕᐅᕗᑦ 
ᒐᕙᒪᑐᖃᒃᑯᓐᓂᒃ. ᐊᒃᓱᐊᓗᒃ ᓂᑯᕕᒃᐹᓪᓕᕋᔭᖅᑐᖅ. ᐃᓄᐃᑦ ᓴᓪᓗᓂᑐᐃᓐᓇᕐᒥᒃ ᓲᕐᓗ ᓂᑯᕕᖓᔾᔪᑎᖃᖏᓇᑦᑕ 
ᖁᕕᐊᓲᑎᖃᖏᑦᑐᐊᓘᒐᑦᑕ ᐃᓄᒃᑎᒍᑦ ᑕᒪᒃᑯᓂᖓ.  
 

ᓲᕐ, ᑖᓐᓇᓕ ᑭᐅᔪᓐᓇᕋᔭᕈᕕᐅᒃ, ᑲᓐᓂᕋᔭᕈᕕᐅᒃ ᐊᐱᖅᑯᑎᒪ ᐃᓚᖓ, ᖃᓄᖅ ᑕᒪᓐᓇ 
ᐱᕙᓪᓕᐊᔾᔪᑎᒃᓴᖃᕋᔭᕐᒪᖔᖅ ᓂᕆᐅᒃᑐᑎᑦ ᐅᖃᕐᓂᐊᕐᓂᖏᓐᓂᒃ ᒐᕙᒪᑐᖃᒃᑯᑦ ᖃᐅᔨᒪᒐᓗᐊᖅᑐᖓ ᑭᓯᐊᓂᓕ 
ᐃᕝᕕᓪᓕ ᖃᓄᖅ ᐊᐅᓚᔾᔭᒋᐊᕈᑎᒋᔪᓐᓇᖅᐱᐅᒃ ᒫᓐᓇᐅᔪᖅ ᑕᒪᓐᓇ ᓴᖅᑭᑎᑦᑎᑲᓐᓂᕐᓂᒃ ᖃᓄᖅ ᐃᑲᔫᑦ ᑕᐃᓐᓇ 
ᐊᑦᑎᒋᖃᑦᑕᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒥᒃ, ᒥᔅᑕ ᐊᓚᕋᓚᒃ. (ᑐᓵᔨᒃᑯᑦ) ᓯᕗᓕᖅᑏ.  



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᖃᐅᔨᓴᖅᑕᐅᓚᐅᖅᓯᒪᖏᑦᑐᖅ ᖃᑦᑎᑦ 
ᐃᑲᔫᑕᐅᒃᑲᓂᖅᑐᑦ ᓴᖅᑭᔮᖅᓯᒪᖏᑎᐊᕐᖓᓐ ᑖᓐᓇ ᐅᖃᐅᓯᕆᒃᑲᓐᓂᕈᓐᓇᖅᑕᕋ ᒥᓂᔅᑕᐅᔪᒧᑦ. 
ᖃᐅᔨᓴᖅᑕᐅᑲᓐᓂᖁᓪᓗᒍ ᑖᒃᑯᐊ ᐊᑭᖏᑦ ᖃᓄᓪᓚᕆᒃ ᐊᑭᑭᓪᓕᒋᐊᖅᑕᐅᓂᕐᒪᖔᑕ ᑖᓐᓇ ᐃᑲᔫᑎ ᐊᑐᕐᓗᒍ. 
ᑖᓐᓇ ᓇᓗᓇᐃᖅᑕᐅᑲᓐᓂᕈᓐᓇᖁᓪᓗᒍ ᓇᓗᓇᖏᑦᑐᖅ ᑖᒃᑯᐊ ᐃᑲᔪᖅᐸᒃᑲᓗᐊᕐᖓᑕ ᑭᓯᐊᓂ 
ᓇᓗᓇᐃᖅᑕᐅᓯᒪᓗᐊᖅᐸᖏᒻᒪᑕ ᑖᒃᑯᓄᖓ ᓂᐅᕕᖅᕕᓐᓄᑦ.  
 
ᑖᓐᓇ ᐅᖃᐅᓯᕆᒃᑲᓐᓂᕈᓐᓇᑎᐊᖅᑕᕋ ᒥᓂᔅᑕᐅᔪᒧᑦ ᐊᐅᓚᖏᓇᑦᑎᒍ ᓱᓕ ᒫᓐᓇ ᑭᓯᐊᓂ ᑖᓐᓇ ᖃᓄᖅ 
ᐊᐅᓚᑦᑎᐊᑲᓐᓂᕐᓂᖓ ᓇᓗᓇᖏᑦᑐᖅ ᐃᑲᔫᑕᐅᒃᑲᓐᓂᕈᓐᓇᕐᖓᑦ ᑖᒃᑯᓄᖓ ᐊᐅᓚᑦᑎᕙᑦᑐᓄᑦ ᐊᒻᒪᓗ 
ᖃᓄᒃᑲᓐᓂᖅ ᐋᖅᑭᒋᐊᖅᕕᖃᕈᓐᓇᕐᒪᖔᖅ ᖃᐅᔨᓴᖅᑕᐅᑲᓐᓂᕆᐊᖃᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ ᐊᓕᐊᓇᐃᑦ. ᐊᓕᐊᓇᐃᒍᓱᑉᐳᖓ ᑕᐃᒪᓐᓇ ᑕᒪᓐᓇ 
ᓴᖅᑭᑎᒃᑲᓐᓂᖅᑲᐅᕙᓪᓚᐃᒻᒪᒍ ᑖᒃᑯᓄᖓ ᒐᕙᒪᑐᖃᒃᑯᓐᓄᓪᓗ ᐊᒻᒪᓗ ᓄᓇᕗᑦ ᒐᕙᒪᖏᑦᑕ ᓯᕗᓕᖅᑎᖓᓐᓄᑦ 
ᑲᒪᒋᔭᐅᑦᓯᐊᕆᐊᒃᑲᓐᓂᓚᖓᒻᒪᑦ ᐃᑲᔪᖅᑎᒋᔪᒪᕙᑦᑎᒋᑦ ᖃᐅᔨᒪᔪᖓ. ᑭᓯᐊᓂ ᑕᐃᒪᓕ ᐊᑯᓂᐅᙱᑦᑐᖅ 
ᓴᖅᑭᕐᕕᐅᓚᖓᒐᕕᑦ ᑕᒪᓂ ᑕᒪᑐᒥᖓ ᓇᓗᓇᐃᖅᓯᓯᒪᒃᑲᓐᓂᖅᑐᒥᒃ ᒐᕙᒪᑐᖃᒃᑯᓐᓄᑦ. 
 
ᐃᒪᓐᓇᐃᓐᓂᕆᓯᒪᓚᖓᔭᖓᓂᒃ ᓴᓇᔨᒐᔭᓐᓂᒡᓘᕝᕙ ᐅᕝᕙᓘᕝᕙ ᐊᒥᓲᓂᖅᓴᓂᒃ ᓴᓇᔪᒃᓴᓂᒃ ᖃᐅᔨᓴᖅᑎᒃᓴᓂᒃ 
ᓴᖅᑭᖅᑎᑦᑎᓚᖓᓂᖏᓐᓂᒃ ᐅᓂᒃᑳᖅᓯᒪᔪᖅᑖᓚᖓᔪᒃᓴᐅᒐᕕᑦ ᐅᕝᕙᓘᕝᕙ ᑮᓇᐅᔭᖅ. ᐃᒫᒃ ᐊᒃᑎᒋᔪᖅ ᓯᕗᓕᖅᑎ 
ᖃᐃᑕᕋ ᓴᓇᔪᖁᑎᑖᓚᖓᕗᑎᑦ ᑕᒪᒃᑯᓂᖓ ᑲᒪᓂᐊᖅᑐᓂᒃ ᖃᐅᔨᓴᖅᑎᐅᓚᖓᔪᓂᒡᓗ. ᑕᐃᒪ ᓇᓗᓇᙱᒻᒪᑦ 
ᑕᒫᓂ ᐅᑭᐅᖅᑖᕆᐊᓕᓐᓂᑎᓐᓂ 2008 ᐅᕙᓂ ᑲᑎᒻᒪᓛᕐᒥᒐᑦᑕ ᒪᓕᒐᓕᐅᖅᑏᑦ ᑕᐃᑲᓂᖃᐃ 
ᑐᓂᓯᒍᓐᓇᕋᓱᒋᐊᕐᓂᐊᕐᓗᑎᑦ ᑕᕝᕗᖓ ᐃᒡᓗᒧᑦ ᑐᐊᕕᕐᓇᖅᑑᓗᒍ ᓴᖅᑭᑎᑦᑎᒍᓐᓇᕋᔭᖅᐳᑎᑦ? ᖁᔭᓐᓇᒦᒃ, 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒥᔅᑕ (ᑐᓵᔨᑎᒍᑦ) ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᓛᒃ ᑐᓴᕐᓂᑎᐊᖅᑐᖅ. ᑖᓐᓇ ᑭᐅᑦᑕᐅᑎᒋᒍᓐᓇᙱᓐᓇᒃᑯ ᒫᓐᓇᒃᑯᑦ. 
ᑖᒃᑯᐊ ᐅᖃᖃᑎᒋᒋᐊᖃᕋᒃᑭᑦ ᒐᕙᒪᑐᖃᒃᑯᑦ ᖃᐅᔨᓴᖅᑕᐅᑎᓐᓂᐊᕈᑦᑎᒍ ᑖᒃᑯᐊ ᖃᓄᒃᑲᓐᓂᖅ ᓄᓇᓕᓐᓄᑦ 
ᐃᑲᔫᑕᐅᑦᑕᕐᒪᖔᖅ, ᑖᓐᓇ ᑮᓇᐅᔭᖅ ᓄᓇᕗᒻᒨᐸᑦᑐᖅ. 
 
ᑲᑎᖃᑕᐅᓯᒪᒻᒪᑦ ᑖᒃᑯᓄᖓ ᓄᓇᕗᑐᐃᓐᓇᐅᙱᑦᑐᒧᑦ, ᑖᒃᑯᐊᓗ ᑯᐸᑭᒥᐅᑕᐃᑦ ᐊᒻᒪᓗ ᓄᓇᑦᓯᐊᕐᒥᐅᑕᐃᑦ ᑖᒃᑯᐊ 
ᑖᒃᑯᓇᓂ ᑮᓇᐅᔭᓂᒃ ᐊᑐᖅᐸᑦᑐᑦ ᑲᑎᙵᑎᑕᐅᕙᒻᒪᑕ ᑖᒃᑯᐊ ᐊᕐᕌᒍᑕᒫᖅᓯᐅᑎᖏᓐᓂᒃ ᑖᓐᓇ 
ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᕐᖓᑦ ᓇᓗᓇᙱᑦᑐᖅ ᒐᕙᒪᑐᖃᒃᑯᓐᓄᑦ, ᖃᑦᑎ ᓄᓇᕗᒻᒨᖅᐸᒻᒪᖔᑕ. ᐊᒻᒪ 
ᓂᐅᕕᕐᕖᑦ ᑕᒪᒃᑯᐊ ᖃᐅᔨᓴᖅᑕᐅᒋᐊᖃᕋᔭᖅᑐᑎᑦ ᑕᐃᒫᒃ ᑖᓐᓇ ᓄᐊᑕᐅᑦᑎᐊᓚᐅᖅᑎᓪᓗᒍ ᑭᓯᐊᓂ 
ᐊᑐᐃᓐᓇᐅᔫᒥᓕᖅᑎᓪᓗᒋᑦ ᓴᖅᑭᖅᑎᒍᒪᒐᔭᕋᒃᑭᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᒋᓗᒋᑦ.  
 
ᑕᐃᒪ ᒫᓐᓇ ᑭᐅᑦᑕᐅᑎᒋᔪᓐᓇᙱᑦᑐᖓ ᐊᕐᕌᒍᒋᓂᐊᖅᑕᑎᓐᓂᒃ ᐱᔭᕇᖅᓯᒪᓂᐊᕐᒪᖔᖅ ᑭᓯᐊᓂ 
ᐅᖃᐅᑎᔪᓐᓇᖅᑕᕋ ᑲᒪᒋᓂᐊᖅᑐᒍ ᐅᖃᐅᔾᔪᓂᐊᖅᑐᒋᑦ ᒐᕙᒪᑐᖃᒃᑯᑦ ᑖᓐᓇ ᖃᓄᖅ ᑭᐅᔭᐅᓐᓂᕐᒪᖔᕐᒪ 
ᐅᓂᒃᑳᕆᐊᒃᑲᓐᓂᕋᔭᕋᓗᐊᖅᑐᖓ 2008-ᖑᓂᐊᖅᑐᒥᒃ ᐊᕐᕌᒍᕆᓂᐊᖅᑕᑎᓐᓂ ᑲᑎᒪᒃᑲᓐᓂᓕᕈᑦᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᔾᔨᕆᔭᓯ ᑖᓐᓇ ᓯᕿᙳᔭᖓᑦ ᐊᐱᖅᓱᕐᓇᐅᑉ ᓄᖑᒻᒥᒻᒪᑦ. ᖁᔭᓐᓇᒦᒃ. 
ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑲᑎᒪᔾᔪᑎᒃᓴᕗᑦ 9. ᑲᑎᒪᔾᔪᑎᒃᓴᕗᑦ 10,. 
ᑲᑎᒪᔾᔪᑎᒃᓴᕗᑦ 11. ᑐᓴᖅᑎᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᒎᑲᐃᓐᓇᖅᑐᓄᓪᓗ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ 
12. ᑲᑎᒪᔾᔪᑎᒃᓴᐃᑦ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. (ᑐᓵᔨ ᓄᖅᑲᖅᐳᖅ) ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ 
ᐃᕝᔭᕈᑕᐃᓚᒃ. 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 178 - 2(3): ᐃᓄᐃᑦ ᐃᓕᓐᓂᐊᕐᕕᒃᓴᖓᓐᓄᑦ ᐃᓕᓴᕐᕕᒃᓴᓐᓂᒃᓴᒧᑦ ᑎᑎᖅᑲᒃ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᕋᑖᖑᓚᐅᖅᑐᖅ ᑐᓴᖅᑎᑦᑎᓚᐅᕐᒪᑕ ᓄᓇᕗᒥ 
ᐱᖅᑯᓯᓕᕆᕕᒻᒧᑦ ᐃᓕᓐᓂᐊᕐᕕᒃᓴᖅ ᓴᓇᔭᐅᓂᐊᕐᒪᑦ ᑲᖏᖅᑐᒑᐱᓐᓂᒃ ᖁᒻᒧᐊᑦᑎᑕᐅᓯᒪᔪᒃᑯᓪᓗ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᖃᒪᓂ’ᑐᐊᕐᒥ, ᐃᒡᓗᓕᖕᒥᓗ. ᑖᔅᓱᒪ ᐃᒡᓗ ᓴᓇᔭᐅᓂᒃᓴᖓᑦ ᐃᓕᓐᓂᐊᕐᕕᒃᓴᖅ 
ᐊᒃᓱᐊᓗᒃ ᑐᓴᕈᒥᓇᕐᒪᑦ ᑕᑯᔪᒥᓇᖅᖢᓂᓗ ᒪᑐᐃᖅᑕᐅᓕᖅᐸᒡᓗ ᑕᐅᑐᒍᒪᑦᑎᐊᓛᖅᖢᒍ.  
 
ᐅᖃᖅᑎ, ᐅᓪᓗᒥ ᓴᖅᑭᒃᑎᔪᒪᔪᖓ ᕼᐊᒻᓚᒃᑯᖏᓐᓂᒃ ᑎᑎᖅᑲᖅ ᖁᕐᓗᖅᑐᕐᒥ ᒪᐃᔭᖓᓐᓂᒃ ᐊᐱᖅᓲᑎᖃᖅᑐᖅ 
ᐱᖓᔪᖓᓐᓂᒃ ᖁᒻᒧᐊᒃᑎᑕᐅᓯᒪᔪᒃᑯᑦ ᐃᓕᓐᓂᐊᕐᕕᒃᑖᕈᓐᓇᕐᒪᖔᑕ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᑎᑎᖅᑲᖓ ᒪᐅᓐᖓᖅᑕᐅᓂᐊᕐᖓᑦ. ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᖅᑕᐅᓂᖏᑦ. ᐊᑯᕐᓕᕐᒧᑦ ᒪᓕᒐᓕᐅᖅᑎ. ᒥᔅᑕ ᒪᑉᓴᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 179 - 2(3): ᐊᔾᔨᓕᐅᖅᑕᐅᓯᒪᔪᖅ ᓇᐅᔮᓂ ᕿᓚᓗᒐᖅᑕᐅᓂᑯᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᖅᑎᑦᑎᔪᒪᔪᖓ ᐊᑦᑎᓕᐅᖅᑕᐅᓂᑯᒥ ᓇᐅᔮᓂᑦ. ᑖᒃᑯᐊ ᐊᑦᑏᑦ 
ᕿᓚᓗᒐᖅᑕᐅᓂᑯᑦ ᓇᐅᔮᓂ. ᑖᓐᓇ ᑕᑯᕋᕐᓂᖏᓪᓚᕆᑦᑐᖅ ᓇᓗᓇᐃᒃᑯᑎᖅᑕᐅᓯᒪᔪᓃᑦᑐᒥᓂᖅ ᐅᑭᐊᔅᓵᖅ 
ᐱᔭᐅᓚᐅᖅᑐᑦ ᐊᒻᒪᓗ ᓴᓪᓗᓚᕆᐅᓚᐅᖅᑐᓂᓗ ᐊᒻᒪᓗ ᒪᒃᑖᖓ ᓂᕆᔭᔅᓴᐅᓚᐅᕋᓂ.  
 
ᑖᓐᓇ ᓇᓗᓇᐃᒃᑯᑕᖅ ᓇᑭᓐᖔᕐᓂᖓᓂ ᐊᒻᒪᓗ ᓇᒧᓐᖓᐅᖃᑦᑕᕐᓂᖏᓐᓂ ᑕᐃᒪᓐᓇᐃᑦᑐᖅ ᐃᓪᓕᕆᔭᐅᓂᑯ. ᑖᓐᓇ 
ᒥᓂᔅᑕ ᐊᕙᑎᓕᕆᓂᕐᒧᑦ ᑖᓐᓇ ᑖᔅᓱᒧᖓ ᑕᑯᔭᐅᖁᑦᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᕐᓂᐊᕐᖓᑕ. ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᖅᑕᐅᓂᖏᑦ. ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 180 - 2(3): ᐅᓂᒃᑳᓕᐊᖅ ᐃᓵᔅᓯᒪᔪᑦ ᐃᓅᓯᕐᒥᒃ ᑲᑎᒪᔨᖏᓐᓂᑦ 2005-06ᒧᑦ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᔪᒪᔪᖓ ᐅᓂᒃᑳᓕᐊᕆᔭᐅᓯᒪᔪᑦ 
ᐊᕐᕌᒎᓕᒫᖅᓯᐅᑎᓂᑦ 2005-06 ᐃᓵᔅᓯᒪᔪᑦ ᐃᓅᓯᕐᒧᑦ ᑲᑎᒪᔨᖏᓐᓃᖔᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 181 - 2(3): ᓄᓇᕘᒥ ᐃᓐᓇᕐᓄᑦ ᐃᓕᓴᐃᓂᕐᒧᑦ ᐃᓕᖅᑯᓯᒃᓴᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᔅᓱᐋᓗᒃ ᖁᕕᐊᓱᑦᑐᖓ ᓴᖅᑭᖅᑎᔪᓐᓇᕋᒪ ᓄᓇᕗᒻᒥ 
ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᑐᑭᒧᐊᕈᑎᖏᓐᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓴᖅᑭᓂᐊᖅᑕᖏᑦ ᒪᐅᓐᖓᖅᑕᐅᑲᐃᓐᓇᓂᐊᕐᖓᑕ. ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᖅᑕᐅᓂᖏᑦ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ ᐃᖅᑲᓇᐃᔭᖅᑐᓕᕆᔨᒃᑯᓄᓪᓗ, ᒥᓂᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 182 - 2(3): ᓯᕗᓕᖅᑎᑦ ᑲᑎᒪᓂᖓᑦ ᑲᓇᑕᒥ ᐃᓕᖅᑯᓯᓕᕆᓂᕐᒧᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᑯᐊ ᓴᖅᑭᖅᑐᒪᓪᓗᒋᑦ ᑖᒃᑯᐊ ᒥᓂᔅᑕᐅᔪᑦ ᐊᕕᑦᑐᖅᓯᒪᔪᓂᑦ ᑲᓇᑕᒥ ᑕᒪᒃᑯᓂᖓ ᐃᓕᖅᑯᓯᓕᕆᓂᕐᒧᑦ 
ᑲᑎᒪᐅᑎᒥᓂᖏᑦ ᐅᓂᒃᑳᖅᓯᒪᔪᑦ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 183 - 2(3): ᓇᓄᕐᒥᑦ ᐊᑦᑕᓇᖅᑕᐃᓕᒪᓂᕐᒧᑦ ᐃᓕᓐᓂᐊᕈᑦ ᑕᕐᕆᔭᐅᑦ 

ᕿᕐᓕᖅᑐᒃᑯᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐅᖃᖅᑏ, ᐅᑯᐊ ᓴᖅᑭᑦᑐᒪᔭᒃᑲ ᓇᓄᐃᑦ ᐊᑦᑕᓇᖅᔭᐃᓯᓯᒪᓂᕐᒧᑦ 
ᑕᕐᕆᔮᓕᐊᕆᔭᐅᓯᒪᔪᑦ ᐃᓄᑦᑎᑑᖅᑐᓂ, ᖃᓪᓗᓇᑎᑐᑦ ᐊᒻᒪᓗ ᐅᐃᕖᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᑕᐃᒪ ᒪᐅᓐᖓᖅᑕᐅᑲᐃᓐᓇᓂᐊᕐᖓᑕ. ᕿᓪᓕᖅᑐᕐᓗᖃᐃ. ᖁᔭᓐᓇᒦᒃ. 
ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 15. 
ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 28 - ᐊᑭᓕᒃᓴᐃᔭᐃᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ  
ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᔅᓰᔭᕐᓂᕐᒧᑦ ᒪᓕᒐᕐᒧᑦ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ ᖃᐅᔨᒃᑲᐃᔾᔪᑎᓂᒃ ᓴᖅᑭᑦᑎᔪᒪᔪᖓ. 
ᓯᕗᓪᓕᖅᐹᖅ ᖃᐅᔨᒃᑲᐃᔪᒪᓪᓗᖓ ᓅᕖᕝᕙ 15-ᖑᓕᖅᐸᑦ ᑖᒃᑯᐊ ᐱᖁᔭᕐᔪᐊᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ ᐊᒻᒪᓗ ᖃᐅᔨᒃᑲᐃᔪᒪᓪᓗᖓ ᓅᕖᕝᕙ 30, 2006-ᖑᓕᖅᑲᑦ ᒪᓕᒐᒃᓴᖅ 29, 
ᐃᓐᑲᒻᑖᒃᔅᓕᕆᓂᕐᒧᑦ ᒪᓕᒐᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᕈᔪᒪᓪᓗᒍ ᒥᓂᔅᑕ ᑖᒃᑯᐊ ᒪᐅᓐᖓᐃᖁᓪᓗᒍ ᑎᑎᕋᖅᑎᑎᓄᑦ ᐱᖁᔨᕗᖔᕈᑎᓂᓪᓗ. 
ᑐᓴᖅᑎᑎᔾᔪᑎ. ᑲᑎᒪᔾᔪᑎᔅᓴᕗᑦ 15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᕗᑦ 18. ᐊᐃᑉᐹᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑲᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ 
ᐊᒻᒪᓗ ᐊᓯᖏᑦ. ᒪᓕᒐᒃᓴᖅ 23, ᒪᓕᒐᒃᓴᖅ 24, ᒪᓕᒐᒃᓴᖅ 25 ᐊᒻᒪᓗ ᒪᓕᒐᒃᓴᖅ 26 ᒥᔅᑕ ᐃᕝᔭᕈᑕᐃᓚᒃ 
ᐃᒃᓯᕙᐅᑕᕆᔭᐅᓗᓂ. 
 
ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓂᑦᔅ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:05ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:30ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᐊᓕᕋᑦᑕ, ᐱᒋᐊᕐᓂᐊᓕᕋᑦᑕ. ᑲᑎᒪᑐᐃᓐᓇᓕᕈᑦᑕ ᐅᑯᐊ 
ᑲᒪᒋᓂᐊᖅᑕᕗᑦ: ᒪᓕᒐᒃᓴᖅ 23, ᒪᓕᒐᒃᓴᖅ 24, ᒪᓕᒐᒃᓴᖅ 25, ᐊᒻᒪᓗ ᒪᓕᒐᒃᓴᖅ 26. ᑲᑎᒪᔨᕋᓛᑦ 
ᖃᓄᐃᓕᖓᔪᒪᓕᖅᐸᑦ? ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᖅ 26 ᑲᒪᒋᔪᒪᔭᕗᑦ ᐊᒻᒪᓗ ᕿᒥᕐᕈᓇᓪᓗᑎᒍ ᑕᐃᒃᑯᐊ ᑮᓇᐅᔭᐃᑦ 
ᐊᑐᕈᒫᕐᓂᐊᖅᑐᑦ ᐊᑭᑐᔪᖅᑐᕈᑎᒃᓴᐃᑦ ᒐᕙᒪᓕᕆᔨᒃᑯᓐᓄᑦ. ᐱᕕᖃᕈᑦᑕ ᐱᒋᐊᕐᓂᐊᖅᐸᕗᑦ ᐃᓕᖅᑯᓯᓕᕆᔨᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐹᓇᐸᔅ. ᐊᖏᖃᑎᒌᑉᐱᑖ ᑲᔪᓯᖁᓪᓗᒋᑦ ᒐᕙᒪᓕᕆᔨᒃᑯᑦ 
ᐊᑭᑐᔪᖅᑐᕈᑎᒃᓴᖏᑕ ᐸᕐᓇᐅᑎᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ. ᒥᓂᔅᑕ ᐸᕋᐅᓐ, ᐃᖅᑲᓇᐃᔭᖅᑎᑎᑦ ᐅᓄᓐᖓᖃᑎᒋᔪᒪᓂᐊᖅᐱᒌᑦ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ, ᑕᐃᒃᑯᐊ ᑕᐅᓄᖔᖅᑕᐅᖁᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐃᓯᖅᑎᑲᐃᓐᓇᒃᑭᑦ. 
 
ᓂᐱᓕᐅᖅᑕᐅᓯᒪᒐᑦᑕ ᑖᒃᑯᐊ ᑕᐅᓇᓃᖃᑎᒋᔭᑎᑦ ᑭᓇᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖ. ᑖᓐᓇ ᑕᓕᖅᐱᓐᓃᑦᑐᖅ ᐹᒻ ᕼᐊᐃᓐ, ᑖᒃᓱᐊ cgs-ᑯᓐᓂᑦ 
ᑐᒡᓕᕆᔭᕋ, ᐊᒻᒪ ᓴᐅᒥᓐᓃᑦᑐᖅ ᑖᓐᓇᓕ ᔮᓐ ᐱᐅᓪ, ᓄᓇᓕᕆᔨᒃᑯᓐᓂᑦ infrastructure-ᓕᕆᔨ, ᐱᖁᑎᓕᕆᔨ 
ᑖᓐᓇ. ᐊᒻᒪ ᐊᕙᓂ ᓴᓂᕋᑦᑎᓐᓂ ᐃᔅᓯᕙᔪᖅ ᑖᓐᓇ ᑕᐃᕕᑦ ᐊᕿᐊᖅ, ᑐᒡᓕᒻᒪ ᑐᒡᓕᒃᑲᓐᓂᐊ, technical service-
ᓕᕆᔨ ᑖᓐᓇ. ᐊᒻᒪ ᓴᓂᐊᓃᑦᑐᖅ ᖃᐅᔨᒪᔭᐅᑦᑎᐊᕐᒥᔪᖅ ᑖᓐᓇ ᓵᓐ ᒪᐃᓕ adm-ᑕᐅᖅ. ᓄᓇᓕᓐᓂ ᒐᕙᒪᒃᑯᓐᓄᑦ 
ᐃᑲᔪᖅᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᑐᓐᖓᓱᒋᔅᓯ ᑲᑎᒪᑐᐃᓐᓇᕐᓂᑦᑎᓐᓄᑦ. ᐃᑉᐸᒃᓴᖅ ᒪᑉᐱᒐᖅ J-7-
ᒦᓚᐅᖅᑐᒍᑦ. ᒪᓕᒐᓕᐅᖅᑎᓃᓐᖔᖅᑐᑦ ᐊᐱᖅᑯᑎᒃᓴᐃᑦ J-7 ᒪᑉᐱᒐᖓᓂ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᐱᐊᓂᓚᐅᓐᖏᓐᓇᒪ ᑖᒃᓱᒥᖓ ᐊᐱᖅᓱᖅᑎᓪᓗᖓ. ᑖᓐᓇ 
ᑐᑭᓯᑦᑎᐊᕋᓗᐊᕋᒃᑯ  

ᒥᓂᔅᑕ ᐅᖃᓪᓚᑦᑎᓪᓗᒍ ᑮᓇᐅᔭᑦ ᐊᓯᐅᒻᒪᑕ. ᓲᕐᓗ, ᐊᓯᖏᓐᓄᑦ ᑐᕌᕆᐊᖃᓕᕐᒪᑕ. ᒐᕙᒪᒃᑯᑦ 
ᐊᑭᓕᔅᓴᖃᕐᓂᐊᕐᓂᖏᓐᓄᓪᓗᒎᖅ ᐊᒻᒪᓗ ᐅᕙᓃᑦᑑᒐᓗᐊᖅ ᓇᓗᓇᓐᖏᑦᑐᖅ. ᐅᐱᕐᖓᔅᓵᖅ NAM-ᓕᕈᑦᑕ ᑕᐃᓐᓇ 
ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑦ ᐱᔾᔪᑕᐅᓂᐊᕐᓂᖓᓂᑦ ᓇᓗᓇᐃᕐᓂᐊᖅᑐᒃᓴᐅᒻᒪᑦ.  
 
ᑭᓯᐊᓂ ᐆᒥᖓ ᐊᐱᖅᓱᕋᓱᐊᓕᖅᐳᖓ, ᒐᕙᒪᒃᑯᓪᓗ ᓄᓇᓖᓪᓗ ᐋᔩᖃᑎᒌᒃᖢᑎᒃ ᐊᖏᖃᑎᒌᓕᓚᐅᕐᒪᑕ, 
ᑭᓯᐊᓂᒎᖅ ᐊᑮᑦᑐᕈᑎᒻᒪᑕ ᑖᓐᓇ community hall-ᑐᐊᖅ ᓴᓇᔭᐅᓂᐊᓕᕐᒪᑦ, ᐅᑭᐊᖅ ᐱᒋᐊᖅᑕᐅᓗᓂ 
ᑐᖓᓕᐊᑦ. ᑖᓐᓇ ᐊᓐᓂᑭᑦᑕᕐᕕᒃᓴᖅ ᐃᓚᒋᓂᐊᓚᐅᖅᑕᕋᓗᐊᖓᑦ ᑮᓇᐅᔭᖃᔾᔮᔪᓐᓃᕐᒪᑦ. ᑖᓐᓇ ᑐᑭᓯᔭᕗᑦ. 
ᕿᓂᕋᓱᓐᓂᐊᕐᓂᕋᖅᖢᓂᓗ ᑮᓇᐅᔭᕈᓐᓇᖅᓯᕐᓂᖅᐸᑦ ᐃᓕᔭᐅᒃᑲᓐᓂᕈᒫᕐᒪᑦ Budget ᐃᓗᐊᓄᑦ, Capital Plans 
ᐃᓗᐊᓄᑦ.  
 
ᐊᐱᕆᔪᒪᔪᖓ, ᖃᓄᐃᒻᒪᓪᓕ ᐅᑯᐊ ᓯᕗᓂᒃᓴᑦᑎᓐᓂ ᐊᕐᕌᒎᓂᐊᖅᑐᑦ ᖃᖓᐅᓂᐊᕐᒪᖔᑦ ᓇᓗᓇᖅᑎᓪᓗᒍ, ᐊᕐᕌᒍ 
3000 ᖃᖓᐅᓐᓂᕐᒪᖔᑦ ᓇᓗᓇᖅᑎᓪᓗᒍ ᐃᓕᓯᒪᔪᑦ. ᐊᕐᕌᒍᓂᒃ ᓯᕗᓂᒃᓴᑦᑎᓐᓂ ᓇᓗᓇᐃᖅᓯᒪᔪᑦ. 
 
Small Capital $3,385,000 ᑕᐅᓄᖓ ᑕᐃᒪᓐᓇ ᑎᑎᕋᖅᐸᓪᓕᐊᓯᒪᒻᒪᑕ. ᖃᓄᐃᒻᒪᑦ ᑖᓐᓇ ᓄᓇᓖᓪᓗ 
ᒐᕙᒪᒃᑯᓪᓗ ᐋᔩᖃᑎᒌᒃᖢᑎᑦ ᐋᖅᑭᓚᐅᖅᓯᒪᔭᖓᑦ ᑖᔅᓱᒪᑉ ᐃᓗᐊᓃᙱᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ, ᑲᑎᒪᔨᐅᖃᑎᒐ.  
 
ᑕᒪᒃᑯᐊ ᐅᖃᐅᓯᕆᔭᐅᖏᓐᓇᕐᒪᑕ ᐊᕐᕌᒍᑕᒫᑦᓯᐊᖅ ᐊᓯᔾᔨᐊᕐᔪᖃᑦᑕᕐᒥᒻᒪᑕ ᐃᓚᖓᓐᓂᒃ ᐱᔾᔪᑕᐅᖃᑦᑕᕐᒥᔪᖅ ᒪᑯᐊ 
ᐊᑎᓕᐅᖅᓯᒪᒐᒃᑯ ᖃᐅᔨᒪᒐᒃᑯᐃᓛᒃ, ᑲᑎᒪᔨᐅᖃᑦᑕᕐᒥᒐᒪ ᓄᓇᓕᑦᑎᓐᓂ. ᐃᓛᓐᓂᒃᑯᑦ ᐃᒪᓐᓇᐃᖃᑦᑕᕐᒥᔪᖅ 
ᐊᓯᖏᑦ ᓂᕈᐊᖅᑕᐅᔪᑦ ᑖᒃᑯᐊ ᓯᕗᓪᓕᐅᑎᑕᐅᓚᐅᖅᑑᒐᓗᐃᑦ ᐅᓄᙵᖅᑕᐅᖔᓕᖃᑦᑕᕐᒪᑕ 
ᓄᑦᑎᑎᖅᑕᐅᖃᑦᑕᕐᒪᑕᐃᓛᒃ, ᐃᓚᖏᑦ ᓄᓇᓖᑦ ᑕᐃᒪᓐᓇᐃᖃᑦᑕᖅᑐᑦ ᖃᐅᔨᖃᑦᑕᖅᓯᒪᑉᓗᒋᑦ. ᐊᒻᒪ ᑕᕝᕙᓂ ᐅᓇ 
Small Capital-ᐃᓛᒃ ᑕᐅᑐᑦᑐᒍ ᐅᖃᐅᓯᕆᔭᖓᑦ ᑕᕝᕙᓂ ᐱᑕᖃᙱᒻᒪᑦ ᐲᖅᑕᐅᓂᑰᒻᒪᑦ ᑖᒃᑯᐊᓗ 
ᑲᑎᒪᔨᐊᓛᖑᓵᓚᐅᖅᑐᑦ ᐃᓚᐅᓚᐅᖅᑐᑦ ᐊᒻᒪ CGS-ᒃᑯᑦ ᐃᓚᐅᖃᑕᐅᖃᑦᑕᖅᖢᑎᒃ.  
 
ᑕᕝᕙᓃᓛᒃ ᐅᖃᕈᓐᓇᖅᑰᕋᓗᐊᖅᑐᖓ ᐃᒪᓐᓇ: ᑮᓇᐅᔭᐃᑦ ᐊᒥᒐᕐᓂᑯᖏᓐᓄᑦ ᐃᓚᖏᑦ ᐲᔭᖅᑕᐅᕌᕐᔪᓚᐅᕐᒪᑕ. 
ᐃᒻᒪᖃ ᐊᕐᕌᒍᒃᑲᓐᓂᖅ ᐊᓯᔾᔨᕐᓂᐊᕆᕗᑦ ᐃᓛᓐᓂᒃᑯᑦ ᐃᓚᔭᐅᕙᓪᓕᐊᖃᑦᑕᕐᒥᔪᑦ ᑕᐃᒃᑯᐊ 
ᐲᖅᑕᐅᓚᐅᕋᓗᐊᖅᖢᑎᒃ. ᓄᓇᓖᑦ ᐃᓚᐅᑦᓯᐊᕆᐊᖃᖃᑦᑕᖅᑐᑦ ᐊᒻᒪᓗ ᓄᓇᓕᖕᓂᒃ ᑕᒪᒃᑯᐊ ᕼᐊᒻᓚᒃᑯᑦ 
ᑲᑎᒪᔨᖏᑦ ᐊᔾᔨᒌᒃᑐᒥᒃ ᓄᓇᒥᓂᒃ ᑕᐃᒃᑯᐊ ᓯᕗᓪᓕᐅᖁᔭᓂ. 
 
ᑕᐃᑲᓃᖏᓐᓇᖁᑉᐸᑕ ᑕᐃᒃᑯᐊ ᑲᑎᒪᔨᑦ ᓱᖁᓯᔾᔮᙱᓚᑦ, ᓱᖁᓯᖅᑎᑦᑎᔾᔮᙱᓚᑦ ᑕᒪᒃᑯᓂᖓ ᐱᖁᑎᓂᒃ 
ᐊᑭᑐᔫᑎᓂᒃ. ᑕᐃᒪᓐᓇ ᐅᖃᕋᓗᐊᖅᑎᓪᓗᖓᑦᑕᐅᖅ ᑭᓯᐊᓂ ᑮᓇᐅᔭᐃᑦ ᐊᒥᒐᓕᕌᖓᑦᑕ ᑕᐃᒪᓐᓇ 
ᐊᓯᔾᔨᖅᑕᐅᖃᑦᑕᖅᑐᑦ.  
 
ᑖᒃᑯᐊ ᓴᓇᔨᒃᑲᑦ ᐊᒻᒪᓗ ᕼᐊᒻᓚᒃᑯᑦ ᑲᑎᒪᔨᖏᑦ ᑕᐃᒃᑯᐊᓗ NAM-ᒃᑯᑦ ᑲᑎᒪᖃᑎᒋᖃᑦᑕᖅᑎᓪᓗᒋᑦ 
ᐋᖅᑭᒃᓱᐃᖃᑦᑕᕐᒪᑦ. ᑕᐃᒪ ᐃᓛᒃ 5 year plan ᐃᓚᖓᓐᓂ ᐅᖃᐅᓯᕆᔭᖓᑦ ᑕᕝᕙᓃᙱᒻᒪᑦ. ᐃᒻᒪᖃ ᑖ-ᖃᐃ 
ᑭᐅᒋᐊᒃᑲᓐᓂᖅᐸᐅᒃ ᑖᓐᓇ ᑐᓴᒃᑲᓐᓂᕐᓂᐊᕋᑦᑎᒍ ᑖᓐᓇ ᓇᒧᙵᖅᑕᐅᒻᒪᖔᖅ ᖃᑰᓗ ᓂᕆᐅᓐᓂᐊᕐᒪᖔᑦᑎᒍᑦ 
ᑖᓐᓇ ᓴᖅᑭᔭᒃᓴᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑖ. 

ᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒥᑦᑎᒪᑕᓕᖕᒥ ᐱᙳᐊᕐᕕᒃ ᐱᒋᐊᓚᐅᖅᓯᒪᔪᖅ ᐊᔾᔨᒌᙱ-
ᐱᙳᐊᕐᕕᐅᓯᓐᓈᑦ ᐊᒻᒪᓗ ᐊᓐᓂᑭᑦᑕᕐᕕᐅᓗᓂ ᑲᑎᙵᓗᑎᑦ ᑕᐃᒪᓐᓇ ᓴᓇᔭᐅᔪᒪᙵᓚᐅᖅᓯᒪᖕᒪᑦ. 
 
ᑭᓯᐊᓂ ᑎᑎᕋᐅᔭᖅᑕᐅᓕᕐᒪᑦ ᑮᓇᐅᔭᑭᒃᓴᕐᓂᖅᐳᑦ ᐅᔾᔨᕆᓕᓚᐅᖅᓯᒪᔭᕗᑦ.  
 
ᑕᐃᑲᓂᓗ ᑐᑭᓯᕙᓪᓕᐊᓕᓚᐅᖅᓯᒪᔪᒍᑦ ᐃᒡᓗᓕᐅᖅᑎᑦᑎᓕᖅᑐᑕ ᐃᒡᓗᓕᐅᖅᑎᑦᑎᓪᓗᓂ 
ᐊᑭᑦᑐᖅᐸᓪᓕᐊᔪᐊᓘᓕᖅᑎᓪᓗᒍ ᐊᒻᒪᓗ ᑕᐃᒪᓐᓇ ᑮᓇᐅᔭᕗᑦ ᕿᓗᖅᑭᑖᕐᓂᖓᑦ ᐱᔾᔪᑎᒋᓪᓗᒍ 
ᓴᓇᔪᓐᓇᓚᐅᖅᓯᒪᙱᑦᑐᒍᑦ ᑖᒃᑯᓂᖓ ᒪᕐᕉᓐᓂᒃ.  
 
ᑖᓐᓇ ᐃᓘᓈᓗᐊ ᓴᒃᑯᓪᓗᒎᔪᒪᖏᒧᓐ ᐱᓐᖑᐊᖅᕕᒃ ᓴᓇᐃᓐᓇᕈᒪᓕᓚᐅᖅᑕᕗᑦ ᐊᒻᒪᓗ ᑎᑎᕋᐅᔭᖅᑕᐅᓯᒪᓂᖓ 
ᑕᐃᓐᓇ ᐊᓐᓂᑭᑦᑐᕕᒻᒧᑦ ᓱᓕ ᑲᔪᓯᔪᖅ. ᐱᓕᕆᐊᕆᔭᐅᕙᓪᓕᐊᖏᓐᓇᖅᑐᖅ. ᑮᓇᐅᔭᓂᒃ ᓇᓗᓇᐃᖅᓯᒍᑦᑕ ᑕᐃᓐᓇ 
ᐊᓐᓂᑭᑦᑐᖅᕕᒃ ᓴᓇᔭᐅᔪᓐᓇᓂᐊᖅᑐᖅ ᐅᐃᒍᓕᖅᑕᐅᑐᐃᓐᓇᕐᓗᓂ ᑕᐃᓐᓇ ᐱᓐᖑᐊᖅᕕᒃ.  
 
ᑕᒪᓐᓇ ᐃᓱᒪᓕᐊᕆᓚᐅᖅᑕᕗᓐ ᐃᓱᒪᔅᓴᖅᓯᐅᕈᑎᒋᔭᐅᓚᐅᖅᑐᖅ ᑕᐃᒃᑯᓄᖓ ᐱᖁᑎᕐᔪᐊᕐᓄᑦ ᑲᑎᒪᔨᕋᓛᖏᓐᓄᑦ 
ᐊᒻᒪᓗ ᑕᐃᒃᑯᐊ ᓄᓇᓖᑦ ᐅᖃᓪᓚᖃᑎᒋᓪᓗᑎᒃᑯ ᐊᓐᓂᑭᑦᑐᕕᒃᑖᕈᒪᓂᖅ ᓯᕗᓪᓕᐅᔾᔭᐅᓯᒪᑦᑎᐊᕐᓚᐅᕐᒥᔪᖅ. 
ᑭᓯᐊᓂᑦᑕᐅᖅ ᑮᓇᐅᔭᖅ ᕿᓗᖅᑭᑖᕐᓂᖏᑦ ᐅᖃᖅᑲᐅᒐᒪ ᐱᑦᔪᑎᒋᓪᓗᒍ ᑕᐃᒪᓐᓇ ᐊᖏᑎᒋᔪᒥᒃ ᐱᓕᕆᐊᕐᒥᒃ 
ᑲᔪᓯᑎᑦᑎᒍᓐᓇᓚᐅᖏᑦᑐᒍᑦ. ᑕᐃᒃᑯᐊᓗ ᑳᑐᓛᒃᑎᑦᑎᔨᐅᖃᑦᑕᖅᑐᓐ ᑖᒃᑯᓂᖓ ᒪᕐᕉᓐᓂᒃ ᑲᑎᓪᓗᒋᒃ 
ᐱᓕᕆᐊᖃᕈᓐᓇᓚᐅᖏᒻᒪᑕ. ᑕᒪᓐᓇ ᐱᖁᑎᕐᔪᐊᓕᕆᓂᕐᒧᑦ ᑲᑎᒪᔨᕋᓛᓄᑦ ᐱᔭᐅᒻᒪᓐ. 
 
ᐃᓚᖓ ᐱᓕᕆᐊᕆᔭᕆᐊᖃᓚᐅᖅᓯᒪᔭᖓ ᖃᐅᔨᓴᐃᓗᑎᒃ ᐊᒻᒪᓗ ᓯᕗᓪᓕᐅᔾᔭᐅᔪᒃᓴᓂᒃ ᐋᖅᑭᓱᐃᒃᑲᓂᕐᓗᑎᒃ 
ᐊᒻᒪᓗ ᐅᓂᒃᑲᐅᓯᐅᕐᓗᑎᒃ ᖃᓄᐃᓕᖓᔭᕆᐊᖃᕐᓂᐊᕐᒪᖔᖅ ᑖᒃᑯᓂᖓ ᐱᓕᕆᐊᖃᕐᓂᐊᕐᓗᑎᒃ ᑭᓱᓪᓗ 
ᐱᑦᔪᐊᕐᖑᒻᒪᖔᖏᓐ. ᑕᐃᓐᓇ ᐊᓐᓂᑭᑦᑐᖅᕕᒃ ᓯᕗᓪᓕᐅᔾᔭᐅᔪᓄᑦ ᐊᑦᑎᓂᖅᓵᔾᔪᑯᓗᒻᒪᑦ ᓴᒃᑯᑕᐅᓕᖔᓕᓚᐅᖅᑐᖅ.  
 
ᐃᓚᖏᑦ ᑕᐃᒃᑯᐊ ᒥᑦᑎᒪᑕᓕᒻᒧᑦ ᓴᓇᔭᐅᔪᒫᓐᓂᐊᖅᓯᒪᔪᑦ ᐱᓐᖑᐊᖅᕕᐅᑉ ᐊᓐᓂᑭᑦᑕᖅᕕᐅᓪᓗ ᐊᓯᖏᑦ 
ᓯᕗᓪᓕᐅᔾᔭᐅᓯᒪᓂᖏᑦ ᑲᔪᓯᑎᑕᐅᖔᕈᒪᓪᓗᑎᒃ. ᐊᓯᖔᖏᓐᓂᒃ ᐱᑦᔪᐊᕐᕌᓗᓐᓂᒃ 
ᑮᓇᐅᔭᖃᑦᑎᑦᑎᖔᕈᒪᓕᓚᐅᖅᓯᒪᔪᒍᑦ ᓄᓇᕗᑦ ᐃᓗᐊᓂ. 
 
ᑕᒪᓐᓇ ᑐᓐᖓᕕᒋᓪᓗᑎᒃᑯ ᐃᓱᒪᓕᐅᓕᓚᐅᖅᓯᒪᕗᒍᑦ ᑕᐃᓐᓇ ᐊᓐᓂᑭᑦᑐᖅᕕᒃ ᒫᓐᓇ ᓴᒃᑯᓚᐅᑲᓪᓗᑎᒃᑯ 
ᑮᓇᐅᔭᕗᑦ ᐱᐅᓯᒃᑲᓂᖅᐸᓐ ᐊᕐᕌᒍ ᐅᖓᓕᐊᒍᓪᓘᓐᓃᑦ ᖃᖓᒃᑲᓂᕐᓘᓐᓃᑦ ᑖᓐᓇ ᐊᑭᑐᔪᖅᑐᕈᑎᒃᓴᓄᑦ 
ᐃᓕᔭᐅᒃᑲᓐᓂᕈᒫᓐᓂᐊᖅᓯᒪᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᑖᒃᑯᐊ ᒐᕙᒪᓕᕆᔨᒃᑯᓐ ᖃᐅᔨᒪᕚᓐ ᖃᑦᓯᑖᓚᕌᕋᔭᓚᐅᕐᒪᖔᖓ ᑕᐃᓐᓇ ᐱᓐᖑᐊᖅᕕᒃ ᐊᒻᒪ 
ᐊᓐᓂᑭᑦᑐᖅᕕᒃ ᑕᐱᑕᐅᓗᑎᒃ ᓴᓇᔭᐅᕐᓂᖅᐸᑕ. ᖃᑦᓰᑖᓚᕌᓐᓂᐊᕐᓚᐅᖅᐸ ᑕᐃᓐᓇ ᐃᓗᐃᒃᑲᐅᓗᒍ 
ᓴᓇᔭᐅᓐᓂᖅᐸᓐ, ᓱᒻᒪᓪᓕᐅᑯᐊ 

ᓯᕗᓂᒃᓴᑎᓐᓂ ᓴᓇᔭᐅᔫᒫᓐᓂᐊᖅᑐᓄᒃ ᐃᓕᔭᐅᓯᒪᕙᓐ ᑮᓇᐅᔭᖃᖏᑎᓪᓗᒋᑦ. ᖃᑦᓯᑖᓚᑐᕋᔭᓐᖑᐊᓚᐅᖅᐸ ᑖᒃᑯᐊ 
ᐃᓘᓇᖏᑦ ᓴᓇᔭᐅᓐᓂᖅᐸᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᒃᓯᕙᐅᑖᖅ. ᑖᓐᓇ ᑲᔪᓯᖁᓪᓗᒍ ᐅᓇ ᒥᔅᑕ ᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑳᑦᑐᓛᒃᑖᑎᓚᐅᖅᑕᕗᑦ ᐱᓐᖑᐊᕕᒻᒧᑦ ᒫᓂ 5.8 
ᒥᓕᐊᓐᑖᓚᑐᓐᓂᐊᖅᑐᓐ, ᐱᓐᖑᐊᖅᕕᑐᐃᓐᓇᑦᑎᐊᕐᒧᓐ.  
 
ᑕᐃᓐᓇ ᐊᓐᓂᑭᑦᑐᖅᕕᐅᑉ ᑎᑎᕋᐅᔭᒐᖓ ᓱᓕ ᐱᐊᓂᒃᓯᒪᖏᑕᕗᓐ. ᖃᑦᓯᑖᓚᕌᖑᐊᕐᒪᖔᖅ ᓱᓕ ᒫᓐᓇ ᓇᓗᔪᒍᑦ. 
ᑕᐃᒃᑯᐊ ᑲᒪᒋᔭᐅᑎᓪᓗᒋᑦ 5.8 ᒥᓕᐊᓐ ᑖᓚᔅᑐᕐᓂᐊᕐᓂᕋᖅᑕᐅᓂᖓ ᒫᓐᓇᓵᕈᓗᒃ ᖃᐅᔨᓚᐅᖅᑕᕗᓐ.  
 
ᑕᐃᒃᑯᐊᖃᐃ 6 ᒥᓕᐊᓐᑖᓚᔅᑲᓐᓂᕐᒥᒃ ᐊᑭᑦᑐᑲᓐᓂᕋᔭᖅᑐᖅ ᐊᓐᓂᑭᑦᑐᖅᕕᒃ ᑕᐃᓐᓇ ᐃᓕᔭᐅᓚᐅᖅᐸᓐ. 
ᒪᕐᕈᐃᓗᐊᕐᓗᒍ ᑖᓐᓇ ᐱᓐᖑᐊᕕᒻᒧᑦ ᑮᓇᐅᔭᖅᑐᕈᑕᐅᓇᔭᖅᑐᖅ. ᑮᓇᐅᔭᑦ ᕿᓗᖅᑭᑖᕐᓂᖏᑦ ᐱᑦᔪᑎᒋᓪᓗᒋᑦ 
ᐊᓯᖏᓐᓂᒃ ᐱᑦᔪᐊᖑᓂᖅᓴᓂᒃ ᐱᑕᖃᐅᒻᒧᑦ ᑖᓐᓇ ᐊᓐᓂᑭᑦᑐᖅᕕᒃ ᓴᒃᑯᑕᐅᓚᐅᖅᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᓂᖓ ᓇᐃᓈᖅᓯᒪᔪᑦ 2007-08 ᐊᑭᑐᔪᖅᑐᕈᑎᒃᓴᖏᑦ 
ᓄᓇᕗᑦ ᒐᕙᒪᒃᑯᖏᑦ 2012-ᒧᑦ ᑎᑭᒃᖢᒍ 1.7-ᒥᓕᐊᓐ ᐊᒻᒪᓗ 2007-08 400-ᓚᓯᒪᓪᓗᑎᑦ. ᐊᓯᖏᓐᓂᒃ 
ᐱᑕᖃᒃᑲᓐᓂᓚᐅᖅᓯᒪᙱᑦᑐᖅ 5.8-ᒥᓕᐊᓐ ᑖᓚᑐᕐᓂᐊᕐᓂᕋᖅᑲᐅᒐᖕᓂ ᐊᓯᖏᓐᓂᒃ ᓈᓴᐅᑎᓂᒃ ᐱᑕᖃᔮᙱᑦᑐᖅ 
2008, 2009, 2010, 2011, ᐊᒻᒪᓗ 2012.  
 
ᑕᐃᒪᓕ ᐊᕐᕌᒍ ᖃᓄᖅ ᐱᐊᓂᓐᓂᐊᖅᐱᓯᐅᒃ ᐊᓯᖏᓐᓂᒃ ᑮᓇᐅᔭᓂᒃ 5.8-ᒧᑦ ᐋᖅᑭᒃᓯᒪᓇᔭᖅᑐᓂᒃ 
ᓇᓂᓯᓚᐅᙱᑦᑎᓪᓗᑎᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕙᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑖᓐᓇ ᑭᐅᒃᑲᓐᓂᕈᒪᔭᕋ ᒥᔅᑕ ᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᕐᕌᒍᓄᑦ ᐊᑕᐅᓯᐅᙱᑦᑐᓄᑦ ᐱᓕᕆᐊᕆᔭᐅᓂᐊᖅᑐᖅ ᐊᒻᒪᓗ 
ᐅᑯᐊ ᑕᐃᔭᖏᑦ ᓈᓴᐅᑏᑦ ᐃᓕᔭᐅᓯᒪᓂᖏᑦ ᐊᑭᑐᔪᖅᑐᕈᑎᒃᓴᐃᑦ ᐱᓕᕆᐊᕆᔭᐅᕙᓪᓕᐊᓂᖏᑦ ᒪᓕᒃᖢᒋᑦ ᑖᒃᑯᐊ  

ᓄᐊᑕᐅᕋᔮᖅᓯᒪᒐᒥᒃ ᑕᐃᒪᓐᓇ ᐅᓄᖅᓯᑎᒋᔪᑦ.  
 
ᐃᓘᓐᓇᖏᑦ ᑮᓇᐅᔭᖅᑐᕈᑎᒃᓴᐃᑦ ᑕᕝᕙᓃᙱᑦᑐᑦ. 800-ᑕᐅᓴᓐᓂᒃ ᓇᓂᓯᒃᑲᓐᓂᖅᓯᒪᔪᒍᑦ ᑖᔅᓱᒧᖓ ᐊᑐᕋᔭᖅᑐᒥᒃ 
ᐊᒻᒪᓗ ᑖᒃᑯᐊ ᓈᓴᐅᑏᑦ ᑕᑯᔭᕗᑦ ᓄᓇᕗᑦ ᒐᕙᒪᒃᑯᑦ ᓇᑉᐸᓪᓗᐊᖏᓐᓂᒃ ᐊᑭᓕᕆᐊᖃᕐᓂᐊᕐᓂᖏᓐᓂᒃ ᑐᙵᕕᓖᑦ. 
ᑖᓐᓇ ᑮᓇᐅᔭᖃᖅᑎᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᖅᑐᕈᑎᒃᓴᖏᓐᓄᑦ ᓇᑉᐸᖓᑦ 
ᑲᓇᑕᐅᑉ ᒐᕙᒪᒃᑯᖏᓐᓃᙶᒃᖤᖅᐳᖅ, ᓇᑉᐸᖓᑦ ᓄᓇᕗᑦ ᒐᕙᒪᑯᓐᓃᙶᖅᖤᖅᐳᑦ.  
 
ᑖᒃᑯᐊ ᑕᕝᕙ ᓈᓴᐅᑏᑦ ᓄᓇᕗᑦ ᒐᕙᒪᒃᑯᑦ ᓴᕝᕙᕐᓂᐊᖅᑕᖏᑦ ᑮᓇᐅᔭᑦ. ᑕᐃᒪᓐᓇ 5.8-ᒥᓕᐊᒧᑦ ᑲᑎᒃᑯᑦᑎᒃᑯᑦ 
ᑕᐃᒪᓐᓇᐅᔾᔮᖅᑐᒃᓴᐅᙱᑦᑑᒐᓗᐊᑦ ᑭᓯᐊᓂ ᐱᓕᕆᐊᕆᕙᓪᓕᐊᔭᕗᑦ ᐊᒻᒪᓗ ᑮᓇᐅᔭᖅᑕᖃᕐᓂᐊᕋᓱᒋᓪᓗᑎᒃᑯ 
ᑳᓐᑐᕌᒃᑦ ᑖᓐᓇ ᑎᒍᔭᐅᓯᒪᓕᕇᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑖ. ᒥᔅᑕ ᐊᕐᕙᓗᒃ. 
 
ᐊᕐᕙᓗᒃ (ᑐᓵᔨᑎᒍᑦ): ᑐᑭᓯᔭᕋ. ᒥᓕᐊᓐ ᐅᖓᑖᓃᑦᑐᓂᒃ ᐊᔾᔨᒌᙱᓐᓂᖃᕐᖓᑕ ᓇᓗᓇᐃᖅᑕᐅᓯᒪᔪᓂᒃ 
ᒐᕙᒪᑐᖃᒃᑯᓐᓂᒃ ᐃᑲᔪᕈᑕᐅᓚᐅᖅᑐᓂᒃ.  
 
ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᓂᕐᒧᑦ ᑭᓯᐊᓂ ᑖᒃᑯᓄᖓ ᐱᓕᕆᕕᐅᔪᒧᑦ ᒐᕙᒪᑐᖃᒃᑯᓐᓂᒃ 
ᑮᓇᐅᔭᖅᑖᖅᑎᑕᐅᕙᒻᒪᑕ ᑕᐃᒪᐃᑦᑐᓄᑦ ᐊᒻᒪᑦᑕᐅᖅ ᖃᐅᔨᒪᒻᒥᒐᑦᑕ ᐅᔭᕋᓐᓂᐊᕐᕕᐅᖃᐅᖅᑐᓂᒃ 
ᐅᔭᕋᓐᓂᐊᕐᕕᓕᕆᔨᒃᑯᓐᓂ ᐱᙳᐊᕐᕕᓂ ᓴᓇᓲᖑᒻᒪᑕ ᐊᓐᓂᑭᑦᑐᕐᕕᓐᓂ ᐅᕝᕙᓗ ᖃᖓᑕᓲᒃᑯᕕᓐᓂ ᓇᓂᓯᕕᒻᒥ 
ᑕᑯᓚᐅᖅᓯᒪᒐᑦᑎᒍ ᑕᒪᓐᓇ ᑖᐃᒃᑯᐊᓗ Baffinland ᐊᑐᕈᒪᒻᒪᑕ ᒥᑦᑎᒪᑕᓕᒻᒥ ᑐᑦᑕᕝᕕᖃᕈᒪᒻᒪᑕ. 
ᑎᑭᓯᕕᒋᖃᑦᑕᕐᓗᒍ ᐃᖏᕐᕋᔾᔪᑎᒋᓂᐊᖅᑕᖏᓐᓄᓪᓗ ᐃᖅᑲᓇᐃᔭᖅᑎᖏᓐᓄᑦ ᑕᕝᕗᖓ ᑲᑦᑐᖓᐃᖅᑐᕐᓗᑎᑦ 
ᐅᐸᒃᓯᖃᑦᑕᙱᖔᕐᓗᑎᑦ.  
 
ᑖᒃᑯᐊ ᐊᐱᕆᔪᒪᔭᒃᑲ ᐅᖃᖃᑎᖃᖅᓯᒪᒻᒪᖔᑕ Baffinland-ᒃᑯᓐᓂ ᐃᑉᐱᓇᕐᓂᖓᓄᑦ ᐊᖏᖃᑎᒌᒍᑕᐅᓯᒪᔪᖅ 
ᐋᔩᖃᑎᖃᖅᑎᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᒥᑦᑎᒪᑕᓕᒻᒥᐅᓂᒃ ᓄᓇᓕᖏᓐᓂᖏᓛᒃ. 
ᐃᓚᓕᐅᔾᔭᐅᒍᓐᓇᕐᒪᖔᖅ ᑖᔅᓱᒧᖓ ᐊᖏᖃᑎᒌᒍᑕᐅᔪᒧᑦ ᖃᓄᖅ ᐃᑉᐱᓇᕐᓂᕆᓂᐊᖅᑕᖓᓄᑦ ᑕᒪᔅᓱᒧᖓ 
ᐅᖃᖃᑎᖃᖃᑦᑕᖅᓯᒪᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓛᒃ ᑖᓐᓇ ᐅᖃᐅᓯᕆᔭᖓᑦ ᑐᓴᕐᓂᖅᑐᖅ ᑕᐃᒃᑯ ᑕᒪᒃᑯᐊ ᐅᔭᕋᖕᓂᐊᖅᑏ 
ᐃᑲᔪᕆᐊᕌᖓᑦᑕ ᐃᑲᔪᕐᔪᐊᖃᑦᑕᖅᑐᐊᓘᓂᕋᖅᑕᐅᒥᒻᒪᑕ ᖃᐅᔨᓂᑰᑉᓗᒋᑦ. ᑕᒪᓐᓇ ᑐᓴᕐᓂᕆᖅᑲᐅᒐᒃᑯ, ᑭᓯᐊᓂ 
ᑖᒃᑯᐊ ᒐᕙᒪᒃᑯᖅᑲᐃ ᐋᔩᖃᑎᖃᕈᓐᓇᖏᒻᒪᑕ ᑖᒃᑯᓂᖓ BIA-ᑯᓐᓂᑦ, ᑖᒃᑯᐊᓕ ᐃᓄᐃᑦ birthright-ᖑᒪᑕᐃᓛᒃ. 
ᑕᐃᒃᑯᐊᖃᐃ ᐋᔩᖃᑎᖃᕈᓐᓇᖔᕋᓗᐊᖅᑐᑎᒃ ᑕᐃᒃᑯᓂᖓ ᐅᔭᕋᓐᓂᐊᖅᑎᓂᒃ. 
 
ᑭᓯᐊᓂ ᑐᓴᕐᓂᕆᕕᐅᑎᖅᑲᐅᔭᕋ ᑕᐃᓐᓇ ᐅᖃᐅᓯᕆᔭᖓ, ᑕᐃᒪᓐᓇᐃᑐᐃᓐᓇᖅᑐᖅ. ᐃᓗᓕᒃᑭᐊᓘᑐᐃᓐᓇᕋᔭᕐᒥᒻᒪᑕ 
ᑖᒃᑯᐊ ᐅᔭᕋᓐᓂᐊᖅᑏᑦ. ᖁᔭᓐᓇᒦᖔ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᖏᑦ ᑎᑎᕋᐅᔭᖅᓯᒪᔪᓂᒃ ᐱᑕᓖᑦ 
ᓇᓗᓇᐃᖅᓱᖅᓯᒪᔪᓪᓗ ᑮᓇᐅᔭᓂᒃ ᑕᕝᕙᓂ ᐃᓗᐊᓂ ᑐᑭᓯᒋᐊᕈᑎᒃᓴᐅᔪᓂᑦ. ᓄᓇᕗᑦ ᒐᕙᒪᒃᑯᖏᓐᓂ, ᒥᔅᑕ ᑖ 
ᐅᖃᖅᐸᓚᐃᖅᑲᐅᔪᖅ 5-ᓂᑦ 6-ᒥᓕᐊᓂᒃ ᑎᑭᓯᒪᔪᓂᒃ ᐊᑐᓐᖏᑲᓐᓂᕈᓐᓇᕋᔭᖅᑐᑦ ᑲᒪᒋᔭᐅᔪᓐᓇᓂᖅᑲᑦ 
ᐊᓯᖏᓐᓂᑦ.  
 
ᑖᒃᑯᐊᓕ ᐱᓕᕆᕕᐅᔪᑦ ᑐᓂᓯᒍᓐᓇᖅᑲᑦ ᑐᑭᓯᒋᐊᕈᑎᒃᓴᐅᔪᓂᑦ ᑕᐃᒃᑯᓄᖓ ᐋᔩᖃᑎᒌᑦᑎᐅᔪᓂᒃ ᑖᒃᑯᐊ 
ᐱᖃᑕᐅᒐᔭᖅᑐᔅᓴᐅᒻᒪᑕ ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᒌᒍᑕᐅᔪᓪᓗ ᓄᓇᑖᕐᓂᕐᒧᑦ. ᓇᓗᓇᐃᖅᓯᓗᑎᒃ ᑭᓱᓂᒃ 
ᑭᓐᖒᒪᑦᑎᒻᒪᖔᑕ ᓄᓇᓕᓐᓂᑦ, ᑭᓯᐊᓂ ᒐᕙᒪᒃᑯᓐᓄᑦ ᑮᓇᐅᔭᑎᒍᑦ ᐱᑎᑕᐅᒍᓐᓇᓂᓐᖏᑉᐸᑕ ᑕᐃᒪᐃᒍᓐᓇᕋᔭᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐹᒻ ᕼᐊᐃᓐ ᑐᖏᓕᕋ ᑭᐅᒋᐊᒃᑲᓂᕐᓂᐊᕐᒪᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐊᐃᓐ. 
 
Hᐊᐃᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᐃᑉᐱᓇᕐᓂᖏᓐᓄᑦ ᐃᑲᔪᕈᑕᐅᔪᓄᑦ ᐊᖏᖃᑎᒌᒍᑕᐅᔪᑦ 
ᐊᕕᑦᑐᖅᓯᒪᔪᓂᑦ ᑲᑐᔾᔨᖃᑎᒌᖏᑦ ᐋᔩᖃᑎᒌᑉᐸᒻᒪᑕ ᓄᓇᕗᑦ ᒐᕙᒪᒃᑯᖏᐅᓐᖏᑦᑐᖅ. ᑭᓯᐊᓂᓕ 
ᐅᖃᖃᑎᒋᔪᒪᑦᑎᐊᕋᔭᖅᑕᕗᑦ ᐊᕕᑦᑐᖅᓯᒪᔪᓂᑦ ᑲᑐᔾᔨᖃᑎᒌᖑᔪᑦ ᐃᓚᐅᓕᖃᕈᒪᒐᔭᕐᒪᖔᑕ ᐱᖁᑎᕐᔪᐊᓂᑦ 
ᓴᓇᑎᓪᓗᒋᑦ ᐃᑲᔪᖅᐹᓪᓕᕋᔭᕐᖓᑕ ᓄᓇᓕᓐᓂ.  
 
ᐄ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐋᔩᖃᑎᖃᓪᓚᕆᑉᐸᖏᒻᒪᑕ ᑖᒃᑯᓂᖓ ᐃᓄᐃᑦ ᐃᑉᐱᓇᕐᓂᖏᓐᓄᑦ 
ᐃᑲᔪᕐᓂᖏᓐᓄᑦ ᐊᖏᖃᑎᒌᒍᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐊᐃᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑭᐅᕚ, ᐅᖃᖃᑎᒋᓚᐅᖅᓯᒪᓐᖏᑕᖏᑦ ᐃᓄᐃᑦ 
ᑲᑐᔾᔨᖃᑎᒌᖑᔪᑦ. ᐱᖃᑕᐅᒍᓐᓇᑲᓪᓚᒃᑲᔭᕐᒪᖔᑕ ᑖᒃᑯᓄᖓ ᐃᓄᓐᓄᑦ ᐃᑲᔪᖅᑕᐅᔾᔪᑕᐅᓂᐊᖅᑐᓄᑦ 
ᐃᑉᐱᓇᕐᓂᐊᕐᓂᖏᓐᓄᑦ ᓄᓇᖁᑎᖏᓐᓄᑦ ᓇᓗᓇᐃᖅᓯᓗᑎᒃ ᐸᕐᓇᒍᑎᐅᔪᒥᑦ. ᓄᓇᓕᓐᓂᑦ ᑭᓯᐊᓂ 
ᑮᓇᐅᔭᖃᖅᑎᑦᑎᔾᔪᑕᐅᓐᖏᑐᐃᓐᓇᕆᐊᖃᖅᑐᖅ. ᑐᑭᓯᑦᑎᐊᕈᒪ, ᑖᒃᑯᐊ ᐱᓕᕆᕕᐅᔪᑦ ᑕᐃᒪᐃᑦᑐᒪᒐᔭᖅᐹᑦ? 
 
ᑭᐅᕙᓪᓚᐃᕋᑖᕐᖓᑦ ᐊᖏᖅᑐᓂ ᐱᔪᓐᓇᖅᓯᑐᐊᕈᑎᒃ ᑲᒪᔪᓐᓇᕋᔭᖅᐸᑦ ᑕᒪᔅᓱᒥᖓ. ᑕᒪᒃᑯᐊ 
ᐋᔩᖃᑎᒌᑉᐸᓪᓕᐊᕙᓪᓚᐃᓕᕐᒥᒻᒪᑕ ᐱᒋᐊᖅᓯᒪᓕᕇᓐᖏᑉᐸᑕᐃᓛᒃ, ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 
ᐊᒻᒪᓗ ᕚᕙᓐᓛᓐᑯᓐᓄᑦ, ᐊᒻᒪᓗ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐅᖃᖃᑎᒌᓚᐅᓐᖏᓐᓇᑦᑕ ᐅᕙᒍᑦ ᒐᕙᒪᐅᑎᓪᓗᑕ 
ᑖᒃᑯᓄᖓ IIBA-ᑯᓐᓄᑦ ᐊᒻᒪᓗ QIA-ᑯᓐᓄᑦ. ᐅᑕᖅᑭᑐᐃᓐᓇᕋᓗᐊᖅᑐᒍᑦ ᐊᒻᒪᓗ ᑎᓕᓯᕝᕙᓗᖅᑰᔨᒻᒪᑦ 
ᑐᐊᕕᖁᔨᓪᓗᓂ ᒫᓐᓇᓵᖅ.  
 
ᑕᐃᒪᓐᓇᐃᑦᑐᒪᑐᐊᖅᐸᑕ ᒪᓂᒻᒥᑐᐃᓐᓇᕋᓗᐊᕐᒥᔪᒍᑦ. ᖃᐅᓚᐅᓐᖏᒻᒪᑕ ᓱᓕ ᐅᖃᕆᐊᖅᑐᕐᓗᑎᒃ ᐃᓕᔅᓯᓐᓄᑦ 
ᓇᓕᒥᐊᖏᑦ ᑖᒃᑯᐊ IIBA-ᑯᓪᓘᓐᓃᑦ ᐅᕝᕙᓘᓐᓃᑦ BIA-ᑯᑦ. ᑭᓯᐊᓂ ᐱᔪᒪᑐᐊᖅᐸᑕ, ᐊᖏᖅᓯᒪᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓕᔪᖓ ᑖᒃᓱᒧᖓ ᑭᐅᔾᔪᑎᖓᓄᑦ. ᐅᐸᓕᔅᓵᕆᖁᓪᓗᒋᓪᓗ, ᐅᖃᓪᓚᖃᑎᒌᓕᕇᕐᒪᑕ ᑕᐃᒃᑯᐊ, 
ᐅᑕᖅᑭᓗᑎᒃ ᑎᑭᑕᐅᑐᐃᓐᓇᕐᓂᐊᕐᒥᔪᑦ ᒐᕙᒪᒃᑯᑦ. ᑭᒃᑯᑐᐃᓐᓇᓕᒫᑦ ᐱᓗᐊᖅᑐᒥᑦ ᓄᓇᕗᑦ ᒐᕙᒪᒃᑯᑦ 
ᐃᑲᔪᖅᑐᕆᐊᖃᕐᒪᑕ ᓄᓇᓖᑦ ᐱᔪᒪᔭᖏᓐᓂ ᐱᔭᕆᐊᖃᕐᑕᖏᓐᓂ ᐱᔪᓐᓇᖏᒃᑯᖏᔾᔪᒃ ᐊᓯᒥᓐᓄᑦ 
ᕿᓂᕆᐊᖃᕐᒥᒻᒪᑕ ᑖᓐᓇ ᐱᓕᕆᐊᔅᓴᕆᒻᒪᔾᔪᒃ ᖃᓂᓛᖑᓪᓗᑎᑦ.  
 
ᐅᒥᖓ ᐅᖃᐅᓯᖃᕐᑐᖓ ᒐᕙᒪᒃᑯᑦ ᐅᖃᖃᑦᑕᕐᒪᑕ ᐊᕐᕌᒎᑕᒫᑦ ᐅᑯᐊ ᒪᒃᑯᑦᑐᐃᑦ ᐃᑲᔪᕆᐊᖃᕐᑕᕗᑦ ᒪᒃᑯᑦᑐᐃᑦ 
ᐃᓕᓐᓂᐊᕐᕕᖃᕐᑎᐊᕆᐊᖃᕐᑕᕗᑦ, ᒪᒃᑯᑦᑐᐃᑦ ᐃᖃᐃᓕᓴᕐᕕᖃᕆᐊᖃᕐᑐᐃᑦ ᒪᑯᓂᖓᓗᑦᑖᖅ. ᑕᐃᓐᓇ ᖃᐅᔨᒪᔪᖅ 
ᑖᓐᓇ ᒥᓂᔅᑕᐅᔪᖅ ᖃᐅᔨᒪᔪᖅ ᐊᓐᓂᑭᑦᑕᕐᕕᕗᑦ ᒐᕙᒪᒃᑯᓐᓂ ᐃᓯᖅᑕᐅᓚᐅᖅᓯᒪᓐᖏᒻᒪᑦ 
ᐃᓯᕈᒪᓇᓐᖏᑐᒻᒪᕆᐋᓗᒻᒪᑦ ᐱᓐᖑᐊᕐᕕᒃᑯᒥᓇᕋᓂᓗ ᒫᓐᓇ ᐊᑐᖅᑕᐅᒐᓱᖃᑦᑕᖅᑐ ᔪᐊᑕᓐ ᑐᑐ NHL-
ᑯᓐᓃᓕᖅᑎᓪᓗᒍ ᕼᐊᑭᕈᒪᔪᑦ ᐊᒥᓱᒻᒪᕆᐋᓗᐃᑦ. 
 
ᑭᓯᐊᓂ ᑕᐃᓐᓇ ᐊᑐᕋᔅᓴᐅᖏᒻᒪᑦ ᐊᑐᖅᑕᐅᒐᓱᖃᑦᑕᖅᑑᒐᓗᐊᖅ ᑭᓯᐊᓂ ᓯᓚ ᓈᒻᒪᓯᑦᑎᐊᕌᖓ ᐅᑭᐅᓪᓚᕆᒃᑯᑦ 
ᓂᓪᓚᓱᓗᐊᖅᑎᓪᓗᒍ ᐊᑐᕋᔅᓴᐅᖏᒻᒪᑦ. ᖁᓕᑖᕐᓗᓂ ᐋᒡᒐᐅᔪᔅᓴᐅᔫᒐᓗᐊᖅ.  
 
ᑖᒃᑯᐊ ᐅᖃᐅᓯᕆᔭᑎᑦ ᐅᑉᐱᕆᔪᓂᔾᔪᒃ ᒪᒃᑯᑦᑐᓂᑦ ᐃᑲᔪᕆᐊᖃᕐᓂᓂᕐᒥᓐᓂ ᑖᓐᓇ ᐊᓐᓂᑭᑦᑕᕐᕕᒃᓴᖅ 
ᐃᓚᔅᓴᖓᐃᓚᒃ community hall ᐊᓐᓂᑭᑦᑕᕐᕕᖑᓗᓂ ᓇᐅᒃᑯᓕᒫᑦ ᓇᓂᓯᒐᓱᒋᐊᖃᕐᓂᐊᖅᑯᕐᒪᑦ ᐊᓪᓛ NTI-
ᑯᑎᒍᓪᓘᓐᓃᑦ ᕿᓂᕈᑎᓇᓱᒋᐊᖃᕐᒪᔾᔪᒃ ᐱᓕᕆᕕᐅᔫᑉ ᑖᒃᑯᐊ ᖃᐅᔨᒪᒻᒪᑕ ᐸᕐᓇᔅᓯᒪᔭᐅᔪᓂᑦ. ᓄᓇᓖᑦ 
ᖃᐅᔨᒪᓐᖏᒻᒪᑕ ᐅᕙᖓ ᖃᐅᔨᒪᓐᖏᓐᓇᒪ ᐊᓪᓛᒃ ᑖᒃᑯᐊ ᓈᓴᐅᓯᕗᑦ ᐊᔾᔨᒌᓐᖏᒻᒪᑎ ᑖᒃᑯᐊ ᖃᐅᔨᒪᑦᑎᐊᕐᒪᑕ. 
 
ᑖᒃᑯᓇᓐᖓᑦ ᐊᐱᕆᔪᒪᔭᕋ ᓇᐅᒃᑯᓕᒫᖅ ᐱᔪᓐᓇᕐᓂᓕᒫᔅᓯᓐᓂ ᕿᓂᕋᓱᑲᐃᓐᓇᓂᐊᖅᐱᓰ ᐊᓯᐊᓂᑦ ᑮᓇᐅᔭᓂᑦ 
ᐊᑐᕈᓐᓇᓂᐊᖅᑯᕐᑐᓂᑦ ᑖᔅᓱᒪ ᐊᓐᓂᑭᑦᑕᕐᕕᒃ ᓴᓇᔭᐅᔾᔪᑎᔅᓴᖓᓂᑦ ᕿᓚᒻᒥᐅᔪᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕᒨᓚᐅᓐᖏᓂᓐᓂ ᐊᕙᓐᖓᑦ ᐃᓕᓴᖅᓯᔪᒪᒐᒪ 
ᕿᑎᕐᒥᐅᓃᖅᓯᒪᔪᖅ ᓗᐊᕋ ᓂᑦᑕᒫᑦᑎᐊᖅ, ᓯᓐᑎ ᕉᑦᔅ, ᐋᓐᓂᐊᖅᑐᓕᕆᔨᒃᑯᓃᓐᖔᖅᓯᒪᔪᑦ ᐃᓄᓕᕆᔨᑯᓂᓪᓗ, 
ᐃᖃᓗᑦᑑᑦᑎᐊᕐᒦᓐᖔᖅᓯᒪᔪᑦ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ.  
 
>>ᐸᑦᑕᑐᖅᑐᑦ 
 
ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᒍᑦ ᓇᓚᐅᑦᓯᐊᖅᑐᓂ ᐊᖏᖃᑎᒋᑦᑎᐊᖅᑕᕋᓗᐊᕋ 
ᐃᓚᖓᒍᑦ ᑭᓯᐊᓂ ᐅᕙᒍᑦᑕᐅᖅ ᐱᖁᔭᖃᐅᖅᑐᕈᓘᖃᑦᑕᕐᒥᒐᑦᑕ ᒐᕙᒪᒥᐅᑎᒍᑦ. ᐱᔪᓐᓇᐅᑎᖃᓗᐊᓐᖏᑦᑐᐋᓘᒐᑦᑕ 
ᐊᐃᕙᖃᑎᒌᓐᓂᐊᕐᓗᑕ ᑖᒃᑯᓂᖓ IIBA-ᑯᓐᓂ.  

ᑕᐃᒃᑯᐊ ᐃᒻᒥᓂ ᖃᐃᑉᐸᖃᑕᐃ ᐊᔪᕐᓇᕋᔭᓐᖏᓂᖅᓴᐅᔫᒐᓗᐊᑦ ᐅᑯᐊ QIA-ᑯᑦ ᑕᐃᒃᑯᐊ ᐊᑖᓃᖅᑯᕐᒪᑕ ᐅᑯᐊ 
IIBA-ᑯᑦ.  
 
ᑕᐃᒪᓐᓇᐃᓕᕐᒥᑉᐸᑦ ᐅᒃᑯᐃᖔᑦᑎᐊᕋᓗᐊᖅᑐᒍᓪᓕ ᐅᖃᖃᑎᒋᓂᕐᒧᑦ ᑕᐃᒃᑯᐊ ᑕᐃᔭᖏᑦ ᐃᓚᖓᒍᑦ 
ᓇᓚᐅᑦᑎᐊᓪᓚᕆᑦᑐᖅ ᓇᓚᐅᑦᑐᖅ ᑮᓇᐅᔭᓂᑦ ᕿᓂᕆᐊᖃᓲᖑᔪᒍᑦ ᐃᒪᖄᓘᓐᓃᑦ ᑕᐃᒃᑯᐊ ᓄᓇᓕᖏᑦ ᑖᒃᑯᓂᖓ 
ᐅᖃᖃᑎᖄᓂᔅᓯᒪᒻᒪᑕ ᑕᐃᒪᓐᓇᐃᑦᑐᓐᓇᕐᒪᑕᓕ ᐅᕙᒍᓪᓕ ᐊᔾᔨᒋᓐᖏᑕᖓᓂ ᐸᕐᓇᐅᑎᖃᓲᖑᒐᑦᑕ. ᑖᓐᓇ 
ᑕᐃᒪᓐᓇ ᑭᐅᓇᓱᑦᑕᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥ ᐊᐱᕆᔪᒪᔪᖓ ᒐᕙᒪᑐᖃᒃᑯᓐᓂ 50-ᐳᓴᓐᖓᓂᒎᖅ 
ᑮᓇᐅᔾᔭᑦᑕᐅᓂᐊᕐᒪᑦ ᑖᓐᓇ ᐊᓐᓂᑭᑦᑕᕐᕕᒃᓴᖅ. ᐋᔩᖃᑎᒋᔪᓐᓇᕐᒪᖔᑕ GN-ᑯᓪᓗ ᒐᕙᒪᑐᖃᒃᑯᓪᓗ. ᑖᒃᑯᐊ 
ᒐᕙᒪᑐᖃᒃᑯᑦ ᐊᓐᓂᑭᑦᑕᕐᕕᒧᑦ ᓴᓇᔭᐅᔾᔪᑎᔅᓴᒥᑦ 100-ᐳᓴᓐᖑᓗᒍ ᐊᑭᓕᑲᐃᓐᓇᓚᐅᕐᓗᒍ GN-ᑯᑦ 
ᑮᓇᐅᔭᖃᓚᐅᕐᓂᕈᑎᑦ ᖃᖓᑭᐊᖅ Year 33,000 ᓇᓂᑭᐊᖅ ᑖᓐᓇ ᐅᑎᖅᑎᑐᒫᕐᓗᒍ ᒐᕙᒪᑐᖃᒃᑯᓐᓄᑦ. 
ᐃᒪᓐᓇ ᐅᖃᕋᓱᑦᑐᖓ ᐊᑭᑦᑐᐸᓪᓕᐊᑐᐃᓐᓇᕐᒪᑕ ᐱᖁᑏᑦ. 
 
ᐅᖃᖅᑲᐅᒪᓪᓗ, ᐊᑭᑦᑐᓗᐊᓐᖏᓐᓂᖓᓂ ᓴᓇᔭᐅᕙᒋᕈᓐᓇᕋᔭᖅᐸᑦ ᐊᑭᑦᑐᓗᐊᓐᖏᓐᓂᖓᓂ ᓴᓇᔭᐅᒍᓐᓇᕋᔭᖅᐸᑦ 
ᐱᔭᕐᓇᓂᖅᓴᐅᓂᐊᕐᒪᑦ. ᑕᐅᕗᖓᓕᒫᖅ ᐅᑕᖅᑭᒐᓗᐊᕈᑦᑕ ᓄᓇᓕᓪᓗ ᐅᑉᐱᕈᓱᒍᓐᓃᑕᐃᓐᓇᕐᓗᑎᒃ 
ᐊᑭᑐᓗᐊᓕᕐᓗᓂᓗ ᐊᔪᓐᓇᕐᓯᕙᓪᓕᐊᔾᔪᑎᓂᐊᕐᒪᑦ.  
 
ᒐᕙᒪᑐᖃᒃᑯᖃᐃ ᐊᐱᕆᔭᐅᔪᓐᓇᐳᑦ ᐋᔨᖃᑎᒌᓕᕈᑎᒃ ᑕᒃᑯᐊ 50-ᐳᓴᓐ ᑐᐃᓐᓇᕐᒥ ᐱᓐᖏᓪᓗᑎᒃ 100-ᐳᓴᓐᒥᒃ 
ᐊᑭᓖᓚᐅᑲᑦᑎᓪᓗᒋᑦ ᑭᖑᓂᖓᒍᑦ ᖃᓄᐃᓕᐅᒃᑲᓐᓂᕈᑎᒃᓴᕐᒥᓪᓗ ᐊᖏᖃᑎᒌᒍᑎᒥᒃ ᐋᖅᑭᒃᓯᓗᑎᒃ ᐱᔪᓐᓇᕐᒪᖔᑕ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᓯᒃᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᕐᓇᖅ ᒥᓂᔅᑕ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓐᓇ ᑲᑎᒪᔨᐅᖃᑎᒐ 
ᐃᖅᑲᓴᐅᔭᐅᔨᑎᐊᖃᑦᑕᖅᑐᐊᓗᖕᒪᑦ ᐃᓛᒃ ᐊᑐᕈᒥᓇᑦᓯᐊᕋᓗᐊᕐᓱᑎᒃ ᐊᒻᒪᓗ ᐃᑲᔪᖅᑐᕈᒥᓇᑦᓯᐊᕋᓗᐊᖅᑐᑎᒃ ᑕᒃᑯᐊ 
ᒐᕙᑐᖃᒃᑯᑦ 50-ᐳᓴᓐᑐᐃᓐᓇᕐᒥᒃ ᐋᔨᖃᑎᒋᓯᒪᒐᑦᑎᒍ ᐅᖃᑕᓄᐊᕈᓐᓇᖏᑦᓱᑎᓪᓗ ᐃᓚᖓ 50-ᐳᓴᓐ ᑕᒃᑯᓇᖓᑦ 
ᓄᓇᕗᑦ ᒐᕙᒪᒃᑯᖏᓐᓂᖔᕆᐊᖃᖅᓱᓂ. ᐊᖏᕈᑎᒃᑯᑦ ᑐᐃᒪᓐᓇᐃᑦᑐᑐᖃᐅᒻᒪᑦ ᑕᓐᓇ ᑕᐃᒪᓐᓇᐃᒋᐊᖃᕐᓱᓂᓗ. 
ᑕᒃᑯᐊ ᒐᕙᒪᑐᖃᒃᑯᑦ ᐊᓯᐊᒍᑦ ᐃᖅᑲᕐᓴᕐᔭᓐᖏᓯᐊᐸᒻᒪᑕ ᒪᓐᓇᐅᔪᒥ ᖃᓂᑦᑐᔫᒥ. 
 
ᑭᓯᐊᓂ ᑲᑎᒪᖃᑎᒋᖃᑦᑕᕋᑦᑎᒍ ᑕᐃᓐᓇ ᒥᓂᔅᑐᔪᖅ ᑕᐅᓐᓇᖓᑦ ᒐᕙᒪᑐᖃᒃᑯᓐᓂᒃ ᒥᓂᔅᑐᔪᖅ 
ᐅᖃᖃᑎᒋᒃᑲᓐᓂᕈᓐᓇᑦᓱᑎᒍ ᐸᓐᓇᑲᓐᓂᖃᑎᒋᔪᓐᓇᕋᓗᐊᕐᓱᑎᒍ ᒫᓐᓇᒧᑦ ᓱᓇᓗᑦᑕᑦ ᓱᑲᑎᑦᓯᒪᓪᑎᐊᓪᓚᕆᑦᑐᑎᒃ 
ᓱᑲᑎᖅᓯᒪᑦᑎᐊᕐᒪᑕ ᐱᕝᕕᒃᓴᖃᓗᐊᖅᑑᔭᕈᓐᓇᖏᓐᓇᑦᑕᓘᓐᓃᑦ ᐊᐃᕙᓗᐊᒃᑲᓗᐊᕈᑦᑕ. ᑕᓐᓇ 50-ᐳᓴᓐ 
ᒐᕙᒪᑐᖃᒃᑯᓂᖔᓐᓂᐊᕐᓗᓂ ᐊᒻᒪ ᐱᖃᑕ ᓄᓇᕗᑦ ᒐᕙᒃᑯᓂᖔᓐᓂᐊᓗᓂ ᑕᐃᒪᓐᓇᐃᑦᑐᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇ ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐊᕐᕙᓪᓗᒃ. ᑕᓐᓇ J-7. ᓄᓇᓕᖕᓂ 
ᒐᕙᒪᒃᑯᑦ ᒐᕙᒪᓕᕆᔨᒃᑯᑦ. ᒥᔅᑕ ᑲᑦᑐᒃ. 
 
ᑲᑦᑐᒃ: ᑕᑦᓱᒪ J 7 ᐊᑕᓂ ᐅᓇ ᐋᖅᑭᒋᐊᖅᑕᐅᓂᕆᓂᐊᖅᑕᖏᑦ two-bay garages ᐅᓇ ᖃᓄᖅ 
ᐋᖅᑭᒋᐊᖅᑕᐅᓂᕆᓂᐊᖅᑕᖓ ᑐᓴᐅᒪᑎᒋᕙ, ᖃᖓ ᐋᖅᒋᖃᖅᑕᐅᓂᐊᕐᒪᖔᑦ ᑕᒃᑯᐊ ᒪᕐᕉᒃ garage-ᖑᔪᒃ. 
ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᑖᒻ ᒥᓂᔅᑕ. 



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐋᖅᑭᓱᒃᑐᐅᕙᓪᓕᐊᔪᑦ ᐱᕙᓪᓕᐊᔪᓂᓛᒃ ᑕᒪᒃᑯᓄᖓ ᓄᓇᒃᑯᕈᑕᐅᓯᕐᕕᓄᑦ 
ᐱᑐᖃᐅᓗᐊᓕᖅᑐᓄᑦ ᐃᓚᖏᑦ ᐱᑐᖃᒻᒪᕆᐊᓗᖕᒪᑕ ᑕᒪᓃᓘᓐᓃᑦ ᐅᑭᐅᓂᒃ 20-ᓂᒃ ᐊᑐᖅᑕᐅᓯᒪᓕᕐᒪᑕ, ᐊᒻᒪ 
ᑕᒪᓐᓇ ᐋᖅᑭᓱᖅᑕᐅᒋᐊᓐᓂᖓ ᓄᑕᓐᖑᖅᑎᑕᐅᓂᖅ ᐊᑐᖅᐸᓪᓕᐊᔪᖅ ᑕᒃᑯᓄᖓ ᓲᕐᓗ 
ᐊᑐᓗᐊᓐᖏᓂᕐᓴᐅᖁᓪᓗᒋᑦ ᐅᒻᒪᖁᑎᓄᑦ ᐅᕝᕙᓘᓐᓃᑦ ᐊᐅᓚᐅᑎᓄᑦ ᐊᒻᒪ ᑕᒪᒃᑯᐊ ᐃᓚᖏᑦ ᒪᑯᐊ 
ᐅᖁᖅᓴᐅᑎᓄᑦ ᐊᑐᖅᑕᐅᕙᓪᓕᐊᔪᑦ ᐊᑐᓗᐊᖏᓂᕐᒧᑦ ᖃᐅᔨᓴᖅᑕᐅᖕᒪᑕ ᐋᖅᑭᓱᖅᑕᐅᕙᓪᓕᐊᓪᓗᑎᓪᓗ.  
 
ᐅᒃᑯᐊᖏᓪᓗ ᑕᒪᐃᑕ ᐊᒻᒪ ᖁᓕᖏᑦ ᑕᒃᑯᐊ ᑕᕝᕙ ᒪᓐᓇ ᖃᐅᔨᓴᖅᑕᐅᓯᒪᔪᑦ ᒪᓐᓇᒧᑦ ᐊᒻᒪ 
ᐊᑐᖅᑕᐅᕙᓪᓕᐊᓪᓗᑎᒃ. ᑭᐅᑦᓯᐊᓐᓂᕈᒃᑭᑦ ᑕᕝᕙ ᑕᐃᒪᓐᓇ ᑕᒃᑯᐊ ᑎᑎᕋᖅᓯᒪᔪᓂᑦ ᒪᓕᑐᐃᓐᓇᖅᐳᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᒥᔅᑕ ᑲᑦᑐᒃ 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐃᓛᒃ ᑕᓐᓇ ᑭᐅᑦᓯᐊᖓᑦ ᓇᑯᕐᒦᒃ ᐊᐱᖅᓱᑎᒃᓴᐃᒍᑦᑐᖓ ᑕᐃᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓚᐅᕋᒃᑭᑦ ᑕᒃᑯᐊ ᐊᑭᑐᔪᑎᑐᖅᑐᒃᓴᖏᑦ ᐊᕐᕌᒍᓄᑦ ᑖᓕᒪᓄ 
CGS-ᑯᒃ ᑯᕕᐊᓱᒃᐳᖓ ᑕᒃᑯᐊ ᐱᖑᐊᕕᒃᓴᖃᓐᓂᐊᕐᒪᑕ ᐃᒃᐱᐊᕐᔪᖕᒥ ᐊᒻᒪᓗ ᐊᖏᓪᓕᒋᐊᖅᑕᐅᓗᓂ ᐊᐅᓱᐃᑦᑐᒥ. 
ᑭᓯᐊᓂ ᐃᒃᓯᕙᐅᑕᖅ ᖁᕕᐊᓱᓚᐅᓐᖏᓐᓇᒪ ᖃᐅᔨᑎᑕᐅᓚᐅᕋᒪ ᖃᐅᓱᐃᑦᑐᖅ ᓯᐊᕐᕆᔮᕐᕕᖓ 
ᓴᓇᒋᐊᖅᑕᐅᓚᐅᖅᓯᒪᓂᐊᓚᐅᖅᑐᖅ 2007-08-ᒥᓗ ᑭᖑᕙᕆᐊᖅᑕᐅᖕᒪᑦ 2009-10-ᒧᑦ. ᑕᓐᓇ 
ᓂᕈᐊᓐᓈᐅᕌᓂᒃᑲᓂᕐᐸᑦ ᑭᓯᐊᓂ.  
 
ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᓱᒻᒪᑦ ᖃᐅᓱᐃᑦᑐᖅ ᓯᐊᕐᕆᔮᕐᕕᖓᑦ ᑭᖑᕙᕆᐊᖅᑕᐅᓚᐅᕐᒪᖔᑦ 2009-10-ᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᑕᒪᒃᑯᐊ ᓱᓇᑐᐃᓐᓇᐃᑦ ᐸᕐᓇᒃᑕᐅᓯᔪᓂᓛᒃ ᑕᐃᒪ ᐊᓯᙳᐊᐱᓚᐅᕐᒪᑕ. ᐃᓚᖏᑦ 
ᐲᖅᑕᐅᕌᕐᔪᒃᑐᑦ ᖃᑦᑎᑦ ᐅᑭᐅᑦ ᓴᖅᑭᕐᓂᐊᕋᓗᐊᕆᓪᓗᑎᑦ. ᑮᓇᐅᔭᐃᓂᓛᒃ, ᐅᖃᖅᑲᐅᒐᒪ ᑮᓇᐅᔭᐃᑦ 
ᐊᒥᒐᒻᒪᕆᓕᕐᒪᑕ ᐊᒻᒪ ᐊᒻᒪᓗ ᖃᐅᔨᒪᒐᑉᓯ ᖃᐅᔨᒪᒐᑉᑕ ᑕᒪᑦᑕ ᑖᒃᑯᐊ ᒐᕙᒪᒋᔭᖅᐳᑦ ᑮᓇᐅᔭᓂᒃ 
ᑲᑕᒃᓯᒪᓂᖏᓐᓄᑦ ᐊᑦᑐᖅᑕᐅᖃᑕᐅᓚᐅᕋᑦᑕ ᑕᒪᒃᑯᓂᖓ ᐸᕐᓇᒃᑕᐅᓯᒪᔪᓄᑦ.  
 
ᑕᐃᒪᓐᓇᒧᑦ ᑖᔅᓱᒪᑉ ᐅᖃᐅᓯᕆᔭᖓᑦ ᑲᑎᒪᔨᐅᖃᑎᒪ ᐲᖅᑕᐅᓚᐅᖅᑐᖅ ᑭᓯᐊᓂ ᓂᕆᐅᑦᑐᖓ 
ᑕᑯᒃᓴᐅᓕᕇᓛᕐᒥᔪᖅ ᐱᓕᕆᐊᖑᒃᑲᓐᓂᖅᐸᑦ ᓴᖅᑭᕐᓂᐊᖅᑐᖅ ᑕᐃᑲᓂ ᑕᑯᒃᓴᐅᓯᒪᔪᓂᒃ ᐃᓕᐊᓂᒃᑑᒐᓗᐊᖅ ᖃᑉᓯᑦ 
ᐅᑭᐅᑦ ᐊᓂᒍᖅᐸᑕ ᑭᓯᐊᓂ. ᒪᒥᐊᖃᑎᒋᒐᓗᐊᖅᐸᕋ ᑕᐅᕗᖓ ᐅᖓᓯᓯᒋᐊᖅᑕᐅᖃᑕᐅᒻᒪᑦ. ᓱᓇᓗᒃᑖᕌᓗᐃᑦ 
ᐊᑕᐅᑦᓯᒃᑯᑦ ᐱᐊᓂᓐᓂ ᐊᔪᕋᑦᑎᒍᑦ ᐊᒻᒪᓗ ᓄᓇᓖᑦ ᑕᒪᕐᒥᐊᓗᒃ ᑲᒪᒋᓇᓱᒃᑎᓪᓗᑎᒍᑦ ᑕᒪᕐᒥᐊᓗᐃᑦ 
ᐱᑖᕈᓐᓇᙱᒻᒪᑕ ᐊᖏᔫᑎᓂᒃ ᖃᐅᔨᒪᖅᑰᕋᑦᑕᐃᓛᒃ ᑕᒪᓗᑦᑖᑦᑕ ᐋᔩᖃᑎᒌᑦᓯᐊᕐᓗᑕ ᑭᓯᐊᓂ ᓱᓇᑐᐃᓐᓇᑦ 
ᐋᖅᑭᒍᓐᓇᕐᓂᐊᕐᒪᑕ. ᓄᓇᓖᑦ 25-ᖑᒻᒪᑕ ᓱᓇᓗᒃᑖᖃᕆᐊᖃᖅᖢᑎᓪᓗ ᑖᒃᑯᐊ ᓄᓇᑉᑎᓐᓂ.  
 
ᑖᓐᓇ ᒥᔅᑕ ᑖ ᐃᓚᒋᐊᖅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᑕ ᑕᐃᑲᓂ ᖃᐅᓱᐃᑦᑐᒥ 
ᐱᓕᕆᐊᒃᓴᖃᕋᑦᑕ ᑕᐃᑲᓂ ᖃᐅᓱᐃᑦᑐᒥ. 
 



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2513

ᐊᒥᓱᒐᓚᓐᓂᒃ ᑕᒪᒃᑯᐊ ᓄᑖᙳᖅᑎᑕᐅᒋᐊᖃᕐᒪᑕ ᓲᕐᓗ ᓱᓪᓗᓕᒃ ᐊᒻᒪᓗᑦᑕᐅᖅ ᐅᖅᓱᐊᓗᖃᐅᑎᖃᕐᕖᑦ. ᑕᐃᒪ 
ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᒐᑦᑕ ᑕᐃᒃᑯᐊ ᑲᑎᒪᔨᕋᓛᕆᔭᖏᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑑᒐᓗᐊᑦ ᐊᒻᒪᓗ CGS-
ᒃᑯᑦ ᐃᓱᒪᒃᓴᖅᓯᐅᕈᑎᖃᕐᓗᑎᑦ ᐃᒪᓐᓇ ᓲᕐᓗ ᓴᓇᔭᐅᕝᕕᐅᑲᓪᓚᓚᐅᕐᓗᓂᒃ ᓄᖅᑲᑳᓪᓚᓐᓃᓐᓇᖃᑦᑕᕐᒪᑕ ᐃᒪᓐᓇ 
ᓴᓇᕙᓪᓕᐊᕌᕐᔪᐃᓐᓇᖃᑦᑕᕈᒪᓂᖅᓴᐅᒐᑦᑕ. 
 
ᐊᒻᒪᓗᑦᑕᐅᖅ ᑖᓐᓇ ᐱᖃᑖ ᓄᓇᓕᖕᓄᑦ ᓈᒻᒪᒋᔭᐅᒍᓐᓃᕌᖓᑕ, ᐃᓛᒃ ᑳᓐᑐᕌᒃᑦ-ᑎᑕᐅᖃᑦᑕᕈᓐᓇᕐᒪᑕ ᑖᒃᑯᐊ 
ᓄᓇᓕᓐᓂᒥᐅᑕᐅᔪᑦ ᐱᓕᕆᑎᑕᐅᒍᓐᓇᖃᑦᑕᖅᖢᑎᒡᓗ ᓄᓇᓕᓐᓂ ᓴᓇᔭᐅᔪᖃᓕᕌᖓᑦ ᐊᒻᒪᓗ 
ᐱᐊᓂᒃᑕᐅᑎᒐᓱᐊᖃᑦᑕᖅᑕᕗᑦ ᑕᒪᒃᑯᐊ ᐱᓕᕆᐊᒃᓴᐃᑦ ᓴᓇᓂᐊᖅᑕᕗᑦ ᐊᓯᖏᓐᓂᒃ ᐱᓕᕆᐊᖃᕈᒪᓕᖅᖢᑕ. 
ᐃᒪᓐᓇ ᓲᕐᓗ ᐃᓕᓐᓂᐊᖅᑎᑕᐅᓯᒪᔪᑦ ᑕᒪᒃᑯᐊ ᐃᖅᑲᓇᐃᔭᖅᑎᑕᐅᔪᓐᓇᖁᓪᓗᒋᑦ ᓯᐊᕈᒃᑲᓐᓂᐅᕋᓗᐊᕌᖓᑦ.  
 
ᐃᒪᓐᓇ ᓴᓇᑳᓪᓚᓚᐅᕐᓗᓂ ᓄᖅᑲᑳᓪᓚᓪᓗᓂ ᑕᐃᒪᓐᓇᐃᓕᐅᕈᒪᙱᓐᓇᑦᑕ ᐃᒪᓐᓇ ᐊᑯᓂᐅᔪᓂᒃ ᐊᕐᕌᒍᓂᒃ 
ᑕᐃᒪᓐᓇ ᐱᕙᓪᓕᐊᑎᑕᐅᖏᓐᓇᖁᒐᑦᑎᒍᑦ ᑕᒪᒃᑯᐊ ᐊᒻᒪᓗᑦᑕᐅᖅ ᑖᓐᓇ ᐱᖃᑖ, ᓯᐊᕐᕆᔮᕐᕕᒃ 
ᑮᓇᐅᔭᖅᑎᑕᐅᔪᓐᓇᖁᓪᓗᒍ ᒐᕙᒪᑐᖃᒃᑯᓐᓂᒃ ᓲᕐᓗᒃ ᑖᒃᑯᐊ ᑮᓇᐅᔭᕐᓂᒃ ᐱᖁᑎᕐᔪᐊᖅᑖᕈᑎᒃᓴᓂᒃ ᑕᐃᒪ 
ᑲᑎᒪᔨᕋᓛᑦ ᐅᕙᒍᓪᓗ ᐃᖅᑲᓇᐃᔭᕐᕕᑉᐳᑦ ᑖᒃᑯᓂᖓ ᐋᖅᑭᒃᓱᐃᒐᓱᒃᓯᒪᖕᒪᑕ, ᑖᒃᑯᓂᖓ. ᑮᓇᐅᔭᖅ 
ᐊᑐᓗᒃᑖᑲᐅᑎᒋᔪᒪᓇᑎᒍᑦ ᓲᕐᓗ ᐊᑐᖅᑕᐅᕙᓪᓕᐊᖏᓐᓇᖁᓪᓗᒋᑦ ᓲᕐᓗ ᐊᕐᕌᒍᓂ ᐊᒥᓲᔪᓂ.  
 
ᑕᐃᒪᓐᓇᐃᓕᐅᕆᐊᖃᕋᓱᓚᐅᖅᐳᑦ ᑕᐃᑲᓂ ᖃᐅᓱᐃᑦᑐᒥ. ᐱᓕᕆᐊᒃᓴᖅᑖᖅᓯᒪᔪᓐᓇᖁᓪᓗᒋᑦ ᑕᐃᑲᓂᒥᐅᑕᐅᔪᑦ, 
ᑕᐃᒪᓐᓇᓗ ᓈᒻᒪᖕᓂᖅᓴᐅᓇᓱᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐹᓇᐸᔅ. 
 
ᐹᓇᐸᔅ: ᑖᓐᓇ Arena-ᒃᓴᖅ ᐊᓯᐊᓚᐅᖅᐸᑦᑐᓂ ᐱᖃᑦᑕᖅᓯᒪᒻᒪᑦ ᑖᒃᑯᓇᓂ CGS-ᑯᓐᓂ. ᑭᓯᐊᓂᓕ ᑕᒪᒃᑯᐊ 
ᓄᓇᓖᑦ ᐊᖏᓂᖅᓴᐅᔪᐃᓐ ᓯᐊᕐᕆᔮᖅᕕᒃᑖᒃᑲᓂᖅᐸᑦᖢᑎᒃ ᐃᒻᒪᖃ 3P Project-ᑰᑐᔅᓴᐅᔫᒐᓗᐊᑦ. ᑖᓐᓇ ᑕᒪᒃᑯᐊ 
ᓄᓇᓖᑦ ᒥᑭᓐᓂᖅᓴᐅᔪᐃᑦ ᑭᖑᕙᓯᓪᓚᕆᒻᒪᑕᐃᓛᒃ ᑕᒪᒃᑯᑎᒎᓇ ᐃᖃᐃᓕᓴᖅᕕᕈᔪᒃᑯᑦ ᐱᓐᖑᐊᕕᒃᑯᑦ, 
ᓯᐊᕐᕆᔮᖅᕕᒃᑯᑦ.  
 
ᑕᐃᒪᓐᓇᐃᓂᖓᓄᑦ ᐊᐱᕆᔪᒪᓕᕐᒥᔭᕋ, (ᑐᓵᔨᒃᑯᑦ) ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᐱᓕᕆᐊᕐᖑᓂᐊᖅᑐᑦ 
ᐱᐊᓂᒃᑕᐅᓂᐊᕐᓂᖏᓐᓄᑦ. ᐱᐊᓂᒃᑕᐅᒍᓐᓇᓂᐊᖅᐹᑦ ᐸᕐᓇᐅᑕᐅᓯᒪᓂᖏᓐᓄᑦ ᒪᓕᓪᓗᒋᑦ ᐅᓪᓗᒥᐅᔪᒥᒃ 
ᐅᖃᕈᓐᓇᖅᐹ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᑖᒻ ᒥᓂᔅᑕ. 
 



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2514

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐅᓇ ᒥᔅᑕ ᑖ ᑭᐅᖁᔭᕋ ᑖᒃᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕐᕌᒍᑦ ᑖᓕᒪᐅᓂᐊᖅᑐᑦ ᖃᓄᐃᓕᐅᕐᓂᐊᕐᒪᖔᑦᑕ ᑖᓐᓇ 
ᖃᐅᔨᒪᖏᓇᑦᑎᒍᑦ. ᐃᒪᓐᓇ ᓄᑖᑦ ᑖᒃᑯᐊ ᐸᕐᓇᕐᓂᕆᖃᑦᑕᖅᑕᕗᑦ ᐃᒪᓐᓇ ᐊᑯᓂᐅᔪᒃᑯᑦ 
ᐸᕐᓇᒃᓯᒪᒍᑎᒋᔭᐅᕙᓪᓕᐊᖃᑦᑕᖁᔨᒐᓗᐊᕐᕋᑦᑕ ᐊᒻᒪᓗ ᐸᕐᓇᒍᑎᒋᓯᒪᔭᖅᐳᓐ ᑕᒪᒃᑯᐊ ᒪᓕᒃᑎᐊᖃᑦᑕᕐᓗᒋᑦ. 
 
ᑭᓯᐊᓂ ᓴᖅᑭᔮᓪᓚᑦᑖᖅᑐᖃᖃᑦᑕᕐᒪᓐ ᑮᓇᐅᔭᑭᔅᓴᕐᓂᖅ ᓲᕐᓗ ᐃᓛᒃ ᓴᖅᑭᒃᑳᖓᓐ ᐸᕐᓇᓚᐅᕐᕋᓗᐊᖅᖢᑕ ᐃᒻᒪᖃ 
ᑮᓇᐅᔭᖃᖏᑐᐃᓐᓇᕆᐊᖃᒻᒪᑦ ᐊᒻᒪᓗᒃᑕᐅᖅ ᑮᓇᐅᔭᖃᓕᕈᑦᑕ ᐱᓕᕆᔪᒃᓴᐅᔪᓐᓇᕋᔭᕋᓗᐊᖅᑐᒍᑦ. 
 
ᑕᒪᒃᑯᐊ ᐃᓚᖏᓪᓗ ᐊᓯᔾᔨᖃᑦᑕᖅᖢᑎᒃ ᓴᓇᔭᐅᒋᐊᖃᑦᑐᓐ ᖃᐅᔨᒪᓗᒃᑖᖅᖢᑕᓗ, ᐃᒃᓯᕙᐅᑖᖅ, ᓄᓇᓕᓐᓂ 
ᐱᔭᐅᒍᒪᓕᖅᑐᑦ ᐊᓯᔾᔨᐸᑦᖢᑎᒃ ᐱᒻᒪᑕ ᓄᑖᓂᓪᓗ ᐱᔪᒫᖃᓕᖃᑦᑕᖅᖢᑎᒃ ᐊᒻᒪᓗ ᑲᑎᒪᔨᖏᑦ ᕼᐋᒻᓚᒃᑯᓐᓂᑦ 
ᐊᓯᔾᔨᖃᑦᑕᖅᖢᑎᒃ.  
 
ᐊᒻᒪᓗᒃᑕᐅᖅ ᑖᓐᓇ ᑖᒃᑯᐊ ᑐᐊᕕᓐᓇᑐᒃᑯᑦ ᓴᓇᔭᐅᒋᐊᖃᑦᑐᓐ ᓴᖅᑭᖃᑦᑕᖅᖢᑎᒃ ᐱᒻᒪᑕ ᑖᒃᑯᐊᓗᒃᑖᒃᓯᐊᓐ ᓲᕐᓗ 
ᐊᑲᐅᖏᓕᐅᕈᑎᒋᔭᐅᖃᑦᑕᕐᒪᑕ ᐊᑭᑐᔫᑎᓂᒃ ᐸᕐᓇᐅᑎᖃᓕᕌᖓᑦᑕ. ᑕᐃᒪᓕ ᓂᕆᐅᑉᐳᒍᑦ 
ᒪᓕᒃᓯᐊᖏᓐᓇᕋᓱᐊᖏᓐᓇᓂᐊᖅᑕᕋᓗᐊᖅᐳᓐ ᑖᒃᑯᐊ ᐸᕐᓇᐅᑎᒋᓯᒪᔭᖅᐳᓐ ᐊᒻᒪᓗ 
ᖃᐅᔨᕙᓪᓕᐊᓕᖅᓴᐅᓂᖅᓴᐅᓕᕋᓗᐊᖅᑐᒍᑦ ᐅᑉᐱᕆᔭᐅᑦᓯᐊᕈᓐᓇᖁᓪᓗᑕ ᑭᒃᑯᓕᒫᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑕᐃᒪ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐊᒻᒪᓗ ᐱᓕᕆᔨᖏᑦ ᖁᔭᓐᓇᒦᖅᐸᒃᑲ 
ᑕᕝᕗᓐᖓᕈᓐᓇᖅᑲᐅᒻᒪᑕ. ᑖᓐᓇ J-7 ᐊᐱᖅᓱᕈᑎᒋᓂᐊᕐᓗᒍ. ᕿᑭᖅᑕᕐᔪᐊᕐᒥ ᑖᓐᓇ ᓄᓇᓕᓐᓂᒎᖅ ᐱᔨᑦᓯᕋᐅᑎ 
ᖃᐅᔨᓴᖅᑕᐅᓂᐊᕐᒪᑕ. 500 ᑕᐅᓴᓐᑖᓚᕌᓐᓂᐊᖅᖢᑎᒃ ᐊᕐᕌᒎᓂᐊᖅᑐᒥ. ᖃᐅᔨᒪᓪᓚᑦᑖᖏᓐᓇᒪ ᑖᓐᓇ 
ᐅᓂᒃᑳᕈᑎᒋᑦᓯᐊᖅᑰᖏᒻᒪᐅᒃ.  
 
ᐃᕝᕕᓘᓐᓃᑦ ᐱᓕᕆᔨᑎᓪᓘᓐᓃᑦ ᐅᖃᕈᓐᓇᖅᐸᓐ ᖃᓄᐃᓕᐅᕐᓂᐊᕐᒪᖔᑕ ᖃᐅᔨᓴᕐᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ ᓱᓕᑦᓯᐊᖅᑐᖅ. ᑖᒃᑯᐊ 
ᓄᑕᐅᖏᑦᑐᒥᒃ ᐊᑎᖃᓚᐅᕐᒪᑕ ᑭᓯᐊᓂ ᐅᓂᒃᑳᑲᓐᓂᕈᓐᓇᕈᒪ ᐃᒪᖃᐅᑦ ᑕᐃᓐᓇ ᓴᓗᒻᒪᓴᖅᑕᐅᓂᐊᕐᓂᖓ 
ᐱᔨᑦᓯᕋᕈᑕᐅᔪᖅ ᓄᓇᓕᓐᓄᑦ ᐊᒻᒪᓗ ᐊᓇᖅᑕᖅᕕᐅᓂᐊᖅᑐᖅ 1990-ᖏᓐᓂ ᓴᓇᔭᐅᓚᐅᖅᓯᒪᔪᖅ.  

ᑖᒃᑯᐊ ᑕᒪᕐᒥᒃ ᓲᕐᓗ ᑕᑕᓗᐊᕐᓕᕐᒪᑕ. ᐃᓇᖏᖅᑕᐅᒋᐊᖃᑦᖢᑎᓪᓗ. ᑕᒪᓐᓇ ᐱᓕᕆᐊᕆᔭᐅᔪᖅ ᐊᑯᓂᒃ 
ᐱᓕᕆᐊᕆᔭᐅᓯᒪᓕᖅᖢᓂ.  
 
ᑖᓐᓇ ᓴᓇᓂᕐᒧᑦ ᑳᑦᑐᓛᒋᔭᐅᔪᖅ ᐃᓱᓕᓯᒪᓕᖅᖢᓂᓗ ᓴᓇᒋᐊᕐᓂᐊᕐᒥᔪᑦ 2007-ᐸᖑᓕᖅᐸᓐ ᐊᒻᒪᓗ 2008. 
ᑮᓇᐅᔭᓪᓗ ᐅᓄᖅᓯᒋᐊᖅᑕᐅᓂᐊᖅᖢᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑖᒃᓰᔭᐃᔭᕈᑎᓄᒡᓗ ᒑᓯᓄᑦ 
ᑮᓇᐅᔭᖅᑖᕈᑎᖃᒃᑲᓐᓂᕐᓂᐊᖅᖢᑎᒃ. 50-ᐳᓴᓐᑲᓐᓂᕐᒥᒡᓗ ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᐊᖅᖢᑎᒃᑕᐅᖅ ᑕᐃᑲᓂ 
ᕿᑭᖅᑕᕐᔪᐊᒥ ᑕᒪᓐᓇ ᐱᔨᑦᓯᕋᕈᑏᑦ ᖃᐅᔨᓴᖅᑕᐅᓂᐊᕐᓂᖏᑦ ᑕᐃᒪᓐᓇ ᑐᑭᖃᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒪᑖᒻ ᒥᓂᔅᑕ. ᑐᓴᒐᒃᓴᒥᒃ ᖃᐃᑦᑎᔪᐊᓐᓅᒐᕕᑦ 
ᐊᑐᓕᖁᔭᓕᐅᒃᑲᓐᓂᖁᔨᒋᕗᖓ ᐃᒃᓯᕙᐅᑖᖅ ᓯᕗᓂᒃᓴᑦᑎᓐᓂ ᐊᑭᑐᔪᖅᑐᕈᑎᒃᓴᓄᑦ ᑖᒃᑯᐊ ᒥᒃᓴᐅᓴᒃᓯᒪᔪᑦ 
ᐊᑐᕈᒫᖅᑐᑦ ᓴᓇᔭᐅᔭᕌᖓᒥᒃ ᐱᓕᕆᕕᐅᔪᑦ ᓴᓇᖃᑦᑕᓚᐅᕐᓕᑦ ᑕᐅᒎᓯᕐᓂᒃ ᓇᓗᓇᐃᖅᓯᔾᔪᑎᐅᔪᓂᒃ 
ᐱᓕᕆᐊᕆᔭᐅᔪᑦ ᑭᓲᒻᒪᖔᑕ ᓇᓗᓇᐃᖅᓯᒪᑦᑎᐊᖃᑦᑕᕐᓂᐊᕐᒪᑕ. ᖃᓄᖅ ᑐᑭᖃᕐᒪᖔᑕ 
ᓇᓚᐅᒃᑖᕋᓱᖃᑦᑕᕐᓂᐊᙱᓐᓇᑦᑕ ᕿᒥᕐᕈᓇᖕᓂᖅ ᑕᒪᓐᓇ ᐊᔾᔨᒋᙱᑦᑎᐊᕐᒪᒍ ᒥᓂᔅᑕᐅᑉ ᑕᐃᕋᑖᖅᑕᖓᑕ 
ᕿᒥᕐᕈᓇᐅᑉ ᖃᐅᔨᓴᐃᓂᕋᕋᑖᕐᒪᑦ ᐊᑐᓕᖁᔭᓕᐅᑐᐃᓐᓇᖅᐳᖓ ᐃᒃᓯᕙᐅᑖᖅ.  
 
ᑖᒃᑯᑎᒎᓇ ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ ᐊᑐᕈᒫᖅᑕᖓᑦ ᐊᑭᑐᔪᖅᑐᕈᑎᒃᓴᐃᑦ ᓄᓇᓖᑦ ᐱᙳᐊᕐᕖᑦ 
ᓇᓗᓇᐃᖅᑕᐅᓯᒪᖕᒪᑕ ᓇᓗᓇᐃᖅᓯᔾᔪᑎᖏᓐᓂᒃ ᑕᐃᖃᑦᑕᕐᒪᑕ ᓲᕐᓗ ᒪᓕᒐᖏᑦ ᒪᓕᒃᖢᒋᑦ ᐊᑭᑐᔪᖅᑐᕈᑎᒃᓴᓄᑦ 
ᐱᙳᐊᕐᕕᓐᓄᑦ. ᐃᒻᒪᖃ ᒥᔅᑕ ᑖᓘᓐᓃᑦ ᒥᓂᔅᑕᓘᓐᓃᑦ ᓇᓗᓇᐃᖅᓯᔪᓐᓇᕐᒪᖔᑦ ᐅᓂᒃᑳᕐᓗᑎᑦ ᑭᓲᒻᒪᖔᑕ 
ᐊᑭᑐᔪᖅᑐᕈᑎᒃᓴᓄᑦ ᒪᓕᒐᕆᔭᖏᑦ ᐱᙳᐊᕐᕕᒃᑖᕈᑎᐅᕙᒃᑐᑦ ᑕᐃᒃᑯᐊ. ᐱᙳᐊᕐᕕᒃᑖᕈᑕᐅᕙᑦᑐᑦ ᐊᒻᒪ 
ᐊᔾᔨᒌᙱᒻᒪᑕ ᓄᓇᓖᑦ ᐊᖏᓂᖏᑦ. 
 
ᐃᒻᒪᖃ ᓲᓗ ᐃᖃᓗᒃᑑᑦᓯᐊᕐᒥ 1,700-ᓂᒃ ᐃᓄᒋᐊᓐᓂᖃᕐᒪᑕ ᖃᓄᖅ ᐊᖏᑎᒋᒐᔭᖅᐸ ᐱᙳᐊᕐᕕᑖᕈᓐᓂ 
ᐃᖃᓗᒃᑑᑦᑎᐊ ᖃᓄᖅ ᐊᖏᑎᒋᔭᕆᐊᖃᖅᐸᐃᓛᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᑖᓐᓇ ᑐᓂᔾᔪᑎᒋᓂᐊᖅᑕᕋ ᒥᔅᑕ ᑖᒧᑦ, ᑭᐅᓂᐊᕐᒪᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑭᑐᔪᖅᑐᕈᑎᒃᓴᐃᑦ ᒪᓕᒐᖏᑦ ᐃᓛᓐᓂᒃᑯᑦ 
ᓇᓗᓇᐃᖅᓯᒪᑦᑎᐊᖃᑦᑕᕐᒪᑕ ᐊᑭᑐᔪᖅᑐᕈᑎᒃᓴᓄᑦ ᒪᓕᒐᖁᑎᒋᔭᐅᔪᑦ ᑭᓯᐊᓂᓕ ᐊᑐᐃᓐᓇᖁᑎᒋᔭᕋ ᒫᓐᓇ 
ᓇᐃᓈᖅᓯᒪᔪᖅ ᖃᓄᐃᑦᑐᓂᒃ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑕ ᐱᔪᓐᓇᕐᒪᖔᖅ ᑖᓐᓇ ᑐᒃᓯᕋᐅᑎᒋᔭᐅᔪᖅ.  
 
ᑭᓯᐊᓂ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᐸᕋ ᐃᒃᓯᕙᐅᑕᖅ ᐊᖅᑯᑎᒋᓗᒍ ᐃᖃᓗᒃᑑᑦᑎᐊᕐᒧᑦ 800-ᐅᖓᑖᓐᓂ 
ᐃᓄᒋᐊᓐᓂᖃᖅᑎᓪᓗᒋᑦ ᒪᓕᒐᕆᒻᒪᑕ ᑕᐃᒃᑯᐊ ᐃᓄᒋᐊᓐᓂᖃᖅᑎᓪᓗᒋᑦ 800 ᐅᖓᑖᓐᓂ ᓄᓇᓕᖕᓂ ᐱᙳᐊᕐᕕᒃ 
ᐊᖏᔫᒐᔭᖅᑐᖅ. ᑐᕌᒐᒃᓴᖃᕐᓗᓂ 478 square metres-ᓂᒃ ᐊᒃᑎᒋᔭᕆᖃᖅᑐᓂ. 

ᑕᐃᒪᐃᓕᓚᐅᖅᑎᓪᓗᖓ, ᒪᓕᒐᖏᑦ ᐊᔾᔨᒌᓕᖅᑎᑕᐅᓯᒪᔪᑦ ᐊᓯᔾᔨᖅᓯᔪᓐᓇᒐᓛᒃᑎᑦᑎᖕᒪᑕ ᐃᓂᖃᖅᑎᑦᑎᔪᓐᓇᕐᓗᒋᑦ 
ᓄᓇᓖᑦ ᐱᔪᒪᔭᖏᑦ ᐊᒻᒪ ᖃᓄᐃᑦᑐᓂᒃ ᐊᑐᖅᑕᐅᖃᑦᑕᕈᒪᒻᒪᖔᑦ ᑖᓐᓇ ᐱᙳᐊᕐᕕᒃ. ᖃᓄᐃᑦᑐᓂᒡᓗ 
ᐱᙳᐊᕐᕕᒃᑖᕈᒪᖕᒪᖔᕐᒥᒃ ᐆᑦᑑᑎᒋᓗᒋᑦ ᑕᐃᒃᑯᐊ ᓂᕿᓕᐅᕐᕕᖃᖁᔨᒃᐸᑕ ᑰᖃᕐᕕᖃᕐᓗᑎᒃ. 
 
ᑖᒃᑯᐊ ᑕᕝᕙ ᒪᓕᒐᕆᔭᖏᑦ ᐃᓛᓐᓂᒃᑯᑦ ᑕᕝᕗᖓ ᐃᓕᖅᑭᑦᑎᐊᕈᓐᓇᖃᑦᑕᙱᒻᒪᑕ ᐃᓛᓐᓂᒃᑯᑦ 
ᐊᑐᕋᓱᖃᑦᑕᖅᑕᕗᑦ ᐊᔾᔨᒌᓕᖅᑎᑕᐅᔾᔫᒥᓇᓱᖁᓪᓗᒋᑦ ᐱᓕᕆᐊᕆᔭᐅᔪᑦ ᐊᔾᔨᒌᙱᑦᑐᑦ ᓄᓇᓕᐅᔪᑦ. ᑭᓯᐊᓂᓕ 
ᐃᓛᓐᓂᒃᑯᑦ ᐊᓯᔾᔩᒐᓚᒍᓐᓇᖅᑎᑦᑎᖃᑦᑕᕐᓗᑕ ᓄᓇᓕᐅᔪᑦ ᐱᔪᒪᔭᖏᑦ ᐊᑐᖅᑕᐅᔪᓐᓇᖃᑦᑕᕐᓂᐊᕐᒪᑕ 
ᓯᕗᓂᒃᓴᑦᑎᓐᓂ ᓴᓇᔭᐅᑎᓪᓗᒋᑦ ᐱᔪᒪᔭᖏᑦ ᐱᖃᓯᐅᑎᓪᓗᒋᑦ.  
 
ᑭᓯᐊᓂ ᑭᒡᒍᓯᕆᓗᒍ ᐊᐱᖅᑯᑎᒋᔭᕐᓄᑦ ᐱᙳᐊᕐᕕᒃ ᐃᖃᓗᒃᑑᑦᑎᐊᕐᒥᐅᓄᑦ ᐃᓄᒋᐊᓐᓂᖃᖅᑎᒋᑉᐸᑦ 478 square 
metres-ᓂᒃ ᐊᒃᑎᒋᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᒥᔅᑕ ᑖ. ᖁᔭᒋᑦᑎᐊᖅᐸᕋ ᐅᖃᐅᓯᕆᔭᑎᑦ 
ᐱᓪᓗᒋᑦ. ᐃᖃᓗᒃᑑᑦᑎᐊᖅ ᐆᑦᑑᑎᒋᑐᐃᓐᓇᕋᑖᕋᒃᑯ ᑕᐅᕙᓂᕐᒥᐅᑕᐅᒐᒪ. ᒫᓐᓇᐅᔪᖅ ᐃᓄᒋᐊᓐᓂᖏᑦ ᒪᓕᓪᓗᒋᑦ 
ᐱᙳᐊᕐᕖᓪᓗ ᐊᖏᓂᕆᔭᖏᑦ ᒪᓕᒐᖏᑦ ᒪᓕᓪᓗᒋᑦ; 400 something square metres-ᖑᖃᑦᑕᖅᑲᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᑲᔪᓯᒃᑲᓐᓂᓚᐅᕐᓕ ᒥᔅᑕ ᑖ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖ.  
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅᑑᒐᓗᐊᖅ, ᐱᓯᒪᓐᖏᓇᒃᑭᑦ ᑐᓴᒐᔅᓴᐃᑦ ᑖᒃᑯᐊ ᓈᓴᐅᑏᑦ ᖃᓄᖅ 
ᐊᒃᑎᒋᒐᔭᕐᒪᖔᑕ, ᑭᓯᐊᓂ ᐱᓐᖑᐊᕐᕕᖓ ᑕᑯᖃᑦᑕᖅᓯᒪᔭᕋᓗᐊᕋ ᑕᐅᕙᓂᕐᒥᐅᑦ. ᒪᒥᐊᓇᖅ 
ᓇᓗᓇᐃᕈᓐᓇᖏᓐᓇᒃᑯ ᖃᓄᓪᓚᑦᑖᖑᒻᒪᖔᖅ. 
 
ᑭᓯᐊᓂ ᖃᐅᔨᖃᑦᑕᖅᑐᒍᑦ ᐱᓐᖑᐊᕐᕖᑦ ᑕᒪᒃᑯᐊ ᐊᖑᒻᒪᑎᓐᖏᑦᑐᑦ ᒪᓕᒐᑦᑎᓐᓂ ᐱᑐᖃᐅᓂᖅᓴᐅᖃᑦᑕᕐᒪᑕ 
ᒥᑭᐸᓗᑦᑎᑎᓪᓗ. 
 
ᑕᐃᒪᓐᓇ 800-ᓂᑦ ᐃᓄᒋᐊᓐᓂᖃᕐᑎᒋᑉᐸᑕ ᑕᐃᒪᓕ ᒫᓐᓇ ᓄᓇᓕᐅᔪᑦ 900-ᓂᑦ ᐃᓄᒋᐊᓐᓂᖃᕐᐸᑦ 
ᐱᓐᖑᐊᕐᕕᖓ ᐊᕐᕌᒎᑦ 20 ᓴᓇᔭᐅᓐᓂᑎᓪᓗᒋᑦ 700-ᖑᑎᓪᓗᒋᑦ ᐃᒻᒪᖃ ᒪᓕᒐᖓ ᓱᕐᓗ ᐃᓚᑰᕗᖅ. 
 
ᓱᕐᓗ ᑕᐃᓐᓇ ᓄᑖᕈᕆᐊᖅᑕᐅᔭᕆᐊᖃᓕᕋᔭᕐᓗᓂ ᐱᓐᖑᐊᕐᕕᒃ. ᐃᖃᓗᒃᑑᑦᑎᐊᖅ ᖃᓄᐃᓐᓂᕆᔭᖓ ᒪᓕᓪᓗᒍ 
ᐃᒻᒪᖃ ᐊᖑᒻᒪᑎᕙᓪᓚᐃᔪᖅ ᒪᓕᒐᑦᑎᓐᓂ ᑭᓯᐊᓂ ᑕᒻᒪᑐᐃᓐᓇᕆᐊᖃᑦᑎᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅᑕ ᑖᓗ. ᓇᓗᓇᐃᖅᓯᔾᔪᑎᖏᑦ ᐱᓐᖑᐊᕐᕖᑦ ᐱᓪᓗᒋᑦ ᓄᓇᕗᒻᒥ 
ᑭᓇᒃᑯᓐᓄᑦ ᑎᑎᕋᖅᑕᐅᕙᒻᒪᖔᑕ ᖃᐅᔨᒪᓐᖏᒃᑲᓗᐊᖅᑐᖓ ᓇᓗᓇᐃᖅᓯᕈᓘᔭᖃᑦᑕᕐᒪᑕ ᑕᖅᑲᒪᓂ 
ᑎᑎᕋᖅᓯᒪᔪᓂᑦ.  
 
ᐅᖃᖃᑦᑕᖅᑐᑦ ᖃᑦᑎᕆᔨᒃᑯᑦ ᐃᒪᓐᓇ ᐃᓄᒋᐊᑎᒋᔪᓐᓇᕐᑐᑦ ᒥᑭᓗᐊᓕᕐᒥᑦ ᐃᓪᓗᐃᑦ ᓴᓇᔭᐅᓚᐅᖅᓯᒪᔪᐃᑦ 
ᐊᕐᕌᒍᐃᑦ ᐊᕙᑎᑦ ᐊᓂᒍᖅᓯᒪᓕᖅᑐᑦ ᐃᖃᓗᒃᑑᑦᑎᐊᕐᒥᐅᓪᓕ ᐃᓱᒪᒋᓕᖅᑲᐅᒐᒃᑯ. ᐊᕐᕌᒍ ᐊᕙᑎᑦ 
ᐊᓂᒍᖅᓯᒪᓕᖅᑐᑦ ᑕᐃᒪᓐᓇᑎᒋ ᒪᑐᐃᖓᑎᑕᐅᑎᓪᓗᒍ. 
 
ᒫᓐᓇ ᐱᑐᖃᐅᓕᕐᒪᑦ ᐊᖑᒻᒪᑎᔪᓐᓃᕐᒪᑦ ᖃᓄᕐᓕᑭᐊᖅ ᐱᓕᕆᕕᔅᓴᐃᑦ - ᓄᓇᓕᓐᓂ ᐳᓚᕋᓐᓂᕋᓚᐅᕋᔅᓯ ᒪᐃ-
ᖑᑎᓪᓗᒍ. ᓄᓇᓕᓕᒫᑦᑎᐊᑦ ᓂᓪᓕᐅᑎᖃᕐᑐᔅᓴᐅᒐᓗᐊᕐᓂᖅᐳᑦ ᐱᓐᖑᐊᕐᕕᒻᒥᓐᓂᒃ - ᖃᓄᕐᓕ ᑲᑎᒪᖃᑎᒌᑉᐸᑉᐱᓯ 
ᖃᐅᔨᓴᐃᓪᓗᓯ ᓇᓕᐊᑦ ᓄᓇᓖᑦ ᓄᓇᕗᒻᒥᐅᑕᐅᔪᓂᑦ ᐱᓐᖑᐊᕐᕕᐅᔪᖅ ᓯᕗᓪᓕᐅᔾᔭᐅᓪᓗᓂ ᑐᓂᔭᐅᓂᐊᕐᒪᖔᖅ 
ᒪᓕᒐᖃᐅᕋᓗᐊᕋᕕᑦ ᐊᓯᔾᔨᒐᓛᒍᓐᓇᖅᑐᓂᓪᓗ ᐅᖃᐅᓯᖃᕋᑖᕋᕕᑦ ᐊᓪᓚᕕᔅᓰ ᐃᓗᐊᓂ ᐋᖅᑭᓱᖅᑕᐅᖃᑦᑕᕐᐹᑦ?  
 
ᓄᓇᓕᓕᒫᑦᑎᐊᑦ ᐱᑐᖃᐅᓂᖏᑦ ᐱᓐᖑᐊᕐᕕᖏᑦ ᓄᑖᕈᕆᐊᖅᑕᐅᓂᕕᓂᖏᓪᓗ ᑕᐃᒃᑯᐊ ᐊᕐᕌᒍᖏᓪᓗ 
ᐃᓄᒋᐊᓐᓂᖏᓪᓗ 800-ᓂᑦ 2,000-ᓕᖅᑐᑦ ᑕᒪᒃᑯᐊ ᐱᖃᓯᐅᔾᔭᐅᕈᓘᔭᕆᐊᖃᑦᑕᕐᒪᑕ. 
ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ ᓇᓕᐊᑦ ᑮᓇᐅᔭᖅᑖᖅᑎᑕᐅᖄᓂᐊᕐᒪᖔᖅ ᐱᓐᖑᐊᕐᕕᓐᓄᑦ ᓯᕗᓪᓕᐅᔾᔭᐅᓂᐊᖅᑐᓂᑦ 
ᐋᖅᑭᔅᓱᐃᑎᓪᓗᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᐃᔭᖏᑦ ᒪᓕᒐᓕᐅᖅᑎᐅᑉ 
ᐱᐅᑦᑎᐊᖅᑐᑦ ᐅᐸᒍᑎᓯᒪᔭᐃᓐᓇᕆᖅᑯᕋᒃᑭᑦ. ᓄᓇᓕᓕᒫᑦᑎᐊᑦ ᐱᖓᓱᖅᑲᐃ ᐅᐸᓐᖏᑦᑐᒋᑦ. 
 
ᖃᐅᔨᒪᓪᓗᒋᓪᓗ ᐱᓐᖑᐊᕐᕖᑦ ᐱᑐᖃᕈᖅᐸᓪᓕᐊᓕᕐᒪᑕ >ᐅᒃᑐᑎᒋᓗᒍ ᑲᖏᖠᓂᖅ >ᐅᑐᑎᒋᓂᐊᖅᐸᕋ 1987 
ᓴᓇᔭᐅᓚᐅᖅᑐᖅ ᐊᔅᓱᕉᓴᒃᑐᑎᑦ. ᑕᐃᔅᓱᒪᓂ ᐊᖏᖅᑕᐅᔪᓐᓇᓚᐅᓐᖏᒻᒪᑦ. 
 
ᓴᓇᔭᐅᒐᒥ ᑕᐃᔅᓱᒪᓂ ᒪᓕᒐᖃᓚᐅᖅᓯᒪᓐᖏᒻᒪᑦ ᐃᓪᓗᕐᔪᐊᓄᑦ ᐃᓪᓗᕐᔪᐊᓄᑦ ᒪᓕᒐᖏᑦ ᓴᖅᑭᑕᐅᒻᒪᑕ ᑲᖏᖠᓂᕐᒥ 
ᐱᓐᖑᐊᕐᕕᒃ ᓯᐊᕐᕆᔮᕐᕕᓪᓗ ᓄᑖᕈᕆᐊᖅᑕᐅᔭᕆᐊᖃᓕᓚᐅᕐᒪᑕ ᐊᖑᒻᒪᑎᒐᕐᓂᐊᕐᒪᑕ ᒪᓕᒐᖏᓐᓂ ᐃᓪᓗᕐᔪᐊᑦ. 
 
ᑕᐃᒪᓐᓇᐃᓕᑎᓪᓗᒍ ᕼᐊᒻᒪᓚᒃᑯᑦ ᐃᖅᑲᓇᐃᔭᖃᑎᖃᕆᐊᖃᓚᐅᕐᒪᑕ MACA-ᑎᓪᓗᒋᑦ ᑕᐃᔅᓱᒪᓂ. ᒪᑯᓂᖓ 
ᓱᓪᓗᖏᓐᓃᓛᒃ ᐋᖅᑭᔅᓱᐃᓗᑎᑦ ᐊᒻᒪᓗ ᐅᐊᔭᖏᓐᓂ $800,000 ᐅᖓᑖᓂᑦ ᐊᑭᖃᓚᐅᖅᓯᒪᒻᒪᑕ 
ᓱᕐᕋᑦᑕᐅᓐᖏᑦᑎᐊᖅᑐᓂ.  
 
ᑕᐃᒃᑯᐊ ᐅᓄᓐᖏᑦᑐᑯᓗᐃᑦ ᐊᓯᔾᔨᐊᕐᔪᑯᓗᑐᐃᓐᓇᖅᑐᑎᒃ ᒪᓕᒐᖏᑦ ᒪᓕᓪᓗᒋᑦ. ᖃᐅᔨᒪᔪᖓ ᓄᓇᓕᓐᓂᑦᑕᐅᖅ 
ᑕᐃᒪᓐᓇ ᐱᓐᖑᐊᕐᕖᑦ ᒥᑭᓗᐊᓕᕐᒪᑕ ᓄᓇᓕᒻᒥᐅᓄᑦ. 25-ᖑᒻᒪᑕ ᓄᓇᖁᑎᕗᑦ ᖃᐅᔨᒪᔪᖓ. 

ᑕᐃᒪᓕ ᓂᖃᓈᖅᑕᐅᖁᓪᓗᒍ ᐃᓘᓐᓇᑦᑎᐊᖏᓐᓂᑦ ᐃᑲᔪᖃᑎᒌᑦᑎᐊᕆᐊᖃᕐᓂᐊᕋᑦᑕ. ᑕᐃᒃᑯᐊᓗ ᑲᑎᒪᔨᕋᓛᑦ 
ᐅᖃᐅᔾᔨᒋᐊᖅᑏᑦ ᓈᒻᑯᓪᓗ, ᕼᐋᒻᒪᓚᒃᑯᓪᓗ, ᐃᖅᑲᓇᐃᔭᖅᑎᕗᓪᓗ, ᐄ, ᑲᑎᒪᖃᑎᒋᖃᑦᑕᖅᑕᒃᑲᐃᒃᑯᐊ 
ᓇᓗᓇᐃᖅᓯᖃᑦᑕᖅᑐᑦ ᐱᓕᕆᐊᕆᔭᒥᓐᓂᒃ, ᓄᓇᓖᓪᓗ ᐃᓚᐅᑎᑕᐅᑦᑎᐊᕐᓗᑎᒃ. ᑕᐃᒃᑯᐊ ᓄᓇᓖᑦ ᖃᐅᔨᒪᒻᒪᑕ 
ᑭᓱᓂᒃ ᑭᓐᖒᒪᑦᑕᕐᒪᖔᑕ ᓄᓇᓕᓐᓂᑦ ᐊᑭᑐᔪᖅᑐᕈᑎᒃᓴᖏᓐᓄᓪᓗ ᐸᕐᓇᐅᑎᖏᓐᓄᑦ.  
 
ᑕᐃᒃᑯᐊ ᑲᑎᒪᔨᕋᓛᑦ ᐊᒻᒪᑦᑕᐅᖅ ᐊᑐᖅᑕᐅᓗᑎᒃ ᓯᕗᒧᐊᑉᐸᓪᓕᐊᖅᑰᖅᑐᒍᑦ ᐱᐅᓯᒋᐊᖅᓯᒪᓪᓚᕆᖅᑰᖅᑐᖅ. 
ᓄᓇᓕᓕᒫᑦᑎᐊᖑᖅᑰᖅᑐᑦ ᐃᓘᓐᓇᖏᑦ ᑕᑯᖅᑰᓕᖅᑐᑦ ᐊᕐᕌᒍᒋᔭᑦᑎᓐᓂᑦ 2006-07-ᒥ ᓄᓇᓕᓕᒫᑦᑎᐊᑲᓴᐃᑦ 
ᑭᓱᑖᓐᓂᐊᖅᑐᑦ. ᒥᑭᔫᒐᓗᐊᖅᐸᑦ ᐊᖏᔫᒐᓗᐊᖅᐸᑦ ᐊᑭᑐᔪᖅᑐᕈᑎᒃᓴᖅ.  
 
ᐊᒻᒪᓗ ᖁᕕᐊᓱᑉᐳᖓ ᐅᖃᕆᐊᒃᓴᖅ ᓄᓇᓕᓕᒫᑦᑎᐊᑦ ᑐᓐᖓᓱᑦᑎᑎᑦᑎᐊᖃᑦᑕᓚᐅᖅᑐᑦ ᐳᓛᕆᐊᖅᑕᕗᑦ 
ᖁᕕᐊᓱᑦᑐᑎᓪᓗ ᖃᓄᐃᓐᓂᕆᔭᐅᓕᖅᐸᓪᓕᐊᔪᓂᒃ. 
 
ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᓴᖅᑭᕐᒪᒍ ᑕᒪᓐᓇ, ᓄᓇᓖᑦ ᐱᓐᖑᐊᕐᕕᖏᑦ ᐱᑐᖃᐅᑎᐊᓘᓕᕐᒪᑕ. ᐄ, 
ᐃᒃᓯᓇᖅᑕᐅᖃᑦᑕᖅᓯᒪᓐᓂᕐᒪᑕ ᑭᖑᓂᑦᑎᓐᓂ ᑮᓇᐅᔭᒧᖅᑲᐃ, ᓄᓇᕗᓪᓗ ᐅᓂᒃᑳᖑᓪᓗᓂ. ᐸᕐᓇᐃᓂᕐᒧᑦ 
ᐱᓕᓚᐅᖅᓯᒪᒻᒪᑦ ᑕᐃᒪᓐᓇ ᐊᒃᓱᕉᓴᓐᓂᐊᖅᑐᒍᑦ ᓯᕗᓂᒃᓴᑦᑎᓐᓂᑦ ᖃᐅᔨᒪᔪᖓᐅᒐᓗᐊᖅ. ᑮᓇᐅᔭᑭᔅᓴᕋᑦᑕ ᒫᓐᓇ.  
 
ᑕᐃᒪ ᑲᑐᔾᔨᖃᑎᒌᑦᑎᐊᕆᐊᖃᕐᓂᐊᓕᖅᑐᒍᑦ, ᓯᑎᐱᕆᒥᑦ ᑕᐃᒪᓐᖓᑦ ᐃᓚᐅᓚᐅᖅᓯᒪᒐᔅᓯ 
ᐱᓕᕆᑦᑎᐊᖅᓯᒪᔪᒻᒪᕆᐊᓘᔪᓯ, ᑕᐃᒪᓕ ᑲᑎᒪᔪᓄᐊᖃᑦᑕᕈᓐᓇᕐᓂᕈᔅᓯ ᐱᓕᕆᐊᒃᓴᖃᖃᑦᑕᕋᔅᓯ, ᐊᐅᓪᓚᑲᑕᑦᑐᓯᓗ.  
ᓄᓇᓖᓪᓕ ᑐᒃᓯᕋᖅᑕᖏᑦ ᒥᓂᔅᑕᓄᑦ ᐳᓚᑦᑕᐅᖃᑦᑕᕈᒪᓪᓗᑎᒃ, ᐳᓛᕆᐊᖅᑕᐅᖃᑦᑕᑲᓐᓂᕈᒪᓪᓗᑎᒃ 
ᑕᐃᒪᐃᓕᐅᓚᐅᕐᒪᑕ. 
 
ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᓴᖅᑭᕐᒪᒍ ᑕᒪᓐᓇ ᑐᓴᕆᐊᖃᖅᑰᖅᑲᐅᒐᓗᐊᕋᑦᑎᒍ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ ᑭᐅᔪᐊᓐᓅᒻᒪᑦ. ᐃᓚᖓᑦ ᐅᔾᔨᒋᖅᑲᐅᔭᒃᑲ 
ᓇᓗᓇᖅᓯᔾᔪᑎᖏᓐᓂᑦ ᓄᓇᓖᑦ ᒫᓐᓇᐅᓕᖅᑐᖅ ᓇᓕᐊᖑᒐᓗᐊᖅᐸᑦ 2006-ᖑᒻᒪᓂᓛᒃ, $3-ᒥᓕᐊᕌᓗᓐᓂᑦ 
ᐊᑭᖃᕐᓂᐊᓕᕐᒪᑦ ᓯᕗᒧᐊᖅᑕᐅᑉᐸᑦ $4-ᒥᓕᐊᓐ ᐊᑭᖃᓕᕋᔭᖅᑐᖅ ᐱᓐᖓᐊᕐᕖᑦ. 
 
ᖃᐅᔨᒪᔪᖓ ᐃᖃᓗᑦᑑᑦᑎᐊᕐᒥ ᐊᑐᖅᓯᒪᔭᕗᑦ ᒪᓕᑦᑐᒍ ᐱᓐᖑᐊᕐᕕᕗᑦ ᓴᓇᔭᐅᓚᐅᖅᓯᒪᒻᒪᑦ $1-ᒥᓕᐊᓐ ᑐᖔᓂ 
ᓄᑖᕈᕆᐊᖅᑕᐅᒻᒪᑦ ᐊᕐᕌᓂ ᐃᑯᐊᓪᓚᑦᑐᖃᖅᑐᕕᓂᐅᑎᓪᓗᒍ $1-ᒥᓕᐊᑲᓴᓐᓂᖃᐃ ᓄᑖᕈᕆᐊᖅᑎᑦᑎᓚᐅᖅᑐᑦ. 

ᐃᒻᒪᖃ ᒥᓂᔅᑕ ᐊᑭᑦᑐᕈᔾᔨᔪᐊᓘᓕᖅᑎᓪᓗᑕ ᐅᓪᓗᒥ ᓄᑖᓂᑦ ᓴᓇᓇᓱᒃᑲᓗᐊᖅᑎᓪᓗᑕ ᐱᓐᖑᐊᕐᕕᓐᓂᑦ ᓄᓇᕗᑦ 
ᓄᓇᓕᖁᑎᒋᔭᖏᓐᓂᑦ, ᓇᑭᓪᓕ ᑮᓇᐅᔭᓂᒃ ᓇᓂᓯᒐᔭᓕᖅᐱᑦ? ᑭᓐᖒᒪᔭᐅᔪᑦ ᒪᓕᓪᓗᒋᑦ ᓄᓇᓕᓐᓂᑦ 
ᐱᓐᖑᐊᕐᕕᒃᓴᐃᑦ. 
 
ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᖓᓯᑦᑐᕐᒥᐅᑕᓄᑦ ᑮᓇᐅᔭᓂᒃ ᐊᑐᕈᒫᖅᑕᖏᓐᓂᑦ ᐱᑕᖃᖅᑑᒐᓗᐊᖅ ᑭᓯᐊᓂ 
$4-ᒥᓕᐊᕌᕋᔭᕐᒪᑦ ᐃᓪᓗᒥᑦ ᓇᑉᐸᖅᑎᑦᑎᒐᓱᓪᓗᓂ, ᐱᔭᕐᓂᖏᑦᑐᐊᓘᓕᕋᔭᕐᒪᑦ. ᖃᓄᕐᓕᑭᐊᖅ ᐊᑭᑐᔪᖅᑐᕈᑎᒃᓴᓂᒃ 
ᐊᕐᕌᒍᑦ ᑖᓕᒪᑦ ᐃᓗᐊᓂ ᖃᓄᐃᑦᑐᓂᒃ ᑭᐅᔪᒫᖅᐱᑦ ᓄᓇᓕᒻᒥᐅᑦ ᑭᓐᖒᒪᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒪᓕᒐᓕᐅᖅᑏ. ᓯᕗᓪᓕᖅᐹᒥ 
ᐅᖃᕈᒪᔪᖓ ᐊᕙᓐᖔᓘᖅᑐᑕ ᐊᕗᖓᐅᔨᓯᒪᒐᑦᑕ ᑕᐃᒃᑯᐊ ᐊᑭᑐᔪᖅᑐᕈᑏᑦ ᓄᓇᕗᒻᒥᐅᓕᒫᑦ 
ᐊᒥᒐᓗᐊᖃᑦᑕᓚᐅᕐᒪᑕ ᒐᕙᒪᖃᓕᖅᑎᓪᓗᑕ.  
 
ᓯᕗᓕᖅᑏᑦ ᑲᑎᒪᖃᑎᖃᓚᐅᖅᑎᓪᓗᒋᑦ, ᓯᕗᓕᖅᑏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑲᑎᒪᖃᑎᖃᖅᑎᓪᓗᒋᑦ 
ᐊᓂᑐᐃᓐᓇᓚᐅᖅᑎᓪᓗᒋᑦ ᑮᓇᐅᔭᖅᑖᒃᑲᓐᓂᓚᐅᖅᓯᒪᖕᒪᑕ ᔫᑳᓐᒥᐅᑦ ᓄᓇᑦᓯᐊᕐᒥᐅᑦ, ᓄᓇᕗᒥᐅᓪᓗ ᑐᕌᒐᒃᓴᒥᓐᓂᒃ 
ᐱᑎᑦᑎᓚᐅᕐᒪᑕ. ᑖᒃᑯᐊ ᒑᓴᓖᓄᑦ ᑖᒃᓰᔭᕈᑎᖓᓐᓄᑦ ᑮᓇᐅᔭᖅᑖᖅᑐᑎᑦ. 
 
ᓯᕗᓕᖅᑎᕗᑦ ᑲᑐᔾᔨᖃᑎᒌᕌᓪᓚᒃᖢᑎᑦ ᑮᓇᐅᔭᓂᒃ ᐱᒃᑲᓐᓂᕋᓱᓚᐅᕐᒪᑕ. ᑕᕝᕙ ᑖᒃᑯᐊ ᐃᑲᔫᑎᔪᒻᒪᕆᐊᓘᓕᖅᑐᑦ 
ᐅᕙᑦᑎᓐᓄᑦ 2005-ᖑᑎᓪᓗᒍ ᑖᒃᑯᐊ ᑲᑎᒪᔨᕋᓛᑦ ᓴᖅᑭᑕᐅᑎᓪᓗᒋᑦ ᓄᓇᓕᑦᑎᓐᓄᑦ. 
 
ᓂᕆᐅᑦᑎᐊᖅᑐᖓ ᓄᓇᓕᑦ ᐊᑐᓂ ᒥᓂᔅᑕᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᐅᖃᑎᒥᓐᓂᒃ ᐋᑐᕚᒥᐅᑕᓂᒃ 
ᑲᑎᒪᖃᑎᖃᕈᓐᓇᕐᒪᑕ ᐊᔭᐅᖅᑐᐃᒃᑲᓐᓂᕐᓗᑎᑦ ᑮᓇᐅᔭᓂᒃ ᐱᓇᓱᒃᑲᓐᓂᕐᓗᑎᑦ ᖃᐃᖁᖃᑦᑕᕐᓗᑎᒍᓪᓗ ᑕᒪᐅᖓ 
ᑕᑯᔭᖅᑐᖃᑦᑕᕐᓂᐊᕐᒪᑕ ᓇᒻᒥᓂᖅ ᐱᖁᑎᑦᑎᓐᓂ. ᑕᐃᒪᐃᓕᐅᒃᑲᓐᓂᕆᐊᖃᓕᖅᑐᒍᑦ ᑐᑭᓯᖅᕚᓪᓕᕐᓂᐊᕋᑦᑕ ᖃᓄᖅ 
ᑕᒪᒃᑯᐊ ᐱᖁᑎᕐᔪᐊᖁᑎᒋᔭᕗᑦ ᐃᒡᓗᖁᑎᒋᔭᕗᓪᓗ ᖃᓄᐃᓕᖓᒻᒪᖔᑦᑕ. 
 
ᑕᐃᒪᓐᓇᑦᑕᐅᖅ ᐱᑐᖄᓗᓐᓂᒃ ᑕᑯᔪᒪᖃᑦᑕᙱᑦᑐᖓ ᓄᑖᕈᕆᐊᖅᑕᐅᖃᑦᑕᖅᑐᓂᒃ ᑕᑯᔪᒪᖃᑦᑕᕋᓗᐊᖅᑐᖓ 
ᑭᖑᓂᑦᑎᓐᓂᓪᓗ ᐊᒃᓱᕉᓴᓕᕋᑦᑕ ᒫᓐᓇ. ᒐᕙᒪᐅᓚᐅᖅᑐᑦ ᓯᕗᓪᓕᖅᐸᐃᑦ ᓯᕗᓪᓖᑦ ᐊᒃᓱᕈᑦᑎᐊᓚᐅᖅᑐᑦ ᑮᓇᐅᔭᓂᒃ 
ᕿᓂᒃᑲᓐᓂᕋᓱᒃᖢᑎᑦ. ᐄ, ᐊᖅᑯᑎᕗᑦ ᓇᓛᒎᑦᑎᐊᖅᑰᖅᑐᖅ ᐊᕗᖓᐅᔨᓯᒪᒐᑦᑕ.  
 
ᒥᔅᑕ ᑖ ᐊᐱᕆᓂᐊᖅᐸᕋ ᑖᔅᓱᒥᖓ ᐱᔪᓐᓇᕐᒪᖔᖅ ᐊᒻᒪᓗ ᑮᓇᐅᔭᖅᑖᒃᑲᓐᓂᕈᓐᓇᕐᒪᖔᑦᑕ ᑖᓐᓇ 
ᐅᓂᒃᑳᖁᓂᐊᖅᑕᕋ. ᑕᒪᒃᑯᐊ ᐃᒡᓗᖁᑏᑦ ᐱᖁᑎᕐᔪᐊᑦ ᑲᒪᒋᔭᐅᔪᓐᓇᕐᓂᐊᕐᒪᑕ ᐊᒻᒪᓗ ᐃᓚᐅᔭᕆᐊᖃᑦᑎᐊᖅᑐᓯ 
ᓄᓇᓖᑦ ᐃᓚᐅᔭᕆᐊᖃᑦᑎᐊᖅᑐᑦ. 
 
ᐊᒻᒪᓗ ᐅᖃᒃᑲᓐᓂᕈᒪᓪᓗᖓ ᓄᓇᓖ ᐋᖅᑭᒃᓱᐃᓕᕌᖓᑦᑕ ᐊᑭᑐᔪᖅᑐᕈᑎᒃᓴᒥᓐᓂᒃ ᐊᓯᔾᔨᖅᑕᖃᑦᑕᙱᓪᓗᒋᑦ 
ᑕᐃᒃᑯᐊ ᓯᕗᓪᓕᐅᑎᓯᒪᔭᑎᑦ ᐊᓯᔾᔨᖅᑕᖅᑕᐅᓕᕌᖓᑕ ᐃᖢᐊᕈᓐᓃᖃᑦᑕᕐᒪᑦ ᑕᒪᒃᑯᐊ ᑕᑯᓐᓇᕆᐊᖃᖅᖢᑎᒃᑯᓪᓗ 
ᒪᑯᐊᓗ ᐱᑐᐃᓐᓇᐅᙱᑦᑐᓕᕆᔩᑦ ᐊᒃᓱᕈᖅᑎᑕᐅᓕᖃᑦᑕᕐᒪᑕ ᒥᔅᑕ ᑖ ᑖᓐᓇ ᐅᓂᒃᑳᒃᑲᓐᓂᖁᓂᐊᖅᑕᕋ ᑕᒪᔅᓱᒪᑉ 
ᒥᒃᓵᓅᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑖ. 

ᑖ (ᑐᓵᔨᑎᒍᑦ): ᖁᔭᓐᓇᒦᒃ. ᑖᔅᓱᒪᑉ ᒥᓂᔅᑕᐅᑉ ᐅᖃᐅᑎᒋᖅᑲᐅᔭᖓᑦ ᑕᒪᒃᑯᐊ ᐱᐅᓯᕚᓪᓕᕈᓐᓇᕐᓂᐊᕐᒪᑕ 
ᐱᕙᓪᓕᐊᓂᖅᐳᑦ ᐃᓚᖏᓪᓗ ᑕᒪᒃᑯᐊ ᐊᑲᐅᙱᓕᐅᕈᑎᒋᔭᕗᑦ ᐋᖅᑭᒐᓱᒃᑕᕗᑦ ᐃᓚᖓᑦ ᑕᐃᒃᑯᐊ ᐃᓄᐃᑦ 
ᐅᓄᕐᓂᖏᑦᑎᒍᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖅ ᓄᓇᕗᒻᒧᑦ, ᓄᓇᑦᓯᐊᕐᒧᑦ ᐊᒻᒪ ᔫᑳᓐᒧᓪᓗ. ᑕᐃᒪᓐᓇ 
ᑮᓇᐅᔭᖅᑖᖅᑎᑕᐅᒐᓱᖃᑦᑕᓚᐅᖅᓯᒪᒐᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ.  
 
ᑕᒪᔾᔭ ᐆᑦᑑᑎᑦᑎᐊᕚᓗᒃ ᐊᒻᒪᓗ ᑕᒪᓐᓇ ᐋᖅᑭᒃᑕᐅᓯᒪᑦᑎᐊᓕᖅᐸᑦ ᐃᖢᕿᔮᕐᓂᖅᓴᐅᓕᕐᓂᐊᖅᑐᒍᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑮᓇᐅᔭᖅᑖᕆᖃᑦᑕᖅᑕᕗᑦ ᒥᒃᓵᓄᑦ ᐊᒻᒪᓗ ᖃᓄᖅ ᐃᓱᒪᓕᐅᕈᑎᒋᔭᐅᖃᑦᑕᕐᒪᖔᖏᑦ.  
 
ᑕᐃᒪᓐᓇ ᐊᔭᐅᕆᓇᓱᕈᓘᔭᖃᑦᑕᖅᑎᓪᓗᑕ ᐋᖅᑭᒃᐹᓪᓕᐅᑎᒋᔭᐅᖃᑦᑕᖅᑐᖅ ᑕᐃᒪᓐᓇ ᒥᓂᔅᑕ ᐅᖃᖅᑲᐅᖕᒪᑦ 
ᑲᔪᓯᑎᑦᑎᔪᓐᓇᖅᓯᒪᖕᒥᔪᒍᑦ ᒫᓂ ᐊᑭᑐᔪᕐᔪᐊᒻᒪᕆᐊᓘᖕᒪᑦ ᑭᓱᑐᐃᓐᓇᕐᓂᒃ ᓂᐅᕕᕋᓱᒃᖢᓂ ᐊᐅᓚᑦᑎᓇᓱᒃᖢᓂᓗ. 
ᐊᒻᒪᓗ ᓇᓗᓇᐃᖅᓯᔪᓐᓇᓚᐅᕐᒥᔪᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᓕᕆᐊᙳᖅᑎᓯᒪᔭᑦᑕ ᒥᒃᓵᓄᑦ. 
 
ᑮᓇᐅᔭᖃᖅᑎᑕᐅᖃᑦᑕᖅᑐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᒪᓕᒐᐃᑦ ᒪᓕᒃᑕᐅᔭᕆᐊᓖᑦ ᐅᕙᑦᑎᓐᓄᑦ 
ᐊᑐᖅᑕᐅᔪᓐᓇᖃᑦᑕᙱᑦᑐᑦ. ᐱᙳᐊᕐᕕᒃ ᑖᓐᓇ ᐆᑦᑑᑎᑦᑎᐊᕚᓘᓇᔭᖅᑐᖅ ᑕᐃᒃᑯᐊ ᐱᖁᑎᕐᔪᐊᓂᒃ 
ᑮᓇᐅᔭᖅᑐᕈᑏᑦ ᐊᖅᑯᑎᒋᓪᓗᑎᒃᑯᑦ ᐱᙳᐊᕐᕕᓐᓂ ᓴᓇᔪᓐᓇᖅᓯᓯᒪᔪᒍᑦ. 
 
ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐊᔭᐅᕈᓐᓇᓚᐅᕆᓪᓗᑎᒃᑯᑦ ᐱᙳᐊᕐᕕᒃᑕᖃᙱᒃᑲᓗᐊᖅᐸᑦ, ᐃᓛᒃ 
ᐱᙳᐊᕐᕕᒃᑕᖃᙱᑦᑐᑦ ᐅᓄᖅᑐᐊᓘᖕᒪᑕ ᓯᓚᒥ ᓲᕐᓗ ᕚᔅᓯᑭᕝᕚᕈᑏᑦ ᐊᓯᖏᓪᓗ ᐱᕐᔪᐊᒻᒪᕆᐊᓘᓪᓗᑎᒡᓗ 
ᐃᓄᓐᓄᑦ ᓄᓇᖅᑲᑎᒌᓐᓄᓪᓗ.  
 
ᑕᒪᓐᓇ ᐊᖏᓪᓕᕚᓪᓕᖅᓯᒪᓕᖅᑐᖅ ᐊᑐᑦᑎᐊᕐᓂᖅᓴᐅᓯᒪᓕᖅᑐᑎᒃᑯᑦ ᐃᓚᖓᑦ ᐱᒋᐊᖅᑎᓚᐅᕐᒥᔭᕗᑦ 
ᐊᑐᑦᑎᐊᕋᓱᒃᖢᑎᒃᑯᑦ ᑮᓇᐅᔭᑦ ᒫᓐᓇ ᐱᓯᒪᔭᕗᑦ. ᓴᓇᕐᕈᑎᒃᓴᒥᒡᓗ ᓄᑖᕐᒥᒃ ᓴᖅᑮᓯᒪᒡᓗᑕ.  
 
Recap-ᒥᒃ ᑕᐃᔭᐅᖃᑦᑕᖅᑐᖅ ᖃᓪᓗᓈᑦ ᑖᓐᓇᓘᓐᓃᑦ ᑐᑭᓯᙱᑕᕋ, ᑭᓯᐊᓂ ᒫᓐᓇ ᒪᑭᑕᔪᑦ ᐱᖁᑎᕐᔪᐊᑦ, 
ᐃᓪᓗᖅᔪᐊᕐᓘᓐᓃᑦ ᐊᓯᖏᓐᓄᑦ ᐊᑐᖅᑎᓪᓗᑎᒃᑯ ᐱᔪᓐᓇᖅᑐᒍᑦ. ᓇᐃᓵᓂᒐᓱᒻᒥᔭᕗᓂᒃᑯᐊ ᐱᓐᖑᐊᖅᕖᑦ 
ᓄᓇᓕᓐᓃᑦᑐᓐ.  
 
ᑕᐃᒃᑯᐊ ᓇᐃᓴᖅᑕᐅᓯᒪᓕᖅᐸᑕ ᑐᓴᐅᒪᔾᔪᑏᓪᓗ ᑲᑎᖅᓱᕈᑦᑎᒃᑯᑦ ᖃᐅᔨᓴᑦᑎᐊᕈᓐᓇᖅᓯᓂᐊᖅᑐᒍᑦ 
ᑭᓱᑕᖃᐅᕋᓗᐊᕐᒪᖔᖅ ᓄᓇᓕᓐᓂ ᖃᑦᓰᑖᓚᕌᕋᔭᕐᒪᖔᓪᓗ ᐊᓯᔾᔨᕐᓂᕈᑦᑎᒃᑯᑦ ᐊᒻᒪᓗ ᖃᓄᖅ 
ᓄᑕᐅᖏᑦᑎᒋᒻᒪᖔᖏᓐ. ᐄ, ᑕᒪᓐᓇ ᐱᓕᕆᐊᒃᓴᖅ ᐊᖏᔪᐊᓘᓂᐊᖅᑐᖅ, ᐅᖁᒪᐃᑦᑐᐊᓘᓂᐊᖅᑐᖅ. 
 
ᑭᓯᐊᓂ ᑕᒪᒃᑯᐊ ᐱᓯᒪᓕᕈᑦᑎᒃᑯᑦ ᑐᑭᓯᓴᕋᐃᓐᓂᖅᓴᐅᒍᓐᓇᖅᓯᓂᐊᖅᑐᒍᑦ ᓇᓕᐊᒃ  

ᐱᓐᖑᐊᖅᕖᑦ ᐊᓯᔾᔨᖅᑕᐅᒍᓐᓇᕐᒪᖔᓐ ᓇᓕᐊᒃ ᐱᐅᓂᖅᓴᐅᒐᒥᒃ ᓄᑖᓐᖑᕆᐊᖅᑎᑕᐅᒍᓐᓇᕐᒪᖔᑦ.  
 
ᐊᒻᒪᓗ ᐱᖓᔪᖓᓐ ᐊᖅᑯᑎᒋᓪᓗᒍ ᓂᕆᐅᓐᓂᕐᒧᑦ ᓵᓐᖓᓂᖅᓴᐅᔾᔪᑎᒋᒻᒥᔭᕗᓐ ᐊᐅᓚᑦᑎᓂᖅ ᑭᓐᖒᒪᔭᐅᔪᓂᒃ.  
ᑕᐃᒪᐃᓕᓪᓗᖓ ᐱᓐᖑᐊᖅᕖᑦ ᐊᒃᓱᐊᓗᒃ ᑐᓐᖓᕕᒋᔭᐅᖃᑦᑕᕐᒪᑕ ᓄᓇᓕᓐᓄᑦ. 
 
ᑭᓯᐊᓂ ᐃᓛᓐᓂᒃᑯᑦ ᐊᑐᓐᖏᓚᐅᑲᓪᓗᑎᒃᑰᖃᑦᑕᕆᐊᖃᓲᖑᔪᒍᑦ ᐱᐅᔪᐊᓗᒻᒥᒃ ᒪᑭᑦᑎᒐᓗᐊᕐᓗᓂ 
ᐊᑐᖅᑎᐊᓂᖅᓴᐅᑲᓐᓂᕋᓱᓲᕆᔭᕗᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒪᑖᒻ ᒥᓂᔅᑕ ᑖᒃᑯᐊ ᐃᖅᑲᓇᐃᔭᖅᑎᑎᓐ ᑎᓕᓚᐅᒃᑭᓐ 
ᓇᐃᓈᖅᔫᒥᖃᑦᑕᕐᓗᒍ ᐱᕕᑭᑦᑐᕈᓗᒐᑦᑕ ᐊᓯᖏᓐᓂᓪᓗ ᑲᒪᒋᔭᖃᕆᐊᖃᑦᖢᑕ. ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒪᒥᐊᓇᖅ. 
ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦ, ᒪᑖᒻ ᒥᓂᔅᑕ ᐊᒻᒪᓗ ᒥᔅᑕ ᑖ. ᐄ, ᑖᒃᑯᐊ 
ᐊᑑᑎᓕᓪᓛᓘᓵᖅᑐᑦ ᐅᖃᐅᓯᕆᓵᖅᑕᑎᓐ ᑲᑎᒪᔾᔪᑎᒥᓂᕐᓃᓂᐊᖅᖢᑎᓪᓗ ᐅᖃᓕᒫᖅᑕᐅᓂᐊᕐᒪᑕ ᕼᐋᒻᓚᒃᑯᓐᓄᑦ 
ᐊᒻᒪᓗ ᑲᑎᒪᔨᓄᑦ. ᑕᒪᒃᑯᐊ ᐱᖁᑎᓪᓚᕇᓐ, ᐱᖁᑎᕐᔪᐊᓐ ᓴᐳᒻᒥᐅᓯᖅᑕᐅᓯᒪᑦᑎᐊᕐᕆᐊᓖᓐ ᐊᒻᒪᓗ 
ᐊᐅᓚᑕᐅᑦᑎᐊᕐᓗᑎᒃ ᐊᑐᖅᑕᐅᑎᐊᕐᓗᑎᓪᓗ, ᓇᓪᓕᐅᒃᑯᒫᖅᑕᐅᓯᒪᑦᑎᐊᕐᓗᑎᓪᓗ.  
 
ᐅᕙᓂ J-7, J-8-ᒦᖏᑦᑑᒐᓗᐊᖅ ᑭᓯᐊᓂ ᐅᐃᒍᖏᓐᓃᒻᒪᑕ, ᐅᑯᐊ ᓇᐅᔮᓐ ᐅᐃᒍᖓ B-ᒥ, 2009-ᒥ 
ᐱᓐᖑᐊᕕᒃᑖᖅᑎᑕᐅᖅᓯᒪᔪᖅ. ᐄ, ᑕᐃᓐᓇ ᐃᑭᓚᐅᖅᓯᒪᒻᒪᑦ 2002-ᒥ ᑎᓯᕙᐅᑎᓪᓗᒍ, ᓇᐅᔮᓂ ᐱᓐᖑᐊᖅᕕᒃ, 
ᓇᓪᓕᐅᒃᑯᒫᓕᕆᔩᓐ ᕼᐋᒻᓚᒃᑯᓐᓄᑦ ᐊᓯᔾᔨᖅᓯᓇᓱᒃᓯᒪᒻᒪᑕ 5-ᓄᑦ 6-ᓄᑦ ᐊᕐᕌᒍᓄᑦ. ᐊᑯᓂᖅᔪᐊᕐᒪᕆᐊᓘᓕᖅᑐᖅ 
ᑕᒪᓐᓇ.  
 
ᐃᖅᑲᐅᒪᕗᖓ ᐃᓕᓐᓂᐊᖅᕕᐊᓗᑉᐳᑦ ᐃᑭᒻᒪᓐ ᐃᖃᓗᒃᑑᑎᐊᕐᒥᒃ ᐱᖓᓱᓄᑦ ᐊᕐᕌᒍᓄᑦ ᓇᓪᓕᐅᒃᑯᒫᓕᕆᔨᓄᑦ 
ᑮᓇᔭᖅᑖᖅᑎᑕᐅᓇᓱᓚᐅᖅᓯᒪᔪᒍᓐ ᐊᑯᓂᐅᓗᐊᕐᓚᐅᖅᑐᓂᓗ ᑕᐃᓐᓇ. 6, 7, 8 ᐊᕐᕌᒍᑦ ᐊᑯᓂᓗᐊᕐᕌᓘᒻᒪᓐ. ᐅᑯᐊ 
ᐊᑭᑐᔪᖅᑐᕈᑎᒃᓴᐃᑦ ᐊᐱᖅᑯᑎᒋᓗᒋᑦ ᓄᓇᓕᓕᒫᑦ ᓄᓇᕗᒻᒥ ᐱᖁᑎᕐᔪᐊᕐᖏᑦ ᑲᒪᒋᔭᐅᑦᑎᐊᖃᑦᑕᕋᓗᐊᖅᐹᓐ 
ᓇᓪᓕᐅᒃᑯᒫᑦᑎᐊᖅᑕᐅᓯᒪᕙᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐊᐱᖅᑯᑎᒃᓴᒃᑲ ᑕᕝᕗᖓ. ᖁᔭᓐᓇᒦ, ᒪᑖᒻ ᒥᓂᔅᑕ ᐊᒻᒪᓗ 
ᒥᔅᑕ ᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐅᑎᖅᕕᒋᓗᒍ J-7. ᓄᓇᓖᑦ ᒐᕙᒪᓕᕆᔨᒃᑯᑦ. 
ᐊᑭᑐᔪᖅᑐᕈᑎᒃᓴᐃᑦ. ᐊᑭᑐᔪᖅᑐᕈᑎᒃᓴᐃᓐ ᐃᓗᓕᖏᓐ ᐱᑐᐃᓐᓇᐅᖏᑦᑐᓕᕆᔨᓪᓗ. ᑕᖏᓖᑦ ᐱᖁᑎᑦ. 
ᑲᑎᒪᓕᒫᕐᓗᒋᑦ ᕿᑭᖅᑖᓗᒻᒥᐅᓄᑦ ᑐᕌᖓᔪᓐ. $2,000,266. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-8. ᒐᕙᒪᓕᕆᔨᒃᑯᑦ. ᐊᑭᑐᔪᖅᑐᕈᑎᒃᓴᐃᑦ ᓇᐃᓈᖅᓯᒪᔪᑦ. ᑕᖏᓖᑦ 
ᐱᖁᑎᑦ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᓇᐃᑦᑐᑯᓗᖕᒥᒃ ᐊᐱᖅᑯᑎᖃᕐᒥᔪᖓᑦ ᑐᑭᓯᒋᐊᕈᑎᒃᓴᑐᐃᓐᓇᖅ. ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 
ᖁᔭᓐᓇᒦᕈᒪᒋᓪᓗᒍ ᓇᐅᔮᓂᒃ ᐅᔾᔨᕈᓱᓐᓂᕐᒪᑦ ᑲᑎᕝᕕᖃᙱᑦᑐᑐᖄᓗᒃ ᐃᑯᐊᓪᓚᓚᐅᖅᓯᒪᖅᑳᖅᑎᓪᓗᒍ. ᑕᐃᓐᓇ 
ᒧᒥᕐᕕᐅᕙᒃᑐᖅ, ᑲᑎᕝᕕᐅᕙᑦᑐᖅ ᓱᓕ ᒫᓐᓇᒧᑦ ᐱᓪᓗᒍ ᐱᑕᖃᙱᒻᒪᑦ ᑲᑎᕝᕕᒻᒥ.  
 
ᐊᒻᒪᓗ ᑕᑯᓂᐊᖅ ᐊᒻᒪᓗ J-8-ᒥ ᓇᐅᔮᓄᑦ ᑐᕌᖓᔪᖅ ᓄᓇᒃᑰᕈᑕᐅᑎᕝᕕᓐᓂ ᓯᑕᒪᓂᒃ ᐅᒃᑯᐊᖃᖅᖢᓂ ᑕᕝᕙᓂ 
2007-08 150-ᑕᐅᓴᓐᒥᒃ ᐊᑐᕐᓂᐊᕐᓂᕋᖅᓯᒪᓪᓗᓂ ᑕᐃᑲᓂ. 
 
ᑕᕝᕙᓂ 2007-08-09 1.4 ᒥᓕᐊᓂᒃ ᓴᓇᔭᐅᕝᕕᒃᓴᖓᑦ ᑕᕝᕙᓃᓐᓂᐊᖅᑑᔮᖅᑐᓂ 2008-09. ᑭᓯᐊᓂ ᑲᑎᕝᕕᒃ, 
ᑲᑎᕝᕕᒃᓴᖅ ᑕᕝᕙᓂ 2009-10-ᒧᑦ ᐃᓕᓯᒪᓕᕐᒪᑦ. ᐊᒻᒪ ᑕᕝᕙᓂ J-8-ᒥ ᑭᖑᓪᓕᖅᐹᖅ 2008-12 1.4 
ᒥᓕᐊᑐᐃᓐᓇᐅᓪᓗᓂ ᑖᓐᓇᖃᐃ ᑐᑭᓯᒋᐊᕈᒪᑐᐃᓐᓇᖅᑕᕋ ᓱᒻᒪᑦ ᑲᑎᕝᕕᒃ ᑕᕝᕙᓂ ᐱᖃᑖᓂ ᑕᑯᒃᓴᐅᙱᒻᒪᖔᖅ 
ᑕᕝᕙᓂ 2008-12 ᐊᑐᖅᑐᒃᓴᐅᓇᔭᖅᑐᓂ. ᑖᓐᓇ ᐊᐱᖅᑎᒋᓚᐅᖅᑳᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑕᐃᓐᓇ ᑲᑎᒪᔨᐅᖃᑎᒐ. ᑕᐃᒃᑯᐊ 
ᐅᑉᓗᕆᖃᑦᑕᖅᑎᓪᓗᕆᓂᓛᒃ ᑲᑎᒪᔨᐊᓛᑦ ᑕᐃᒃᑯᐊ ᓄᑖᖑᓚᐅᖅᑐᑦ, ᓇᐅᔮᕐᒥᐅᑦ ᕼᐊᒻᓚᒃᑯᑦ ᑲᑎᔨᖏᑦ ᑖᔅᓱᒥᖓ 
ᓴᖅᑭᑦᓯᓚᐅᙱᑦᑐᐃᑦ ᐅᕝᕙᓘᓐᓃᑦ ᐊᐱᕆᓚᐅᕐᓂᖏᓐᓄᑦ ᑖᓐᓇ ᑕᐃᒪᓐᓇᐃᒃᖤᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᖓ ᑖᓐᓇ ᑲᑎᕝᕕᒃ, ᑲᑎᕝᕕᒃᑖᕈᒪᙱᑦᑐᕕᓃ ᓇᐅᔮᕐᒥᐅᑦ  
ᑐᒃᓯᕋᕋᓱᒋᓚᐅᖅᓯᒪᒐᓗᐊᖅᑕᒃᑲᓕ ᑲᑎᕝᕕᖕᒥ. ᑭᙴᒪᓪᓗᑎᒃ, ᑲᑎᕝᕕᒃᓴᒥᒃ ᑕᐃᒪᓕᑭᐊᖅ ᑖᓐᓇ ᖃᑯᒍ ᓇᐅᔮᖅ 
ᑲᑎᕝᕕᒃᑖᕈᒫᖅᖤᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᓴᖅᑭᑦᓯᓚᐅᙱᒃᑲᓗᐊᖅᑎᓪᓗᒋᑦ ᓇᐅᔮᕐᒥᐅᑦ ᑖᒃᑯᓄᖓ ᑲᑎᒪᔨᕋᓛᖑᓚᐅᖅᑐᓄᑦ 
ᐊᐱᖅᓱᖃᑦᑕᖅᑎᓪᓗᒋᑦ ᐊᒻᒪ ᐱᓕᕆᖃᑦᑕᖅᑎᓪᓗᒋᑦ,  

ᑭᓯᐊᓂ ᑕᒪᒃᑯᐊ ᐸᕐᓇᒃᑏᑦᑕᐅᖅ ᐃᒻᒥᓂᒃ ᐃᓕᓯᓚᐅᕐᒪᑕ ᑖᓐᓇ ᑕᐃᑲᓃᑦᑐᖅ ᑲᑎᕝᕕᒃ ᑕᑯᒃᓴᐅᔫᒐᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᒪᓐᓇᐃᑦᑐᐃᑦ ᑕᐃᒪᓐᓇᐃᑦᑐᒦᖏᓐᓇᓪᓚᑦᑖᑦᑎᐊᒻᒪᕆᒻᒪᑕ ᑖᒃᑯᐊ 
ᓄᓇᓖᑦ. ᐃᓛᒃ ᓇᐅᔮᖃᐃ ᐱᓗᐊᖅᑐᒍ.  
 
ᓴᖅᑭᖅᑎᕕᐅᓯᒪᐱᓪᓛᕐᔪᙱᑦᓯᐊᖅᓯᒪᖕᒪᑦ ᑕᐅᕙᙵᓂᒃ 2000-ᒥᖃᐃ 1990-ᓂᓪᓗᑭᐊᖅ 
ᑕᑯᒃᓴᕈᖅᐸᒃᑲᓗᐊᖅᖢᑎᒃ 2003-ᒥᒃ ᑲᑎᕝᕕᒻᒥ ᑕᑯᒃᓴᐅᔪᖃᓚᐅᖅᓯᒪᒡᓗᓂ, 2008-ᒧᑦ, 2010-ᒧᑦ ᑕᐅᕗᖓ 
ᑎᑭᒻᒪᕆᑦᑕᖅᐳᖅ. ᑕᐃᒪᓐᓇ ᐊᕐᕌᒍᑕᒫᑦ ᐅᖓᓯᑦᑎᒋᐊᖅᑕᐅᖏᓐᓇᖅᑐᓂ ᑕᒪᒃᑯᐊ ᓴᖅᑭᑕᐅᔪᒃᓴᐃᑦ ᓇᐅᔮᓂ. 
ᐃᓛᒃ, ᑖᓐᓇᓕᑭᐊᖅ ᑕᐃᒪᐃᑕᐅᖏᓐᓇᓗᐊᖃᑦᑕᖅᓯᒪᕚ? 
 
ᑖᓐᓇᑐᐊᖑᓐᖏᒻᒪᑦ, ᑕᕝᕙᑐᐊᖑᓐᖏᒻᒪᑦ ᐊᓯᖏᑦᑕᐅᖅ ᑕᐃᒫᒃ ᓴᖅᑭᔮᓚᐅᖅᓯᒪᔪᑦ ᑕᐃᒫᖑᒐᓗᐊᕐᒪᑕ 
ᑕᑯᔅᓴᐅᔪᓐᓃᖅᑐᑦ. ᓱᒃᑲᒃᑭᐊᖅ ᑖᓐᓇ ᑕᐃᒪᐃᓕᐅᖅᑕᐅᖏᓐᓇᓗᐊᖃᑦᑕᖅᓯᒪᕙ ᑲᑎᕝᕕᒃ 
ᓴᖅᑭᓐᓂᐊᕐᓂᕋᖅᑕᐅᖃᑦᑕᖅᓯᒪᓚᐅᖅᑐᖅ ᓇᐅᔮᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᑯᔅᓴᐅᔪᓃᒻᒪᑦ ᑮᓇᐅᔭᓂᒃ ᐸᕐᓇᒃᓯᒪᔪᓂᒃ ᐊᒻᒪᓗ 
ᓱᒻᒪᖔᖅᓯᐅᒃ ᑕᐃᒪᓐᓇ ᐊᕐᕌᒍᑕᒫᑦ ᐊᓯᓐᖑᖃᑦᑕᕐᒪᖔᖅ ᐅᕝᕙᓘᓐᓃᑦ ᓄᐃᑕᐅᒃᑲᓐᓂᕆᐊᖃᕐᒪᖔᑦ 
ᑐᑭᓯᐅᒪᓐᖏᑕᕋᓗᐊᕋ, ᑭᓯᐊᓂ ᐱᐊᓂᕝᕕᔅᓵᖅ 2009-10-ᒦᑦᑐᖅ, ᐃᓂᕐᕕᒃᓴᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᖅᑑᑉ ᒥᒃᓵᓄᑦ $1-ᒥᓕᐊᓂᒃ ᑮᓇᐅᔭᓂᒃ ᓴᖅᑭᖅᓯᒪᔪᖅᑕᖃᕐᒪᑦ ᑕᕝᕙᓂ 
ᐱᓐᖑᐊᕐᕕᔅᓴᒧᑦ. ᖃᖓ ᐃᓕᔭᐅᔪᕕᓂᐅᒻᒪᖔᑦ, ᓇᑭᓪᓗ ᑖᓐᓇ ᑮᓇᐅᔭᖅ ᐱᔭᐅᔪᕕᓂᐅᒻᒪᖔᑦ ᑐᑭᓯᔪᒪᓪᓗᖓ. 
ᐊᕐᕌᓂ $1-ᒥᓕᐊᓐ 250-ᑕᐅᓴᓂᒃ ᐊᑐᖅᑕᓚᐅᖅᐳᒍᑦ ᐊᒻᒪᓗ ᐊᖏᖅᓯᓚᐅᖅᓯᒪᓪᓗᑕ $1-ᒥᓕᐊᓐ 335-ᑕᐅᓴᓂᒃ 
ᑮᓇᐅᔭᓂᒃ, ᐃᒻᒪᖃ ᑖᒃᑯᐊ ᑐᑭᓯᓚᐅᑲᓪᓗᒋᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐅᖅᓱᖅᑑᖅ ᑮᓇᐅᔭᓄᑦ ᐸᕐᓇᖅᓯᒪᓕᖅᑐᖅ, 
ᐊᑯᓂᐅᔪᖅ ᑮᓇᐅᔭᖃᓕᖅᑐᖅ ᑕᐃᒪᓐᓇ ᐊᖏᑎᒋᔪᒥᑦ, ᐊᑭᓕᔅᓴᓂᐅᓂᕋᖅᑕᐅᔪᖅ. ᑖᒃᑯᐊ ᓴᓇᔨᒃᑲ ᐊᒃᓱᕉᑎᓪᓗᒋᑦ 
ᑕᐃᒪᓐᓇ ᑭᐅᔭᐅᑦᑕᖅᐳᖓ ᐊᑯᓂ ᑮᓇᐅᔭᖅ ᐸᕐᓇᒃᓯᒪᔪᖅ ᑕᑯᔅᓴᐅᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑭᓐᖔᕐᒪᖔᖅ ᑖᓐᓇ ᑮᓇᐅᔭᖅ ᑐᑭᓯᔪᒪᕗᖓ, ᒑᓯᒧᑦ ᑖᒃᓯᒦᓐᖔᖅᐹ, 
ᓇᑭᓐᖔᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᑖ ᑭᐅᑎᓚᐅᕐᓂᐊᕋᒃᑯ ᑖᒃᓱᒥᖓ 
ᐊᐱᖅᑯᑕᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕆᐊᕐᓂᐊᓕᖅᑲᕋ. ᐅᖅᓱᖅᑑᒥ ᐊᕐᕌᒍᓄᑦ ᐊᒥᓱᑲᓪᓚᐅᔪᓄᑦ ᐊᕐᕌᓂ 
ᑮᓇᐅᔭᖃᖅᑎᑕᐅᓚᐅᖅᑐᖅ ᓴᓇᔭᐅᓛᕐᓗᓂ. 
 
ᐃᓚᖏᑦ ᑭᖑᕙᕆᐊᖅᑕᐅᓚᐅᖅᓯᒪᒻᒥᒻᒪᑕ. ᑕᕝᕙᓂᓕ ᐅᖃᖃᑎᒌᑉᐸᓪᓕᐊᔪᑦ ᖃᓄᐃᑦᑑᓛᕐᒪᖔᖅ ᒪᓕᒻᒪᖔᕐᓗ 
ᑖᔅᓱᒥᖓ.  
 
ᐃᓱᒪᓕᐅᕈᑕᐅᓚᐅᖅᑐᕐᓕ ᐊᕐᕌᓂ ᓴᓇᔭᐅᒋᐊᓚᐅᓐᖏᒻᒪᑦ ᐊᓯᖏᓐᓂᑦ ᐱᔭᔅᓴᖃᓗᐊᓚᐅᕐᖓᑕ ᑖᒃᑯᐊᓕ ᑮᓇᐅᔭᑦ 
ᐱᓚᐅᑦᑕᕗᑦ ᐃᓚᓕᐅᑎᒍᒫᕐᓂᐊᖅᑕᕗᑦ ᑕᒫᓂ ᐊᕐᕌᒎᔪᒥ ᐊᑭᑐᔪᖅᑐᕈᑎᔅᓴᓄᑦ ᑲᔪᓯᒋᐊᓛᕐᓗᓂ, 50-ᐳᓴᖏᑦᑕᐅᖅ 
ᒐᕙᒪᑐᖃᒃᑯᓃᓐᖔᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ, ᒥᔅᑕ ᐹᓇᐸᔅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᐅᖃᕋᑖᕐᖓᑦ ᐊᕐᕌᓂᒧᑦ ᐊᑭᑐᔪᖅᑐᕈᑎᒃᓴᐃᑦ 
ᑖᒃᑯᐊ ᐊᖏᓚᐅᖅᓯᒪᔭᕗᑦ ᐊᑭᑐᔪᖅᑐᕈᑎᓴᐃᑦ $1.25-ᒥᓕᐊᖑᕙᓪᓚᐃᔪᑦ ᑕᕝᕙᓃᑦᑐᑦ ᑖᒃᑯᐊ ᐊᕐᕌᒍᓂᑦ 
ᐊᓂᒍᖅᑐᓂᒃ.  ᓯᕗᓂᐊᒍᓪᓕ $125-ᑕᐅᓴᒃᑲᓂᐅᕙᓪᓚᐃᓚᐅᖅᓯᒪᒻᒪᑕ. ᑕᕝᕙᓂᓴᐃᓐᓇᖅ ᐊᓂᒍᖅᑐᓂ ᐊᕐᕌᒍᓂ 
ᐃᓚᒋᐊᕈᑎᐅᔪᓪᓗ ᐊᕐᕌᓂᓂᑦ 2006 -2012-ᒧᖅᑲᐃ 10-ᒧᓘᓐᓃᑦ ᑕᑯᒃᓴᐅᑎᑦᑎᓚᐅᕆᓪᓗᑎᒃ $25,000-
ᑲᓐᓂᑐᐃᓐᓇᕐᓂᒃ.  
 
$1.5 ᒥᓕᐊᓐ ᑕᕝᕗᖓ ᐃᓕᓯᕕᐅᒃᑲᓂᓐᓂᒥᒻᒪᑕ. ᑕᒃᑯᐊᖑᑯᐊ ᑭᓇᐅᔭᑦ ᓇᑭᓐᖔᖅᑐᒥᓃᑦ? ᐊᒻᒪᓗ ᓱᖕᒪ 
ᐊᑭᑦᑐᕆᐊᓚᐅᖅᑲ ᐱᓕᕆᐊᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᓯᕙᐅᑖᖅ. ᑎᓕᔪᒪᔭᕋ ᑕᓐᓇ ᒥᔅᑕ ᑖ ᑭᐅᓂᐊᕐᒪᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓯᕙᐅᑖᖅ. ᓇᓂᓯᕋᑕᓚᐅᕋᑦᑕ ᐊᑭᑦᑐᐸᓪᓕᐊᑐᐃᓐᓇᕐᖓᑕ ᐃᒡᓗᓕᐅᕈᑎᒃᓴᐃᑦ 
ᓴᓇᔭᐅᔾᔪᑎᒃᓴᖏᑦ.  
 
ᐊᑭᓕᖅᑕᐅᒋᐊᓐᖓᓚᐅᖅᓯᒪᔪᖅ ᐅᐊᑦᑎᐊᕉᓕᖅᑐᖅ ᐅᐸᓗᖓᐃᔭᕐᐸᓪᓕᐊᓕᕋᑦᑕᓕ ᑲᓐᑐᕋᖅᑕᕈᑎᒃᓴᐅᔪᓄᑦ ᑕᐃᓐᓇ 
ᐊᑭᑐᓂᕐᓴᐅᒐᔭᓚᐅᕐᖓᑦ ᐃᓱᒪᒋᔭᐅᖅᑳᓚᐅᕐᓯᒪᔫᒐᓗᐊᒥᒃ ᑕᓐᓇ ᑲᔪᑦᑎᑎᓂᐊᕈᑎᑦᒍ ᐱᓐᖑᐊᕕᒃᓴᐅᔪᖅ.  

ᑭᓯᐊᓂ ᐃᑲᔪᒃᑲᓂᕆᐊᖃᕈᒪ ᐃᑲᔪᒃᑲᓐᓂᕆᐊᖃᕋᔭᕐᒥᔭᕗᑦ ᑕᒫᓂ ᐊᕐᕌᕈᔪᒥ. ᐊᔾᔨᒋᒐᔭᕐᑕᔅᓴᕆᓐᓂᖏᑕᕋᓗᐊᖏᑦ 
ᐊᒥᓲᓂᖏᑦ ᐊᑭᑐᔪᕐᓴᐅᓂᕐᓴᐅᕌᔾᔪᑐᑦᓴᐅᓕᖕᖓᑦ ᐱᔾᔪᑎᒋᓪᓗᒍ ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᓂᖏᓐᓄᑦ ᐊᕐᕌᓂᒥᑦ 
ᐊᓂᒍᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕈᖅ ᐃᐊᑦ? ᐅᖃᖅᑎ ᐃᓚᖏᑦ 
ᕼᐊᑭᑦᑎᑦᑎᐊᕙᐅᓂᕐᓴᐅᑐᐃᓐᓇᕐᒪᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑐᑐ ᐊᐱᖅᑯᑎᒋᓂᐊᑕᐃᑦ ᐊᐱᖅᑯᑎᒋᑦᑎᐊᕐᒪᕆᓚᐅᕈᒃ ᐊᐱᖅᑯᑎᒃᓴᐃᑦ. 
 
ᑐᑐ (ᑐᓵᔨᒃᑯᑦ): ᖃᓄᐃᖏᑦᑐᖅ, ᐃᒃᓯᕙᐅᑖᖅ. ᐊᑭᒃᑐᕆᐊᓐᓂᕋᐃᕋᑕᕐᖓᑦ ᓱᕐᓗ ᑕᐃᓐᓇᓪᓗᐊᕌᓗᓐᓂᒃ 
ᐊᑭᑐᕆᐊᒃᓯᒪᔫᔭᓐᖓᑦ. 100-ᐳᓴᓐᒥᑦ ᐊᑭᑦᑐᕆᖃᓐᓂᖓᓄᑦ ᑕᐃᒫᑎᒋ ᑮᓇᐅᔭᖅᑕᖃᒃᑲᓂᖅᑳᑦ ᐅᕝᕙᓘᓐᓃᑦ 
ᐱᔭᒃᓴᕆᔭᖏᑦ ᑕᐃᒃᑯᐊ ᐊᖏᓪᓕᒋᐊᖅᑕᐅᓂᖓᓄᑦ ᐊᑭᑦᑐᕆᐊᕈᑕᐅᓯᒪᕙᑦ. ᖁᔭᓐᓇᒦᒃ, ᐃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᓯᕙᐅᑖᖅ. ᑕᓐᓇ ᒥᔅᑕ ᑖ ᑲᔪᓯᓂᐊᖅᐸᑦ ᖁᔭᒋᑉᓗᒍ. ᖁᔭᓐᓇᒦᒃ 
ᐃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓯᕙᐅᑖᖅ. ᐊᑭᑦᑐᕆᐊᕈᑎᒋᔭᖓ ᐱᔾᔪᑎᖃᖅᑐᖅ ᐅᖃᖅᑲᐅᒐᒪ ᓴᓇᔭᐅᓂᖏᓐᓄᑦ 
ᐊᑭᑦᑐᕆᐊᖅᓯᒪᒻᒪᑦ ᑕᒃᑯᐊᓗ ᐃᓚᖏᑦ ᐊᓯᔾᔨᕆᐊᒐᓛᒃᓯᒪᓪᓗᑎᒃ ᐱᓐᖑᐊᕐᕕᖃᓐᓂᐊᓚᐅᕐᖓᑦ 
ᐃᖃᐃᓕᓴᕐᕕᖃᓪᓗᓂᓛᒃ. 
 
ᓄᓇᓕᖕᓂ ᑲᑎᒪᖃᑎᖃᖃᑦᑕᓚᐅᖅᑎᓪᓗᒋᑦ ᓈᖕᒪᒃᑑᑎᒋᔭᐅᓚᐅᓐᖏᒻᒪᑦ ᕿᒥᕐᕈᓪᓗᑕᓗ ᐊᑕᐅᓯᐅᓂᐊᖅᑐᒥᒃ 
ᑕᒃᑯᐊ 1.25 ᐊᕐᕌᒍᓂ ᐊᓂᒍᖅᑐᓂ.  
 
ᒥᑭᓂᕐᓴᓂᒃ ᐱᑕᖃᖅᐸᓪᓕᐊᓚᐅᕐᓯᒪᒻᒪᑦ ᑕᒃᑯᐊᓗ ᐊᑭᑦᑐᕆᐊᖅᓯᒪᓕᖅᑐᑎᒃ ᑕᒃᑯᐊ ᒪᕐᕉᒃ  
ᐱᔾᔪᑎᐅᔫᒃ ᐊᑭᑦᑐᐸᓪᓕᐊᓂᖏᓐᓄᑦ ᐊᒻᒪ ᐊᓯᔾᔨᒐᓛᓐᓂᖓᓄᑦ ᑎᑎᕋᐅᔭᕐᓯᒪᓂᖓ. ᖁᔭᓐᓇᒦᒃ, ᐃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖃᓄᐃᖏᑦᑐᖅ, ᐃᒃᓯᕙᐅᑖᖅ. ᐊᖏᖅᐸᓪᓚᐃᕙᒃᑐᒍᑦ ᑕᒪᒃᑯᓂᖓ ᐃᒫᒃ ᐊᓯᔾᔨᓂᐊᖅᑎᓐᓇᒋᑦ 
ᑕᐃᒃᑯᐊ. 

ᐱᓕᕆᐊᒃᓴᕆᔭᖏᓪᓘᓐᓃᑦ ᑭᓱᒐᓗᐊᖅᑲᑦ ᓇᒦᒃᑲᓗᐊᖅᑲᑦ. ᑕᐃᒪᓕ ᐅᕗᓐᖓᑲᓐᓂᕋᔭᓐᖑᐊᕋᓗᐊᖓᑦ 
ᒪᓕᒐᓕᐅᕐᕕᖕᒧᑦ ᐊᓯᔾᔨᕆᐊᖅᑕᐅᓂᐊᕐᓂᖃᑦ ᖃᐅᔨᒃᑲᑦᑕᐅᓗᑕ ᖃᓄᑎᒋ ᐊᑭᑦᑐᕆᐊᕋᔭᕐᒪᖔᑦ ᑕᕝᕙᓂ 
ᐱᓕᕆᐊᖑᔪᒥᑦ ᑕᓐᓇᓕ ᐊᖏᓚᐅᕐᓯᒪᔭᕋᓗᐊᖅᑕ ᓲᕐᓗ ᐊᓯᔾᔪᐊᕆᔮᑐᐃᓐᓇᕐᖓᒍ ᐊᕐᕌᓂ. ᑭᓱᒧᒃᑭᐊᖅ 
ᐱᔾᔪᑎᖃᓪᓗᑎᒃ, ᐃᖑᒐᓗᐊᖅ.  
 
ᑭᓯᐊᓂᓕ ᖃᐅᔨᓕᑕᐃᓐᓇᕆᓪᓗᑕ ᐊᔾᔨᒋᓐᖏᒻᒪᕆᒃᑕᖓ ᐊᒻᒪᓗ ᐱᔭᒃᓴᕆᔭᖏᑦ ᐱᓕᕆᐊᕆᕕᒋᒐᔭᖅᑕᒐ 
ᐊᑦᔨᒋᓇᓂᐅᒃ.  
 
ᑕᒪᒃᑯᐊᓕ ᐅᑎᖃᑦᑕᕋᔭᓐᖑᐊᕋᓗᐊᕐᖓᑕ ᑕᕝᕗᖓ ᒪᓕᒐᓕᐅᖅᕕᒻᒧᓐ ᐅᖃᐅᓯᕆᔭᐅᓪᓗᑎᒃ. ᑕᒪᓐᓇ 
ᑕᐃᒪᐃᒋᐊᖃᑦᑑᑎᒋᒐᓗᐊᕐᕋᑦᑎᒍ. ᐃᒪᐃᓕᐅᖅᑕᐅᖏᓪᓗᑕ ᐊᑭᒃᑐᕆᐊᖃᑦᑕᕐᖓᑕ. ᑖᒃᑯᐊ 50-ᐳᓴᓐᖏᑦ 
ᐊᕐᕙᓪᓗᐊᖏᓂᓛᒃ 4 ᒥᓕᐊᓐ 5 ᒥᓕᐊᓐᑖᓚᒥᒃ ᐱᓕᕆᐊᕐᒥᑦ ᕿᒥᕐᕈᓕᕐᒥᒐᑦᑕ ᐃᓱᒪᒋᓚᐅᖅᑕᕗᓪᓕ 2 
ᒥᓕᐊᓐᑖᓚᕌᓂᐊᑐᐃᓐᓇᖅᑐᒋᓪᓗᒍ. 
 
ᖃᓄᖅᑑᑲᓐᓂᕈᑎᒃᓴᐅᒐᔭᓐᖑᐊᖅᑑᔮᕋᓗᐊᓐᖓᓐ ᑕᐃᒪᓐᓇᑎᒋᐊᓗᒃ ᐊᓯᔾᔨᓂᐊᖅᑎᓪᓗᒍ ᐊᑭᖓ ᑖᒃᑯᐊᓘᓐᓃᑦ 
ᑲᑎᒪᔨᕋᓛᖑᔪᑦ ᖃᐅᔨᒃᑲᑦᑕᖃᑕᓘᓐᓃᑦ ᖃᓄᒃᑲᓐᓂᖅ ᐱᓕᕆᐊᕐᕆᔭᐅᓂᐊᕐᓂᖓᓄᑦ. ᑭᓲᒐᓗᐊᖅᑲᓐ 
ᓇᒦᒃᑲᓗᐊᖅᑲᓐ ᐊᖏᕇᖅᓯᒪᒐᑦᑎᒍᑦ ᐃᒪᐃᒪᑦᑑᓗᒍ ᐱᓕᕆᐊᕐᖑᓂᐊᕐᓂᖓᓄᑦ ᖃᐅᔨᑎᓐᓇᑕ ᐊᓯᔾᔨᖅᑕᐅᓪᓗᓂ. 
 
ᑖᓐᓇ ᐃᓱᒫᓗᒍᑎᒋᓪᓚᕆᒃᑲᒃᑯ. ᑖᒃᓱᒪᖑᑐᐃᓐᓇᐅᖏᑦᑐᖅ ᑭᓯᐊᓂ ᑭᓱᑐᐃᓐᓇᕐᒧᓐ ᐊᑭᑐᔪᖅᑐᕈᑎᒋᓂᐊᖅᑕᑎᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑭᐅᔪᒪᕖᓐ ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓛᒃ, (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᑦᑎᐊᕚᓘᔪᓐ. 
ᐊᖏᖃᑎᒋᓪᓗᒍᓗ ᒪᓕᒐᓕᐅᖅᑎ. ᐃᖅᑲᓇᐃᔭᖅᑎᒃᑲ ᐅᖃᐅᑎᓛᕋᒃᑭᓐ ᑕᒪᒃᑯᐊ ᐊᑐᐃᓐᓇᐅᖁᓪᓗᒋᑦ 
ᑲᑎᒪᔨᕋᓛᖑᔪᓄᓐ. ᑕᕝᕗᖓᓗ ᒪᓕᒐᓕᐅᖅᕕᒻᒧᓐ ᐊᑐᐃᓐᓇᐅᑎᑕᐅᖁᓪᓗᒋᑦ. 
 
ᐊᖏᖃᑎᖃᑉᐸᓐ, ᑎᓕᔪᒫᓐᓂᐊᑕᒃᑲ ᐃᖅᑲᓇᐃᔭᖅᑎᒃᑲ ᑕᐃᒪᐃᓐᓂᐊᖅᑐᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᑕᐃᓐᓇᕋᑖᕋᒪᐃᓛᒃ ᑕᕝᕙᓂᐅᓗᐊᖏᑦᑑᒐᓗᐊᖅ 
ᑮᓇᐅᔭᖃᑦᑎᑕᐅᓂᖏᓐᓄᑦ ᐊᓯᖏᓐᓂ ᐱᓕᕆᐊᕐᓂᒃ ᐱᑕᖃᑉᐹ ᑕᕝᕙᓃᓚᐅᖅᓯᒪᖏᑦᑑᒐᓗᐊᓐᓂ ᓴᖅᑭᖅᓯᒪᔪᖃᑉᐸ 
ᑕᕝᕙᓂ ᐊᑭᑐᔪᖅᑐᕈᑎᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑖ ᑭᐅᒋᐊᖁᓂᐊᕐᕋᒃᑯᑦ ᑖᒃᓱᒥᖓ. 
ᖁᔭᓐᓇᒦᒃ. 
 



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2527

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒥᓱᑲᓪᓚᐅᔪᑦ ᓄᑖᖑᔪᓂᓛᒃ ᑎᑎᕋᖅᓯᒪᓚᐅᖅᓯᒪᓚᐅᖅᓯᒪᖏᑦᑐᑦ 
ᐱᑦᔪᑎᖃᓗᐊᖅᑐᓐ ᑕᐃᒃᑯᐊ ᑮᓇᐅᔭᓂᒃ ᓄᑖᓂᒃ ᐱᑕᖃᓕᓚᐅᖅᓯᒪᒐᑦᑕ ᑕᐃᒃᑯᐊ ᐱᓕᕆᐊᖑᓚᕿᓯᒪᕗᓐ 
ᐱᑕᖃᓚᐅᖏᑦᑑᒐᓗᐊᓐ ᓴᖅᑭᖅᓯᒪᔪᓐ ᑕᕝᕙᓂ ᐊᑭᑐᔪᖅᑐᕈᑎᓂ ᓯᕗᓪᓕᖅᐹᒥ ᓴᖅᑭᕆᐅᖅᑐᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᓄᑖᖑᔪᓂ ᐱᓕᕆᐊᕐᓂ ᑕᕝᕗᖓᖅᑎᑦᑎᒍᓐᓇᖅᑲᑕ 
ᐊᑭᑐᔪᖅᑐᕈᑎᓂ ᑮᓇᐅᔭᖅᑕᖃᒃᑲᓐᓂᓕᓚᐅᕐᓂᖓᓄᑦ ᓇᐅᔮᓂ, ᖃᐅᓱᐃᑦᑐᖅ, ᐊᒻᒪᓗ ᐱᓐᖑᐊᖅᕕᐅᔪᖏᓛᖅ 
ᑕᐃᓐᓇ ᓇᐅᔮᓂ ᑕᐃᒃᑯᐊ ᐱᔭᐅᒍᓐᓇᕋᑎᒃ ᑕᕝᕙᓃᑉᐸᒌᓚᐅᖅᓯᒪᒐᓗᐊᖅᑎᓪᓗᒋᓪᓕ. ᓱᒻᒪᓄᑯᐊ ᑕᐃᒪᐃᓕᖓᕙᓐ. 
ᓱᒻᒪᑦ ᑕᐃᒃᑯᐊ ᖁᔭᓈᖅᑕᐅᔫᔮᖅᑐᑎᒃ ᑖᒃᑯᐊ ᐱᑕᖃᓕᖅᑎᑕᐅᓯᒪᕙᓐ. ᓱᖁᑎᒋᔭᐅᒐᑎᒃ ᐃᓚᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᑕᐃᒃᑯᐊᖏᓛᒃ ᓄᑖᖑᒻᒪᑕ ᑲᑎᒪᔨᕋᓛᖑᖅᑐᓐ. ᐱᓕᕆᓪᓚᕆᓚᐅᕐᒪᑕᐃᓛᒃ 
ᑕᐃᒃᑯᐊ ᑲᑎᒪᔨᕋᓛᑦ, ᐃᓚᐅᒻᒪᕆᑦᖢᑎᒃ. ᐃᓚᐅᓂᖓ ᐅᐱᓐᓇᖅᑐᖅ, ᓄᓇᓕᑦ ᐃᓚᐅᑦᓯᐊᖃᑦᑕᓕᕐᒪᑕ, 
ᐊᖅᑯᑎᖃᑦᓯᐊᖅᑐᑎᓪᓗ ᑖᒃᑯᓂᖓ. ᑕᐃᒫᒃ ᑕᒪᓐᓇ ᐊᐱᖅᑯᑕᐅᓗᐊᖅᑐᖏᓛᒃ ᓄᑖᖑᓂᖓᓄᖅᑲᐃ ᖃᓄᕐᓗ 
ᐃᖏᕐᕋᑎᐊᕐᓂᐊᕐᒪᖔᖅ ᖃᐅᔨᒪᖏᒃᑲᓗᐊᖅᑐᒍᑦ ᑭᓯᐊᓂ ᓂᕆᐅᓇᑦᓯᐊᕐᒪᕆᓚᐅᖅᑐᖅ ᑕᐃᒃᑯᐊ ᐊᑐᖅᑕᐅᓕᕐᒪᑕ. 
ᐅᑯᐊ NCIEC-ᑯᓐ, ᐃᓕᒃᓯᓄᓪᓗ. 
 
ᐅᖃᖃᑎᖃᖃᑦᑕᖅᑐᑎᒃ ᑕᐃᒃᑯᐊ ᐃᓚᐅᔪᓂᓛᒃ ᒪᐃᔭᐅᒻᒪᑕ. ᐊᒻᒪᓗ ᓄᓇᓖᑦ ᑕᒪᕐᒥᒃ 
ᐅᒃᓚᒃᑕᐅᓇᓱᓚᐅᖅᑑᒐᓗᐃᓐ ᑕᒪᕐᒥᑦᓯᐊᖅ ᓄᓇᕗᑦ ᐃᓗᐊᓃᑦᑐᑦ ᐸᕐᓇᒃᑕᐅᓕᕐᒪᑕ. ᐱᒋᐊᓵᓚᐅᕐᒪᑕᐃᓛᒃ ᓯᑎᕙ 
25-ᖑᑎᓪᓗᒍ, ᐃᒻᒪᖃ ᑕᑯᒃᑲᓂᕐᓂᐊᕋᓗᐊᖅᑕᕗᑦ ᐱᓕᕆᐊᖏᓐᓂ. ᖃᓄᕐᓗ ᐃᖏᕐᕋᓂᐊᕋᓗᐊᕐᒪᖔᑕ ᒫᓐᓇ 
ᖃᐅᔨᒫᓂᓐᓇᖏᑦᑐᖅ ᓄ `ᑕᖑᓗᐊᕐᓂᑯᖏᓐᓄᑦ ᑖᒃᑯᐊ NCIAC-ᑯᑦ.  
 
ᑭᓯᐊᓂ ᐱᓕᕆᐊᖏᑦ ᑕᑯᓪᓗᒋᑦ ᐅᐱᓐᓇᖅᑐᐋᓘᒐᓗᐊᕐᒪᑕ ᓄᓇᕗᓗᑦᑖᖅ ᑕᒪᐃᑦᑕ ᐱᑖᖅᑎᑕᐅᓇᓱᐊᕋᓗᐊᕐᒪᑕ 
ᒥᑭᑦᑐᓂᓪᓗ ᐊᖏᔪᓂᓪᓗ ᐱᖁᑎᓂᑦ. ᐅᐱᒋᓚᐅᖅᑕᒃᑲᓂ ᐅᕙᖓ ᓇᒻᒥᓂᖅ ᐊᒻᒪ ᐅᖃᖃᑎᒋᔪᓐᓇᓚᐅᕋᒃᑭ 
ᓄᓇᓖᑦ ̀ᑕᒃᑯᐊ ᐊᖅᑯᑕᐅᑎᓪᓗᒋᑦ. 
 
ᑖᓐᓇ ᑭᐅᒋᐊᖅᑎᑦᑎᓂᐊᕐᒪᑦᑕᐅᖅ ᒥᔅᑕ ᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒃᑲᓐᓂᑐᐃᓐᓇᕐᓗᒍ ᐃᓚᖏᑦ ᐱᓕᕆᐊᖑᔪᑦ ᓴᖅᑭᖃᑦᑕᖅᑐᑦ 
ᐱᔾᔪᑎᖃᓗᐊᖅᑐᑎᑦ ᒪᓕᑦᑕᐅᔭᕆᐊᖃᕐᑐᓄᑦ ᐊᔪᓐᖏᒻᒪᑕ. 

ᐃᓚᖏᖅᑲᐃ ᐅᖓᕙᕆᐊᖃᕐᓂᐊᕐᒥᔭᕗᑦ ᓄᓇᓯᐅᑎᖃᕐᕕᐅᔪᑦ ᑭᓈᓗᖃᕐᕕᐅᔪᑦ ᑮᓇᐅᔭᖃᓐᖏᓇᑦᑕ, ᑭᓯᐊᓂᓕ 
ᐱᓐᖑᐊᕕᒻᒥ ᑕᕝᕗᓐᖓᐃᔪᓐᓇᕐᓂᕈᑦᑕ ᓯᕗᓪᓕᐅᔾᔨᔪᓐᓇᕐᓂᕈᑦᑕ ᕿᓈᓗᖃᕐᕕᐅᔪᒥᑦ ̀ᑕᒃᑯᐊ ᐱᓐᖑᐊᕐᕕᐅᔪᑦ 
ᒐᕙᒪᑐᖃᒃᑯᓐᓂ ̀ᑭᓇᐅᔭᖃᕐᑎᑕᐅᔪᓐᓇᕐᖓᑕ.  
 
ᐱᔭᕆᐊᑭᑦᑐᑯᓘᓐᖏᑦᑑᒐᓗᐊᖅ ᖃᓄᖅᑑᕋᓱᐊᖃᑦᑕᕋᑦᑕ ᐅᑯᐊ ᐃᒪᐃᓕᖓᑲᐃᓐᓇᕐᓗᑎᑦ ᐅᑯᐊ ᐃᒪᐃᓕᖓᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᑭᑖᖅᑐᕐᔫᔮᑐᐃᓐᓇᕐᑐᑦ ᑮᓇᐅᔭᖁᑎᒋᔭᐅᓂᐊᖅᑐᑦ ᑕᐃᒃᑯᐊ 
ᑭᒃᑯᓐᓄᑦ ᐊᑐᕐᓂᐊᕐᒪᖔᑕ ᓇᓕᐊᓐᓄᑦ. ᐃᑉᐸᔅᓴᖅ ᐅᖃᐅᓯᖃᒻᒪᕆᓚᐅᕐᒥᒐᑦᑕ ᐱᖁᑎᕐᔪᐊᖑᔪᓄᑦ ᓄᓇᕗᒻᒥ 
ᓄᓇᓕᓐᓂ ᐱᖁᑎᕐᔪᐊᓄᑦ ᑲᑎᒪᔨᕋᓛᖑᔪᑦ. 
 
ᐊᔾᔨᖏᓐᓂ ᐱᑎᑕᐅᓚᐅᖅᓯᒪᕚᑦ ᒐᕙᒪᒃᑯᑦ ᐊᑭᑐᔪᖅᑐᕈᑎᔅᓴᖏᓐᓄᑦ? ᓇᓗᓇᐃᖅᓯᔾᔪᑕᐅᓂᐊᖅᑐᓂᑦ ᐅᑯᐊ 
ᒐᕙᒪᒃᑰᓪᓗᑕ ᐃᒪᐃᑦᑐᓂᑦ ᐋᖅᑭᔅᓯᓯᒪᔪᒍᑦ ᓯᕗᓪᓕᐅᔾᔭᐅᖁᔭᑦᑎᓐᓂ ᑕᐃᒃᑯᐊ ᑲᑎᒪᒋᐊᓕᖅᑎᓪᓗᒋᑦ ᑖᒃᑯᓂᖓ 
ᕿᒥᕐᕈᓇᒍᓐᓇᖅᑎᑕᐅᓚᐅᖅᓯᒪᒐᓗᐊᖅᑲᑦ ᖃᓄᖅ ᓯᕗᓪᓕᐅᔾᔭᐅᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᑖ ᑲᔪᓯᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖ. 
 
ᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ ᐊᑭᑐᔫᑎᓄᑦ ᐊᑐᖅᑐᑦ ᐸᕐᓇᐅᑕᐅᓯᒪᔪᓂᑦ 
ᐱᓯᒪᕙᒌᓚᐅᖅᑐᑦ ᐃᒪᓐᓇ ᓴᖅᑭᑎᑦᑎᓚᐅᖅᑐᑦ ᓄᑖᓂᑦ ᐊᑐᖅᑕᐅᔪᔅᓴᐅᓂᐊᖅᑐᓂᑦ ᑮᓇᐅᔭᓂᑦ. 
 
ᑲᑎᒪᔨᕋᓛᑦ ᓱᕐᓗ ᓄᓇᓕᓐᓅᖃᑦᑕᓚᐅᕐᒪᑕ ᑐᑭᓯᒋᐊᕈᑎᔅᓴᓂᑦ ᑲᑎᖅᓱᐃᓪᓗᑎᑦ ᓇᓚᐅᑦᑖᖅᓱᑎᓪᓗ 
ᖃᑦᓯᕌᕋᔭᕐᒪᖔᑕ ᖃᓄᕐᓗ ᑮᓇᐅᔭᓂᑦ ᐊᑐᖅᑎᐊᑲᓐᓂᕈᓐᓇᕐᒪᖔᑕ ᒐᕙᒪᑐᖃᒃᑯᓃᓐᖔᖅᑐᓂᑦ ᑮᓇᐅᔭᓂᑦ. 
NCIAC-ᑯᑦ CGS-ᑯᓐᓅᖅᑕᐅᓚᐅᖅᓯᒪᒻᒪᑕ ᐊᖏᕈᑎᖃᕐᑐᑎᓪᓗ ᐱᖁᔨᕗᖔᕈᑎᒋᔭᐅᔪᒥᑦ ᐊᒻᒪᓗ ᑐᓂᓯᓪᓗᑎᑦ 
ᑮᓇᐅᔭᓕᕆᔨᒃᑯᓐᓄᑦ ᑲᑎᒪᔨᕋᓛᓄᓪᓗ ᐊᒻᒪᓗ ᑲᑎᒪᑐᐃᓐᓇᕈᑕᐅᓕᖅᑐᓂ ᓱᕐᓗ ᒫᓐᓇᐅᔪᒥ.  
 
ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᑯᑦ ᐃᓚᐅᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᑐᑐ. ᖁᔭᓐᓇᒦᒃ, ᒥᔅᑕ ᑐᑐ. ᒪᒃᐱᒐᖅ J-8. ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᓯᕋᖅᑎᑯᓪᓗ. ᑖᒃᑯᐊ ᐱᔭᕆᐊᑐᔪᓄᑦ ᐱᔨᑦᓯᕆᐊᕈᑏᑦ. ᑭᕙᓪᓕᐅᑉ ᐃᓗᐊᓂ. $2,540,000 
ᑭᕙᓪᓕᕐᒧᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. J-9. ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᑯᓪᓗ. ᐊᑭᑐᔫᑎᓄᑦ  

ᐸᕐᓇᓂᕐᒧᑦ. ᑖᒃᑯᐊ ᑕᖏᓖᑦ ᐱᖁᑏᑦ. ᕿᑎᕐᒥᐅᓄᑦ. $3,324,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᖏᓕᓐᓄᑦ $12,026,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. J-11. ᓄᓇᓕᓐᓂ ᐱᔨᑦᓯᕋᖅᑎᒃᑯᑦ. ᐊᒡᒍᖅᑕᐅᓯᒪᓂᖏᑦ ᐊᑭᑐᔫᑎᓄᑦ 
ᐊᑐᖅᑐᒃᓴᐃᑦ. ᐅᖅᓱᐊᓗᓕᕆᓂᕐᒧᑦ. ᑕᖏᓖᑦ ᐱᖁᑎᑦ. ᑲᑎᓪᓗᒋᑦ ᑭᕙᓪᓕᐅᑉ ᐃᓗᐊᓄᑦ. $550,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ ᑕᖏᓖᑦ ᐱᖁᑏᑦ. $550,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-4-ᒧᑦ ᐅᑎᕐᓗᑕ. ᒪᒃᐱᒐᖅ G-4 ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᓯᕋᖅᑎᒃᑯᑦ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ G-4-ᒦᑦᑐᖅ ᐊᐱᖅᑯᑎᒃᓴᖃᕋᒪ ᑕᕝᕙᓂ ᒥᓂᔅᑕ 
ᐅᖃᓚᐅᕐᒪᑦ ᑖᒃᑯᐊ ᐊᖑᓇᓱᐊᖅᑎᑦ ᐅᑎᕐᕕᐅᓂᐊᕐᒪᑕ ᑖᒃᓰᔭᕐᓇᐅᓂᐊᖅᑐᒥ ᑮᓇᐅᔭᓂᒃ ᑕᐃᒪᓐᓇ ᐅᖃᖅᑲᐅᕙ? 
ᐱᓯᒪᙱᓐᓇᒃᑯ. 
 
ᑕᐃᒪᓐᓇᐃᑦᑑᑉᐸᑦ ᕿᒥᕐᕈᑦᓯᐊᒃᑲᓐᓂᕈᓐᓇᖅᐸᑦ ᒫᓐᓇᐅᔪᖅ ᐊᑐᖃᑦᑕᖅᑕᒥᓐᓂᒃ ᐅᑎᖅᑎᑦᓯᓂᕐᒧᑦ ᑮᓇᐅᔭᓂᒃ 
ᐊᓯᐊᒍᑦ ᐱᓕᕆᐊᕆᔭᐅᒍᓐᓇᕐᒪᑕ. ᐃᒪᓐᓇ ᐅᑕᖅᑭᓂᐊᖅᐸᑕ ᑮᓇᐅᔭᓂᒃ ᐅᑎᕐᓂᐊᖅᑐᓂᒃ ᒑᓯᑖᓚᐅᕐᓂᖏᓐᓄᑦ 
ᐊᑯᓂᐊᓗᒃ ᐅᑕᖅᑭᓂᐊᕐᒪᑕ.  
 
ᐄ, ᑕᐃᒪ ᐊᓯᐊᒍᖔᖃᐃ ᑖᒃᑯᐊ ᐅᑎᕐᕕᐅᓇᓱᐊᖅᑎᑕᐅᒍᓐᓇᖅᐸᑦ ᓲᕐᓗ ᑕᖅᑭᑕᒫᑦ ᐅᑎᕐᕕᐅᖃᑦᑕᕐᓗᑎᑦ ᑕᒪᒃᑯᐊ 
ᑮᓇᐅᔭᓕᐅᙱᓐᓂᖅᓴᐃᑦ GST-ᑖᖃᑦᑕᖅ GST-ᓄᑦ ᑮᓇᐅᔭᖅᑖᖃᑦᑕᕐᒪᑕ ᑕᐃᒪᓐᓇᑎᒋᖃᐃ ᐊᖑᓇᓱᐊᖅᑎᑦ ᓲᕐᓗ 
ᐅᑎᕐᕕᐅᔪᓐᓇᖃᑦᑕᑲᐅᑎᒋᖃᑦᑕᖁᓪᓗᒋᑦ ᑮᓇᐅᔭᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᑲᑎᒪᔨ. ᑭᓯᐊᓂ ᑖᓐᓇ 
ᐊᓯᐊᓄᑦ ᒥᓂᔅᑕᒧᑦ ᑲᒪᒋᔭᐅᖅᑰᖅᑐᖅ. ᓇᓚᐅᓐᓂᕈᒪ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑕᐃᒃᑯᐊ 
ᐊᐱᕆᔭᕆᐊᖃᖔᖅᑰᖅᑐᑦ ᐊᐱᖅᑯᑏᑦ  

ᖁᔭᒋᓪᓗᐊᕕᒃᐸᕋ ᓴᖅᑭᑦᑕᕆᐊᖃᕐᒪᑦ ᑕᒪᓐᓇ. ᐃᑲᔪᖅᑐᕈᒪᑦᓯᐊᖅᑕᕋ ᐊᖏᕈᒪᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᓯᒪᐃᓛᒃ ᑭᐅᒍᓐᓇᖅᐱᐅᒃ ᑖᓐᓇ? 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑕᕝᕙᓂᓗ ᐊᖏᖅᑕᐅᓚᐅᖅᓯᒪᓪᓗᓂ Fuel Tax Rebate Program. 
ᐅᖅᓱᐊᓘᑉᓗᓂ ᐅᖅᓲᓪᓗᓂ ᑖᒃᔅᖓᓂᒃ ᑕᒪᒃᑯᐊ ᐊᖑᓇᓱᒃᑎᑦ ᑐᑭᓯᔭᒃᓴᐅᙱᑦᑐᖅ ᐊᓯᖏᓪᓗ ᐳᓚᕋᖅᑐᓕᕆᔨᑦ 
ᑕᒪᒃᑯᐊ ᑐᒃᓯᕋᕈᓐᓇᕐᒪᑕ ᑕᐃᑉᓱᒥᖓ ᐊᑭᓕᓚᐅᖅᑕᖏᑦ ᑖᒃᓯᖓᓂᒃ ᓴᐱᖅᓱᓯᐊᕐᓂᕋᕐᓗᑎᑦ ᑎᐊᓐᓇ ᒫᓐᓇ 
ᐋᖅᑭᒃᓯᒪᕗᑦ. ᐊᕐᕕᓂᓖᑦ ᑕᖅᑮᑦ ᐱᐊᓂᒃᑳᖓᑕ every six months ᑐᒃᓯᕋᕈᓐᓇᖅᑐᑦ ᑖᒃᑯᐊ ᐊᖑᓇᓱᒃᑏᑦ 
ᐊᓯᖏᓪᓗ, ᑖᑉᓱᒥᖓ ᐅᖅᓱᐊᓘᑉ ᐊᑭᓕᓚᐅᖅᑕᒥᓐᓂᒃ. ᑕᐃᒪᓐᓇ ᒫᓐᓇ ᐋᖅᑭᒃᓯᒪᔪᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᐄᑦᑎᐊᒻᒪᕆᒃ, ᑭᓯᐊᓂ ᐊᐱᕆᖅᑲᐅᒐᒪᓕ ᑖᓐᓇ ᕿᓚᒻᒥᐅᓂᖅᓴᒃᑯᑦ ᓇᐅᒃᑯᒃᑭᐊᖅ ᑕᖅᑭᑕᒫᓪᓘᓐᓃᑦ 
ᑕᖅᑭᑦ ᐱᖓᓱᓪᓘᓐᓃᑦ ᓈᔭᕌᖓᑕᖃᐃ ᑖᓐᓇ ᐊᑯᓂᐅᓗᐊᕐᒪᑦ ᐱᓗᐊᖅᑐᒥᒃ ᐊᖑᓇᓱᒃᑎᓄᑦ ᐊᖑᓇᓱᒃᑐᓄᑦ 
ᐃᖅᑲᓇᐃᔭᙱᑦᑐᓄᑦ ᐊᑯᓂᐅᓗᐊᕐᒪᑦ. ᑖᓐᓇ ᐃᓱᒪᒋᔭᐅᒃᑲᓐᓂᕈᓐᓇᕐᓂᐊᕐᒪᖔᑦ ᑖᔅᓱᒧᖓ ᐅᖅᓱᐊᓘᑉ ᑖᒃᓯᖓᓄᑦ 
ᐅᑎᖅᑎᔾᔪᑕᐅᕙᒃᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒫᓐᓇ ᐃᓱᒪᒋᓯᒪᙱᑕᕗᑦ ᒫᓐᓇ ᐋᖅᑭᒃᓯᒪᑐᐊᕐᒪᑦ ᐊᕐᕕᓂᓕᓐᓄᑦ ᑕᖅᑭᓄᑦ. Every 
six months-ᒧᑦ ᐋᖅᑭᒃᓯᒪᔪᖅ ᒫᓐᓇᒧᑦ ᒫᓐᓇᐅᔪᖅ. ᑭᓯᐊᓂ ᐊᐱᖅᑯᓯᕆᔭᖓᑦ ᐃᓱᒪᒋᓚᐅᖅᓯᒪᙱᑕᕗᑦ ᓱᓕ. 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐊᕐᕚᕐᓗᒃ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑕᕝᕗᖓ J-
4-ᒧᑦ ᐅᑎᕐᓗᑕ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᕋᖅᑎᑦ. ᐊᕕᑦᑐᖅᓯᒪᓂᖏᑦ ᐊᑭᓕᕆᐊᓖᑦ. ᑲᑎᓪᓗᒋᑦ 
ᐊᑐᖅᑐᒃᓴᐃᑦ. $16,576,000. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ ᑖᒃᑯᐊ ᓄᓇᓕᓐᓂ ᐱᔨᑦᓯᕋᖅᑎᒃᑯᑦ ᒐᕙᒪᓕᕆᔨᒃᑯᓪᓗ 
ᐱᐊᓂᒻᒪᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩᑦ. ᑕᐃᒪ ᖁᔭᓐᓇᒦᕈᒪᔭᕋ ᒥᓂᔅᑕ ᖃᐃᓯᒪᖅᑲᐅᒻᒪᑦ 
ᑲᑎᒪᑐᐃᓐᓇᖅᑎᓪᓗᑕ ᐃᖅᑲᓇᐃᔭᖅᑎᖏᓪᓗ, ᖁᔭᓐᓇᒦᖅᐸᕗᑦ. 5-ᒥᓂᑦ ᓄᖅᑲᖓᓚᐅᐱᓪᓚᒍᓐᓇᖅᐱᑖ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 17:10 ᐊᒻᒪ ᐱᒋᐊᒃᑲᓐᓂᖅᑐᑎᑦ 17:20ᒥ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ, ᐅᑎᕐᒥᒐᑦᑕ. ᑕᐃᒪ ᐊᐱᕆᔪᒪᔭᕋ ᒥᓂᔅᑕ ᑕᐹᖅᔪᒃ ᑖᒃᑯᓂᖓ 
ᐃᓕᖅᑯᓯᓕᕆᔨᓂᑦ ᒥᓂᔅᑕᐅᔪᖅ ᒪᑐᐃᖅᓯᔾᔪᑎᒥᓂᒃ ᐅᖃᓪᓚᒍᓐᓇᕐᓗᓂ. ᒥᓂᔅᑕ ᑕᐹᖅᔪᒃ. 

ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐃᓕᖅᑯᓯᓕᕆᔨᒃᑯᑦ 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑖᒃᑯᐊ ᐃᓚᒋᔭᐅᔪᑦ ᑲᑎᒪᔨᕋᓛᖑᓚᐅᖅᑎᓪᓗᑕ. 
ᑕᒪᓐᓇᐃᓛᒃ ᖁᕕᐊᓲᑎᒋᑐᐃᓐᓇᖅᐸᕋ ᓴᖅᑭᑦᑎᔪᓐᓇᕐᓂᐊᕋᑦᑕ ᑕᐃᒃᑯᐊ ᐃᓕᖅᑯᓯᓕᕆᔨᒃᑯᑦ 2007-08 
ᐊᑭᑐᔫᑎᖏᓐᓂᑦ $8,295,000.  
 

ᑕᒪᓐᓇ ᐱᓕᕆᕝᕕᒋᔭᑦᑕ ᐊᖏᕈᑎᒋᓯᒪᒻᒪᒍ ᐱᓂᐊᖅᑐᒃᓴᐅᑕᐅᓪᓗᓂ ᑕᒪᒃᑯᐊ ᐱᕚᓪᓕᕈᑎᒃᓴᐃᑦ ᓄᓇᓕᓐᓂ 
ᐃᓱᒪᒋᓪᓗᒋᑦ: 
 

• 987-ᑕᐅᓴᓐ ᐊᑭᑐᔫᑎᓄᑦ ᑮᓇᐅᔭᐃᑦ ᐱᓕᒻᒪᑦᑕᐅᓯᒪᓂᐊᖅᑐᑦ. ᑕᒪᒃᑯᐊ ᓄᓇᓕᓐᓂᑦ ᑲᑐᔾᔨᖃᑎᒌᖑᔪᑦ 
ᐅᕝᕙᓘᓐᓃᑦ ᐃᓄᑐᐃᓐᓇᐃᑦ ᐆᑦᑐᕆᐊᕈᒪᔪᑦ ᐋᖅᑭᒃᓲᑎᒃᓴᓂᒃ ᐅᕝᕙᓘᓐᓃᑦ ᐊᑭᑐᔫᑎᓂᒃ 
ᒥᑭᒃᑑᑕᐅᓂᖅᓴᓂᒃ ᑐᕌᖓᓂᐊᑐᐊᖅᐸᑕ ᐃᑦᑕᕐᓂᓴᕐᓄᑦ, ᐃᓐᓇᕐᓄᑦ, ᐃᓛᒃ ᐃᓄᑐᖃᕐᓄᑦ ᐊᒻᒪᓗ 
ᒪᒃᑯᑦᑐᓄᑦ ᐅᐸᑦᑕᐅᕕᒃᓴᐅᓂᐊᖅᑐᓂᒃ; ᐊᒻᒪᓗ  

 

• 668-ᑕᐅᓴᓐ ᑖᓐᓇ ᐊᑭᑐᔫᑎᓄᑦ ᑐᕌᖓᓂᐊᖅᑐᖅ ᑕᒪᒃᑯᓄᖓ ᓄᓇᕗᒻᒥ ᑲᑐᔾᔨᖃᑎᒌᓄᑦ ᑕᒪᒃᑯᓄᖓ 
ᐋᖅᑭᑉᐹᓪᓕᕈᑎᒃᓴᐅᓂᐊᖅᑐᓄᑦ ᒥᑭᑦᑑᑎᓄᑦ ᐱᓐᖑᐊᕐᕕᓐᓄᑦ. 

 

ᑖᒃᑯᐊ ᑮᓇᐅᔭᐃᑦ ᐊᑐᕐᓂᐊᖅᑕᕗᑦ ᓇᓗᓇᐃᖅᑕᐅᓯᒪᒻᒪᑕ ᐱᖅᑯᓯᓕᕆᕝᕕᒃᓴᖅ ᑖᓐᓇ ᓴᖅᑭᑦᑎᓂᐊᖁᓪᓗᒍ 2007-
2008 ᐊᕐᕌᒍ ᐊᑐᖅᑎᓪᓗᒍ. $5-ᒥᓕᐊᓐ 2007-08 ᐊᑐᖅᑎᓪᓗᒍ ᐊᒻᒪᓗ $5-ᒥᓕᐊᓐ 2008-09.  
 

ᑖᒃᑯᐊ ᒫᓐᓇ ᐱᔭᕇᖅᓯᒪᓕᕐᒥᔭᕗᑦ ᑐᓂᓯᒪᕙᒃᑲ ᐅᖃᓕᒫᖅᓯᒪᔪᑦ ᐃᓕᖅᑯᓯᓕᕆᔨᒃᑯᓐᓂᑦ, 
ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᑐᓐᖓᕕᒃᑯᓂᓪᓗ ᖃᓄᖅ ᑕᒪᓐᓇ ᓴᖅᑭᑕᐅᓕᖅᐸᑦ ᑕᐅᑐᖅᑰᕈᓐᓇᖅᓯᓂᐊᕋᑦᑕ 
ᖃᓄᐃᓕᖓᓂᐊᕐᒪᖔᑦ ᒐᕙᒪᒃᑯᓃᓐᖔᖅᓯᒪᓗᑕ. ᐊᒻᒪᓗ ᑕᒪᓐᓇ ᑲᒪᒋᓯᑦᑕᐅᑎᒋᓂᐊᖅᑐᑎᒍ ᔮᓐᓄᐋᕆ 2007-
ᖑᓕᖅᐸᑦ 
 

ᓄᓇᕗᒻᒥ ᑕᑯᔭᕆᐊᖃᕆᐊᔅᓴ ᒐᕙᒪ ᓱᓕ ᐱᔭᕆᐊᑐᔫᒐᓗᐊᖅ ᐱᓇᓱᐊᖅᑐᒍ, ᑮᓇᐅᔭᓂᒃ ᓴᖅᑭᑦᑎᓇᓱᐊᕐᓂᖅ 
ᑖᒃᑯᐊ ᐋᖅᑭᑦᑕᐅᓇᓱᓐᓂᐊᖅᐸᑦ ᑖᓐᓇ ᐋᖅᑭᑦᑕᐅᓯᒪᔪᖅ, ᑕᐃᒪ ᐊᑭᖃᖅᑐᒃᓴᐅᑕᐅᔪᓂᑦ ᑕᒫᓂ $55-ᒥᓕᐊᓐ 
ᒥᒃᓵᓂ. ᐊᒻᒪᓗ ᓇᓗᓇᖅᑰᔨᓐᖏᒻᒪᕆᑉᐳᖅ ᑖᒃᑯᐊ ᐱᖓᓲᔪᑦ ᑎᒥᐅᔪᑦ ᐱᖓᓲᓪᓗᑎᒃ ᑲᑐᔾᔨᖃᑎᒌᒻᒪᑕ 
ᒐᕙᒪᒃᑯᓐᓄᑦ ᐃᑲᔪᖅᑐᒃᓴᐅᑕᐅᓂᐊᖅᑐᑦ ᖃᓄᖅ ᑮᓇᐅᔭᓂᒃ ᐊᓐᑎᒃᑲᓐᓂᕈᓐᓇᕋᔭᕐᒪᖔᑦᑕ ᑖᒃᓱᒪ 
ᐊᑭᓕᐅᑎᒃᓴᖓᓄᑦ. 
 

ᓄᓇᕗᑦ ᒐᕙᒪᒃᑯᑦ ᐊᖏᕈᑎᖃᖅᓯᒪᕗᑦ $10-ᒥᓕᐊᓂᒃ ᑖᒃᓱᒧᖓ ᐱᖁᔭᒐᖃᕐᕕᔅᓴᒧᑦ. ᑖᒃᑯᓂᖓᓗ 
ᓇᓗᓇᐃᖅᑕᐅᓯᒪᕗᑦ ᐊᑭᑐᔫᑎᓂᒃ, ᓇᓗᓇᐃᖅᓯᒪᔪᓂᒃ. ᑕᐃᒪ ᐃᓱᒪᒐᓗᐊᖅᐳᒍᑦ ᑖᔅᓱᒥᖓ 
ᒪᓕᑐᐃᓐᓇᕐᓂᐊᖅᑰᕋᑦᑕᐃᓛᒃ, ᑮᓇᐅᔭᓂᒃ ᑖᒃᓱᒪ ᐊᑭᓕᐅᑎᒃᓴᖓᓄᑦ ᐊᑭᓕᖅᑕᐅᔪᓐᓇᖅᑐᑦ ᐅᑯᐊ ᑖᓐᓇ 
ᑮᓇᐅᔭᓂᒃ ᓴᖅᑭᑦᑎᔾᔪᑎᒋᓇᓱᓐᓂᐊᖅᑕᕗᑦ ᐊᔾᔨᒌᓐᖏᕈᓘᔭᖅᑐᓂᒃ ᑕᒪᒃᑯᓂᖓ ᓇᒻᒥᕐᓗ ᕕᔅᓯᓂᔅᖃᖅᑐᑦ ᑖᒃᑯᐊ 
ᐱᕕᒋᓇᓱᓐᓂᐊᖅᐸᕗᑦ. 
 

ᒫᓐᓇᐅᔪᒃᑯᑦ ᑖᒃᑯᐊ ᐅᖃᐅᓯᕆᔪᒪᓪᓗᒋᑦ ᑮᓇᐅᔭᖅᑑᑏᑦ ᐊᑐᖅᓯᒪᓂᑯᒋᔭᕗᑦ ᑕᒪᑐᒥᖓ ᐊᑐᖅᑕᑦᑎᓐᓂᑦ 
ᑮᓇᐅᔭᖅᓯᐅᑎᒋᔭᑦᑎᓐᓂᑦ ᑕᒪᑐᒪᓂ ᐊᕐᕌᒍᑦᑎᓐᓂᑦ.  
 

ᑖᒃᑯᓂᖓ ᑕᑯᔭᒐᖃᕐᕕᓐᓂᑦ ᐃᓐᓇᕐᓄᑦ ᒪᒃᑯᑦᑐᓄᓪᓗ ᐅᑎᖅᑕᕐᕕᐅᓇᔭᖅᑐᓂᒃ ᑖᒃᑯᐊ ᐱᓕᕆᕝᕕᕗᑦ $456,000-
ᓂᒃ ᑮᓇᐅᔭᓂᒃ ᐊᑐᖅᓯᒪᕗᑦ 15-ᖑᔪᓂᑦ ᐱᓕᕆᐊᖑᔪᓂᑦ ᓄᓇᓂᑦ 11-ᖑᔪᓂᑦ ᓄᓇᕗᒻᒥ. ᐃᑲᔪᖅᓯᓯᒪᕗᒍᑦᑕᐅᖅ 
7-ᓂᑦ ᒪᒃᑯᑦᑐᓄᑦ ᒪᕐᕉᒃ ᐃᓐᓇᕐᓄᑦ, ᐃᓄᑐᖃᕐᓄᑦ ᐊᒻᒪᓗ 6-ᓄᑦ ᐃᑦᑕᕐᓂᓴᓕᕆᕝᕕᓐᓄᑦ ᐱᓕᕆᐊᖑᓇᓱᐊᖅᑐᒥᑦ. 
ᑖᒃᑯᐊ ᐱᓕᕆᕝᕕᒋᔭᕗᑦ ᓱᓕ ᒫᓐᓇ ᑐᒃᓯᕋᖃᑦᑕᖅᐳᑦ ᑭᒃᑯᑐᐃᓐᓇᕐᓄᑦ ᐃᑲᔪᖅᑕᐅᔪᒪᓇᔭᖅᑐᓂᒃ ᑕᒪᒃᑯᓄᖓ 
ᑮᓇᐅᔭᓄᑦ ᐃᓄᑐᐃᓐᓇᕐᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ ᑕᒪᑐᒪᓂ 2006-07 ᐊᒥᐊᒃᑯᖏᓐᓂᑦ ᑖᒃᑯᐊ 
ᐱᓇᓱᐊᖅᑕᕗᑦ. 
 

ᑕᒪᒃᑯᓂᖓ ᐱᙳᐊᕐᕕᓕᕆᓂᒃ ᐊᑭᑐᔫᑎᓄᑦ ᐃᑲᔫᑎᒋᔪᓐᓇᕐᓂᐊᖅᑕᕗᑦ ᑕᒫᓂ ᓄᓇᕘᒥ ᐃᑲᔪᖅᓯᓯᒪᓕᖅᐳᒍᑦ 
ᑕᒪᒃᑯᓂᖓ ᐱᙳᐊᕐᕕᐅᔪᓂᒃ 17-ᖑᔪᓂᒃ  

ᑮᓇᐅᔭᓂᒃ ᐃᑲᔫᑎᖃᖅᓯᒪᕗᒍᑦ ᓄᓇᕘᒧᑦ ᓄᓇᕘᒥ ᑕᒪᒃᑯᐊ ᐱᙳᐊᕐᕕᐅᔪᑦ ᐋᖅᑭᒃᐹᓪᓕᕈᓐᓇᖁᓪᓗᒋᑦ 
ᓄᓇᒥᓐᓂᒃ.  
 
ᑭᖑᓪᓕᕐᒥᒃ, ᑕᒪᑐᒪᓂᓕᓈᒃ ᑮᓇᐅᔭᓂᒃ $60,000-ᓂᒃ ᓇᓗᓇᐃᖅᓯᓯᒪᒋᕗᒍᑦ ᑖᒃᑯᐊ ᓴᓇᕝᕕᒋᔭᕗᑦ ᓄᑖᓂᒃ 
ᑎᑎᕋᕐᕕᓂᒃ ᐃᓗᓕᒃᓴᖏᓐᓂᒃ ᓲᕐᓗ ᖃᕋᓴᐅᔭᐃᑦ ᐊᒻᒪᓗ ᐊᓯᖏᑦ ᑖᒃᑯᐊᓗ ᐱᓕᕆᕝᕕᐅᔪᑦ ᐃᖏᕐᕋᔾᔪᑎᒃᓴᖏᓐᓂᒃ 
ᐅᑯᓇᓂ ᓄᓇᓂ: ᖃᒪᓂ’ᑐᐊᕐᒥ, ᐃᒡᓗᓕᖕᒥ, ᖁᕐᓗᖅᑐᒥ, ᐊᒻᒪᓗ ᑕᕝᕙᓂ ᐃᖃᓗᓐᓂ.  
 
ᑕᒪᓐᓇ ᐃᓛᒃ ᐅᖃᐅᓯᒃᑯᑦ ᐱᐊᓂᔾᔪᑎᒋᓕᖅᖢᒋᑦ ᖁᔭᓐᓇᒦᕈᒪᕗᖓ ᑖᒃᑯᐊ ᐱᕕᖃᖅᑎᑕᐅᒍᓐᓇᕐᓂᐊᕐᒪᑕ 2007-
08 ᐊᑭᑐᔫᑎᑦ ᐊᑐᕐᓂᐊᙳᐊᖅᑕᕗᑦ ᐊᒻᒪᓗ ᐊᐱᖅᑯᑎᒃᓴᖃᓐᓂᖅᐸᑕ ᓇᓕᐊᑐᐃᓐᓇᖅ ᑖᒃᑯᓂᖓ 
ᑲᑎᒪᔨᕋᓛᖑᓚᐅᐱᓪᓚᑦᑐᓂ ᒪᑐᐃᖓᑐᐃᓐᓇᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᖁᔭᓐᓇᒦᒃ ᒥᓂᔅᑕ. ᑕᐃᒪ ᑲᔪᓯᒋᐊᓚᐅᙱᓐᓂᑦᑎᓐᓂ ᑖᓐᓇ ᐃᒃᓯᕙᐅᑕᖓᑦ 
ᑲᑎᒪᔨᕋᓛᑦ ᐅᖃᐅᓯᒃᓴᖃᕐᒪᖔᖅ ᐊᐱᕆᑲᐃᓐᓇᕈᒪᕙᕋ ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᕿᒥᕐᕈᓇᒃᓯᒪᓕᕐᒪᑕ 
ᐊᑭᑐᔪᖅᑐᕈᑎᒃᓴᖏᓐᓄᑦ ᐱᓕᕆᕕᖓᑦᑕ ᐃᓕᖅᑯᓯᓕᕆᔨᒃᑯᑦ 2007-08 ᑮᓇᐅᔭᓕᕆᓂᐅᑉ ᐊᕐᕌᒍᐊᓂ. 
ᖁᕕᐊᓱᒃᑐᖓᑦᑕᐅᖅ ᐃᓕᔅᓯᖕᓄᑦ ᓴᖅᑭᒃᑎᔭᕆᐊᒃᓴᖅ ᑲᑎᒪᔨᕋᓛᑦ ᐃᖅᑯᓪᓕᐅᑎᒋᓚᐅᖅᑕᖏᓐᓂᒃ.  
 
ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐱᓕᕆᕝᕕᐅᔪᖅ 2007-08-ᒥ ᐊᑭᑐᔪᖅᑐᕈᑎᒃᓴᖏᓐᓂᒃ 8-ᒥᓕᐊᓐ 295-ᑕᐅᓴᓐ ᑖᓚᔅ 
ᑖᓐᓇ 160-ᐳᓴᓐᑎᒥᒃ ᖁᕝᕙᓯᓐᓂᖅᓴᐅᒻᒪᑦ 2006-07 ᑮᓇᐅᔭᖅᑐᕈᑎᒃᓴᕆᓚᐅᖅᑕᖏᓐᓂᒃ. ᐱᔾᔪᑎᒋᓪᓗᒍ ᑖᔅᓱᒪᑉ 
ᐱᓕᕆᕕᐅᔫᑉ ᐸᕐᓇᒃᓯᒪᖕᒪᑕ ᑐᓂᓯᔪᒪᒡᓗᑎᑦ 5.08-ᒥᓕᐊᓐ ᑖᓚᓂᒃ ᐊᕐᕌᒍᕆᔭᑦᑎᓐᓂᒃ ᑖᔅᓱᒧᖓ ᓄᑖᕐᒧᑦ 
ᐱᖅᑯᓯᓕᕆᕝᕕᒃ ᐃᓕᓐᓂᐊᕐᕕᒃᓴᖓᓐᓄᑦ.  
 
ᐃᒃᓯᕙᐅᑖᖅ, ᓯᑏᑉᐱᕆ 25, 2006-ᖑᑎᓪᓗᒍ ᒥᓂᔅᑕ ᑐᓴᖅᑎᑦᑎᓚᐅᖅᑐᖅ ᓇᒦᒃᑲᔭᕐᒪᖔᖅ ᑖᓐᓇ 
ᐱᖅᑯᓯᓕᕆᕝᕕᒃ ᑲᖏᖅᑐᒑᐱᒻᒦᒃᑲᔭᕐᒪᑦ, ᖁᒻᒧᐊᑦᑎᑕᐅᓯᒪᔪᒃᑯᑦ ᓯᓚᑦᑐᓴᕐᕕᒃ ᐃᓕᓐᓂᐊᖅᑎᖃᑦᑕᕐᓗᑎᑦ 
ᐃᒡᓗᓕᖕᒥ, ᖃᒪᓂ’ᑐᐊᕐᒥᓗ ᓂᕆᐅᑦᑐᖅ ᑖᓐᓇ ᐱᖅᑯᓯᓕᕆᕝᕕᒃ ᐃᓕᓐᓂᐊᕐᕕᒃᓴᖅ ᓴᓇᔭᐅᒋᐊᖃᕋᔭᕐᓂᖓᓂᒃ 
2007 ᐱᒋᐊᓕᖅᐸᑦ.  
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᑕᑯᓇᑦᑎᐊᕈᒪᔪᑦ ᓴᓇᒪᓂᖓᓂᒃ ᑎᑎᕋᐅᔭᖅᓯᒪᓂᖓᓄᑦ ᑕᐃᒃᓱᒧᖓ ᐊᒻᒪᓗ 
ᒪᓕᒐᒃᓴᕆᓂᐊᖅᑕᖏᓐᓂᒃ ᐋᖅᑭᒃᓯᓯᒪᓂᕆᔭᖓᑕ. ᑲᑎᒪᔨᐅᖃᑕᐅᔪᑦ ᑕᑯᔪᒪᒐᔭᕐᒥᔪᑦ ᖃᐅᔨᑎᑕᐅᓗᑎᒃ ᑖᒃᑯᐊ 
ᒪᕐᕉᒃ ᖁᒻᒧᐊᒃᑎᑕᐅᓯᒪᔪᒃᑯᑦ ᐃᓕᓐᓂᐊᕐᕕᒃᓴᐅᓂᐊᖅᑐᑦ ᖃᓄᐃᑦᑐᓂᒃ ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᖔᑕ 
ᐊᒻᒪᓗᑦᑕᐅᖅ ᐊᐅᓚᔾᔪᑎᒃᓴᖏᑦ ᐋᖅᑭᐅᒪᐃᓐᓇᕈᑎᒃᓴᖏᓪᓗ ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ ᒪᕐᕉᒃ 
ᖁᒻᒧᐊᒃᑎᑕᐅᓯᒪᔪᒃᑯᑦ ᐃᓕᓐᓂᐊᕈᑎᒃᓴᐃᑦ ᐃᓚᔭᐅᓚᐅᕐᒪᑕ.  
 
ᐃᒃᓯᕙᐅᑖᖅ, ᐱᓕᕆᕕᒃ ᐸᕐᓇᓯᒪᕗᖅ 1.5-ᒥᓕᐊᓐ ᐊᑐᕈᒪᓪᓗᑎᑦ ᓄᓇᕗᒥ ᐃᓛᒃ ᐊᕐᕌᒍᑕᒫᑦ ᓄᓇᕗᒥ 
ᐃᑦᑕᕐᓂᓴᒃᑯᕕᐅᓂᐊᖅᑐᓄᑦ 2011-12. ᑖᒃᑯᐊ ᑐᓴᒐᒃᓴᐃᑦ ᑲᑎᒪᔨᓄᑦ ᐃᑦᑕᕐᓂᓴᒃᑯᕕᓄᑦ ᐱᓕᕆᕕᐅᖃᑦᑕᖅᑐᑦ 
ᓇᓗᓇᐃᖅᓯᓯᒪᕗᑦ ᐊᑭᖃᕋᔭᕐᓂᖓᓂᒃ ᑕᐃᓐᓇ ᐃᑦᑕᕐᓂᓴᒃᑯᕕᒃ, 60-ᒥᓕᐊᓐ ᑖᓚᓄᑦ.  
 
ᒪᓕᒃᖢᒋᑦ ᓇᓗᓇᐃᖅᓯᔾᔪᑎᒋᔭᖏᑦ ᑎᑎᕋᖅᓯᒪᔪᑦ ᓴᓇᔭᐅᒋᐊᓕᕈᒫᖅᑐᖅ ᑕᐃᓐᓇ ᐃᒡᓗᕐᔪᐊᖅ 2008-09-ᒥ 
ᐃᖅᑲᓇᐃᖅᑕᐅᓗᓂ 2009-10 ᑮᓇᐅᔭᓕᕆᓐᓇᑉ ᐊᕐᕌᒍᖓᓂᒃ.  
 
ᐃᒃᓯᕙᐅᑖᖅ ᑲᑎᒃᖢᒋᑦ 50-ᒥᓕᐊᓐ ᑖᓚᔅ ᓱᓕ ᓂᕆᐅᒋᔭᐅᔪᑦ ᐅᑎᖅᑎᑕᐅ-ᐱᔭᐅᓂᐊᕋᓱᒋᓪᓗᑎᑦ ᒐᕙᒪᒃᑯᑦ 
ᓯᓚᑖᒎᖅᑐᓂᒃ. ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᑲᑎᒪᔨᕋᓛᓄᑦ ᐱᓕᕆᕝᕕᒃ ᓱᓕ 

ᐊᒃᓱᕈᖅᖢᑎᒃ ᕿᓂᕐᒪᑕ ᑮᓇᐅᔭᓂᒃ ᓯᓚᑖᓃᙶᖅᑐᓂᒃ ᒐᕙᒪᒃᑯᑦ ᐃᑦᑕᕐᓂᓴᒃᑯᕕᒃᓴᖓᑦ ᐊᑐᖅᑕᐅᔪᒃᓴᒥᒃ ᐊᒻᒪ 
ᓂᕆᐅᑦᑐᑦ ᑮᓇᐅᔭᓂᒃ ᐱᓂᐊᕋᓱᒋᓪᓗᑎᑦ ᑖᔅᓱᒧᖓ.  
 
ᑕᐃᒪᙵᓂᒃ 1999-ᒥᒃ ᒐᕙᒪᒃᑯᖏᑦ ᓄᓇᕗᑦ ᐊᑭᓕᖅᓱᐃᖃᑦᑕᖅᓯᒪᖕᒪᑕ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ ᐃᒻᒪᖃ 
150-ᑕᐅᓴᓐᓂᒃ ᐊᕐᕌᒍᑕᒫᑦ ᐱᑐᖃᕐᓂᒃ ᑐᖅᑯᓯᒪᖁᓪᓗᒋᑦ ᑕᑯᔭᒐᖃᕐᕕᖓᓂᒃ ᑕᐃᑲᓂ. ᑲᑎᒪᔨᐅᔪᒡᓗ ᐃᓕᓴᖅᓯᕗᑦ 
ᑕᒪᓐᓇ ᑲᔪᓯᔭᕆᐊᖃᙱᒻᒪᑦ ᐃᓱᖃᙱᑦᑐᒧᑦ.  
 
ᑲᑎᒪᔨᐅᔪᑦ ᑐᑭᓯᕗᑦ ᑖᓐᓇ ᓄᑖᖅ ᐃᑦᑕᕐᓂᓴᒃᑯᕕᐅᒐᔭᖅᑐᖅ ᐃᓂᖃᕋᔭᕐᓗᓂ ᓄᓇᕗᑦ ᐊᖓᔪᖅᑳᒃᑯᕕᐊᓂ 
ᐅᐸᑦᑕᐅᖃᑦᑕᕈᓐᓇᓂᐊᕐᒪᑦ ᐊᒻᒪᓗ ᑮᓇᐅᔭᖅᑖᖅᑎᑕᐅᖃᑦᑕᕈᓐᓇᓂᐊᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᐃᒃᓯᕙᐅᑖᖅ, 
ᑲᑎᒪᔨᕋᓛᑦ ᐅᑦᔨᕈᓱᑉᐳᓐ ᐱᓕᕆᕕᐅᔪᖅ ᓴᓇᓯᒪᒻᒪᑕ ᓇᓗᓇᐃᖅᓯᑲᓐᓂᖅᓯᒪᔪᓂᒃ, ᒥᒃᓴᐅᓴᒃᓯᒪᔪᓂᒃ 
ᓯᕗᓂᒃᓴᑎᓐᓄᑦ ᐊᑐᕈᒫᑕᖏᓐᓄᑦ ᐊᑭᒋᓗᓂᖏᑦ ᐊᐅᓚᑕᐅᓂᖏᓐᓄᑦ ᐋᖅᑭᐅᒪᔾᔪᑎᖓᓄᓪᓗ ᑕᐃᒃᓱᒪ ᓄᑖᑉ 
ᐃᑦᑕᕐᓂᓴᒃᑯᕕᐅᒐᔭᖅᑐᖅ ᐃᓗᐊᓃᑦᑐᖅ ᐊᕐᕌᓂ ᒥᒃᓴᐅᓴᒃᑕᐅᓚᐅᖅᑐᖅ. 
 
ᐃᒃᓯᕙᐅᑖᖅ, ᐱᓕᕆᕕᐅᔪᖅ ᓱᓕ ᓇᓗᓇᐃᖅᓯᔭᕆᐊᖃᑦᑐᖅ ᓯᕕᑐᔪᒧᑦ ᐊᑭᑐᔪᖅᑐᕈᑎᒃᓴᖏᓐᓄᑦ ᐸᕐᓇᐅᑎᖏᓐᓂᒃ 
ᑲᒪᖃᑦᑕᕆᐊᖃᒻᒪᑕ ᑎᑎᖅᑲᓄᑦ, ᐊᑦᔨᓐᖑᐊᑐᖃᕐᓄᓪᓗ, ᓄᐊᑦᑎᕕᐅᖃᑦᑕᖅᑐᓄᑦ. ᑲᑎᒪᔨᕋᓛᖑᔪᓐ ᓂᕆᐅᑉᐳᓐ 
ᒥᓂᔅᑕᒧᑦ ᑐᓴᖅᑎᑕᐅᖃᑦᑕᕋᔭᕐᒪᑕ ᒪᓕᒐᓕᐅᖅᑏᑦ ᑲᑎᒪᔨᖏᑎᒍᑦ ᐱᕙᓪᓕᐊᓂᕆᔭᖓᓂᒃ ᓇᓗᓇᐃᖅᓯᖃᑦᑕᕐᓗᑎᒃ 
ᐱᒻᒪᕆᐊᓗᒻᒥᒃ ᑕᒪᑐᒥᖓ ᐊᐅᓚᑦᔭᒃᑕᐅᒋᐊᖅᑐᒥᒃ. 
 
ᓇᓗᓇᐃᖅᓯᒃᑕᐅᑦᑎᐊᑲᓐᓂᕐᓗᑎᒃ ᐱᓕᕆᕕᒻᒥ ᓯᕕᑐᔪᓄᑦ ᐸᕐᓇᐅᑎᒃᓴᕆᓂᐊᖅᑕᖓᓂᒃ ᐅᖃᓕᒫᒐᖃᕝᕕᒻᒧᓐ 
ᐸᕐᓇᐅᑎᒋᔭᖏᓐᓄᑦ ᑕᒪᒃᑯᐊ ᐅᖃᓕᒫᒐᖃᕝᕖᓐ ᑐᓐᖓᓱᒃᑎᑕᐅᒐᔭᕐᒥᔪᑦ ᒫᓐᓇᕋᑖᖑᔪᓐ ᑕᒪᓐᓇ ᓄᑦᑎᖅᑕᐅᓚᐅᕐᒪᓐ 
ᑕᒪᑐᒧᖓ ᑲᒪᓂᕐᒧᑦ ᐃᓕᖅᑯᓯᓕᕆᔨᒃᑯᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᐱᒍᓱᑉᐳᑦ ᒥᓂᔅᑕᒥᒃ ᓴᖅᑭᑦᑎᓚᐅᕐᒪᓐ ᐃᓕᖅᑯᓯᓕᕆᔨᒃᑯᑦ ᐅᓂᒃᑳᓕᐊᕐᕆᓯᒪᔭᖓᓐᓂᒃ 
ᑐᓂᕐᕈᓯᐊᑦ ᐊᐃᑦᑑᓯᐊᖑᖃᑦᑕᑐᐃᓐᓗ ᑮᓇᐅᔭᐃᓐ ᐱᖃᓯᐅᑎᓯᒪᓪᓗᒋᑦ ᑐᓂᕐᕈᑏᓐ ᓄᓇᓕᓐᓄᑦ. ᑖᒃᑯᐊᓗ 
ᐱᓕᕆᕕᓐ ᐊᕐᕌᒍᑕᒫᓐ ᐅᓂᒃᑳᓕᐅᖃᑦᑕᖅᑐᓐ ᑐᓴᒐᒃᓴᖃᐅᖅᖢᑎᒃ ᐆᑦᑐᕋᐃᔪᓐᓇᓂᐊᕐᒪᑕ 
ᐊᑑᑎᖃᑦᑎᐊᕐᕋᓗᐊᕐᒪᖔᑕ ᑮᓇᐅᔭᐃᑦ ᑐᓂᕐᕈᑎᐅᕙᑦᑐᑦ ᐃᑲᔪᕈᑎᐅᕙᑦᑐᓪᓗ. ᐃᓚᒋᓪᓗᒋᑦ ᑐᓴᕋᔅᓴᖃᕈᒪᓪᓗᑎᒃ 
ᖃᑦᓯᓐ ᑐᓂᓯᓐᓂᕐᒪᖔᑕ ᑐᒃᓯᕋᐅᑎᓂᒃ ᑮᓇᐅᔭᓂᒃ ᐱᔪᒪᓇᓱᒍᑎᓂᒃ ᐊᒻᒪᓗ ᐃᓚᖏᑦ ᖃᑦᓯᓐ ᑐᓂᔭᐅᓂᖏᒻᒪᖔᑕ.  
 
ᐱᒻᒪᕆᐅᕗᖅ ᓇᓗᓇᐃᖅᓯᖁᓪᓗᒋᑦ ᐱᓕᕆᕕᖓᓐ ᐃᓕᖅᑯᓯᓕᕆᔨᒃᑯᑦ ᑐᓴᕋᓱᐊᕐᕆᐊᕐᓗᑎᓪᓗ ᐱᓕᕆᕕᖓᓐᓂᒃ 
ᓄᓇᓖᑦ ᒐᕙᒪᒃᑯᓪᓗ ᐱᔨᑦᓯᖅᑎᖏᓐᓄᑦ ᓄᓇᓕᓐᓂᓗ ᕼᐋᒻᓚᐅᔪᑦ ᑲᑐᔾᔨᖃᑎᒌᖏᓐᓂᒃ ᐊᐅᓚᑦᑎᑎᓪᓗᒋᑦ  
ᐃᓕᖅᑯᓯᓕᕆᔨᒃᑯᑦ ᐱᓕᕆᐊᕆᔭᖏᓐ ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᖃᑦᑎᑦᑎᖃᑦᑕᑎᓪᓗᒍ ᐱᓐᖑᐊᕕᓐᓂᒃ. 
 
ᑲᑎᒪᔨᕋᓛᖑᔪᑦ ᐅᑦᔨᕈᓱᑉᐳᓐ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᐱᓕᕆᕕᒻᒧᓐ ᐊᑭᑐᔪᖅᑐᕈᑎᒃᓴᓄᑦ ᐊᑐᐊᒐᖅ 
ᑐᓂᐅᖅᑲᐃᓂᕐᒧᓐ ᐊᖏᖅᑕᐅᓚᐅᕐᒪᓐ ᒥᓂᔅᑕᓂᒃ. ᐊᒻᒪᓗ ᑎᓕᐅᕆᔪᖅ ᐱᓕᕆᕕᒻᒥᒃ ᑐᓴᐅᒪᑎᑦᑎᖃᑦᑕᖁᓪᓗᒋᑦ 
ᓄᑖᓂᒃ ᐊᑐᐊᒐᖏᓐᓂᒃ ᓄᓇᓕᓐᓄᑦ ᐊᒃᑐᖅᑕᐅᓯᒪᔪᓄᓪᓗ. 
 
ᐃᒃᓯᕙᐅᑖᖅ, ᑲᑎᒪᔨᐅᔪᑦ ᑐᓴᕈᒪᑦᓯᐊᖅᑐᑦ ᕿᒥᕐᕈᓇᒍᒪᓪᓗᑎᓪᓗ ᐋᖅᑭᒋᐊᕈᑎᒃᓴᖏᓐᓂᒃ ᐃᑦᑕᕐᓂᓴᐃᑦ 
ᐊᑐᖅᑕᐅᖃᑦᑕᕐᓂᖏᓐᓄᑦ ᐱᖁᔭᖏᓐᓄᑦ. ᑖᓐᓇ ᐊᓂᒍᖅᑎᑕᐅᑉᐸᑦ ᐱᖁᔭᒃᓴᖅ ᐱᓕᕆᕕᐅᔪᖅ 
ᐆᒪᑎᑦᑎᑲᓐᓂᓕᕋᔭᕐᒪᓐ ᐃᒻᒪᑲᓐᓂᖅ ᐊᑐᖅᑕᐅᕙᓚᐅᖅᑐᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓂᒃ.  
 
ᑖᓐᓇ ᐊᑑᑎᖃᕋᔭᖅᑐᖅ ᐱᓕᕆᕕᐅᔪᖅ ᑲᔪᓰᓐᓇᖅᑐᒥᒃ ᓴᓇᔪᒪᒻᒪᑕ ᓄᑖᒥᒃ ᓄᓇᕗᒻᒥ ᐃᑦᑕᕐᓂᓴᒃᑯᕕᐅᒐᔭᖅᑐᒥᒃ. 
 
ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᖏᑕ ᔫᓐ 2006-ᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐅᐸᓗᖓᐃᔭᐅᑎᖏᑦ 
ᓇᓗᓇᐃᖅᓯᓚᐅᕐᒪᑕ ᐱᓕᕆᕕᐅᔪᑦ ᓱᓕ ᐊᒃᓱᕉᓴᖃᒃᑕᕐᒪᑕ ᐃᓐᓄᒃᓯᓇᓱᒃᑐᑎᒃ ᐃᒡᓗᓕᒃᒥ ᐊᓪᓚᕝᕕᒋᔭᖏᓐᓂ 
ᐱᐅᓯᒋᐊᖅᓯᕚᓪᓕᖅᓯᒪᓂᖅᓴᐅᓕᖅᑑᒐᓗᐊᖅ 2005-ᒥ ᐊᑉᐸᓪᓗᐊᑲᓴᖏᑦ  



ᐊᐃᕝᕕᖅ, ᓄᕕᐱᕆ 28, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐱᓕᕆᕕᐅᔪᓐ ᐃᖅᑲᓇᐃᔮᒃᓴᐃᓐ ᐃᓐᓄᒃᑕᐅᓯᒪᖏᒻᒪᑕ ᓱᓕ ᑕᒪᓐᓇᑦᑕᐅᖅ ᓇᓗᓇᐃᖅᑕᐅᓚᐅᖅᑐᖅ 
ᐱᓕᕆᕕᖓᓐᓄᑦ ᐊᕙᑎᓕᕆᔨᒃᑯᑦ. 
 
ᐃᒃᓯᕙᐅᑖ, ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᓐ ᒐᕙᒪᒃᑯᑦ ᓴᖅᑭᑦᑎᖁᓪᓗᒋᑦ ᑐᓴᒐᒃᓴᓂᒃ ᒪᓕᒐᓕᐅᖅᕕᐅᑉ ᐃᓗᐊᓂ 
ᑭᖑᓪᓕᖅᐹᒥ ᖃᑦᓯᑖᓚᕌᓚᐅᕐᒪᖔᑕ ᐊᖏᔫᑎᓐ ᐊᑭᑐᔫᑎᓐ ᐱᖃᓯᐅᑎᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓚᐅᖅᑐᓐ 
ᐊᑐᓂᒃ ᐱᓕᕆᔭᐅᑎᓪᓗᒋᑦ ᐊᒻᒪᓗ ᖁᔭᓐᓇᒦᕈᓯᐊᓚᐅᖅᑐᓐ ᐃᓚᖏᓪᓗ ᐊᑭᓖᑎᑕᐅᓚᐅᖅᑐᓐ 
ᓱᒋᐊᖅᑕᐅᔾᔪᑎᒋᓗᒋᑦ ᒪᓕᓪᓗᒋᑦ ᓄᓇᕗᒻᒥ ᓇᒻᒥᓂᓖᑦ ᐃᑲᔪᕈᑎ ᐊᑐᐊᒐᖓ. ᑖᓐᓇ ᑐᓴᒐᒃᓴᐅᔪᖅ 
ᐊᑐᐃᓐᓇᐅᓂᐊᖅᑐᖅ ᒪᓕᒐᓕᐅᖅᑎᓕᒫᑦᑎᐊᓄᑦ ᕿᒥᕐᕈᓇᒃᑎᓪᓗᒋᑦ ᓯᕗᒧᐊᑦᑎᐊᕐᓂᕋᓗᐊᕐᒪᖔᑕ ᓄᓇᕗᒻᒥ 
ᓇᒻᒥᓂᓖᑦ ᐃᑲᔪᕈᑎᖏᑦ ᐊᑐᐊᒐᕆᔭᖓ ᐊᒻᒪᓗᒃᑕᐅᖅ ᐱᐅᓯᒋᐊᖅᑎᑦᑎᓂᐊᕐᒥᒻᒪᓐ ᓴᖅᑭᔮᖅᑎᑦᑎᕚᓪᓕᖅᑐᑎᒃ 
ᒐᕙᒪᒃᑯᑦ ᐊᑭᓕᐅᑎᒋᔭᖓᓂᒃ.  
 
ᑕᕝᕙ ᐃᓱᓕᑉᐳᓐ ᐅᖃᐅᓯᒃᓴᒃᑲ ᐊᑐᓂᓪᓗ ᒪᓕᒐᓕᐅᖅᑎᐅᖃᑕᐅᔪᓐ ᑲᑎᒪᔨᐅᖃᑕᐅᔪᑦ ᐅᖃᐅᓯᒃᓴᖃᕐᓂᐊᑐᒃᓴᐅᕗᑦ 
ᑖᒃᑯᐊ ᑲᑎᒪᔾᔪᑎᒋᓕᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᒪᒃᓴᓛᖅ. ᒥᔅᑕ. ᐹᓇᐸᔅ. 
 
ᐹᓇᐸᔅ: ᐃᒃᓯᕙᐅᑖᖅ, ᐱᖁᔨᕗᖔᕈᒪᔪᖓ ᓄᖅᑲᕈᒪᓕᕋᒪ ᐅᓐᓄᒃ ᐱᔭᒃᓴᖃᒻᒥᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐹᓇᐸᔅ. ᐱᖁᔨᕘᖔᖅᑎᖃᕋᑦᑕ ᓄᖅᑲᕈᒪᓕᖅᖢᑎᒃ. ᐱᖁᔨᕘᖔᕈᓪᓗ 
ᑲᑎᒪᔾᔪᑕᐅᔪᓐᓇᕋᓂ. ᓇᖕᒪᓴᖅᑐᑦ ᐱᖁᔨᕗᖔᖅᑕᐅᔪᒧᑦ. ᐊᑭᕋᖅᑐᖅᑐᖅ. ᐱᖁᔨᕗᖔᖅ ᑲᔪᓯᕗᖅ. ᒪᓐᓇᐅᔪᖅ 
ᓄᖅᑲᖅᐸᓪᓕᐊᓂᐊᓕᖅᐳᒍᑦ.  
 
ᐅᖃᖅᑎ: ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑦᑎᔾᔪᑎᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᒥᔅᑕ ᐋᕆᐊᒃ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎ ᐃᓱᒪᒃᓴᕐᓯᐅᕈᑎᖃᖃᐅᒻᒪᑕ ᐱᓕᕆᐊᖃᖅᑲᐅᒻᒪᑕ 
ᐱᖁᔭᒃᓴᖅ 26 ᐊᑭᑐᔫᖅᑐᕈᑎᔅᓴᓂᓪᓗᑦ ᓄᖅᑲᕈᒪᓕᖅᖢᑎᓪᓗ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ 
ᑲᑎᒪᑐᐃᓐᓇᑎᓪᓗᒋᑦ ᓈᖕᒪᒋᔭᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᑦᑕᖃᓐᖓᖅ ᐊᐃᑉᐲᔪᖃᕐᒪᖔᑦ. ᐊᐃᑉᐲᔪᖃᕐᒪᖔᑦ. ᒥᔅᑕ ᐲᑯ. ᐊᒻᒪ ᐱᖁᔨᕗᖔᕈᑦ ᓈᒻᒪᒻᒪᑦ. 
ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. 
ᑲᑎᒪᔾᔪᑎᔅᓴᐅᔪᒫᕐᓂᖃᖅᑐᖅ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᓯᕗᖓ ᖃᐅᐸᑦ ᐅᓪᓛᒃᑯᑦ ᑲᑎᒪᓂᐊᕐᒥᒻᒪᑕ 8:30-ᒥ 
ᓇᓄᖅ ᑲᑎᒪᕕᐊᓂ. ᐊᔭᐅᖅᑎᒃᑯ ᑲᑎᒪᓂᐊᖅᑐᑦ 10:00-ᒥ ᑐᒃᑐᒥᒃ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᓵᑕᑦᓴᐅᓂᖏᓐᓄᓪᓗ ᐊᒻᒪ 11-ᒧᐊᕐᒥᒃᐸᑦ ᓇᓄᕐᒥ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᐊᖅᑐᑦ  
ᑲᑎᒪᔨᕋᓛᑦ ᑐᑦᑐᒥ.  
 
ᑲᑎᒪᔾᔪᑎᒃᓴᑦ ᓄᕕᐱᕆ 29-ᖑᓕᖅᐸᑦ. 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 

4. ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᒃᑯᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ  

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ 

10. ᐊᑎᓕᐅᖅᑕᐅᓯᒪᔪᑦ 

11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᒻᒪ ᑲᑎᒪᔨᕋᓛᓄᑦ 

12. ᐅᓂᒃᑳᑦ ᑲᑎᒪᔨᓂᑦ ᐅᑯᓇᓂ ᖃᐅᔨᓴᕐᓂᕐᓄᑦ ᒪᓕᒐᒃᓴᓂᒃ  

13. ᑎᑎᖅᑲᓂᑦ ᐅᖃᓕᒫᕐᓂᖅ 

14. ᖃᐅᔨᒃᑲᐅᑏᑦ ᐱᖁᔨᕗᖔᓄᑦ 

15. ᖃᐅᔨᒃᑲᐅᑏᑦ ᐱᖁᔨᕗᖔᓄᑦ ᐅᖃᓕᒫᖅᑕᐅᒋᐊᕐᖓᕐᓂᕐᓄᑦ 

16. ᐱᖁᔨᕗᖔᕈᑏᑦ 

17. ᓯᕗᓪᓕᕐᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᑭᖑᓪᓕᕐᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

19. ᖃᓄᐃᑕᐅᓂᖏᓐᓄᑦ ᑲᑎᒪᕕᐅᓂᕐᓂᑦ ᐊᒻᒪ ᐊᓯᖏᓐᓂᑦ ᐃᓕᖓᔪᓂᑦ ᑕᒪᑐᒧᖓ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

20. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓂᑦ 

21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᒐᓱᓐᓂᖓᓂ ᐱᖓᑦᑎᖅ, 1:30.  
 
ᐃᖅᓱᒃᑎ. 

>>ᑲᑎᒪᓂᖅ ᓄᖅᑲᕐᑐᖅ 17:40ᒥ ᐅᓐᓄᓴᒃᑯᑦ



 

 

 
 

 


